
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 

ᓕᐅᓇ ᐊᒡᓘᑲᖅ   

ᑲᑎᒪᔨᕋᓛᓄᑦ ᐊᓪᓚᑦᑎ 
ᓈᓐᓯ ᑐᐱᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᓄᓇᕗᑦ  ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᕗᓪᓕᖅᐹᖓᑦ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 7 
 

ᐱᖓᔪᐊᑦ, ᒪᐃ 19, 2004 
 

ᖁᑉᐱᕐᓂᓖᑦ 218ᒥᒃ 279ᒧᑦ 
 

ᐃᖃᓗᐃᑦ 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
 ᔫᐱ ᓄᑕᕋᒃ 
(ᑐᓄᓂᖅ) 

 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ 

(ᓇᑦᑎᓕᒃ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; 

ᒐᕙᒪᒃᑯᑦ ᓯᕗᓕᖅᑎᖓᑦ ᑲᑎᒪᕕᒻᒥ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᖅ 
(ᐅᖅᑯᕐᒥᐅᑦ) 

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᕐ 
(ᑲᖏᖅᖠᓂᐅᑉ ᓂᒋᐊᓂ - 

ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐊᕐᓇᐃᑦ ᖃᓄᐃᓐᓂᖏᓐᓂᑦ 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᔫ ᐃᕕᒍᑕᐃᓚᒃ 
(ᖁᕐᓗᖅᑑᖅ) 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐊᒻᒪ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᑦ, 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐸᑎᖅ ᓇᑦᑎᖅ 

(ᓇᓄᓕᒃ) 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ 

ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᓯᓚᑦᑐᓴᕐᕕᒻᒥᒃ; ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 

 
  

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅ ᑐᖏᓕᐊ 
ᓕᐅᓇ ᐊᒡᓘᑲᖅ   

ᑲᑎᒪᔨᕋᓛᓄᑦ ᐊᓪᓚᑦᑎ 
ᓈᓐᓯ ᑐᐱᖅ  

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᑎᒧᑎ ᐊᑭᕈᓕ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒪᐃ 19, 2004 

ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ 
ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐸᑎᖅ 
ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᓵᔨᒃᑯᑦ): ᑲᑎᒪᔾᔪᑎᔅᓴᖅ 4 ᑲᑎᒪᔾᔪᑎᔅᓴᐃᑦ ᐅᓪᓗᒥᒧᑦ. ᐊᐱᕆᓂᐊᕋᒃᑯ ᐃᕕᒍᑕᐃᓚᒃ ᑐᒃᓯᐊᖁᓪᓗᒍ. 
 
ᐳᐳᑐᒃᓯᐊᖅᑐᖅ 
 
ᐅᖃᖅᑎ (ᑐᓵᓵᔨᒃᑯᑦ): ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ ᐅᓪᓗᒥ. ᑲᑎᒪᔾᔪᑎᔅᓴᖅ 2. ᐊᖏᔪᖅᑳ ᐅᖃᐅᓯᒃᓴᖏᑦ. 
ᑮᓇᐅᔭᑎᒍᑦ ᐸᕐᓇᐅᑏᑦ ᐅᖃᐅᓯᐅᓂᖏᑦ. ᐊᒡᓗᒃᑲᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 010-2(1): ᑲᖏᖅᑐᒑᐱᒻᒥ ᐃᓐᓇᑐᖃᕐᓄᑦ ᑎᓴᒪᓂᒃ ᐃᒡᓗᖁᑎᓕᒃ ᐱᓕᕆᐊᒃᓴᖅ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑰᖅᑐᖅ): ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ 
ᐃᒡᓗᓕᕆᔨᖅᔪᐊᒃᑯᑦ ᐱᖃᑕᐅᓂᐊᕐᒪᑕ ᑐᓴᕈᒥᓇᖅᓯᑐᒥᒃ ᐱᒋᐊᖅᑎᑕᐅᔪᒥᒃ ᓴᓇᔭᐅᓂᐊᑎᓪᓗᒍ ᐃᓐᓇᑐᖃᕐᓄᑦ 
ᐃᒡᓗᒃᓴᒥᒃ ᑲᖏᖅᑐᒑᐱᒻᒥ. ᓄᓇᓖᑦ ᑐᓴᕐᕕᐅᓚᐅᖅᑎᓪᓗᒋᑦ ᑭᖑᓂᐊᒍᑦ, ᐃᒡᓗᓕᕆᔨᖅᔪᐊᒃᑯᑦ ᓇᓗᓇᐃᖅᓯᓯᒪᕗᑦ 
ᑲᖏᖅᑐᒑᐱᒻᒧᑦ ᐊᑭᑐᔪᖅᓯᐅᑎᓂᑦ ᓴᓂᕐᕙᖅᑕᐅᔪᓂᑦ 2004/2005ᒧᑦ ᓄᑖᓂᑦ ᓴᓇᔭᐅᔪᒃᓴᓂᑦ ᑕᒪᑐᒧᓐᖑ 
ᓄᓇᓕᓐᓂ ᑎᑎᖅᑐᒐᖅᑕᐅᔪᒥᒃ ᐊᒻᒪ ᓴᓇᔭᐅᓂᐊᖅᑐᒥᒃ ᐱᓇᓱᐊᒐᕐᒥᒃ. 
 
ᑎᓴᒪᓂᒃ ᐃᒡᓗᒋᔭᐅᔪᓐᓇᖅᑐᒧᑦ ᐱᒋᐊᖅᑎᑕᖅ ᑲᑐᔾᔭᐅᕗᖅ ᕼᐋᒻᓚᒃᑯᓐᓄᑦ, ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ, 
ᑲᖏᖅᑐᒑᐱᒻᒥ ᒪᕐᕉᒃ ᓴᓇᓂᕐᒧᑦ ᓇᒻᒥᓂᕆᔭᐅᔫᒃ, ᐊᑕᐅᓯᐅᓐᖏᑦᑐᑦ ᓄᓇᓕᓐᓂ ᓇᒻᒥᓂᕆᔭᐅᔪᑦ ᐊᒻᒪᓗ 
ᐊᒥᓱᑲᓪᓚᐃᑦ ᓄᓇᓕᓐᓂᒥᐅᑕᐅᔪᑦ. ᐱᓇᓱᐊᒐᕐᒧᑦ ᐊᐅᓚᑦᑎᓂᖅ ᓄᓇᓕᓐᓃᓐᓂᐊᕐᒥᔪᖅ ᐊᒻᒪᓗ ᑲᖏᖅᑐᒑᐱᐅᑉ 
ᐃᒡᓗᓕᕆᔨᖅᔪᐊᒃᑯᖏᑦ 100%ᒥᒃ ᐊᐅᓚᑕᐅᔪᓂᒃ ᑖᒃᓱᒧᖓ ᐸᕐᓇᐅᒻᒧᑦ. ᑲᒻᐸᓂᐅᔪᑦ ᐃᓪᓗᓕᐅᖅᑐᑦ 
ᐃᖅᑲᓇᐃᔭᖅᑎᑦᑎᓂᐊᖅᐳᑦ ᐱᖓᓲᔪᖅᑐᓂᑦ ᐃᓕᓐᓂᐊᖅᑎᓂᑦ ᐃᓪᓗᓕᐅᕐᓂᕐᒧᑦ ᐃᓕᓐᓂᐊᖅᑎᑕᐅᓗᑎᒃ, 
ᓴᓇᔨᐅᓂᕐᒧᑦ ᐊᐅᓚᐅᑎᖃᖅᑐᓂᒃ, ᐅᐊᔭᓕᕆᔨᐅᓗᑎᒃ ᐊᒻᒪᓗ ᐱᓕᕆᐊᓂᒃ ᐊᐅᓚᑦᑎᒋᐅᖅᓴᓂᕐᒧᑦ, 
ᐃᑲᔫᑎᖃᕐᓂᐊᖅᑐᓂ ᐊᑯᓂᐅᓂᐊᖅᑐᒧᑦ ᐃᖅᑲᓇᐃᔭᖅᑎᓪᓚᕆᖃᖁᓪᓗᒋᑦ ᑲᖏᖅᑐᒑᐱᒻᒥᑦ. 
 
ᐅᖃᖅᑏ, ᓄᓇᕗᒻᒥ ᒐᕙᒪᒃᑯᑦ, ᐃᓪᓗᓕᕆᔨᕐᔪᐊᒃᑯᑎᒍᑦ ᖁᕕᐊᓱᑉᐳᑦ ᐃᑲᒧᓱᖅᓱᕆᐊᖓ ᑕᒪᑐᒥᖓ ᓄᑖᕐᒥᑦ 
ᐱᓕᕆᐊᕐᒥᑦ, ᐃᑲᔪᖅᓱᖅᑕᐅᒋᓪᓗᓂ ᓄᓇᓕᒻᒥᐅᓄᑦ ᓯᕗᓕᖅᑎᓄᑦ, ᐊᒻᒪᓗ ᐊᒥᓱᓂᒃ ᐃᑲᔪᖅᓲᑎᖃᖅᑐᑎᒃ 
ᓄᓇᓕᒻᒥᐅᓄᑦ. 
 
ᐱᓕᕆᐊᖅ ᑎᓴᒪᓂᒃ ᓄᑖᓂᒃ ᐃᓪᓗᖁᑎᓕᐅᕈᑕᐅᓂᐊᖅᐳᖅ ᐃᓐᓇᑐᖃᒃᑯᕕᓐᓂᒃ, ᐊᑦᑐᐊᖓᓗᑎᒃ 
ᓇᔪᕐᕕᐅᖃᑦᑕᕐᓂᐊᖅᑐᒧᑦ ᐃᓐᓇᑐᖃᕐᓄᑦ ᑲᑎᕝᕕᔅᓴᐅᔪᒧᑦ, ᐃᓅᖃᑎᒌᕝᕕᔅᓴᐅᔪᒧᑦ ᐊᒻᒪᓗ ᑲᑐᔾᔨᓗᑎᒃ  

ᖃᐅᔾᔨᑎᒋᔭᖏᓐᓂᑦ ᐃᓅᓯᕐᒥᓂᒃ. ᓇᔪᕐᕕᐅᔪᖅ ᐱᓕᕆᕕᐅᖃᑦᑕᕐᓂᐊᕆᓪᓗᓂ ᐋᓐᓂᐊᖅᑕᐃᓕᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕋᓱᐊᕐᓂᕐᒧᑦ ᖃᓄᐃᓕᐅᕈᓘᔭᕐᕕᐅᔪᓂᒃ, ᐃᓕᓐᓂᐊᕋᔅᓴᓄᑦ ᐊᒻᒪᓗ ᐊᓯᖏᓐᓄᑦ ᐱᒻᒪᕆᐅᔪᓄᑦ 
ᐃᓐᓇᑐᖃᕐᓄᑦ ᖃᓄᐃᓕᐅᕈᓘᔭᕐᓂᐅᔪᓄᑦ. 
 

ᑲᖏᖅᑐᒑᐱᒻᒥᑦ ᐃᓐᓇᑐᖃᐃᑦ ᐊᓯᒥᓐᓂᒃ ᐃᓱᒪᒋᔭᖃᑦᑎᐊᖅᑐᑎᒃ ᐱᓕᕆᐊᖃᖅᐳᑦ ᐅᑦᑑᑎᒋᔭᐅᔪᓐᓇᑦᑎᐊᖅᑐᑎᒃ 
ᓄᓇᓕᒻᒥᐅᑎᒍᑦ ᐊᐅᓚᑕᐅᔪᓂᑦ ᐃᑲᔪᖅᓱᖅᑕᐅᔪᓂᒃ ᒐᕙᒪᒃᑯᓐᓄᑦ ᒫᓐᓇᑦᑕᐅᑎᒋ ᐊᒻᒪᓗ ᐊᑯᓂᐅᓂᐊᖅᑐᒧᑦ 
ᐃᑲᔫᑎᖃᖅᑐᑎᒃ ᓄᓇᓕᒻᒥᐅᖁᑎᖏᓐᓄᑦ. ᐱᓕᕆᖃᑕᐅᓪᓗᑎᒃ ᑯᐊᐳᕋᐃᓴᒃᑯᑦ ᑲᔪᓰᓐᓇᓂᐊᖅᑐᒥᑦ ᐃᑲᔪᖅᓱᖅᑐᑎᒃ 
ᐊᖏᓪᓕᕙᓪᓕᐊᑎᓪᓗᒋᑦ ᐱᓕᕿᐊᔅᓴᖏᑦ ᓄᓇᓕᒻᒥᐅᑦ ᑲᑐᔾᔨᔪᓄᑦ ᓴᖅᑭᐸᑦᑕᖏᓐᓄᑦ. ᑕᒪᒃᑯᐊ 
ᐅᑉᐱᕆᔭᐅᑦᑎᐊᖅᑐᑦ ᖃᐅᔾᔨᑎᐅᔪᑦ ᒪᑐᐃᖅᓯᔾᔪᑕᐅᓂᐊᖅᐳᑦ ᐃᓕᓐᓂᐊᕋᔅᓴᓄᑦ ᐱᓕᕆᐊᖑᓂᐊᖅᑐᓂᒃ 
ᓯᕗᓂᔅᓴᖅᑎᓐᓂᑦ ᖃᐅᔾᔨᑎᑖᒃᑯᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐳᕋᐅᓐ. 
 

ᐊᖓᔪᖅᑳᑉ ᐅᖃᐅᓯᒃᓴᖏᑦ 011 - 2(1): ᓄᓇᓕᒻᒥᐅᑎᒎᖅᑐᑦ ᐃᒥᐊᓗᒻᒧᑦ ᐃᓕᓐᐊᖅ 
ᐊᑦᑐᖅᑕᐅᓯᒪᓂᖓᓄᑦ ᐱᓕᕆᐊᑦ 
 

ᒪᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᓇᓗᓇᐃᖅᓯᒋᐊᖓ ᖁᕐᓗᖅᑐᖅ ᓂᕈᐊᖅᑕᐅᓚᐅᕐᒪᑦ 
ᐱᓕᕆᕕᐅᓂᐊᖅᑐᓂ ᓄᓇᓕᒻᒥᐅᑎᒍᑦ ᐱᒋᐊᕈᑕᐅᓗᓂ ᐃᒥᐊᓗᒻᒧᑦ ᐃᓕᓐᐊᖅ ᐊᑦᑐᖅᑕᐅᓯᒪᓂᖓᓄᑦ 
ᐱᓕᕆᐊᕐᒧᑦ. 
 

ᐱᓇᓱᐊᖅᑕᖓᑦ ᐱᓕᕆᐊᒃᑯᑦ ᓴᖅᑮᓇᓱᐊᖅᑐᑎᒃ ᓄᓇᓕᒻᒥᐅᓂᒃ ᑲᑐᔾᔨᓂᐊᖅᑐᑎᒃ ᓯᕗᓕᖅᑎᒋᔭᐅᓂᐊᖅᑐᑎᒃ 
ᓄᓇᓕᒻᒥ ᐃᒥᐊᓗᒻᒧᑦ ᐃᓕᓐᐊᖅ ᐊᑦᑐᖅᑕᐅᓯᒪᓂᖓᓄᑦ ᒥᔅᓵᓄᑦ ᐱᓕᕆᐊᓄᑦ. ᓄᓇᓕᒻᒥᐅᑦ 
ᐃᓕᓐᓂᐊᖅᑎᑕᐅᓂᐊᖅᐳᑦ ᐃᑲᔪᖁᓪᓗᒋᑦ ᓄᓇᓕᓐᓂᑦ ᓇᓗᓇᐃᖅᑕᐅᖁᓪᓗᒋᑦ ᖃᓄᐃᑦᑑᒻᒪᖔᑕ ᐱᓕᕆᐊᑦ 
ᐊᑑᑎᖃᑦᑎᐊᕐᓂᐊᖅᑐᑦ ᖃᓄᐃᑦᑐᓂᒃ ᐸᕐᓇᐅᑎᓂᒃ ᑕᑯᓐᓇᒐᖃᕐᓂᐊᕐᒪᖔᑕ. 
 

ᐅᖃᖅᑏ, ᐃᒥᐊᓗᒻᒧᑦ ᐃᓕᓐᐊᖅ ᐊᑦᑐᖅᑕᐅᓯᒪᓂᖓᓄᑦ ᐱᓕᕆᐊᖅ ᐸᕐᓇᐅᑎᐅᕗᖅ ᓄᓇᕗᒻᒥ 
ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓄᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᐃᓄᓐᓄᑦ 
ᐋᓐᓂᐊᖅᑕᐃᓕᑎᑦᑎᓂᕐᒧᑦ ᓴᖅᑭᑕᐅᓯᒪᓪᓗᓂ ᐋᓐᓂᐊᖅᑐᓕᕆᔨᒃᑯᓐᓄᑦ, ᐅᖃᖃᑎᖃᖅᓯᒪᓪᓗᑎᒃ ᐃᒥᐊᓗᒻᒧᑦ 
ᐃᓕᓐᐊᖅ ᐊᑦᑐᖅᑕᐅᓯᒪᓂᖓᓄᑦ ᐱᓕᕆᔨᓄᑦ ᑲᑎᒪᔨᕋᓛᓄᑦ. 
 

ᑲᑎᒪᔨᕋᓛᑦ ᐃᓚᖃᖅᐳᑦ ᑭᒡᒐᑐᖅᑎᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᕿᑭᖅᑕᓂᑦ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, 
ᐋᓐᓂᐊᖅᑐᓕᕆᔨᒃᑯᓐᓂᑦ, ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐃᖅᑲᖅᑐᐃᕕᓕᕆᔨᒃᑯᓐᓂᑦ, ᖁᓪᓕᖅ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᑦ, ᐊᒻᒪᓗ ᓄᓇᓕᒻᒥᐅᓄᑦ. 
 

ᐱᒋᐊᕋᑖᕐᓂᖓᓂ ᐃᒥᐊᓗᒻᒧᑦ ᐃᓕᓐᐊᖅ ᐊᑦᑐᖅᑕᐅᓯᒪᓂᖓᓄᑦ ᐱᓕᕆᔩᑦ ᑲᑎᒪᔨᕋᓛᑦ ᑎᑎᕋᓚᐅᖅᐳᑦ ᓄᓇᕗᒻᒥ 
ᓄᓇᓕᓕᒫᓄᑦ ᖃᐃᖅᑯᓪᓗᓂᒋᑦ ᐱᓕᕆᖃᑕᐅᔪᒪᓂᖏᑦ ᐱᕙᓪᓕᐊᑎᑦᑎᓂᕐᒧᑦ ᐊᐅᓚᑕᐅᔪᒥᑦ ᓄᓇᓕᒻᒥᐅᓄᑦ 
ᐃᒥᐊᓗᒻᒧᑦ ᐃᓕᓐᐊᖅ ᐊᑦᑐᖅᑕᐅᓯᒪᓂᖓᓄᑦ ᐱᓕᕆᔪᓄᑦ ᓄᓇᕗᒻᒥ. ᐊᒻᒪᓗ ᐊᒥᓲᓂᖏᑦ ᑭᐅᓚᐅᖅᑐᑦ 
ᑕᑯᓐᓇᖅᑐᒋᑦ ᓴᖅᑮᓚᐅᖅᐳᖅ ᐱᑕᖃᕆᐊᖃᕐᓂᖓᓂᑦ ᓄᓇᓕᒻᒥᐅᑎᒎᖅᑐᒥᑦ ᓈᒻᒪᑦᑐᓂᒃ 
ᖃᓄᐃᙱᑦᑎᐊᕋᓱᐊᖅᑎᑦᑎᓇᓱᐊᕐᓂᕐᒧᑦ ᓄᓇᓕᒻᒥᐅᓄᑦ. 
 

ᓄᓇᓖᑦ ᐱᖃᑕᐅᔪᒪᓯᒪᕗᑦ, ᑭᓯᐊᓂ ᓂᕈᐊᖅᑕᐅᓯᒪᙱᓚᑦ ᓯᕗᓪᓕᖅᐹᐹᒥ ᖃᐅᔨᓴᕈᑕᐅᓂᐊᖅᑐᒧᑦ ᐊᒥᓱᑲᓪᓚᓐᓄᑦ 
ᓄᓇᕗᒻᒥ ᐱᓕᕆᐊᖑᓂᐊᖅᑐᑎᒃ ᐃᒻᒪᖃ ᐱᖓᓲᔪᓂᑦ ᑕᖅᑭᓂᑦ. ᐊᔭᐅᕆᐊᖅᑕᐃᓐᓇᕆᔪᒪᕙᒃᑲ ᓄᓇᓖᑦ 
ᐱᓕᕆᖃᑕᐅᖁᓪᓗᒋᑦ ᑕᒪᒃᑯᓂᖓ ᖃᐅᔨᒪᓇᓱᐊᑦᑎᐊᕈᑎᐅᔪᓂᑦ ᐊᒻᒪᓗ ᓄᖅᑲᖓᑎᑦᑎᓇᓱᐊᕈᑎᐅᔪᓄᑦ 
ᖃᓄᐃᓕᐅᕈᓘᔭᕐᓂᐅᔪᓄᑦ. 
 

ᐅᖃᖅᑏ, ᓄᐊᑦᑎᓪᓗᑕ ᐊᑐᕋᔅᓴᖅᑎᓐᓂᑦ ᐊᒻᒪᓗ ᐱᓕᕆᖃᑎᒌᑦᑐᑕ ᓄᓇᓕᒻᒥᐅᑎᒍᑦ 
ᐊᖏᓪᓕᒋᐊᖅᑎᑦᑎᓂᐊᖅᐳᒍᑦ ᐊᒻᒪᓗ ᓴᙱᓕᖅᐹᓪᓕᖅᑎᑦᑎᓗᑕ ᓄᖅᑲᖓᑎᑦᑎᓇᓱᐊᕐᓂᕐᒥᑦ, 
ᐱᓕᕆᖃᑎᒌᓐᓂᕐᒥᑦ ᓄᓇᓕᒻᒥᐅᑎᒍᑦ ᐊᖏᓪᓕᒋᐊᕈᑕᐅᔪᓐᓇᖅᑐᓄᑦ ᐊᒻᒪᓗ ᓴᙱᓕᖅᐹᓪᓕᕈᑕᐅᔪᓐᓇᖅᑐᓄᑦ 
ᓄᖅᑲᖓᑎᑦᑎᓇᓱᐊᕐᓂᕐᒥᑦ, ᐱᓕᕆᖃᑎᒌᓐᓂᕐᒥᑦ ᐊᒻᒪᓗ ᑲᒪᑦᑎᐊᕐᓂᕐᒥᑦ ᐊᒻᒪᓗ ᐃᑲᔪᖅᓱᕐᓂᕐᒥᑦ ᐃᓛᒃᑯᑦ ᐊᒻᒪᓗ 
ᐃᓚᒌᓄᑦ ᐊᑦᑐᖅᑕᐅᓯᒪᔪᓄᑦ ᐃᒥᐊᓗᒻᒧᑦ ᐃᓕᓐᐊᖅ ᐊᑦᑐᖅᑕᐅᓯᒪᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᑭᓱᑦ. 
 

ᐊᖓᔪᖅᑳᑉ ᐅᖃᐅᓯᔅᓴᖏᑦ 012 - 2(1): ᐱᔭᕇᖅᑕᐅᓂᖓ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐊᒻᒪᓗ 
ᓇᑦᑎᓕᕆᓂᕐᒧᑦ ᐸᕐᓇᑕᐅᓯᒪᔪᖅ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᓂᐅᓚᐳᖅᑐᖅ ᓯᕗᒧᑦ 11, ᒪᑭᒪᒐᓱᐊᓪᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᒻᒧᑦ ᑲᑎᒪᓐᓇᐅᓚᐅᖅᑐᖅ ᑲᖏᖅᖠᓂᕐᒥᑦ, ᐅᖃᓚᐅᕋᒪ 
ᐱᕙᓪᓕᐊᑎᑦᑎᓂᐊᕐᓂᕋᖅᑐᖓ ᑕᒪᒃᑮᓐᓂᒃ ᐃᖃᓗᓕᕆᓂᕐᒥᑦ ᐊᒻᒪᓗ ᓇᑦᑎᓕᕆᓂᕐᒥᑦ ᓄᓇᕗᒻᒧᑦ. 
 

ᐅᖃᐅᔾᔨᔪᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᕝᕙᓂ ᐋᖅᑭᑦᑕᐅᓯᒪᓂᐊᖅᑐᓄᑦ ᑎᑎᖅᑲᐃᑦ ᑕᒪᒃᑮᓐᓄᑦ ᓄᓇᕗᒻᒥ 
ᐃᖃᓗᓕᕆᓂᕐᒧᑦ ᐊᒻᒪᓗ ᓇᑦᑎᓕᕆᓂᕐᒧᑦ ᐸᕐᓇᐅᑏᑦ ᐱᔭᕇᖅᓯᒪᓕᕐᒪᑕ. ᐱᔭᕇᖅᑕᐅᓂᖏᑦ ᑖᒃᑯᐊ 
ᐋᖅᑭᖅᑕᐅᓯᒪᓂᐊᖅᑐᓄᑦ ᑎᑎᖅᑲᐃᑦ ᓇᓗᓇᐃᖅᓯᔾᔪᑕᐅᕗᑦ ᐱᒋᐊᖅᐸᓪᓕᐊᓂᐊᕐᓂᕆᔭᖓᓄᑦ. ᑕᒪᓐᓕᓇ 
ᐅᖃᐅᔾᔨᒋᐊᖃᑎᒌᓐᓂᖅ ᐱᓕᕆᐊᖑᓂᐊᖅᐳᖅ ᐊᒥᓲᙱᑦᑐᓂᑦ ᑕᖅᑭᓂᒃ ᓄᓇᕗᒻᒥᐅᑦ ᑎᒍᒥᐊᖅᑎᐅᖃᑕᐅᔪᑦ 
ᐱᕕᔅᓴᖃᖁᓪᓗᒋᑦ ᖃᓄᖅ ᐃᓱᒪᒋᔭᖃᕐᒪᖔᑕ ᐅᖃᐅᓯᖃᕈᓐᓇᕐᓗᑎᒃ ᐸᕐᓇᐅᑎᓕᐊᖑᓪᓚᑦᑖᕐᓂᐊᒧᖅᑐᓄᑦ. ᑕᒪᓐᓇ 
ᐱᔭᕇᖅᑕᐅᓂᐊᖅᑐᒋᔭᐅᓪᓗᓂ ᐅᑭᐊᔅᓵᖑᓂᐊᖅᑐᖅ. 
 

 (ᑐᓵᔨ ᓄᖅᑲᖅᐳᖅ) ᓇᑦᑎᓕᕆᓂᖅ ᐊᒥᓱᑲᓪᓚᓐᓄᑦ ᐅᖃᐅᓯᔅᓴᖃᕐᕕᐅᕗᖅ, ᐃᓚᓕᐅᑎᓪᓗᒍ ᐱᑕᖃᕆᐊᖃᕐᓂᖓ 
ᐃᓕᓐᓂᐊᖅᑎᑦᑎᑲᓐᓂᕐᓂᕐᒥᑦ ᓴᓇᔨᐅᔪᓂᑦ ᖃᓄᐃᓕᖓᓂᐊᕐᒪᖔᖅ ᐊᒻᒪᓗ ᒥᖅᓱᖅᑎᐅᔪᓄᑦ ᓄᓇᕗᒻᒥ. 
ᐱᖃᑎᒋᓪᓗᒋᑦ ᐊᓯᖏᓪᓗ ᖃᑐᔾᔨᖃᑎᒌᑦ ᓴᖅᑮᖃᑦᑕᕐᒥᔪᑦ ᐊᑐᓕᖁᔨᔾᔪᑎᓂᒃ ᐊᑯᓂᒧᑦ ᐊᑐᐊᒐᕐᒥᒃ ᐊᒻᒪᓗ 
ᐃᓱᒪᒋᔭᖃᑦᑎᐊᖅᑐᓂ ᐃᒪᕐᒥᐅᑕᐃᑦ ᓴᐳᔾᔭᐅᓯᒪᓂᖏᓐᓄᑦ ᒪᓕᒐᕐᒥᒃ ᐊᒻᒪᓗ ᐃᓱᒪᒋᔭᐅᓕᖅᑭᑦᑐᓂ ᐊᒥᓲᖏᑦᑐᑦ 
ᐃᒪᕐᒥᐅᑕᐃᑦ ᐋᖅᑭᒋᐊᖅᓯᓂᒃᑯᑦ ᐅᑭᐅᖅᑕᖅᑐᒥ ᓂᐅᕐᕈᑎᖃᕐᓂᕐᒧᑦ ᕿᓰᑦ ᓴᓇᔭᐅᓯᒪᓂᖏᓐᓄᑦ ᐊᖏᓂᖅᐸᒥᒃ 
ᓂᐅᕐᕈᑎᖃᕈᑎᒋᒐᑦᑎᒍ. ᐱᓕᕆᐊᖃᒻᒥᔪᒍᑦᑕᐅᖅ ᓄᑖᒥᒃ ᐊᑐᖅᑕᐅᓂᐊᖅᑐᒥᒃ ᐱᑕᖃᐃᓐᓇᕈᓐᓇᖁᓪᓗᒍ 
ᕿᑐᒻᒪᓴᖅᓯᒪᔪᓂᒃ ᐊᒻᒪᓗ ᐃᑦᑕᑎᖅᓯᒪᔪᓂᒃ ᕿᓯᓐᓂᒃ ᓄᓇᕗᒻᒥ ᓴᓇᖃᑦᑕᖅᑐᓄᑦ ᐅᖓᑖᓄᑦ ᐱᑕᖃᑉᐸᑦᑑᑉ.  
 
ᐊᒻᒪᑕᐅᖅ, ᐅᖃᖅᑏ, ᐃᖃᓗᒐᓱᐊᕐᓂᕐᒧᑦ ᐸᕐᓇᒍᑎᐅᔪᖅ ᐃᑲᔪᕐᓂᖃᕐᓂᐊᕐᒥᔪᖅ ᑲᒪᒋᔭᐅᓂᖓᓄᑦ 
ᑕᓪᓕᒪᓪᓗᐊᑕᑎᒍᑦ ᐃᖃᓗᓕᕆᓂᕐᒧᑦ ᐃᓚᐅᓂᖓ ᓄᓇᕗᑦ. ᑖᒃᑯᐊ ᐱᕚᓕᖅᓯᒪᔪᑦ ᐊᑐᖅᑕᐅᒍᓐᓇᖅᑐᑦ ᑲᓇᓐᓇᕐᒥ 
ᑕᕆᐅᖓᓂ ᐃᖃᓗᒐᓱᐊᕐᓂᖅ, ᐊᖏᓪᓕᒋᐊᖅᓯᒪᓪᓗᓂ ᑰᑕᖓ ᑐᓂᔭᐅᓯᒪᔪᑦ, ᐱᕙᓪᓕᐊᓂᖃᑦᑐᑎᒃ ᐊᖏᔫᑎᑎᒍᑦ 
ᐊᑐᖅᑕᐅᖃᑦᑕᕆᐊᖃᑦᑐᓄᑦ ᑲᔪᓯᒍᑕᐅᓂᐊᖅᑐᒧᑦ ᐊᒻᒪᓗ ᐊᑐᖅᑕᐅᓂᕆᔭᖏᓐᓄᑦ ᐃᒪᕐᒥᐅᑕᖁᑎᑦᑕ ᐃᓗᐊᓂ 
ᓄᓇᕗᑦ ᐊᒻᒪᓗ ᐃᓕᓐᓂᐊᑲᓐᓂᕐᓂᕐᒧᑦ ᐊᒻᒪᓗ ᐱᕙᓪᓕᐊᓂᖓᓄᑦ ᐃᓄᖁᑎᑦᑕ ᐃᓚᐅᓂᖅᓴᐅᒍᓐᓇᖁᓪᓗᒋ 
ᐃᖃᓗᒐᓱᐊᕐᓂᕐᒧᑦ. ᐊᒻᒪᑕᐅᖅ, ᑖᓐᓇ ᐸᕐᓇᒍᑎᐅᔪᖅ ᓇᓗᓇᐃᖅᓯᓂᐊᕐᒪᑦ ᐱᑕᖃᕆᐊᖃᕐᓂᖓᓂᒃ ᐱᕙᓪᓕᐊᓂᒃᑯᑦ 
ᖃᐅᔨᓴᕐᓂᒃᑯᑦ ᐊᒻᒪᓗ ᕿᓂᕐᓂᒃᑯᑦ ᓇᓗᓇᐃᖅᓯᓗᑎᒃ ᑭᖑᓪᓕᐅᓂᐊᖅᑐᒥᒃ ᐃᓂᓪᓚᒃᑎᕆᔪᒪᓂᖏᓐᓄᑦ 
ᐋᖅᑭᐅᒪᑎᑕᐅᓂᖓᓄᑦ ᐃᒪᕐᒥᐅᑕᐃᑦ. 
 
ᐅᖃᖅᑏ, ᐱᓕᕆᕕᖓ ᐱᓕᕆᐊᖃᑦᑐᒻᒪᕆᐊᓘᒻᒪᑕ ᐱᐊᓂᒃᓯᓇᓱᐊᖅᑐᑎᒃ ᐱᓕᕆᐊᖑᓂᖓᓂᒃ ᐅᑭᐊᒃᓵᖓᓄᑦ 
2004 ᐊᒻᒪᓗ ᑲᔪᓯᓂᐊᖅᑐᓂ ᓄᓇᕗᒻᒥᐅᑦ ᐃᑲᔪᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑲᑉ ᐅᖃᐅᓯᖏᑦ. ᐲᑯ. 

ᐊᖓᔪᖅᑳᖅ ᐄᑐᐊ ᐲᑯ: ᐅᓐᓄᓴᒃᑯᑦ, ᐅᖃᖅᑎ. ᐅᑎᕐᓗᓂ ᐋᖅᑭᒋᐊᖅᑕᐅᓂᖓᓄᑦ ᐊᒥᓱᑦ ᐃᓗᐊᓃᑦᑐᖅ 
ᐸᐃᕆᕕᒻᒥ, ᒥᑭᓂᖅᐹᓂᒃ ᒍᕋᐃᑦ 12-ᒧᑦ ᐊᒻᒪᓗ ᐃᓕᓐᓂᐊᕆᐊᒃᑲᓂᖅᑐᓄᑦ ᐃᓕᓐᓂᐊᕐᕕᖓᓂ 
ᐊᑐᐃᓐᓇᐅᑎᑕᐅᔪᑦ ᐱᒋᐊᓕᖅᑐᑦ ᐊᒻᒪᓗ ᐊᒻᒪᓗ ᐅᑭᐊᒃᓵᖅ ᐱᓕᕆᒋᐊᓯᑦᑎᐊᕐᓂᐊᖅᑐᑕ. 
 
ᐱᖃᓯᐅᔾᔨᓂᐊᖅᑐᖅ ᐋᖅᑭᒋᐊᖅᓯᑎᐊᕐᓂᕐᒥᒃ ᐃᓕᓐᓂᐊᕐᕕᓐᓄᑦ ᑮᓇᐅᔭᖅᑐᕈᑎᒃᓴᐅᔪᓂᒃ, ᐱᐊᓂᒃᑕᐅᓂᖓ 
ᐃᓄᒃᑎᑐᑦ ᐅᖃᐅᓯᓐᖓᐅᑎᖓᒍᑦ ᐃᓕᓐᓂᐊᕈᑎᒃᓴᓂᒃ, ᓴᓐᖓᖅᑎᕆᓂᖅ ᐃᓕᓐᓂᐊᕈᑎᒃᓴᓂᒃ, ᓴᖅᑭᑕᐅᓂᖓ 
ᐅᖃᐅᓰᑦ ᐃᓕᓐᓂᐊᕈᑎᒃᓴᐅᓂᖏᓐᓄᑦ ᐆᑦᑑᑎᐅᓯᒪᔪᑦ ᑕᕝᕙᓂ ᑲᑎᒪᕕᒻᒥ, ᐋᖅᑭᒃᑕᐅᓯᒪᓂᖏᑦ ᐊᑐᐊᒐᒃᓴᐃᑦ 
ᐊᒻᒪᓗ ᐋᖅᑭᒃᓯᒪᓂᖏᓐᓄᑦ ᕿᒥᕐᕈᓃᑦ, ᐊᒻᒪᑕᐅᖅ ᐱᒋᐊᖅᐸᓪᓕᐊᓂᖓ ᓄᑖᒧᑦ ᓄᓇᕗᒻᒥ ᓴᓇᔭᐅᓯᒪᔪᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. 
 
ᑭᖑᓂᑦᑎᐊᖓᒍᑦ ᓯᓚᑖᒍᑦ ᐱᓕᕆᕕᐅᑉ ᕿᒥᕐᕈᓂᖓ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐊᒻᒪᓗ ᐃᓕᓐᓂᐊᕈᑎᒃᓴᐃᑦ 
ᐱᒋᐊᕐᓛᖅᑐᑦ. ᑖᓐᓇ ᓯᓚᑖᒍᑦ ᕿᒥᕐᕈᓂᐅᔪᖅ ᐱᖃᓯᐅᔾᔨᓂᐊᖅᑐᖅ ᐃᓕᓐᓂᐊᕈᑎᒃᓴᐅᔪᓂᒃ, ᑎᓕᓯᔾᔪᑎᓂᒃ, 
ᑮᓇᐅᔭᑦ ᐊᒻᒪᓗ ᐸᕐᓇᑎᕆᓂᕐᒥᒃ ᑲᑎᑕᐅᕙᓪᓕᐊᓂᖏᓐᓄᑦ ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᓴᓇᒋᐅᓴᓂᕐᒧᑦ 
ᐱᑕᖃᑉᐸᑦᑐᐃᑦ ᓯᓚᑦᑐᕐᓴᖅᕕᒻᒥ. 
 
ᐱᒋᐊᕐᓂᐊᕐᒥᔪᒍᑦ ᕿᒥᕐᕈᕙᓪᓕᐊᓂᕐᒥᒃ ᐊᑐᖅᑕᐅᑎᑦᑎᓂᕐᒥᒃ ᓄᓇᕗᒻᒥ ᓴᖅᑭᑕᐅᔪᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᓂᒃ. ᑖᓐᓇ ᒪᓕᒐᖅ ᑲᑎᒪᕕᒻᒨᕈᒫᓐᓂᐊᖅᑐᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓗᓂ ᕖᕗᐊᓕᒥᖃᐃ 2006ᒥ. 
 
ᑕᒪᕐᒥᒃ ᓄᓇᕗᒻᒥ ᓄᓇᓕᐅᔪᑦ, ᐊᖓᔪᖅᑳᕆᔭᐅᔪᑦ, ᐃᓕᓴᐃᔩᑦ, ᐃᓕᓐᓂᐊᖅᑏᑦ ᐊᒻᒪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐃᑲᔪᕈᓐᓇᖅᕕᖃᑦᑎᑕᐅᓂᐊᖅᑐᑦ ᐅᕙᑦᑎᓐᓂᒃ. ᐅᖃᖅᑏ, ᑖᓐᓇ ᒪᓕᒐᖅ 
ᐋᖅᑭᓱᕐᓗᒍ. ᓈᒻᒪᓈᖅᓯᒍᓐᓇᕈᒪᓪᓗᑕ ᕖᕗᐊᓕ 2006 ᐱᕕᒃᓴᖃᕝᕕᑎᓐᓂᒃ, ᑭᖑᓂᐊᒍᑦ ᐅᑭᐊᕐᓵᖅ 
ᓴᖅᑮᓂᐊᖅᑐᖓ ᑖᒃᓱᒥᖓ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ. 
 
ᑐᓴᖅᓯᒪᒥᔪᖓᑦᑕᐅᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᖅᓯᒪᒻᒪᑕ ᐱᑕᖃᕆᐊᖃᕐᓂᖓᓂᒃ 
ᐊᑦᔨᒌᒥᒃ ᐃᓕᓐᓂᐊᕐᓂᕐᒥᒃ ᓄᓇᕗᒻᒥ. ᒪᕐᕉᒃ ᐱᓪᓗᐊᑕᕆᔭᐅᓂᐊᖅᑑᒃ ᐅᖃᐅᓯᖅ ᐊᑐᖅᑕᐅᓂᖓ 
ᐃᓕᓐᓂᐊᕐᑎᑦᑎᓂᕐᒧᑦ ᐊᒻᒪᓗ ᐃᓕᖅᑯᓯᕐᒨᖓᓂᖓ ᐃᓕᓐᓂᐊᕐᕈᑎᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᒃᓯᓂᐊᖅᑐᑦ ᐃᓄᒃᑎᑐᑦ ᐱᕙᓪᓕᐊᓂᖓᓄᑦ ᐸᕐᓇᑎᕆᓂᕐᒥᒃ ᒥᑭᓂᖅᐹᓂᒃ ᒍᕋᐃᑦ 
12-ᒧᑦ ᐊᒻᒪᓗ ᐅᖃᐅᓯᖅ ᐃᓕᓐᓂᐊᕐᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᖅ ᐊᒻᒪᓗ ᐊᑐᓕᖅᑎᑕᐅᓂᖓ ᐸᕐᓇᒍᑎᐅᑉ 
ᔫᓂᒥ ᑕᒫᓂ ᐊᕐᕌᒍᒥ. 
 
ᑕᑯᓂᖅᓴᐅᓯᒪᓕᕋᑦᑕ ᐱᐊᓂᒃᓯᔪᓂᒃ ᒍᕋᐃᑦ 12-ᒥᑦ ᓄᓇᕗᒻᒥ. ᐊᒥᓲᓂᖅᓴᓂᒃ ᑕᑯᓯᒪᓪᓗᑕᓗ ᓄᓇᕗᒻᒥ 
ᐃᓕᓐᓂᐊᖅᑎᓂᒃ ᐱᐊᓂᒃᓯᔪᓂᒃ ᐃᓕᓐᓂᐊᕐᑲᓐᓂᕐᓂᒥᒃ ᐊᒻᒪᓗ ᐱᔭᕆᖅᓯᔪᓂᒃ ᐃᓕᓴᐃᒍᓐᓇᖅᓯᔾᔪᑎᒥᓂᒃ ᐊᒻᒪᓗ, 
ᐅᖃᖅᑏ, ᓯᕗᓪᓕᖅᐹᖑᔪᑦ ᐃᓕᓐᓂᐊᖅᑎᖁᑎᕗᑦ ᐱᐊᓂᒃᓯᔪᑦ ᐃᓕᓐᓂᐊᕐᕕᔾᔪᐊᕌᓗᒻᒥ ᐸᐃᑉᐹᖅᑖᕈᑎᓂᒃ 
ᐋᓐᓂᐊᓯᐅᖅᑎᐅᓂᕐᒧᑦ. 
 
ᓂᕆᐅᒋᔭᐅᔪᖅ ᑖᖅᑯᐊ ᐊᑑᑎᖃᑦᑎᐊᖅᑐᑦ ᐊᑐᖅᑕᐅᕙᑦᑐᑦ ᐃᑲᔪᓐᓂᖃᒻᒪᕆᓐᓂᐊᕐᒪᑕ ᐱᐊᓂᒃᐸᑦᑐᑦ 
ᐊᒥᓱᕈᑉᐹᓕᕐᓗᑎᒃ ᐊᒻᒪᓗ ᒥᑭᓪᓕᕚᓪᓕᕐᓗᓂ, ᐅᖃᖅᑏ, ᒫᓐᓇᐅᔪᖅ ᓄᖅᑲᑐᐃᓐᓇᖃᑦᑕᖅᑐᐃᑦ. ᖁᔭᓐᓇᒦᒃ 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᑦ ᐅᖃᐅᓯᖏᑦ. ᓈᓴᐅᑎᓕᒃ 3. ᑲᑎᒪᒡᔪᑎᒃᓴᓄᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᒍᑕᐃᓚᒃ. 
 
ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 059 - 2(1): ᒪᓕᒐᓕᐅᖅᑎ ᐅᐸᒃᓯᒪᖏᑦᑐᖅ ᑲᑎᒪᕕᒻᒧᑦ 



ᐱᖓᔪᐊᑦ, ᒪᐃ 19, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   222
 

 

ᐃᕝᔭᒍᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ, ᑐᓴᖅᑎᑦᑎᒍᒪᔪᖓ ᔭᐃᒥᓯ 
ᐋᕆᐊᒃ ᐅᓐᓄᓴ ᐅᐸᒃᓯᒪᔾᔮᖏᒻᒪᑦ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 060 - 2(1): ᓄᓇᕗᑦ ᑮᓇᐅᔭᓕᐅᕋᓱᐊᕐᓂᖓ 
 
ᑰᓕ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᒫᓐᓇᕈᓗᓚᐅᖅᑐᖅ ᐅᖃᐅᓯᕆᔭᐅᓚᐅᖅᑐᑦ ᑲᓇᑕᒥ ᐊᖓᔪᖅᑳᖑᔪᒧᑦ 
ᐃᓄᓕᕆᔨᑐᖃᒃᑯᓐᓄᑦ, ᓯᕗᓕᖅᑎᐅᔪᒧᑦ ᓄᓇᕗᒻᒥ, ᐱᔾᔪᑎᖃᖅᑐᑦ ᓄᓇᕗᒻᒧᑦ ᓴᓐᖏᓂᖅᑖᖅᑎᑕᐅᓂᖏᓐᓄᑦ 
ᑕᒪᒃᑯᐊ ᓄᓇᒥᐅᑕᐅᔪᑦ ᑲᒪᒋᔭᐅᓂᖏᑦ ᐊᒻᒪᓗ ᐊᐅᓚᑕᐅᓂᖏᑦ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᖅ, 
ᖁᕕᐊᓇᑐᐃᓐᓇᖏᑦᑐᖅ, ᑭᓯᐊᓂᓕ ᐱᑕᖃᓪᓚᕆᒋᐊᖃᓕᖅᑐᖅ. 
 
ᐅᔭᕋᓐᓂᐊᕐᓂᐅᔪᖅ ᓄᓇᕗᒻᒥ ᐱᔭᕇᐊᑑᔪᒻᒪᑦ ᐊᖏᔫᓪᓗᓂ ᐊᑭᑐᓪᓗᓂᓗ. ᓄᓇᕗᒻᒥ ᑮᓇᐅᔭᓕᐅᕈᑎᒋᔭᕆᐊᓕᖏᑦ 
ᐃᑲᔪᖅᑐᑦᑎᐊᕆᐊᖃᕋᑦᑎᒍᑦ ᐱᖃᓯᐅᑎᓪᓗᒋᑦ ᑮᓇᐅᔭᓕᐅᒃᑲᓐᓂᕋᓱᐊᕐᓂᕐᒧᑦ ᐅᔭᕋᓐᓂᐊᖅᑐᑎᐅᔪᓂᒃ 
ᖃᐅᔨᓇᓱᐊᖃᑦᑕᕐᓗᑎᒃ ᓄᓇᕗᒻᒥ. ᐱᓕᕆᖃᑎᒌᑦᑎᐊᕐᒪᑕ ᓄᓇᕗᒻᒥ ᑐᓐᖓᕕᒃᑯᑦ ᑲᑐᔾᔨᖃᑎᒌᖏᑦ, ᓄᓇᕗᑦ 
ᒐᕙᒪᒃᑯᖏᑦ ᐊᒻᒪᓗ ᐅᔭᕋᓐᓂᐊᖅᑎᐅᔪᑦ. ᐱᓇᓱᐊᖅᑐᐃᓐᓇᐅᒐᑦᑕ ᐱᐅᔪᓂᒃ ᓴᖅᑮᔪᒪᓪᓗᑕ ᐅᔭᕋᓐᓂᐊᕐᓂᐅᔪᓂᒃ 
ᑕᒫᓂ ᑲᒪᒋᔭᐅᕙᒃᑐᓂᒃ ᓄᓇᕗᒻᒥ ᓇᒥᑐᐃᓐᓇᖅ. 
 
ᓴᖅᑭᔮᖅᑐᖃᕐᒪᑦ ᐱᔭᕆᐊᑐᔪᒥᒃ, ᓈᒻᒪᒋᓐᖏᑕᑦᑎᓐᓂᒃ, ᖃᐅᔨᑎᓐᓇᑕ ᐊᖏᖅᑕᐅᔾᔪᑕᐅᕙᒃᑐᓂᒃ ᐊᔾᔨᒌᓐᖏᑦᑐᓄᑦ 
ᓚᐃᓴᑖᕈᑕᐅᕙᒃᑐᓄᑦ ᑕᒪᒃᑯᓇᓐᖓ ᐅᔭᕋᓐᓂᐊᖅᑎᐅᔪᑦ ᐱᓕᕆᐊᖑᓚᐅᖅᑎᓐᓇᒋᑦ. ᐃᓚᒋᔭᐅᖃᑕᐅᒐᑦᑕ 
ᐅᐊᑦᑎᐊᕈᑎᑐᑦ ᑲᒪᔾᔪᑕᐅᕙᒃᑐᒥᒃ, ᑕᒪᓐᓇ ᐅᕙᑦᑎᓐᓄᑦ ᐃᓄᖁᑎᑦᑎᓐᓄᑦ ᓇᒻᒪᒋᔭᐅᓇᓂ. 
 
ᐅᑯᐊ ᒐᕙᒪᒃᑯᑦ ᐃᒃᓯᕚᑐᐃᓐᓇᕆᐊᖃᕈᓐᓃᖅᑐᑦ ᐊᑭᓱᑐᐃᓐᓇᕐᓗᑎᒃ ᒐᕙᒪᑐᖃᒃᑯᑦ ᑐᓂᓯᕙᓪᓕᐊᓂᒃᓴᖓᓂᒃ 
ᓄᓇᒥᐅᑕᐅᔪᑦ ᑲᒪᒋᔭᐅᓂᖏᓐᓄᑦ ᓄᓇᕗᒻᒥ, ᐅᖃᐅᑎᓗᒋᑦ ᐋᑐᕙᒥᐅᑦ, ᐅᖃᐅᑎᓗᒋᑦ ᑕᒪᒃᑯᐊ ᐃᓕᖅᑯᓯᐅᕙᒃᑐᑦ 
ᐊᖏᖅᑕᐅᔭᕆᐊᖃᕐᓂᖏᓐᓄᑦ ᐊᒻᒪ ᐊᓯᖏᑦ ᐃᓕᖅᑯᓯᕆᔭᐅᕙᒃᑐᑦ ᒪᓕᒃᑕᕆᐊᖃᓕᕐᒪᑕ ᐅᕙᒍᑦ 
ᐃᑲᔪᖅᑐᐃᓂᖏᓐᓂᒃ. ᑕᑯᒃᓴᐅᑎᑦᑎᒐᔭᖅᐳᖅ ᐃᑲᔪᖅᑐᐃᓂᑦᑎᓐᓂᒃ ᓄᓇᕗᑦ ᐃᓄᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 061 - 2(1): ᑕᓪᓕᒪᓄᑦ ᐊᑭᑑᔪᑎᓄᑦ ᐸᕐᓇᒍᑕᐅᔪᑦ ᐃᓪᓗᓕᒑᕐᔪᒻᒧᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᐱᔾᔪᑎᖃᕐᓗᖓ ᐊᕐᕌᒍᓄᑦ ᑕᓪᓕᒪᓄᑦ 
ᐊᑭᑐᔫᑎᓄᑦ ᐸᕐᓇᒍᑕᐅᔪᒧᑦ ᐃᒡᓗᓕᒑᕐᔪᒻᒧᑦ. 
 
(ᑐᓵᔨᒃᑯᑦ) ᕿᑭᖅᑕᕐᔪᐊᒥᐅᕙᓪᓚᐃᔪᕐᖏᓐᓇ ᑕᐃᒃᑯᐊ ᐊᖓᔪᖅᑲᐅᑕᐅᔪᑦ ᐊᖏᓚᐅᕐᒪᑕ ᑕᒪᒃᑯᐊ 
ᐱᑎᑕᐅᕙᓪᓕᐊᓂᐊᕐᓗᑎᒃ ᓄᓇᓕᐅᔪᑦ ᐃᖅᑲᓇᐃᔭᖅᑖᕐᕕᐅᓯᒪᓐᖏᑦᑐᑦ. ᐱᔾᔪᑎᒋᓪᓗᒋᑦ ᑕᓪᓕᒪᓄᑦ ᐊᕐᕌᒍᓄᑦ 
ᐊᑭᑐᔫᑎᓄᑦ ᐸᕐᓇᒍᑕᐅᔪᑦ ᐃᒡᓗᓕᒑᕐᔪᒻᒥ, ᑕᐃᒃᑯᐊ ᐃᖅᑲᓇᐃᔮᖅᑖᕐᕕᐅᓯᒪᓐᖏᑦᑐᑦ, ᒪᓕᒐᓕᐅᖅᑎᐅᔪᑦ 
ᖃᐅᔨᒪᑦᑎᐊᖅᑐᑦ ᑕᐃᒃᑯᐊ ᐊᖓᔪᖅᑳᖑᔪᑦ ᑐᓴᖅᑎᑦᑎᕋᑖᓚᐅᕐᒪᑦ ᑮᓇᐅᔭᑎᒍᑦ ᐱᕙᓪᓕᐊᔪᓕᕆᓂᕐᒥᒃ ᑕᒪᒃᑯᓇᓂ 
ᐃᖅᑲᓇᐃᔮᖅᑕᕐᕕᐅᓯᒪᓐᖏᑦᑐᓂ. ᐃᓱᒫᓗᒍᑎᖃᕋᒪ ᑕᐃᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ ᓄᓇᓕᐅᔪᓂᒃ 
ᐃᒃᐱᒋᔭᐅᓐᖏᓗᐊᕐᒪᑕ ᓄᓇᕗᑦ ᒐᕙᒪᒃᑯᖏᑕ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᒍᑎᒋᔭᖏᓐᓂᒃ. 
ᐃᓱᒫᓗᒃᑐᖓᓗ ᑕᐃᒃᑯᐊ ᓄᓇᓕᐅᔪᑦ ᖃᐅᔨᒃᑲᖅᑕᐅᓯᒪᓐᖏᒻᒪᑕ ᐸᕐᓇᐅᑎᓕᐊᖑᓯᒪᔪᒥᒃ. 

ᐊᒥᓱᑲᓪᓚᐅᔪᑦ ᐱᓕᕆᐊᖑᔪᑦ ᐃᓕᓯᒪᓚᐅᖅᑐᑦ ᐸᕐᓇᒍᑕᐅᔪᒥᒃ ᕐ ᐅᕝᕙᓗ ᒃ ᖁᔭᓈᖅᑕᐅᓯᒪᒻᒪᑕ. ᐅᒃᑑᑎᒋᓗᒍ, 
ᓄᓇᓕᐅᔪᑦ ᑮᓇᐅᔭᖃᖅᑎᑕᐅᓂᐊᓚᐅᕋᓗᐊᕐᒪᑕ ᐊᐳᒻᒧᑦ ᓴᐴᓗᑕᒃᓴᐅᔪᒥᒃ ᐅᕙᓂ ᔾᒻ%ᔾᓐ, ᑭᓯᐊᓂᓕ ᑕᐃᓐᓇ 
ᖁᔭᓐᓈᖅᑕᐅᑐᐃᓐᓇᕐᓯᒪᔪᔭᖅᑐᖅ ᐸᕐᓇᒍᑕᐅᔪᒥ. ᐊᒻᒪ ᓱᓕ ᖃᑦᑎᕈᑎᐅᔪᖅ ᑭᖑᕝᕕᖅᑕᐅᓂᐊᓚᐅᕋᓗᐊᕐᒪᑦ 05-
06, ᑕᐃᓐᓇ ᐅᖓᕙᕆᐊᖅᑕᐅᓯᒪᓕᕆᕗᖅ 2006-07. ᑕᐃᒃᑯᐊ ᖃᐅᔨᓯᒪᓕᕐᒪᑕ ᖃᑦᑎᕈᑎᖃᑦᑎᐊᖏᓐᓇᒥᒃ 
ᓄᓇᓕᓐᓂ, ᐃᓱᒪᓗᒍᑕᐅᖃᑦᑕᕐᒪᑦ. 
 
ᐃᒡᓗᓕᒑᕐᔪᑉ ᕼᐋᒻᓚᒃᑯᖏᑦ ᑐᒃᓯᕋᖃᑦᑕᕐᓯᒪᒻᒥᔪᑦ ᓄᑖᒥ ᓄᓇᓕᐅᔪᑦ ᖁᐊᒃᑯᕕᒃᓴᐅᔪᒥᒃ ᐊᒻᒪ ᑕᒪᓐᓇ 
ᓴᖅᑭᓯᒪᓐᖏᒻᒥᔪᖅ ᐸᕐᓇᒍᑕᐅᔪᒥ. ᑕᐃᒃᑯᐊ ᐅᖃᖃᑎᒌᒃᑲᓐᓂᖃᑦᑕᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᓄᓇᓕᓐᓂᓗ ᕼᐊᒻᓚᒃᑯᑦ ᑲᑎᒪᔨᖏᓐᓄᑦ. ᐃᓕᖅᑯᓯᐅᖃᑦᑕᖅᑐᖅ ᐱᔭᕇᐊᑐᓗᐊᕋᔭᖅᐸᓚᐃᓐᖏᒻᒪᑦ 
ᐊᓯᑦᔨᔾᔪᑕᐅᔪᓄᑦ ᐊᑭᑐᔫᑎᓄᑦ ᐸᕐᓇᒍᑕᐅᔪᒧᑦ. 
 
ᐅᖃᖅᑎ, ᓇᒻᒪᓕᔨᖅᐸᑦ, ᑕᒪᒃᓱᒧᖓ ᐊᐱᕐᓱᕐᓂᐊᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 062 - 2(1): ᐊᑭᑐᔫᑎᓄᑦ ᐸᕐᓇᒍᑕᐅᔪᑦ ᓇᐅᔮᓄᑦ ᑯᒑᕐᔪᒻᒧᑦ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑎᑎᕋᕐᓯᒪᔪᒥᒃ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐱᓯᒪᓐᖏᑦᑐᖓ, 
ᑭᓯᐊᓂ ᐅᖃᐅᓯᖃᕈᒪᔪᖓ ᓄᓇᓕᐅᔪᓂᒃ ᑭᒡᒐᑐᖅᑕᕐᓂᒃ ᓇᐅᔮᓂᒃ ᐊᒻᒪ ᑰᒐᕐᔪᒃ, ᐱᓗᐊᖅᑐᒥᒃ ᓇᐅᔮᑦ.  
 
ᐅᖃᐅᓯᕐᖃᖑᑎᓐᓂ ᐅᖃᖅᑐᖓ ᐅᖃᓚᐅᕐᓯᒪᒐᒪ ᐊᒥᓱᕐᔪᐊᕋᓘᓐᓂᒃ ᑮᓇᐅᔭᓂᒃ ᐊᑐᕐᓯᒪᒻᒪᑕ ᓄᓇᓕᐅᔪᑦ 
ᐃᖅᑲᓇᐃᔮᖅᑖᕐᕕᐅᓯᒪᔪᓂ. ᐅᑭᐅᓂᒃ ᐊᒡᒋᖅᑐᓂ ᓂᕆᐅᓐᖏᑦᑐᖓ ᐊᓯᔾᔨᖅᑕᐅᓂᐊᕐᒪᖓᖅ ᑕᒪᓐᓇ ᒐᕙᒪᒃᑯᑦ 
ᑲᒪᒋᖃᑦᑕᕐᓯᒪᔭᖓᑦ. ᐃᒃᐸᒃᓴᖅ ᑮᓇᐅᔭᓕᕆᓂᕐᒧᑦ ᐅᖃᖅᑐᖃᖅᑎᓪᓗᒍ, ᐊᒃᓱᐊᓗᒃ ᑐᓴᕈᒥᓇᓚᐅᖅᑐᖅ 
ᐃᒃᐱᒋᔭᐅᓂᕐᓴᐅᓂᐊᕐᒪᑕ ᑕᒪᒃᑯᐊ ᐃᖅᑲᓇᐃᔮᖅᑖᕐᕕᐅᓯᒪᓐᖏᑦᑐᑦ ᓄᓇᓕᐅᔪᑦ, ᑭᓯᐊᓂᓕ ᐱᑕᖃᓐᖏᑦᑎᐊᕐᒪᑦ 
ᑕᒪᒃᑯᓄᖓ ᒥᑭᓂᕐᓴᐅᔪᓄᑦ ᑕᕝᕙᓂ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᒍᑕᐅᔪᒥ, ᐱᓗᐊᖅᑐᒥᒃ ᓇᐅᔮᓄᑦ. 
 
ᐅᖃᖅᑎ, ᑕᐃᒪᓐᖓᓂ ᓄᓇᑦᓯᐊᑉ ᒐᕙᒪᒃᑯᖏᐅᓚᐅᖅᑎᓪᓗᒋᑦ, ᓇᐅᔮᑦ ᐃᓚᓕᐅᔾᔭᐅᓯᒪᖃᑦᑕᓚᐅᕐᓯᒪᔪᖅ 
ᑭᓯᐊᓂᓕ ᑕᐃᒪᓐᖓᓂᒃ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑕᐅᓚᐅᖅᑎᓪᓗᒋᑦ ᓴᖅᑭᑲᓐᓂᓚᐅᕐᓯᒪᓐᖏᑦᑐᖅ. ᓱᓕ ᑕᕝᕙᓂ 
ᑕᑯᓐᖏᒻᒥᔪᖓ ᓇᐅᔮᓂ. ᑕᐃᒪᓕ ᑲᖐᓱᒃᐳᖓ ᓇᐅᔮᑦ ᐱᑖᔾᔮᖏᒻᒥᔪᖅ ᐊᑭᑐᔫᑎᓄᑦ ᐱᓕᕆᐊᒃᓴᓂᒃ 
ᓱᓇᒃᑯᑖᓂᓪᓗᓐᓂ ᐅᑭᐅᓄᑦ ᑎᓴᒪᓄᑦ ᒪᓕᒐᓕᐅᖅᑎᐅᑎᓪᓗᖓᓕ, ᑕᐃᒃᑯᐊ ᑭᓱᑖᔾᔮᖏᑦᑐᑦ ᓄᓇᓕᐅᔪᑦ. 
 
ᕼᐋᒻᓚᒃᑯᑦ ᑲᑎᒪᔨᖏᑦ ᓇᓗᓇᐃᖅᑐᐃᓚᐅᕐᓯᒪᔪᑦ ᓯᕗᓪᓕᐅᔾᔭᐅᖁᔭᒥᓂᒃ ᐱᓗᐊᖅᑐᒥᒃ ᑐᓚᒃᑕᕐᕕᐅᔪᒥᒃ, 
ᓴᓇᔭᐅᒋᐊᕐᓂᖓᓄᑦ ᖃᖓᑕᓲᒃᑯᕕᐅᔪᖅ ᐊᒻᒪ ᐊᖅᑯᑎᐅᔪᑦ, ᓄᓇᓕᓐᓂ ᐃᓗᓕᖏᑦ. ᐱᐅᓯᒋᐊᖅᑕᐅᓗᑎᓪᓗ 
ᐊᖅᑯᑎᐅᔪᑦ ᓯᐅᕋᕐᒧᑦ. ᐃᓪᓗ ᐊᖏᓂᖅᐸᐅᔪᖅ ᓇᐅᔮᓂ ᔭᒐᐃᓚᐅᕐᓯᒪᒻᒥᒐᑦᑎᒍᑦ ᐱᓐᖑᐊᕐᕕᖃᓚᐅᖅᑐᖅ, 
ᓇᓚᐅᑎᖃᕐᕕᒃ, ᑎᑎᖅᑲᓂᐊᕐᕕᐅᔪᖅ ᐊᒻᒪᓗ ᑲᐃᐳᖃᕐᕕᒻᒥᒃ ᐱᑕᖃᓚᐅᖅᑐᓂ ᐊᑕᐅᓯᕐᒥ ᐃᓪᓗᒥ. ᐅᖃᖅᑎ, 
ᑕᐃᓐᓇ ᐃᑭᓚᐅᖅᑎᓪᓗᒍ ᐃᓪᓗ, ᒐᕙᒪᒃᑯᓐᓃᓐᖔᖅᑐᒥᒃ ᑎᑭᑦᑐᖃᓚᐅᕐᓯᒪᓐᖏᑦᑐᖅ ᑭᓱᓂᒃ ᐱᔭᕆᐊᖃᕐᒪᖔᑦᑕ 
ᐃᑭᓚᐅᖅᑎᓪᓗᒍ. ᐅᖃᖅᑎ, ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕐᓂᐊᕐᓗᒍ ᐅᖃᐅᓯᕆᔭᖓ. ᐊᒃᑳᖅᑐᖃᖅᐸ. 
ᐊᒃᑳᖅᑐᖃᓐᖏᒻᒪᑦ. ᒪᑉᓴᓚᒃ, ᑲᔪᓯᒋᑦ. 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᒪᓕᒐᓕᐅᖅᑎᐅᖃᑎᒃᑲᓪᓗ. ᑕᐃᒪᐃᒻᒪᑦ ᓇᐅᔮᓄᑦ ᐊᒃᓱᐊᓗᒃ 
ᐱᓕᕆᔭᕆᐊᖃᖅᑐᒍᑦ ᐃᓪᓗᖃᖅᑎᓐᓇᓱᐊᖅᑐᒋᑦ ᑕᐃᒃᑯᐊ ᔭᒐᐃᓚᐅᖅᑕᕗᑦ ᑭᖑᕝᕕᑦᑕᐅᖁᔨᒐᓗᐊᕐᒪᑕ ᐃᓪᓗᒥᒃ 
ᑕᐃᒪᐃᑦᑐᒥᒃ ᐃᑭᓚᐅᖅᑎᓪᓗᒍ. ᐲᖅᑕᐅᑦᑎᐊᒻᒪᕆᒃᓯᒪᔪᒍ ᐊᑭᑐᔫᑎᓄᑦ ᐸᕐᓇᒍᑕᐅᔪᓂ ᐱᔾᔪᑎᒋᓪᓗᒍ 
ᖃᐅᔨᒪᓇᖅᑐᓂᓗ ᑕᐃᒃᑯᐊ ᑮᓇᐅᔭᐃᑦ ᐊᓯᐊᓅᖓᖅ ᐱᓕᕆᕕᐅᔪᒧᑦ ᓄᒃᑎᖅᑕᐅᓯᒪᒻᒪᑕ. ᓄᓇᓕᐅᔪᑦ 
ᑕᐃᒪᐃᓕᐅᖅᑕᐅᖃᑦᑕᕈᒪᓐᖏᒃᑲᓗᐊᕐᒪᑕ. ᐸᕐᓇᒍᑎᒃᑲᓐᓂᐅᔪᒥᒃ ᐱᑕᖃᒃᑲᓐᓂᕆᐊᖃᕋᓗᐊᖅᑐᖅ ᑕᐃᒪᐃᑦᑐᓂ 
ᐊᖏᔪᓂᒃ ᐃᓪᓗᓂ ᔭᒐᐃᔪᖃᕋᐃᑉᐸᑦ.  
 
ᐊᒥᓱᐊᖅᑎᖅᑐᑕ ᐃᒃᐱᒋᔭᐅᓐᖏᑦᑐᒋᓕᖃᑦᑕᕋᑦᑕ ᒐᕙᒪᒃᑯᓐᓄᑦ. ᒪᓕᒐᓕᐅᖅᑎᐅᑎᓪᓗᖓ ᐊᒃᓱᕈᑦᑎᐊᓂᐊᖅᑐᖓ 
ᐊᔪᐃᓐᓇᕐᓗᖓ ᑕᒪᒃᑯᓄᖓ ᐃᖅᑲᓇᐃᔮᖅᑖᕐᕕᐅᓯᒪᓐᖏᑦᑐᓄᑦ, ᓇᐅᔮᓄᑑᓐᖏᑦᑐᖅ ᑭᓯᐊᓂᑦᑕᐅᖅ ᑕᐃᒃᑯᓄᖓ 
ᐃᖅᑲᓇᐃᔮᖅᑕᕐᕕᐅᓯᒪᓐᖏᑦᑐᓄᑦ ᐊᐱᕐᓱᒃᑲᓐᓂᕐᓂᐊᖅᑐᖓ ᐊᖓᔪᖅᑳᖑᔪᒧᑦ ᑕᒪᒃᓱᒧᖓ ᑲᒪᔪᒧᑦ ᓇᒻᒪᓕᖅᐸᑦ 
ᑕᒪᒃᓱᒧᖓ ᐊᑲᐅᓐᖏᓕᐅᕈᑕᐅᔪᒧᑦ, ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᑏᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 063 - 2(1): ᐃᒡᓗᓕᒑᕐᔪᒻᒥ ᐃᓕᓐᓂᐊᕆᐊᖃᑦᑕᕐᓂᐅᓚᐅᕐᓯᒪᔪᖅ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᖁᔭᓐᓇᒦᕈᒪᓪᓗᖓ 
ᐃᓕᓐᓂᐊᕐᕕᒻᒨᓚᐅᕋᒪ ᐃᓪᓗᓕᒑᕐᔪᒻᒥᑦ ᐱᓇᓱᐊᕈᓯᐅᓚᐅᖅᑐᒥᑦ. 35-ᓂᒃ ᐊᕐᕌᒍᓂᑦ, 35 ᐊᕐᕌᒍᐃᑦ ᓈᓯᒪᓕᕐᒪᑕ 
ᐊᖏᕐᕋᓚᐅᖅᓯᒪᒐᑦᑕᓂᑦ ᐃᓪᓗᓕᒑᕐᔪᒻᒥᑦ. ᐊᖏᕐᕋᓲᖑᒐᓗᐊᕋᑦᑕ ᐅᐱᕐᖓᔅᓵᒃᑯᑦ ᑭᓯᐊᓂ ᑭᖑᓪᓕᖅᐹᒥᑦ 
ᐊᖏᕐᕋᓚᐅᖅᓯᒪᕗᒍᑦ ᐃᓕᓐᓂᐊᖅᑎᐅᓪᓗᑕ 35 ᐊᕐᕌᒍᐃᑦ ᓈᓕᖅᑐᑦ. 
 
ᖃᐅᔨᒪᔪᖓ ᐃᓚᖏᑦ ᐃᓱᒫᓘᑎᖃᕐᒪᑕ ᐃᓕᓐᓂᐊᖅᑏᑦ ᒥᔅᓵᓄᑦ ᐱᓪᓗᒍ ᐊᖏᕐᕋᒥᓂᒃ 
ᐊᐅᓪᓚᖅᓯᒪᖃᑦᑕᕆᐊᖃᓚᐅᕐᒪᑕ ᑕᖅᑮᑦ 9 ᓈᓪᓗᒋᑦ ᕿᒪᐅᖅᑲᕙᑦᑐᓂᒋᑦ ᐊᖏᔪᖅᑳᓂᒃ 9-ᓂᒃ ᑕᖅᑭᓂᒃ. 
ᐃᓕᓐᓂᐊᖅᑎᑕᐅᓪᓗᑕ ᖃᐅᔨᒪᙱᑕᑦᑎᐊᖅᑦᑎᓐᓂᑦ ᐃᓕᖅᑯᓯᑐᖃᕆᙱᑕᑦᑎᓐᓂᑦ ᐱᖅᑯᓯᕆᙱᑕᑦᑎᓐᓂᑦ. 
ᐅᖃᓕᒪᒋᐊᖃᖅᑎᑕᐅᓚᐅᙱᓚᒍᑦ, ᐃᓕᓐᓂᐊᖅᑎᑕᐅᓚᐅᙱᓚᒍᑦ ᐅᖃᓕᒫᕆᐅᖅᓴᓂᕐᒥᑦ ᐊᒻᒪᓗ 
ᑎᑎᕋᕆᐅᖅᓴᓂᕐᒥᑦ ᐃᓄᑦᑎᑐᑦ ᐅᕝᕙᓘᓐᓃᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᑦ ᐊᒻᒪᓗ ᐱᖅᑯᓯᖏᓐᓂᑦ. ᐅᖃᖅᑏ, 
ᖃᐅᔨᒪᙱᓚᖓ ᓂᑯᕕᑦᑐᖓ ᐅᖃᐅᓯᕆᔭᕋ ᐃᓱᒫᓘᑎᒋᔭᓐᓄᑦ, ᖁᔭᓕᔪᒻᒪᕆᐅᕗᖓ ᐃᓕᓐᓂᐊᖃᑦᑕᓚᐅᕋᒪ 
ᐊᒻᒪᓗ ᑕᐃᔅᓱᒪᓂ ᑐᙵᓇᑦᑎᐊᖃᑦᑕᓚᐅᕐᒪᑕ. 
 
ᑐᓂᔭᐅᓚᐅᖅᐳᒍᓪᓗ ᐃᓕᓐᓂᐊᕆᐊᕐᓂᐊᓕᕋᑦᑕ ᐃᓚᖏᑦ ᐃᓕᓐᓂᐊᕆᐊᕇᖅᓯᒪᔪᒥᓃᑦ ᐅᕙᑦᑎᓐᓂᑦ, ᐅᖃᓚᐅᕐᒪᑕ 
ᓕᕖᓐᓂᐊ ᐳᕋᐅᓐ ᑐᙵᓇᑦᑐᒻᒪᕆᐅᖃᑦᑕᓚᐅᕐᒪᑦ ᑕᐃᒃᑯᓄᖓ, ᖁᔭᓐᓇᒦᕈᒪᕙᕋ ᐊᒻᒪᓗ ᒪᓕᒐᓕᐅᖅᑎ 
ᐃᓪᓗᓕᒑᕐᔪᒻᒧᑦ, ᐃᓕᓐᓂᐊᖅᑏᑦ ᐱᓪᓗᒋᑦ ᖁᔭᓐᓇᒦᖅᐸᕗᑦ ᐃᓪᓗᓕᒑᕐᔪᒻᒥᐅᑦ. ᑭᓯᐊᓂ ᑐᓴᖃᑦᑕᖅᓯᒪᒐᑦᑕ 
ᐊᑲᐅᙱᓕᐅᕈᑎᐅᔪᓂᑦ, ᑭᓯᐊᓂ ᐃᓕᓐᓂᐊᕆᐊᖃᑎᒋᓚᐅᕐᒥᒐᒃᑯ ᓯᑏᕙ ᒪᑉᓴᓛᒃ. ᑐᓂᔭᐅᓚᐅᖅᐳᒍᑦ ᓴᙱᓂᕐᒥᑦ 
ᐊᒃᓱᕈᕐᓇᑐᒃᑰᕐᓂᕐᒥᑦ ᓇᓗᓇᙱᑦᑐᕐᓗ ᑕᒪᒃᑯᐊ ᐊᓂᒡᒎᑎᓯᒪᓕᕋᑦᑎᒃᑯ. 
 
ᑐᓴᓚᐅᕋᑦᑕ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᐅᓯᖏᓐᓂᑦ ᐸᕐᓇᐅᑎᖃᕐᒪᑕ 
ᐃᓕᓐᓂᐊᕈᑎᓕᐅᕐᓂᐊᕆᐊᖓ ᐃᓄᓐᓄᑦ ᑐᕌᖓᓂᖅᓴᐅᔪᓂᑦ. ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᖁᔭᓐᓇᒦᖅᐸᒃᑲ 
ᐃᓪᓗᓕᒑᕐᔪᒻᒥᐅᑦ, ᐱᓪᓗᒋᑦ ᐃᓪᓗᓕᒑᕐᔪᒻᒥᑦ ᐃᓕᓐᓂᐊᖅᑏᑦ ᖁᔭᓐᓇᒦᖅᐸᕗᑦ ᐃᓪᓗᓕᒑᕐᔪᒻᒥᐅᑦ ᐱᓪᓗᒍ 
ᐱᕕᔅᓴᖃᖅᑎᑕᐅᓕᕋᑦᑕ ᐱᓕᕆᐊᖃᕐᓂᐊᖅᑐᑕ ᑕᒪᒃᑯᙵ ᐊᑐᕈᓐᓇᕐᓂᐊᓕᕋᑦᑎᒍ ᐃᓄᐃᑦ ᐃᓕᖅᑯᓯᑐᖃᖓᑦ 
ᐊᒻᒪᓗ ᐅᑉᐱᕆᔭᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐲᑕᓴᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 064 - 2(1): ᑲᓇᑕᒥ ᐅᓇᓕᔅᓴᐃᑦ ᐃᑲᔪᖃᑦᑕᕐᓂᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐃᓕᑕᖅᓯᔪᒪᓪᓗᖓ ᐱᓇᓱᐊᕐᓂᕆᔭᖏᓐᓂᑦ ᑲᓇᑕᒥ 
ᐅᓇᓕᔅᓴᓕᒫᖑᔪᑦ ᐱᔨᑦᓯᖅᑐᑦ ᑲᓇᑕᒥᐅᓄᑦ ᐊᒻᒪᓗ ᓄᓇᕗᒻᒧᑦ. 
 
ᓄᓇᓕᖁᑎᕗᑦ ᖁᔭᓕᕙᑉᐳᑦ ᐱᓇᓱᐊᕐᓂᕆᔭᖏᓐᓄᑦ. ᐅᖃᖅᑏ, ᐃᓚᖓᑦ ᐃᖃᓗᑦᑑᑦᑎᐊᕐᒥᐅᖅ 
ᐃᓚᐅᖃᑕᐅᓚᐅᖅᐳᖅ ᑲᓇᑕᒥ ᐅᓇᓕᔅᓴᓄᑦ 24-ᓄᑦ ᐊᕐᕌᒍᓄᑦ ᐃᓚᒋᔭᐅᖃᑕᐅᓪᓗᓂ. ᓄᖅᑲᕋᑖᓚᐅᖅᐳᖅ 
ᓵᔾᔭᐅᓪᓗᓂ. ᒪᐃᔭᐅᑎᓪᓗᖓ, ᐅᖃᖅᑏ, ᐋᓚᓐ ᑭᑕᒎᓂ ᐅᕙᓐᓂᑦ ᑲᑎᖃᖃᑦᑕᐃᓐᓇᓚᐅᕐᒪᑦ ᐊᒻᒪᓗ 
ᑐᓴᖅᑎᑉᐸᑦᑐᓂᖓ ᖃᓄᐃᓕᐅᖅᐸᓪᓕᐊᔪᖃᕐᒪᖔᖅ ᐱᒻᒪᕆᐳᔪᓂᑦ ᐅᕙᖓ ᓄᓇᓕᖓᓐᓄᑦ ᐊᒻᒪᓗ ᑲᓇᑕᒧᑦ. 
ᑕᒪᒃᑯᐊ ᐅᓇᓕᔅᓴᐃᑦ ᓴᖅᑮᖃᑦᑕᓚᐅᕆᕗᑦ ᓄᓇᓕᑦᑎᓐᓂᑦ ᐅᐱᒍᓱᓐᓂᕐᒥᑦ ᐊᒻᒪᓗ ᖃᓄᐃᓕᐅᕐᓂᓪᓚᕆᐅᔪᓂᑦ. 
 
ᐅᑭᐅᖅᑕᖅᑐᒧᑦ ᐊᖅᑯᑦ ᐃᒪᒃᑯᑦ ᒪᑐᐃᖅᐸᓪᓕᐊᓕᕐᒪᑦ. ᑕᑯᖃᑦᑕᖅᓯᒪᕗᒍᑦ ᐊᒥᓱᕈᖅᐸᓪᓕᐊᔪᓂᑦ ᐅᒥᐊᕐᔪᐊᕐᓂᑦ 
ᐊᕐᕌᒎᓕᖅᑐᓂᑦ. ᐳᓚᕋᖅᑎᓄᑦ ᐅᒥᐊᕐᔪᐊᖅᑕᖃᖅᐸᑦᑐᓂᒧ, ᖃᓄᐃᓕᐅᕈᓘᔭᖅᑐᓂᒃ ᐅᒥᐊᕐᔪᐊᓂᑦ, ᐊᒻᒪᓗ 
ᐊᓯᖏᓐᓂᑦ ᐅᒥᐊᕐᔪᐊᕐᓂᑦ ᑲᓇᑕᒥ ᐃᒪᒃᑰᖅᐸᑦᑐᓄᑦ. ᑲᓇᑕᒥ ᓴᐳᔾᔨᔨᒃᑯᑦ ᑎᓕᓯᓚᐅᖅᐳᑦ ᑎᑕᒎᓂᒥᑦ ᐊᒻᒪᓗ 
ᐅᓇᓕᔅᓴᓂᒃ ᐱᓕᕆᐊᖃᖅᑐᑎᒃ ᐅᒥᐊᕐᔪᐊᓂᑦ ᖃᐅᔨᓴᖃᑦᑕᖅᑐᑎᒃ ᐃᖃᓗᑦᑑᑦᑎᐊᕐᒨᕋᐃᒻᒪᑕ. ᑕᒪᓐᓇ 
ᐱᒻᒪᕆᐅᕗᖅ ᑲᓇᑕᒥ ᐱᔨᑦᓯᕐᓂᐅᓪᓗᓂ. 
 
ᑯᐃ ᑭᒡᒐᖅᑐᖅᑎᖓ ᑲᓇᑕᒥ ᐳᓚᕋᕐᓂᕆᓚᐅᖅᑕᖓᓂᑦ ᐃᖃᓗᑦᑑᑦᑎᐊᕐᒧᑦ ᒪᐃ 2002-ᒥᑦ, ᐅᖃᖅᑏ, ᐅᓇᓕᔅᓴᐃᑦ 
ᐅᐊᑦᑎᔨᐅᓚᐅᖅᐳᑦ ᖃᖓᑕᓲᒃᑯᑦ ᑎᑭᒻᒪᑦ ᓂᓪᓚᓱᑦᑐᒻᒪᕆᐅᔪᒥᑦ. ᐅᖃᖅᑏ, ᖁᕕᐊᑦᑐᒻᒪᕆᐅᓚᐅᖅᐳᒍᑦ 
ᐳᓚᕋᕐᓂᖓᓄᑦ, ᐱᓗᐊᖅᑐᒥᑦ ᐅᓇᓕᔅᓴᐃᑦ ᑐᙵᓱᑦᑎᑦᑎᔨᐅᓚᐅᕐᒪᑕ. ᐅᐱᓐᓇᖅᑐᒻᒪᕆᐅᓚᐅᖅᐳᖅ ᑭᒃᑯᓕᒫᓄᑦ. 
 
ᐅᖃᖅᑏ, ᑭᑕᒎᓂ ᓄᖅᑲᕐᓂᐅᓴᓐᖏᓚᖅ. ᑲᔪᓯᓂᐊᖅᑑᒐᓗᐊᖅ ᐱᔨᑦᓯᖃᑦᑕᕐᓗᓂ ᓄᓇᓕᑦᑎᓐᓂᑦ 
ᐃᓚᒋᔭᐅᖃᑕᑐᐃᓐᓇᐅᓪᓗᓂ ᐃᑲᔪᖅᓱᕐᓗᓂ ᓵᔾᔭ ᔮᓂ ᐊᕙᓗᒻᒥᒃ. ᓄᓇᕗᒻᒥ ᐊᒻᒪᓗ ᑲᓇᑕᒥ, ᐅᖃᖅᑏ, 
ᑲᔪᓯᓂᐊᖅᐳᑦ ᐱᔨᑦᓯᖅᑕᐃᑦᑎᐊᕐᓗᑎᒃ ᑲᓇᑕᒥ ᐅᓇᓕᔅᓴᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 065 - 2(1): ᐊᕙᑎᑦᑎᓐᓂᑦ ᓴᐳᔾᔨᓂᖅ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐊᕙᑎᓕᕆᓂᕐᒥᑦ. 
ᒪᓕᒐᓕᐅᖅᑎᐅᓗᖓ ᒪᓕᒐᓕᐅᕐᕕᒻᒥ, ᐊᑦᓱᕈᐊᕆᓗᒍ ᓴᐳᒻᒥᔭᐅᒃᑲᕋᓱᐊᓚᖓᔭᕋ ᐊᕙᑎᕗᑦ. 
 
ᐄ, ᐃᓱᒫᓘᑎᓕᐹᓘᔪᒍᑦ ᐊᕙᑎᒥᒃ ᓱᕈᓐᓇᖅᑐᑦ ᐃᖏᕐᕋᒍᓐᓇᓲᖑᒻᒪᑕ ᓇᒧᑐᐃᓐᓇᓕᒫᖅ ᐅᑭᐅᖅᑕᖅᑐᑎᓐᓄᑦ 
ᐃᒫᒍᑦ, ᓯᓚᒃᑯᓪᓗ. ᐃᓱᒫᓘᑎᒐ ᐅᓇ ᓄᓇᕗᒻᒥ ᖃᐅᔨᓇᓱᐊᕈᑎᖃᙱᓇᑦᑕ ᖃᓄᐃᓕᕐᒪᖔᖅ ᐊᕙᑎᕗᑦ. ᓱᓇᒥᒃ 
ᓱᖅᑯᐃᖅᓯᓇᓱᐊᕈᑎᖃᙱᑦᑐᒍᑦ ᐅᕝᕙᓗ ᖃᐅᔨᓴᕐᕕᖃᙱᑦᑐᒍᑦ ᐃᒫᒃ ᐃᓛᓐᓂᒃᑯᑦ ᑕᑯᖃᑦᑕᓕᖅᑐᒍᑦ 
ᐊᔾᔨᐅᖏᑦᑐᓂᒃ ᐆᒪᔪᕐᓂᒃ ᐊᒻᒪᓗ ᐆᒪᔪᓂᒃ ᐊᖏᙱᑦᑐᑦᖓᓐᓂᖓᓕᓐᓂᒃ ᐊᓐᓂᐊᔪᓂᓪᓗ. 
 
ᑕᐃᒪ, ᐋᖃᐅᓈᓕᖅᐸᑦ, ᐊᐱᖅᓱᓛᖅᑕᕋ ᒥᓂᔅᑕ ᐱᔾᔪᑎᒋᓗᒍ ᐊᕙᑎᓕᕆᓂᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ):. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᖁᓚᖁᓇᒋᑦ ᐃᓄᖁᑎᒃᑲ ᖁᕐᓗᑦᑐᒥ. ᐅᖃᖅᑏ, 
ᖁᔭᓕᔪᖓ ᕼᐊᒻᓚᑦᑯᑦ ᑲᑎᒻᒪᔨᖏᑦ ᓂᕈᐊᕐᓂᕐᒪᑕ ᐲᑕ ᑕᑉᑑᓇᒥᒃ ᒪᐃᔭᐅᓂᐊᖅᑎᓪᓗᒍ. 
 
ᓇᓗᙱᑦᑐᖓ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᕼᐊᒻᓚᑦᖓᑕ ᖁᕐᓗᑦᑐᒥᐅᑦ ᐊᑲᐃᓪᓕᐅᕈᑎᒋᐊᑦᑕᖅᑕᖏᓐᓂᒃ. 
ᐅᖃᖅᑏ, ᓂᑯᕕᓯᒪᔪᖓ ᐅᕙᓂ ᒪᓕᒐᓕᐅᕐᕕᒻᒥ ᐅᖃᐅᑎᒋᓗᒍ ᐃᑯᐊᓪᓚᓐᓂᒥᓂᖓ ᑐᑦᓯᐊᕐᕕᐅᑉ, ᐃᑦᓯᕋᕐᔪᐊᑦ 
ᑐᑦᓯᐊᕐᕕᖓᑕ. ᑖᓐᓇ ᐃᑯᐊᓪᓚᓐᓂᒥᓂᖓ ᐃᑉᐱᓐᓂᒃᑲᐃᔪᖅ ᐊᒥᓱᓂᒃ ᐃᓄᓐᓂᒃ ᐊᒻᒪᓗ ᕿᑦᓵᓪᓚᕆᐊᓪᓚᒃᑲᐃᑦᓱᓂ 
ᐃᓅᔪᓐᓃᖅᑐᖃᓚᐃᓚᐅᕐᓂᖓᓄᑦ. ᐃᓄᐃᑦ ᑲᑎᓚᐅᖅᑐᑦ ᓴᐱᓕᑐᐃᓐᓇᕋᓱᐊᕋᑎᒃ. ᐃᓄᐃᑦ ᑯᕕᐊᓱᒍᑎᐊᓚᐅᕐᒪᑕ 
ᐅᐱᕐᖓᓯᔪᒥᒃ ᑕᐃᔭᐅᑦᓱᓂ ᓇᑦᓯᖅ ᖁᕕᐊᓱᓐᓇᖅ. ᐱᙳᐊᕐᓃᑦ ᖃᑎᑎᑦᓯᓚᐅᖅᑐᑦ ᐃᓄᓐᓂᒃ ᐃᖅᑲᐃᒍᑕᐅᑦᓱᓂᓗ 
ᓂᕆᐅᑦᓯᐊᓂᕐᒥᒃ ᐅᐱᕐᖔᒥ. 
 
ᓄᓇᓕᓐᓃᕙᖓ ᐊᑦᓱᕈᕈᑎᖃᖃᑦᑕᖅᓯᒪᒻᒥᔪᑦ ᐱᕋᔭᓐᓂᕐᓂᒃ. ᓂᕆᐅᒋᑦᓯᐊᖅᑕᕋ ᒪᑐᐃᖅᓯᒍᑦ ᐊᒥᓱᓂᒃ ᒪᒥᓴᐃᕕᒻᒥᒃ 
ᐃᓪᓗᒥᒃ ᖁᕐᓗᑦᑐᒥ. ᓱᓕᔪᖅᓴᖅᑐᖓ ᒪᒥᓴᕐᕕᐅᓪᓚᕆᓐᓂᐊᕆᐊᖓ ᐊᒻᒪᓗ ᐃᓄᐃᑦ ᒪᒥᑕᐅᒍᓐᓇᖅᓱᑎᒃ 
ᐱᕋᔭᒃᑲᓐᓂᑐᐃᓐᓇᖃᑦᑕᓂᐊᙱᒻᒪᑕ. 
 
ᐅᖃᖅᑏ, ᐃᖅᑲᓇᐃᔭᖃᑎᒋᑦᓯᐊᑐᑦᓴᐅᔮᖅᑕᕋ ᑕᑉᑑᓇ ᐅᕙᓐᓂᓪᓗ ᐅᖃᖃᑎᖃᕆᐊᑯᑦᓱᒍ ᖃᓄᑐᐃᓐᓇᖅ 
ᐃᓱᒫᓘᑎᖏᓐᓄᑦ ᒪᐃᔭᐅᑉ ᐅᕝᕙᓗ ᑲᑎᒻᒪᔨᖏᑕ ᐱᓇᓱᐊᖃᑎᒋᔪᓐᓇᕐᓂᐊᕋᒃᑭᑦ ᐅᕘᓇ ᒪᓕᒐᓕᐅᕐᕕᒃᑯᑦ. 
ᕼᐅᐊᓇᖅᑯᑎᑦ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 067 - 2(1): ᐃᕐᕈᔾᔨᓯᒪᙱᓐᓂᖅ ᓱᖏᖅᑑᑕᐅᔪᓐᓇᓂᕐᓗ ᒪᓕᒐᓕᐅᕐᕕᒻᒥ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐅᖃᐅᓯᕆᓗᒍ ᐃᓱᒫᓗᓐᓇᕐᓂᖓ ᐃᕐᕈᔾᔨᓯᒪᒋᐊᖃᙱᓐᓂᐅᑉ 
ᓱᖏᖅᑑᑕᐅᒋᐊᖃᕐᓂᐅᓪᓗ. ᐅᖃᖅᑏ, ᓯᓚᑐᓈᖅᑐᒥᒃ ᐅᖃᕐᓂᕆᓇᔭᖅᑕᖓ ᒪᓕᒐᓕᐅᖅᑎᒥᓂᖓᑕ 
ᖃᒪᓂᕐᔪᐊᕐᒥᐅᑦ ᐃᒪᐃᓕᒐᔭᖅᑐᖅ, ᐃᔨᖅᓯᒪᔭᐅᙱᑦᑐᖅ ᓯᕗᓪᓕᖅᐹᒥ ᒪᓕᒐᓕᐅᕐᕕᒻᒥ ᑲᑎᒻᒪᑎᓪᓗᒋᑦ, 
ᑲᑭᓪᓚᐅᑎᒐᓚᒥᓂᐅᑐᐃᓐᓇᕿᐊᖃᖅᑐᖓ ᐃᓚᖏᓐᓄᑦ ᒪᓕᒐᓕᐅᕐᕕᒻᒥ ᒥᓂᔅᑕᐃᑦ ᑐᐊᕕᐊᖃᒐᓛᑦᓯᒪᙱᒻᒪᑕ 
ᑐᓴᖅᑕᐅᒋᐊᓕᓐᓂᒃ ᐊᑐᐃᓐᓇᐅᑎᑦᓯᓂᕐᒥᒃ ᐃᓄᓐᓄᑦ, ᐅᕝᕙᓗ ᐅᕗᖓ ᒪᓕᒐᓕᐅᕐᕕᒻᒧᑦ. 
 
ᐃᑉᐸᑦᓴᖅ ᐅᕙᓂ ᒪᓕᒐᓕᐅᕐᕕᒻᒥ, ᑐᐊᕕᖅᓲᓚᐅᖅᑕᕋ ᓄᑖᖅ ᒥᓂᔅᑕᖓ ᑮᓇᐅᔭᓕᕆᔩᑦ ᐊᓚᒃᑲᐃᖁᑦᓱᒍ ᐅᕗᖓ 
ᒪᓕᒐᓕᐅᕐᕕᒻᒧᑦ, ᐊᔾᔨᖏᓐᓂᒃ ᒥᓂᔅᑕᐃᑦ ᐊᑐᐊᕆᐊᓕᖏᑕ ᓴᓇᔭᒥᓂᕐᓂᒃ ᒪᓕᒐᓕᐅᕐᕕᐅᑉ ᑯᐊᐳᕋᐃᓴᖏᓐᓄᑦ. 
ᑕᐃᒫᑐᐃᓐᓇᖅ, ᐅᖃᖅᑏ, ᖁᐊᖅᓴᐃᔭᐅᓚᐅᖅᑐᖓ ᐃᓂᖁᓇᐃᑦᓴᖅᓱᖓᓗ ᓄᑖᑉ ᑮᓇᐅᔭᓕᕆᔩᑦ ᒥᓂᔅᑕᖓᑕ 
ᐃᕿᒻᒥᔪᑦᓴᐅᔮᕐᓂᖓᓂᒃ ᐱᐅᓯᑐᖃᕐᒥᒃ ᐃᕐᕈᔾᔨᓯᒪᓂᕐᒥᒃ. 
 
ᐅᖃᖅᑏ, ᐃᖅᑲᐅᒪᓚᐅᖅᑕ ᖃᓄᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᐅᑉ ᒪᓕᒐᖓ ᐅᖃᕐᒪᖔᖅ. ᒪᓕᒐᖅ 77 ᒪᓕᒐᕐᒥ 
ᐅᖃᑦᓯᐊᖅᑐᐹᓘᒻᒪᑦ ᐅᖃᕐᓂᐊᖅᐸᕋ. "...ᐃᓄᓐᓄᑦ ᒐᕙᒪ ᓱᖏᖅᑑᑕᐅᒋᐊᖃᓪᓚᕆᑉᐳᖅ ᐊᖅᑯᑎᒋᓗᒍ ᒥᓂᔅᑕᖓ 
ᒪᓕᒐᓕᐅᕐᕕᒻᒧᑦ ᐊᐅᓚᑦᓯᓂᕐᓄᑦ ᐱᔨᑦᓯᐅᑎᒥᓐᓂᒃ..." 
 
ᐃᓱᒻᒥᕈᑎᒋᓴᖅᓱᓂ, ᑕᕝᕙᓂ, ᐅᖃᖅᑏ, ᑐᖏᑦᓯᐊᖓᓂ ᒪᓕᒐᖅ ᐅᖃᖅᑐᖅ, "...ᑕᐃᓐᓇᓪᓚᕆᒃ ᒥᓂᔅᑕ 
ᐊᖓᔪᖅᑲᐅᑎᖏᑕᓗ ᖃᑎᒻᒪᔨᖏᑦ ᐃᓱᒪᒋᐊᓖᑦ ᐃᓄᓐᓅᖓᒋᐊᖏᑦ, ᒥᓂᔅᑕ ᐊᑐᐊᒐᓕᐅᕈᓐᓇᖅᐳᖅ  

ᐃᓄᓐᓅᖓᔪᒥᒃ ᐱᓕᕆᕕᒻᒥᒃ ᐱᐅᓈᖅᓯᒪᕕᒋᓗᒋᑦ ᑮᓇᐅᔭᓂᒃ ᐊᐅᓚᑦᓯᓂᕐᓂᒃ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ." 
 
ᐅᖃᖅᑏ, ᑐᑭᓯᒍᓐᓇᖏᓐᓇᒪ ᖃᓄᖅ ᐃᓄᐃᑦ ᑐᓴᖅᑕᐅᖁᔨᖏᒍᓐᓇᕐᒪᖔᑕ ᐃᓗᓕᖏᓐᓂᒃ ᑎᓕᓯᔾᔪᑏᑦ 
ᓴᓇᔭᐅᓯᒪᔪᑦ ᐃᓄᐃᑦ ᐃᓱᒪᒋᔭᐅᓪᓗᑎᒃ. ᐅᖃᑦᑑᔮᕐᒪᑦ, ᐃᓱᒪᓕᐅᕈᑎᖃᕐᓂᐊᖅᑐᒍᑦ ᑭᓯᐊᓂᓗ ᐅᖃᔾᔮᖏᑦᑐᒍᑦ 
ᓱᓇᐅᒻᒪᖔᖅ ᐃᓱᒪᓕᐅᕈᑎᐅᔪᖅ. ᑭᖑᓂᐊᒍᑦ ᖃᐅᔨᓇᓱᐊᕆᐊᖃᕐᓂᐊᖅᑐᑎᒃ ᓇᒻᒥᓂᖅ. 
 
ᑕᒪᓐᓇ ᐊᑦᔨᒋᖏᑎᒍᒪᔭᕋ ᐃᓕᖅᑯᓯᐅᔪᖅ ᖃᓄᐃᓕᐅᕐᓂᐅᔪᒧᑦ ᑲᓇᑕᒥ ᒪᓕᒐᓕᐅᖅᑎᓄᑦ. ᐅᖃᖅᑏ, 
ᑲᖑᓇᖅᑑᖏᒻᒪᑦ ᓕᐳᕉᖏᒃᑲᓗᐊᕐᕋᒪ. ᐅᖃᕈᓐᓇᖅᑐᖓ ᐅᖃᐅᓯᐅᓚᐅᖅᑐᓂᒃ ᑲᓇᑕᐅᑉ ᒪᓕᒐᓕᐅᖅᕕᖓᑕ 
ᑲᑎᒪᕝᔾᔪᐊᖓᓂ ᕕᕝᕗᐊᓕ 18-ᖑᑎᓪᓗᒍ ᑕᒫᓂ ᐊᕐᕌᒍᒥ ᑖᒃᓱᒪ ᐊᖓᔪᖅᑳᔾᔪᐊᖓᑕ ᑕᒪᑐᒧᖓ ᐱᓕᕆᐊᖑᔪᒧᑦ 
ᑲᑎᒪᔨᕋᓛᖏᓐᓄᑦ ᑭᒃᑯᑐᐃᓐᓇᐃᑦ ᑮᓇᐅᔭᖁᑎᖏᓐᓄᑦ. ᐅᖃᖅᑐᓂ ᐊᒻᒪᓗ ᓇᓗᓇᐃᕐᓂᐊᕐᕋᒃᑯᑦ, "ᐅᖃᖅᑏ, 
ᒐᕙᒪᒃᑯᑦ ᐅᐸᓗᖓᐃᖅᓯᒪᑦᑎᐊᖅᑐᑦ ᓯᕗᓕᖅᑏᑦ ᑲᑎᒪᔨᖏᑕ ᑎᑎᖅᑲᖁᑎᖏᓐᓂᒃ ᐱᒻᒪᕆᐅᔪᑦ ᑕᒪᑐᒧᖓ 
ᓴᖅᑭᑕᐅᔪᑦ". ᐅᖃᒃᑲᓂᖅᑐᓂᓗ, ᐅᖃᖅᑏ, "ᒐᕙᒪᒃᑯᑦ ᐃᓚᒋᔭᐅᓂᖃᑦᑎᓪᓗᒋᑦ, ᐅᐸᓗᖓᐃᖅᓯᒪᑦᑎᐊᖅᑐᒍᑦ 
ᒪᑐᐃᖓᒍᒪᓪᓗᑕ, ᓇᓗᓇᖏᑎᐊᕐᓗᑕ, ᐊᒻᒪᓗ ᓴᖅᑮᓗᑕ ᐃᓘᓇᖏᓐᓂᒃ ᓂᕐᕆᕕᒻᒧᑦ ᐃᓕᔭᐅᒍᓐᓇᖅᑐᓂᒃ." 
 
ᐅᖃᖅᑏ, ᒫᓐᓇᐅᔪᖅ ᐊᐱᕆᔪᒪᓪᓗᖓ ᒪᓕᒐᓕᐅᖅᑎᓕᒫᓂᒃ ᐊᖏᖅᑕᐅᔪᒪᓪᓗᖓ ᐅᖃᐅᓯᕆᔭᓐᓂᒃ ᐱᔭᕇᓪᓗᖓ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐃᓘᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᖏᑦ ᐱᔭᕇᕈᒪᓪᓗᒋᑦ. 
ᐊᒡᒑᖅᑐᖃᑉᐸ? ᐱᑕᖃᖏᒻᒪᑦ. ᑲᔪᓯᒋᑦ ᐅᖃᐅᓯᕆᔭᓐᓂᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑦᑎᒃᑲ. ᐊᐱᖅᓱᖅᑐᖃᖏᒻᒪᑦ ᒐᕙᒪᑦᑎᓐᓂᒃ 
ᐋᖅᑭᒃᓯᖁᔨᓪᓗᑎᒃ ᓱᓕᓂᖓᓂᒃ ᐃᓗᐊᓂ ᐅᖃᕈᑎᖃᕐᓂᖏᓐᓂᒃ. ᑭᓯᐊᓂᓕ, ᐃᓱᒪᓕᐅᕈᑎᐅᔪᑦ ᒐᕙᒪᒃᑯᓐᓂᑦ 
ᐃᓗᐊᓃᑎᑕᐅᔭᕆᐊᖃᖏᑦᑐᑦ ᒪᑐᓯᒪᔪᒥ. ᑭᓯᐊᓂᓗ, ᒐᕙᒪᒃᑯᑦ ᐱᒻᒪᕆᐅᔪᓂᒃ ᑎᓕᓯᔾᔪᑎᖃᕋᐃᒻᒪᑕ ᒐᕙᒪᒃᑯᑦ 
ᑯᐊᐳᕇᓴᖏᓐᓄᑦ ᐃᓄᐃᑦ ᖃᐅᔨᒪᒋᐊᖃᑦᑐᑦ ᖃᓄᐃᓕᖓᓂᖏᓐᒃ ᐱᓕᕆᐊᖑᔪᓂᒃ ᐊᑎᖏᑎᒍᑦ. ᒐᕙᒪᒃᑯᑦ 
ᕿᓚᑦᑕᐅᓯᒪᖏᑦᑐᑦ ᑖᒃᓱᒧᖓ ᐱᓕᕆᐊᖑᔪᒧᑦ, ᐱᔪᓐᓇᕐᓂᖃᑦᑐᑦ ᐃᓱᒪᓕᐅᕈᑎᖃᕐᓗᑎᒃ ᐊᒻᒪᓗ ᑕᐃᒫᑦᑎᐊᖅ 
ᐊᑐᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 068 - 2(1): ᐱᓇᓱᐊᕈᓯᐅᑉ ᓄᓐᖑᐊᓂ ᐸᖕᓂᖅᑑᒦᓂᐊᖅᑐᖅ 
 
ᐊᖓᔪᖅᑳᑦ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᑐᐃᓐᓇᖅᑐᖓ ᑕᒫᓂ ᐱᓇᓱᐊᕈᓯᐅᑉ 
ᓄᓐᖑᐊᓂ, ᐊᖏᕐᕋᕈᓐᓇᖅᓯᓂᐊᕐᓕᕋᒪ ᑭᑲᓐᓇᐅᓂᐊᖅᑐᒥ. ᐊᖏᕐᕋᖅᓯᒪᓂᐊᖅᑐᖓ ᐅᓪᓗᑐᐃᓐᓇᕐᒥᒃ ᓇᒡᒐᔾᔭᐅᒧᑦ, 
ᑐᓴᐅᒪᑎᓐᓂᐊᕋᒃᑭᑦ ᑭᒡᒐᑐᖅᑕᒃᑲ ᓯᕗᓂᐊᒍᑦ ᐊᒻᒪᓗ ᐃᓐᖑᑕᕋ ᑭᐊᕙᓐ ᕼᐋᓘᕈᒪᓪᓗᒍ ᕿᑭᖅᑕᕐᔪᐊᕐᒥ. ᖁᔭᓐᓇᒦᒃ 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐹᓯ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 069 - 2(1): ᑐᓚᑦᑕᖅᕕᑦᑖᕆᐊᖃᕐᓂᖅ ᖃᐅᓱᐃᑦᑐᒥ ᐊᒻᒪᓗ ᐊᐅᓱᐃᑦᑐᒥ 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᑐᓚᒃᑕᖅᕕᓂᒃ 
ᑭᒡᒐᑐᖅᑕᓐᓂ. 
 
ᐃᓚᖓ ᒪᓕᒐᓕᐅᖅᑎ ᐅᖃᐅᓯᖃᖅᑲᐅᒻᒪᑦ ᑕᓪᓕᒪᑦ ᐊᕐᕌᒍᐃᑦ ᐊᑭᑐᔪᓄᑦ ᐸᕐᓇᒍᑎᒥᒃ ᐊᒻᒪᓗ 
ᐃᑲᔪᖅᑐᐃᓪᓚᕆᒃᑲᒪ ᑖᒃᓱᒥᖓ. ᐊᑦᑐᖅᑕᐅᓯᒪᓪᓚᕆᖃᑦᑕᕋᑦᑕ ᑖᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᒍᑎᑦ 
ᐊᑐᖅᑕᐅᒍᓐᓃᑎᓪᓗᒋᑦ, ᐱᓗᐊᖅᑐᒥᒃ ᓯᐊᒻᒪᑎᖅᕕᐅᓯᒪᖏᑦᑐᓂ ᓄᓇᓕᓐᓂ ᐊᒻᒪᓗ ᒥᑭᓂᖅᐹᖑᔪᓂ ᓄᓇᓕᓐᓂ. 
ᐊᖅᓵᖅᓯᖃᑦᑕᕐᒪᑕ ᐱᔭᕆᐊᖃᑦᑕᑎᓐᓂᒃ. 
 
ᑖᒃᑯᐊ ᒪᕐᕉᒃ ᓄᓇᓖᑦ ᑭᒡᒐᑐᖅᑖᒃᑲ ᑐᓚᑦᑕᖅᕕᖃᖏᒻᒪᑎᒃ ᐅᕝᕙᓘᓐᓃᑦ ᐅᒥᐊᒃᑯᕕᒻᒥᒃ ᐊᒻᒪᓗ 
ᐊᑭᑐᓂᖅᐹᖑᓪᓗᑎᒃ ᓄᓇᓕᓐᓂ ᐃᓅᓇᓱᐊᖅᕕᒋᓗᒋᒃ ᐊᒻᒪᓗ ᑎᑭᑎᑦᑎᒍᒪᒍᕕᑦ ᑕᑉᐸᐅᖓ ᐊᑭᑐᔪᒻᒪᕆᐊᓘᒻᒪᑦ. 
ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ ᑐᓚᒃᑕᕕᑦᑖᕆᐊᓖᒃ ᐅᕝᕙᓘᓐᓃᑦ ᐅᒥᐊᒃᑯᕕᒻᒥᒃ ᑕᓪᓕᒪᑦ ᐊᕐᕌᒍᐃᑦ ᐊᑭᑐᔪᓄᑦ 
ᐸᕐᓇᒍᑎᒥ. ᑖᒃᑯᐊᓗ, ᐅᒥᐊᒃᑯᕖᑦ ᐊᒻᒪᓗ ᑐᓚᒃᑕᖅᕖᑦ ᐲᖅᑕᐅᓯᒪᓪᓗᑎᒃ ᐊᕐᕌᒎᓚᐅᖅᑐᓂ 
ᒪᓕᒐᓕᐅᖅᑎᐅᑎᓪᓗᖓ ᑕᐃᒃᓱᒪᓂ ᐊᒻᒪᓗ ᓱᓕ ᑕᐃᒪᐃᓕᖓᔪᑦ ᐅᓪᓗᒥ. 
 
ᐊᒥᓱᒻᒪᑕ ᐊᑲᐅᖏᓕᐅᕈᑕᐅᕙᑦᑐᑦ. ᐅᕙᑦᑎᓐᓄᑦ ᓇᓗᓇᐃᖅᓯᒋᐊᖃᑦᑐᑦ ᐊᑲᐅᖏᓕᐅᕈᑎᒋᔭᒥᓂᒃ 
ᓴᓇᓇᓱᐊᖅᑎᓪᓗᒋᑦ ᑐᓚᒃᑕᕕᒻᒥᒃ. ᐱᑦᔪᑎᒋᔭᕋ ᐅᓪᓗᒥ ᓇᖏᖅᓯᓪᓗᖓ, ᑐᓚᒃᑕᖅᕕᒻᒥᒃ ᓴᓇᔭᐅᔪᖃᓚᐅᕐᒪᑦ 
ᖁᑦᑎᑦᑐᒥ, ᓴᓇᒐᓱᓚᐅᖅᓯᒪᒻᒪᑕ ᑐᓚᒃᑕᕕᒻᒥᒃ ᐊᐅᓱᐃᑦᑐᒥ ᐊᒻᒪᓗ ᓄᖅᑲᕆᐊᖃᓕᓚᐅᖅᑐᑦ ᓴᓇᔭᒥᓂᒃ. 
ᑕᐃᒪᐃᒻᒪᑦ ᐅᓪᓗᒥ ᓂᑯᕕᑉᐳᖓ ᖁᑦᑎᑦᑐᕐᒥᑦ ᓄᓇᓕᒻᒥᐅᑦ ᐱᔾᔪᑎᒋᓪᓗᒋᑦ ᑐᐊᕕᕐᓇᖅᑐᒥᑦ 
ᐅᒥᐊᒃᑯᕕᑦᑖᕆᐊᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᑎᕐᓗᑕ 
ᑲᑎᒪᔾᔪᑎᔅᓴᖅᑎᓐᓄᑦ ᐅᓪᓗᒥ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. ᐊᖓᔪᖅᑳᖅ ᐃᐊᑦ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 070 - 2(1): ᐊᑖᑖᓘᑉ ᐹᓪ ᐃᓪᓚᐅᑦ ᓄᖅᑲᕐᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓈᑦᑎᐅᖑᔭᐅᓚᐅᖅᑐᒥ ᑐᒃᓯᐊᕐᕕᒻᒥᑦ ᐋᖕᓕᑲᒃᑯᑦ 
ᑐᒃᓯᐊᕐᕕᕐᔪᐊᖓᓐᓂᑦ ᑲᑎᓚᐅᖅᐳᑦ ᐅᐱᒋᔭᐅᓪᓗᓂ ᓄᖅᑲᕐᓂᐊᓕᖅᑐᖅ ᐹᓪ ᐃᓪᓚᐅᑦ. ᐊᑖᑖᓗᒃ 
ᓯᕗᓪᓕᖅᐸᐅᓚᐅᖅᐳᖅ ᐃᓅᓪᓗᓂ ᐊᒻᒪᓗ ᓯᕗᓪᓕᖅᐸᐅᓪᓗᓂ ᓄᓇᕗᒻᒥ ᐃᓅᓯᒪᔪᖅ ᓂᕈᐊᖅᑕᐅᒋᐊᖓ 
ᐊᑖᑖᓘᓪᓗᓂ ᐅᑭᐅᖅᑕᖅᑐᒥᑦ. ᐊᑖᑖᓗᒃ ᐹᓪ ᐅᐱᒋᔭᐅᓚᐅᖅᐳᖅ ᐃᑲᔪᖃᑦᑕᓚᐅᕐᓂᖓᓄᑦ ᐃᓄᓐᓂᑦ 
ᓄᓇᕗᒻᒥᐅᓂᑦ ᐊᒻᒪᓗ ᐃᖃᓗᒻᒥᐅᓂᑦ. 
 
ᐱᑐᐃᓐᓇᐅᙱᑦᑐᒥᑦ ᑐᒃᓯᐊᕆᐊᕐᓂᖃᓚᐅᖅᐳᑦ ᐊᒻᒪᓗ ᓇᓪᓕᐅᓂᖅᓯᐅᖅᑐᑎᒃ ᑐᒃᓯᐊᕐᕕᐅᑉ ᑲᑎᒪᕕᖓᓐᓂᑦ 
ᐅᐸᑦᑕᐅᓚᐅᖅᑐᓂ ᐊᒥᓱᓄᑦ ᒪᓕᒐᓕᐅᖅᑎᓄᑦ ᐊᒻᒪᓗ ᐅᖃᖅᑏ, ᓯᕗᓕᖅᑎ ᑕᐃᑲᓃᓚᐅᕆᓪᓗᓂ. ᐅᖃᖅᑏ, 
ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᖁᔭᓐᓇᒦᕈᒪᓪᓗᒍ ᐊᑖᑖᓗᒃ ᐹᓪ ᐱᔨᑦᓯᖃᑦᑕᓚᐅᕐᒪᑦ ᐊᒻᒪᓗ 
ᐱᓕᕆᓇᓱᐊᕈᒪᑦᑎᐊᖅᑐᓂ ᐃᖃᓗᒻᒥᐅᓄᑦ ᐊᒻᒪᓗ ᓄᓇᕗᒻᒥᐅᓄᑦ ᖁᕕᐊᓱᑦᑎᐊᖁᕙᕗᒃ ᓄᓕᐊᕇᒃ ᐊᐱᒐᐃᓕᒃᑯᒃ 
ᓄᖅᑲᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᔅᓴᖅ 4, ᐅᑎᖅᑐᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᐊᖓᔪᖅᑳ ᑕᐃᕕᑎ ᓯᒪᐃᓚᒃ. 

ᑲᑎᒪᔾᔪᑎᔅᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 009 - 2(1): ᓄᓇᕗᒥ ᐅᔭᕋᕐᓂᐊᓂᕐᒧᑦ ᐃᓕᖅᑯᓯᒃᓴᒧᑦ ᐅᓂᒃᑳᖅ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔪᒪᒐᒃᑯ ᐊᐱᖅᑯᑎᐅᓚᐅᖅᑐᖅ 
ᒪᓕᒐᓕᐅᖅᑎᒧᑦ ᐃᖃᓗᑦᑑᑦᑎᐊᕐᒧᑦ ᒪᐃ 13-ᖑᑎᓪᓗᒍ 2004. ᖁᕕᐊᑉᐳᖓ ᓇᓗᓇᐃᖅᓯᒋᐊᖓ ᐅᑯᓂᖓ 
ᑐᑭᓯᒋᐊᕈᑎᔅᓴᓂᒃ, ᐱᔾᔪᑎᖃᖅᑐᖅ ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ ᐸᕐᓇᐅᒻᒥᑦ. 
 
ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᒫᓐᓇᐅᔪᖅ ᐱᓕᕆᖃᑎᖃᖅᐳᑦ ᓄᓇᕗᑦ 
ᑐᙵᕕᒃᑯᓐᓂᑦ ᐊᒻᒪᓗ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓐᓂᑦᑦ ᑲᓇᑕᒥ ᓄᓇᖃᖅᑳᖅᓯᒪᔪᓕᕆᔨᒃᑯᑦ 
ᐱᕙᓪᓕᐊᑎᑦᑎᓪᓗᑎᒃ ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ ᐸᕐᓇᐅᒻᒥᑦ. ᐱᓕᕆᐊᔅᓴᓄᑦ ᐸᕐᓇᐅᑦ ᐊᒻᒪᓗ 
ᐅᖃᐅᔾᔨᒋᐊᕈᑎᓕᐅᕐᓂᐅᔪᑦ ᓇᓗᓇᐃᖅᓱᖅᑕᐅᕙᓪᓕᐊᕗᖅ ᐊᖓᔪᖅᑳᖃᕐᕕᒻᒧᑦ, ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ 
ᑲᓇᑕᒥ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ. 
 
ᐊᓯᖏᑦ ᐃᓚᐅᓗᑎᒃ ᐅᖃᖃᑎᖃᕐᓂᐊᖅᐳᒍᑦ ᐅᔭᕋᓐᓂᐊᖅᑐᓕᕆᔨᐅᔪᓂᑦ, ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᐊᓯᖏᓐᓂᑦ ᑎᒍᒥᐊᖅᑎᐅᖃᑕᐅᔪᓂᑦ ᐃᓚᓕᐅᑎᓗᒋᑦ ᓄᓇᓕᓐᓂᑦ ᐊᑦᑐᖅᓯᓯᒪᔪᑦ 
ᐱᕙᓪᓕᐊᑎᑕᐅᓂᖓᓂᑦ ᑕᒪᓐᓇ ᐸᕐᓇᐅᑦ. ᓂᕆᐅᒋᔭᐅᕗᖅ ᐊᖏᕈᑕᐅᓛᕆᐊᖓ ᐸᕐᓇᐅᑦ ᐊᒻᒪᓗ ᐱᔭᕇᖅᑕᐅᓗᓂ 
ᓴᖅᑭᑕᐅᓗᓂᓗ ᓄᙳᐊᓂᑦ ᑏᓰᕝᕙ 2004. ᐅᖃᐅᓯᕆᔪᒫᕐᓂᐊᖅᐸᕗᑦ ᐃᓗᓕᓕᒫᖓ ᐸᕐᓇᐅᑎᐅᑉ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 5, ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓄᑦ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 

ᑲᑎᒪᔾᔪᑎᔅᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 

ᐊᐱᖅᑯᑦ 060 - 2(1): ᖃᐅᔨᓴᕐᓂᖅ ᓱᕈᕐᓇᖅᑐᓂᒃ ᓄᓇᕗᒻᒥ ᐆᒪᔪᕐᓂᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᕆᖅᑯᑎᖃᕈᒪᒐᒪ ᐆᒪᔪᐃᑦ ᒥᔅᓵᓄᑦ ᓄᓇᕗᒻᒥ ᓄᓇᓕᓐᓂᑦ 
ᐅᓗᕆᐊᓇᖅᑐᓂᒃ ᓱᕈᕐᓇᖅᑐᖃᑐᐃᓐᓇᕆᐊᖃᕐᓂᖏᓐᓄᑦ. ᐊᐱᕆᔪᒪᕙᕋ ᐊᖓᔪᖅᑳᖅ ᖃᐅᔨᓴᖅᑐᖃᕈᓐᓇᕐᒪᖔᖅ 
ᖃᐅᔨᓴᕐᕕᓐᓂᑦ ᓱᕈᕐᓇᖅᑐᖃᕐᒪᖔᑕ ᐆᒪᔪᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᐊᕙᑎᓕᕆᓂᕐᒧᑦ, ᐊᖓᔪᖅᑳ ᐅᓛᔪᒃ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓴᖅᑮᒋᐊᖃᖅᐳᒍᑦ ᐅᖃᓕᒫᒐᕋᓛᕐᒥᑦ ᐆᒪᔪᐃᑦ 
ᐊᑦᑐᖅᑕᐅᓯᒪᔪᑦ ᓱᕈᕐᓇᖅᑐᓄᑦ ᒥᔅᓵᓅᖓᔪᓂᑦ. ᐅᖃᐅᔾᔨᒋᐊᕈᒪᕗᒍᑦ ᑕᑯᓐᓂᕈᕕᑦ ᐆᒪᔪᕐᒥᑦ ᐅᕝᕙᓘᓐᓃᑦ 
ᐃᓕᖅᑯᓯᕐᓱᖏᑦᑐᓂᒃ, ᐆᒪᔪᕐᓂᐊᖅᑎᓄᐊᖅᑕᐅᖃᑦᑕᖁᓪᓗᒋᑦ. ᐊᒥᓱᓂ ᓄᓇᓕᓐᓂ ᑕᒪᓐᓇ ᖃᐅᔨᒪᔭᐅᔪᖅ, ᑕᒪᒃᑯᐊ 
ᓱᕈᕐᓇᖅᑐᑦ ᐅᑭᐅᖅᑕᖅᑐᒧᑦ ᑎᑭᑉᐸᓪᓕᐊᒻᒪᑕ. ᖃᐅᔨᒍᑦᑎ ᐆᒪᔪᕐᓂᑦ ᖃᓄᐃᑦᑐᖃᖅᑎᓪᓗᒋᑦ, ᐅᐸᒋᐊᖃᖅᑐᓯ 
ᐆᒪᔪᕐᓂᐊᑎᒃᓯᓐᓄᑦ ᓱᕈᕐᓇᖅᑐᖃᖅᐸᑕ ᐆᒪᔪᐃᑦ. ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᓱᓕᒃᑲᓐᓂᖅ, ᐅᖃᕈᓐᓇᖅᑐᖓ ᐅᑭᐅᖑᓚᐅᖅᑐᒥ ᓇᑦᑎᓚᐅᕋᒪ 
ᐊᔾᔨᐅᖏᑦᑐᒥᒃ ᑕᐃᓐᓇ ᑎᖑᖓ, ᐅᖅᓱᖓ ᕿᓯᖓ, ᑕᐃᒪᐃᑐᐃᓐᓇᓚᐅᓐᖏᒻᒪᑦ ᐃᓄᓐᓂᒃ  

ᖃᐅᔨᒃᑲᐃᔭᕆᐊᖃᖅᑐᒍᑦ ᐱᓕᕆᕕᐅᔪᒥᒃ ᓇᓗᓇᐃᖅᑕᐅᓯᒪᔪᒥᒃ ᐅᐸᒃᑕᐅᔪᓐᓇᖅᑐᒥᒃ ᐊᖑᓇᓱᒃᑎᓐᓄ 
ᓇᒻᒪᓈᕐᓯᒪᔪᖃᓐᖏᑉᐸᑦ ᐆᒪᔪᕐᓂᒃ. 
 
ᐄ, ᓄᓇᓕᐅᔪᑦ, ᖃᖓᑕᓲᖃᐃᓐᓇᕈᓐᓇᖏᑦᑐᒍ ᖃᐅᑕᒫᑦ. ᐊᒃᓱᐊᓗᒃ ᐊᔪᕐᓇᕐᒪᑦ ᐊᐅᓪᓚᑦᑎᑦᑎᔭᕆᐊᒃᓴᖅ 
ᑕᒪᒃᑯᓂᖓ ᖃᐅᔨᓴᖅᑕᐅᔪᒃᓴᐅᔪᓂᒃ ᑭᓯᐊᓂᓕ ᖁᔭᓐᓇᒦᕈᒪᕙᕋ ᐅᖃᒃᑲᓐᓂᕐᓗᖓ ᓄᓇᑦᑎᓐᓂᒃ ᓴᓂᑭᓗᐊᓗᕐᒥ 
ᓇᒻᒪᒃᑲᔭᕐᒪᑦ ᖃᐅᔨᓴᕐᕕᒃᑕᖃᕐᓗᓂ ᐆᒪᔪᕐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᕙᑎᓕᕆᔨᒃᑯᓐᓄᑦ. ᐊᑭᓱᒃ 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᐱᒻᒪᕆᐅᔪᖅ 
ᐃᑲᔪᖅᑐᕆᐊᖃᕐᓂᐊᖅᑕᕗᑦ ᐅᐱᓐᓇᕋᓂ ᑕᒪᒃᑯᐊ ᓂᕿᕗᑦ ᓱᕈᕈᔪᑦᑖᖁᓐᖏᒃᑲᓗᐊᕋᑦᑎᒍᑦ. 
 
ᖃᐅᔨᒪᓪᓗᖓᓗᑦ, ᑲᑦᑐᒃ, ᐅᖃᕈᓐᓇᖅᑐᖓᓕ ᑲᑐᔾᔨᓗᑕ ᐱᓕᕆᖃᑎᒋᒋᐊᖃᕋᑦᑕ ᐅᐱᓐᓇᕋᓂ ᑲᑦᑐᑉ ᓄᓇᖓᑦ 
ᐊᖁᓵᖅᑕᐅᓪᓗᐊᑕᖅᐸᒻᒪᑦ ᐆᒪᔪᕐᓄᑦ ᓴᓂᑭᓗᐊᒃᑰᖅᑐᑎᒃ ᓄᓇᕗᒻᒧᐸᓪᓕᐊᓗᑎᒃ. ᐊᒻᒪ ᓱᓕ, ᑕᒪᒃᑯᐊ ᐆᒪᔪᐃᑦ 
ᓄᓇᕗᒻᒧᖅᑐᑦ ᑕᐅᓄᓇᕋᔪᒻᒪᑕ. ᐄ, ᐱᓕᕆᖃᑎᒌᒋᐊᖃᕐᓂᐊᖅᑐᒍ ᕿᒥᕐᕈᓗᒍ ᖃᐅᔨᓴᕐᓗᒍᓗ ᑲᑐᔾᔨᓗᑕ 
ᐱᓗᐊᖅᑐᒥᒃ ᑕᐅᓇᓂ ᓴᓂᑭᓗᐊᕐᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑦᑎ. ᐅᓇ ᐅᖃᐅᓯᒃᓴᓗᐊᑐᐃᓐᓇᖅ, ᑭᓯᐊᓂᓕ ᐅᖃᕈᒪᔪᖓ ᐊᒃᓱᐊᓗᒃ 
ᖁᕕᐊᒃᑲᒻᒪ ᐊᖓᔪᖅᑳᖑᔪᖅ ᑕᐃᒪᐃᑦᑐᒥᒃ ᐅᖃᖅᑎᓪᓗᒍ. ᓇᓗᓇᐃᑦᑎᐊᑲᓐᓂᕐᓗᒍ ᐅᕙᒍᑦ ᓄᓇᖓᓐᓂ, 
ᐃᓱᒫᓗᒍᑎᖃᐅᕋᑦᑕ. ᐊᒻᒪ ᓱᓕ ᐃᒥᕗᐱᕙᒻᒥᒐᑦᑎᒍᑦ ᐊᓐᓂᐅᕆᐅᒥᒃ, ᑯᐸᐃᒻᒥᑦ ᐊᒻᒪᓗ ᒫᓂᑐᑉᐸᒥᑦ ᑕᒪᒃᑯᐊᓗ 
ᐃᒪᐅᔪᑦ ᓱᕈᖅᐸᓪᓕᐊᒻᒪᑕ ᑕᒪᓐᖔᑦ ᕼᐊᑦᓯᓐ ᐲ ᐃᒪᖓᓂᒃ ᐊᒻᒪᓗ ᑕᒪᓐᓇ ᓯᕗᓂᑦᑎᓐᓂᒃ 
ᐊᑲᐅᓐᖏᓕᐅᕈᑎᒻᒪᕆᐅᓕᕈᓐᓇᕐᒪᑕ ᑕᒪᓐᓇ ᐅᐊᑦᑎᐊᕈ ᒪᓕᒐᓕᐅᕐᕕᒻᒥ ᐅᖃᐅᓯᕆᒃᑲᓐᓂᓛᖅᐸᕋ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ 
 
ᐊᐱᖅᑯᑦ 061 - 2(1): ᖃᓄᐃᓕᖓᓕᕐᓂᖏᑦ ᑕᓪᓕᒪᓄᑦ ᐅᑭᐅᓄᑦ ᐊᑭᑐᔫᑎᓄᑦ ᐸᕐᓇᒍᑕᐅᔪᑦ ᐃᒡᓗᓕᒑᕐᔪᒻᓕᒧᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᖓᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ. ᐅᓪᓗᒥᐅᖅᑲᐅᔪᖅ 
ᐅᖃᐅᓯᖃᖅᑲᐅᒐᒪ ᐃᓪᓗᓕᒑᕐᔪᒻᒥ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑦ ᒥᔅᓵᓄᑦ. 
 
ᐊᐱᖅᑯᑎᒐᓕ ᐅᓪᓗᒥ: ᖃᓄᖅ ᑐᓴᐅᒪᖃᑎᒌᔅᓯᒪᓕᖅᐸᑦ ᐊᖓᔪᖅᑳᕐᕕᒃ ᐊᒻᒪᓗ ᕼᐋᒻᓚᒃᑯᖓᑦ ᐃᓪᓗᓕᒑᕐᔪᒻᒥᑦ 
ᐊᑭᑐᔪᓄᑦ ᐸᕐᓇᐅᒻᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖓᔪᖅᑳᕐᕕᕗᑦ ᐱᓕᕆᐊᖃᖅᐳᑦ ᑕᒪᒃᑯᓂᖓ  

ᒫᓐᓇᐅᔪᖅ ᐊᒻᒪᓗ ᒫᓐᓇᐅᖁᔪᖅ ᐱᓕᕆᖃᑎᖃᖅᑐᑕ ᒪᐃᔭᓂᒃ ᐊᒻᒪᓗ ᓄᓇᕗᒻᒥ ᓄᓇᓖᑦ ᒐᕙᒪᒃᑯᑦ 
ᑲᑐᔾᔨᖃᑎᒌᖏᓐᓂᑦ. ᒫᓐᓇᐅᔪᖅ ᐅᖃᖃᑎᒋᖃᑦᑕᖅᐸᕗᑦ ᑐᓴᐅᒪᖃᑎᒋᓪᓗᑎᒃᑯ ᐃᓪᓗᓕᒑᕐᔪᒻᒥᐅᑦ ᐅᓪᓗᒥᒧᑦ 
ᑎᑭᑦᑐᒍ. ᐊᐱᕆᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓪᓗᒋᑦ ᖃᓗᐃᓕᖓᓕᕐᒪᖔᑦᑕ ᒫᓐᓇᐅᔪᖅ ᑕᒪᑐᒧᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᓵᔨᒃᑯᑦ): ᓇᑦᑎᖅ. ᐃᓚᒋᐊᕈᑏᑦ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᔾᔭᑐᐊᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 062 - 2(1): ᖃᓄᐃᓐᓂᕆᔭᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑏᑦ ᐅᒥᐊᒃᑯᕕᓐᓄᑦ 
 
ᐸᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᔅᓴᕆᔭᕋᓕ ᐱᑕᖃᕆᐊᖃᕋᑦᑕ ᐅᒥᐊᒃᑯᕕᓐᓂᑦ 
ᓄᓇᓕᖁᑎᖏᓐᓂᑦ ᐅᕙᖓ ᐊᐅᓱᐃᑦᑐᕐᒥᑦ ᐊᒻᒪᓗ ᖃᐅᓱᐃᑦᑐᕐᒥᑦ. ᐊᐱᕆᕙᕋ ᐊᖓᔪᖅᑳᖅ 
ᐃᖏᕐᕋᔪᓕᕆᔨᒃᑯᓐᓄᑦ: ᖃᓄᐃᓕᖓᕕᑕ ᒫᓐᓇᐅᔪᖅ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᒻᒧᑦ ᓄᓇᓖᓐᓄᒃ ᑖᒃᑯᓄᖓ. 
ᑕᒪᔾᔭ ᐊᐱᖅᑯᑎᒐ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᐃᖏᕐᕋᔪᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒋᐊᕐᓂᐊᖅᐸᕋ. ᐃᖅᑲᓇᐃᔭᖅᑎᒃᑲ 
ᑕᒪᑐᒥᖓ ᖃᐅᔨᒋᐊᖁᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᖃᐅᔨᒋᐊᕐᓂᐊᖅᐳᖅ ᑕᒪᑐᒥᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 063 - 2(1): ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓰᔭᐅᑏᑦ ᐲᔭᖅᑕᐅᕙᑦᑐᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᕐᒧᑦ ᑮᓇᐅᔭᓕᕆᔨᒃᑯᓐᓄᑦ. ᐅᖃᖅᑏ, ᐃᑉᐸᔅᓴᖅ ᐊᖓᔪᖅᑳᖅ 
ᑮᓇᐅᔭᓄᑦ ᐸᕐᓇᐅᑎᓕᕆᓚᐅᕐᒪᑦ, ᖁᕕᐊᑦᑐᓂ ᓇᓗᓇᐃᖅᓯᒋᐊᖓ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐲᔭᖅᑕᐅᕙᑦᑐᓄᑦ 
ᑖᒃᓰᔭᐅᑎᓄᑦ ᐊᒻᒪᓗ ᐊᑐᓕᕐᓂᐊᖅᑐᑎᒃ 2004-ᒥ ᑖᒃᓯᓕᕆᓂᕐᒧᑦ ᐊᕐᕌᒍᒥᑦ, ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ 
ᐱᖁᑎᓄᑦ ᑖᒃᓰᔭᐅᑏᑦ ᐲᖅᑕᐅᒋᐊᖃᕐᒪᑕ. 
 
ᐊᐱᕆᔪᒪᕙᕋ ᐊᖓᔪᖅᑳᖅ: ᖃᑦᑎᐅᕙᑦ ᓄᓇᓖᑦ ᐊᑭᓕᖅᓱᐃᔪᑦ ᐃᓕᓐᓂᐊᕐᕕᓐᓄᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓰᔭᖅᐸᑦᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ, ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓄᓇᓕᓕᒫᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ ᑭᖑᓂᑦᑎᓐᓂᑦ ᐃᖃᓗᐃᑦ ᑖᒃᓰᔭᖅᑐᑑᓚᐅᕐᒪᑦ ᓄᓇᓕᓐᓂᑦ ᓄᓇᕗᒻᒥ 
ᑖᒃᓰᔭᖅᐸᑦᑐᑎᒃ ᐊᒻᒪᓗ ᖃᐅᔨᔪᒪᑐᐃᓐᓇᖅᑐᖓ ᖃᑦᑎᒃᑲᓐᓂᐅᒻᒪᖔᑕ ᓄᓇᓖᑦ ᒪᓕᓐᓂᐊᖅᑐᑦ ᑕᐃᒫᒃ? 
ᑕᑯᒍᒪᓚᐅᕋᓗᐊᕋᒪ ᐊᒡᒍᖅᓯᒪᔪᓂᑦ ᖃᑦᑎᐅᒻᒪᖔᑕ ᓄᓇᓖᑦ ᖃᓄᑎᒋ ᓄᐊᑦᑎᕙᒻᒪᖔᑕᓗ. 

ᐅᖃᖅᑏ, ᑭᖑᓪᓕᖅ ᐊᐱᖅᑯᑦᑎᒐ ᐊᖓᔪᖅᑳᕐᒧᑦ ᐅᓇ: ᓇᓗᓇᐃᖅᓯᓚᐅᖅᑎᓪᓗᒍ ᐲᖅᑕᐅᓂᖓᓂᑦ ᑖᓐᓇ 
ᑖᒃᓰᔭᐅᑦ, ᖃᖓᒃᑯᑦ ᐊᖓᔪᖅᑳᖅ ᐸᕐᓇᐅᑎᖃᖅᐸ ᓴᖅᑮᓂᐊᕐᓗᓂ ᒪᓕᒐᓕᐅᕐᕕᒻᒧᑦ ᐊᓯᔾᔨᕐᓂᐅᓂᐊᖅᑐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ. ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐊᓯᔾᔩᔾᔮᙱᑦᑐᖓ ᐱᖁᑎᓄᑦ ᑖᒃᓰᔭᐅᑎᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹ ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑐᖅ ᓱᒻᒪᑦ ᐋᖅᑭᒋᐊᕈᑎᑕᖃᔾᔮᖏᒻᒪᖔᖅ. 
ᑐᑭᓯᔪᖓᐅᒐᓗᐊᖅ ᐱᓕᕆᓂᕆᔭᐅᔪᖅ ᒫᓐᓇ ᐅᖃᖅᑏ, ᑖᒃᑯᓇᓂ ᐱᖁᑎᓄᑦ ᐊᒻᒪᓗ ᑖᒃᓰᔭᓂᕐᒧᑦ ᒪᓕᒐᕐᒥ, 
ᐃᓗᐊᓂ ᐃᓕᓐᓂᐊᖅᑎᓕᕆᓂᕐᒧᑦ ᒪᓕᒐᖅ, ᑐᑭᓯᒋᐊᕈᑎᑕᖃᒻᒪᑦ ᑖᒃᓱᒧᖓ ᐃᓕᓐᓂᐊᕐᓂᕐᒧᑦ ᑖᒃᓰᖓ ᐊᒻᒪᓗ 
ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᖅ ᐋᖅᑭᒃᓯᒍᓐᓇᕐᒪᑦ ᒪᓕᒐᕐᒥᒃ ᑕᐃᒃᑯᓄᖓ ᑖᒃᓰᔭᕈᑎᓄᑦ ᒪᓕᒐᐅᑉ 
ᐃᓗᐊᓂ. ᐃᓱᒪᔪᖃᕋᔭᕐᒪᑦ ᐲᖅᓯᔪᖃᕐᓂᐊᖅᑲᑦ, ᐱᑕᖃᕆᐊᖃᕐᓂᐊᕐᒪᑦ ᐊᑐᖅᑕᐅᓂᐊᖅᑐᒥᒃ 
ᐋᖅᑭᒋᐊᕈᑎᑕᖃᕐᓂᐊᖅᐸᑦ ᑖᒃᑯᓄᖓ ᒪᓕᒐᕐᓄᑦ ᐱᔪᓐᓇᕐᓂᐅᔪᒥᒃ ᐊᔅᓵᖅᑕᐅᔪᖃᕐᓂᐊᖅᐸᑦ ᑖᒃᑯᓇᓐᖓᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓂᒃ ᓄᓇᓕᓐᓂ. 
 
ᑕᐃᒪᓕ, ᐊᐱᕆᔪᒪᑐᐃᓐᓇᖅᑕᕋ ᖃᓄᖅ ᐱᓕᕆᐊᖑᓂᐊᕐᒪᖔᖅ ᐊᓯᔾᔩᔪᖃᖏᓪᓗᓂ ᒪᓕᒐᕐᓂᒃ. ᖁᔭᓐᓇᒦᒃ. 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ, ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᓄᓇᕗᒻᒥ 
ᐱᔪᓐᓇᕐᓂᖃᑦᑐᖅ ᐊᓯᔾᔩᒍᓐᓇᕐᓗᓂ ᑐᕌᖓᔪᓂᒃ ᐃᓕᓐᓂᐊᕐᓂᕐᒧᑦ ᑐᕌᖓᔪᑦ ᑖᒃᓰᑦ. ᐋᖅᑭᒋᐊᖅᓯᖏᑦᑐᒍᑦ 
ᐱᖁᑎᓄᑦ ᖃᐅᔨᓴᕐᓂᕐᒥᒃ ᐊᒻᒪᓗ ᑖᒃᓰᔭᕐᓂᕐᒧᑦ ᒪᓕᒐᕐᒥᒃ. ᐊᖓᔪᖅᑳᖑᓪᓗᖓ, ᐱᔪᓐᓇᕐᓂᖃᕋᒪ ᐊᓯᔾᔩᒍᓐᓇᕐᓗᖓ 
ᐊᑭᖏᓐᓂᒃ ᐃᓗᐊᓃᑦᑐᓂᒃ ᒪᓕᒐᐃᑦ ᑖᒃᑯᑎᒎᓇ, ᒪᓕᒐᖅᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓗᖓᓗ, ᐊᑐᖅᑕᐅᖃᑦᑕᖅᓯᒪᖏᑦᑐᖅ, ᑭᓯᐊᓂᓕ ᖃᐅᔨᒪᓪᓗᖓ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᕙᓂ ᐃᖃᓗᓐᓂ ᓂᕆᐅᑦᑎᐊᕐᓚᐅᕐᒪᑕ ᐅᖃᖃᑎᖃᕐᓗᑎᒃ ᐊᖓᔪᖅᑳᖓᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᓇᒥ ᐃᓕᓐᓂᐊᕐᓂᐅᑉ ᐃᓚᖓᓂ ᑖᒃᓰᔭᕋᔭᕐᒪᖔᑕ. ᒪᓕᑦᑐᒋᑦ ᐊᑐᖅᑕᐅᔪᑦ ᒪᓕᒐᐃᑦ, 
ᐱᔪᓐᓇᕐᓂᖃᑦᑐᑦ ᐊᒻᒪᓗ ᑐᒃᓯᕋᕈᓐᓇᖅᑐᑎᒃ, ᐱᔪᒪᔭᒥᓂᒃ ᓇᓗᓇᐃᖅᓯᓗᑎᒃ ᐊᒻᒪᓗ ᑐᒃᓯᕋᓪᓗᑎᒃ ᑖᒃᓰᔭᖅᑎᑦᑎᔪᖅ 
ᑎᒥᐅᔪᖅ, ᐅᕙᓂᓕ ᓄᓇᓖᑦ ᓄᓇᓕᐸᐅᔭᖓ ᑖᒃᓰᔭᖅᑎᑦᑎᓗᑎᒃ ᑖᒃᑯᓇᓐᖓᑦ ᐊᒻᒪᓗ ᐱᑕᖃᑦᑎᑦᑎᓗᑎᒃ 
ᐃᓕᓐᓂᐊᕐᓂᕐᒧᑦ ᑎᒥᐅᔪᓄᑦ. 
 
ᒫᓐᓇᓕ, ᐊᑐᓕᓚᐅᖅᑐᑦ, ᐊᑐᓕᖅᑎᑕᐅᓚᐅᖅᑐᑦ ᐅᑯᓇᓐᖓᑦ, ᐱᓚᐅᖅᑕᕗᑦ ᓄᓇᑦᑎᐊᒃᑯᓐᓂᑦ, 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏ ᐊᑐᖅᑕᐅᑎᓪᓗᒋᑦ, ᐊᒻᒪᓗ ᑮᓇᐅᔭᐃᑦ ᑖᒃᑯᓄᖓᕋᔭᓚᐅᖅᑐᑦ 
ᐃᓕᓐᓂᐊᖅᑐᓕᕆᔨᒻᒪᕆᐅᔪᓄᑦ. ᐱᑕᖃᕈᓐᓃᕐᒪᑕ, ᐊᒻᒪᓗ ᐱᑕᖃᕈᓐᓃᖅᑎᓚᐅᖅᑐᑎᒍᓪᓗ, ᐃᓱᒪᔪᖃᕋᔭᕐᒪᑦ 
ᐱᔪᓐᓇᕐᓂᖃᑉᐸᑕ ᐊᐱᕆᔪᓐᓇᕐᓗᑎᒃ ᑖᒃᓱᒧᖓ, ᖃᓄᐃᑦᑐᖃᕐᓂᐊᕐᒪᖔᖅ. ᐅᖃᐅᔾᔭᐅᓂᐊᖅᖃᑦ ᐋᒡᒐ, 
ᐊᐱᕆᔪᓐᓇᖏᑦᑐᑎᑦ ᒫᓐᓇᐅᔪᖅ ᓇᓗᓇᐃᖅᓯᒍᑎᒃ ᐱᔭᕆᐊᖃᒃᓂᖏᓐᓂᒃ. 
 



ᐱᖓᔪᐊᑦ, ᒪᐃ 19, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   233
 

 

ᖃᐅᔨᒪᓪᓗᖓ ᑮᓇᐅᔭᖅᑕᖃᖏᑦᑐᖅ ᑮᓇᐅᔭᖁᑎᓂ ᐱᕈᑉᐸᓪᓕᐊᑎᐅᔪᓄᑦ ᐃᓕᓐᓂᐊᖅᑐᓕᕆᓂᐅᑉ ᑮᓇᐅᔭᖏᓐᓂ. 
ᖃᐅᔨᒪᓕᖅᐸᑕ ᑮᓇᐅᔭᖅᑖᑲᓐᓂᕆᐊᓖᑦ ᐊᒻᒪᓗ ᐱᑕᖃᕐᓗᓂ ᐊᐱᕆᔪᓐᓇᕐᓗᑎᓪᓗ, ᐊᖓᔪᖅᑳᖅ ᐅᖃᑉᐸ 
ᑐᒃᓯᕋᐅᑎᐅᔪᓂᒃ ᕿᐱᓗᐊᓂᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᓃᖔᖅᑐᓂᒃ, ᑐᒃᓯᕋᓕᕐᓂᖅᑲᑕ ᐊᒻᒪᓗ 
ᐊᑐᕐᓗᑎᒃ ᐱᔪᓐᓇᕐᓂᕐᒥᓂᒃ ᒪᓕᒐᖅᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ, ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᑦᑎᑦᑎᔪᖅ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᒃᓯᕋᐅᑎᓄᑦ. 
 
ᓄᐊᑦᑎᓕᕋᐃᒐᑦᑕ ᑖᒃᓰᔭᕈᑎᓂᒃ ᓄᓇᕗᒻᒥ, ᑮᓇᐅᔭᔅᓵᖑᓂᒃᑰᑉᐸᑦ ᐅᕝᕙᓘᓐᓃᑦ ᐊᓯᐊᑎᒍᑦ, ᑐᕌᖓᖃᑦᑕᖏᑦᑐᖅ 
ᐊᑑᑎᒃᓴᖓᓄᑦ, ᓄᐊᑕᐅᕙᑦᑐᑦ, ᐅᕗᓐᖓᖃᑦᑕᖅᑐᑦ ᑮᓇᐅᔭᖁᑎᒋᔭᐅᔪᓄᑦ. ᒐᕙᒪᒃᑯᑦ ᓄᓇᕗᒻᒥ 
ᑮᓇᐅᔭᖃᑦᑎᑦᑎᕙᒻᒪᑕ ᐱᓕᕆᕕᐅᔪᓂᒃ, ᑖᒃᓱᒧᖓᑦᑎᐊᖅ ᐊᖓᔪᖅᑳᒧᑦ. 
 
ᑕᐃᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᕝᕙᓂ ᑮᓇᐅᔭᑭᔅᓱᖅᐸᑕ, ᑕᐃᒪᓕ ᐱᓕᕆᐊᖑᒋᐊᖃᑉᐳᖅ 
ᑖᒃᓱᒧᖓ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᐱᑦᔪᑎᒋᓚᐅᖅᑕᕗᑦ ᐲᖅᑕᐅᓂᕆᓚᐅᖅᑕᖓᓄᑦ ᑖᒃᓰᔭᕐᓂᐅᑉ 
ᐃᓕᓐᓂᐊᕐᓂᕐᒧᑦ, ᐃᓚᒋᔭᖓ ᐱᖁᑎᓄᑦ ᑖᒃᓰᔭᕐᓂᖅ ᐃᑲᔪᖅᑐᐃᔪᒪᓪᓗᑎᒃ ᓇᒻᒥᓂᖃᑦᑎᐅᔪᓂᒃ ᐊᖏᕐᕋᓂᒃ 
ᓄᓇᕗᒻᒥ ᑎᓕᐅᕆᔪᒪᓪᓗᑕ ᐃᓄᓐᓂᒃ ᐃᓪᓗᓕᐅᖃᑦᑕᖁᓪᓗᒋᑦ ᓇᒻᒥᓂᒃᓴᖏᓐᓂᒃ. 
 
ᐃᓗᐊᓂ ᐱᓕᕆᐊᕐᒪ ᐊᖓᔪᖅᑳᖑᓂᕐᓄᑦ, ᐱᔪᓐᓇᕐᓂᕆᔭᕋ, ᐲᖅᓯᒍᓐᓇᕐᕋᒪ ᑖᒃᓰᔭᐃᑎᑦᑎᒍᑎᒥᒃ ᐱᖁᑎᓄᑦ 0-
ᕈᒧᑦ, ᑕᐃᒪᐃᓯᒪᓪᓗᑕᓗ ᑖᒃᓱᒧᖓ. ᑮᓇᐅᔭᓕᐊᖑᔪᑦ ᐅᑯᓄᓐᖓᓂᐊᖅᑐᑎᒃ ᑮᓇᐅᔭᓕᐊᖑᔪᓄᑦ. ᖁᔭᓐᓇᒥᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 
ᐊᐱᖅᑯᑦ 064 - 2(1): ᐸᓖᓯᒃᑯᓐᓄᑦ ᑐᐊᕕᓐᓇᖅᑐᓄᑦ ᐅᖄᓚᖃᑦᑕᖅᑐᑦ ᓄᓇᓕᓐᓂᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎ. ᖃᐅᔨᒪᔪᐃᓐᓇᐅᒐᑦᑕ ᐊᒻᒪᓗ ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ 
ᐃᖅᑲᑦᑐᐃᕕᓕᕆᔨᒃᑯᑦ. 
 
ᑲᒪᒋᔭᐊᖃᑦᑕᕐᓂᕆᔭᖏᓐᓄᑦ ᐅᖄᓚᔪᐃᑦ ᑐᐊᕕᓐᓇᖅᑐᓕᕆᔪᑦ ᐅᖄᓚᔪᐃᑦ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᐊᒻᒪᓗ 
ᐸᓖᓯᒃᑯᑦ ᑭᐅᖃᑦᑕᕋᑎᒃ. ᑕᐃᒪᐃᖃᑦᑕᖅᑰᖏᒻᒪᑦ ᑲᖏᖅᖠᓂᑐᐃᓐᓇᕐᒥᐅᓐᖏᑦᑐ, ᑭᓯᐊᓂᑦᑕᐅᖅ ᒥᑭᔫᑕᐅᓂᕐᓴᓂ 
ᓄᓇᓕᐅᔪᓂᒃ. ᑕᐃᒃᑯᐊ ᐅᖄᓚᕙᒻᒪᑕ ᐅᕗᖓ ᐸᓖᓯᒃᑯᓐᓄᑦ ᐃᖃᓗᓐᓄᑦ. ᐊᖓᔪᖅᑳᖑᔪᖅ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐅᖃᕈᓐᓇᖅᐸ ᑕᒪᓐᓇ ᐊᓯᔾᔨᕐᓂᐊᕐᒪᑦ ᐊᑐᖅᑕᐅᕙᒃᑐᖅ. ᖁᔭᓐᓇᒦᒃ.. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐃᓱᒪᓗᒍᑕᐅᔪᖅ ᑐᓴᖃᑦᑕᐃᓇᖅᑕᕗᑦ 
ᓄᓇᓕᐅᔪᓂ ᐊᒥᓲᓂᕐᓴᐅᔪᓂ ᑕᒪᓐᓇ ᐊᓯᔾᔨᕆᐊᓛᓕᖅᑐᖅ. ᖃᐅᔨᒪᔭᕐᓂᒃ ᑕᒪᒃᑯᐊ ᕼᐊᒻᓚᒃᑯᑦ ᐃᓚᐅᖃᑕᐅᔪᑦ 
ᕿᒥᕈᓂᕐᒧᑦ ᓱᓕ ᒫᓐᓇᐅᔪᖅ ᕿᒥᕐᕈᔭᐅᒻᒪᑦ. ᑕᒪᓐᓇ ᐊᒥᓱᐊᖅᑎᐊᓗᒃ ᑐᓴᖃᑦᑕᕐᓯᒪᓕᖅᑕᕋ ᑕᒪᓐᓇ ᐸᓖᓯᒃᑯᓐᓄᑦ 
ᖃᐅᔨᒋᐊᖅᑕᐅᖁᔭᕋ. ᑕᐃᒃᑯᐊ ᑐᕌᑦᑕᐅᑎᒋᔪᓐᓇᕐᒪᖔᑕ ᐅᖄᓚᓂᐅᕙᒃᑐᑦ ᓄᓇᓕᓐᓂ ᐸᓖᓯᒃᑯᓐᓄᑦ, 
ᐃᖃᓗᑦᑎᒎᓐᖏᖔᕐᓗᑎᒃ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ, ᐅᐱᓐᓇᕋᓂ ᑕᒪᒃᑯᐊ ᐃᓄᐃᑦ 
ᐅᖃᓚᕙᒃᑐᑦ ᑐᐊᕕᕐᓇᖅᑐᒥᓕᕋᐃᒐᒥᒃ, ᑕᐃᓐᓇᓗ ᑭᐅᔨᐅᔪᖅ ᐃᓱᒪᓕᐅᑲᐅᑎᒋᔭᕆᐊᖃᓲᖑᒻᒪᑦ, 
ᑐᐊᕕᕐᓇᖅᑑᒻᒪᖔᖅ ᐊᓯᐊᒍᖅᑕᐅᔪᓐᓇᕐᒪᖔᕐᓗᓐᓃᑦ. 
 
ᑕᐃᒪᓕ ᐃᓱᒪᔪᖓ ᐸᓖᓯᒃᑯᑦ ᓇᓪᓕᑭᑕᖅᐸᒻᒪᑕ ᐊᒻᒪ ᐸᐃᒃᐸᓕᕆᓂᕈᔪᓐᓂᒃ ᑲᒪᖃᑦᑕᕐᒪᑕ ᐱᔭᒃᓴᖃᓗᐊᖅᑎᓐᓇᒋᑦ. 
ᐸᓖᓯᒃᑯᑦ ᑲᒪᖃᑦᑕᕐᒥᒻᒪᑕ ᐃᒥᐊᓗᓐᓂᒃ ᓂᐅᕕᐊᒃᓴᖃᖅᐸᒃᑐᓂᒃ. ᑲᒪᒋᔭᖃᖅᐸᒃᑐᑎᒃ ᐊᖓᔮᕐᓇᖅᑐᓂᒃ 
ᓂᐅᕐᕈᑎᖃᖅᐸᒃᑐᓂᒃ ᐊᒻᒪᓗ ᐸᓖᓯᒃᑯᑦ ᖃᐅᔨᒪᒐᔪᓱᖑᒻᒪᑕ ᐱᔭᒃᓴᖃᓗᐊᔾᔭᖏᓐᓇᒥᒃ ᐅᓐᓄᐊᓯᐅᕐᓂᐊᖅᑐᑎᒃ. 
 
ᓄᓇᓕᐅᔪᓂ, ᑕᒪᒃᑯᐊ ᐸᓖᓯᒃᑯᑦ ᕿᒥᕐᕈᔭᐅᒃᑲᓐᓂᕆᐊᖃᖅᑐᑦ. ᑕᐃᒪᓕ ᐊᖓᔪᖅᑳᖑᔪᖅ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᓕᕆᖃᑎᖃᖁᕙᕋ ᑕᒪᒃᑯᓂᖓ ᑎᒥᐅᔪᓂᒃ. ᑕᐃᒪᐃᓕᐅᕐᓂᐊᖅᐸᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᐸᓖᓯᒃᑯᑦ ᐃᖅᑲᓇᐃᔭᖅᐸᒻᒪᑕ 24-ᓄᑦ 
ᐃᑲᕐᕋᓄᑦ, ᐅᖄᓚᕕᐅᖃᑦᑕᕈᓐᓇᖅᑐᑎᓪᓗ ᐅᓐᓄᐊᓯᐅᖅᑎᐅᔪᑦ. ᐅᓪᓗᒃᑯᑦ ᐃᖅᑲᓇᐃᔭᕐᓇᑎᒃ. ᐅᖃᐅᑎᔪᒪᔭᕋ 
ᒪᓕᒐᓕᐅᖅᑎᐅᔪᖅ ᑕᐃᒃᑯᐊ ᐸᓖᓯᒃᑯᑦ ᐊᑐᐃᓐᓇᐅᕙᒻᒪᑕ ᐃᑲᕐᕋᓂᒃ 24-ᓂᒃ ᑲᒪᕙᒃᑐᑎᓪᓗ 
ᑐᐊᕕᕐᓇᖅᑐᖃᓕᕋᐃᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ.  
 
ᐊᐱᖅᑯᑦ 065 - 2(1): ᓴᖅᑮᓂᖅ ᓄᑖᒥᒃ ᐊᑐᖅᑐᐊᕐᓂᕐᒧᑦ ᐊᑐᐊᒐᐅᔪᒥᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᐅᕙᓂ ᐃᒃᓯᕙᖅᑐᖓ 
ᐅᖃᓕᒫᖃᑦᑕᖃᐅᒐᒪ ᑲᑎᒪᔾᔪᑎᒥᓂᑦᑎᓐᓂᒃ ᐃᒃᐸᒃᓴᖅ ᐊᒻᒪᓗ ᖃᐅᔨᓇᓱᐊᖅᑐᖓ ᓇᓴᐅᑎᑎᒍᑦ. $175,000 
ᐊᑭᓕᖅᑕᐅᓗᐊᕐᔪᑎᒥᓂᐅᔪᖅ ᐃᓄᒻᒧᑦ ᓯᕗᒧᑦ ᐃᓪᓗ ᓂᐅᕕᖅᑕᐅᖁᓪᓗᒍ. ᐃᓕᓐᓂᐊᖅᑐᑦ ᐊᑭᓖᕙᒃᑐᑎᒃ $4,000 
ᐅᑭᐅᖅ ᐅᑕᐅᓯᕐᒧᑦ, $175,000 ᓈᒻᒪᒃᑐᖅ 44ᓂᑦ ᐊᕐᕌᒍᓂᑦ ᐃᓕᓐᓂᐊᖅᑐᒧᑦ ᐊᑕᐅᓯᕐᒧᑦ. ᑕᐃᒪᓕ ᕿᓚᓈᖅᐳᖓ 
ᑭᓇ ᑕᒪᒃᓱᒥᖓ ᐃᓱᒪᓕᐅᓚᐅᕐᒪᖔᖅ ᑕᐃᒪᐃᑦᑐᓄᑦ ᑮᓇᐅᔭᓄᑦ. 
 
ᐊᐱᖅᑯᑎᒐ, ᐅᖃᖅᑎ, ᑕᐃᓐᓇ ᐊᖓᔪᖅᑳᖑᔪᖅ ᐃᒃᐸᒃᓴᖅ ᐅᖃᓚᐅᕐᒪᑦ ᐊᔾᔨᖏᑦ ᐱᑎᑦᑎᓂᐊᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᓄᑖᒥ ᐊᑐᖅᑐᐊᕐᓂᕐᒧᑦ ᐊᑐᐊᒐᐅᔪᒥᒃ. ᑕᐃᒪᓕ ᖃᐅᔨᔪᒪᒐᓗᐊᖅᐳᖓ ᐅᖃᖅᑎ, ᑕᐃᓐᓇ 
ᐊᖓᔪᖅᑳᖑᔪᖅ ᓴᖅᑮᓂᐊᕐᒪᖔᖅ ᑎᑎᖅᑲᐅᔪᒥᒃ ᐅᓪᓗᒥ?. ᖁᔭᓐᓇᒦᒃ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐊᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐅᓪᓛ ᖃᐅᔨᒋᐊᖅᑲᐅᒐᒃᑯᑦ. ᑕᐃᓐᓇ 
ᑎᑎᖅᑲᐅᔪᖅ ᐃᓄᒃᑎᑑᓕᖅᑎᑕᐅᕙᓪᓕᐊᔪᖅ. ᐱᓯᒪᓕᑐᐊᕈᒃᑯ, ᓴᖅᑭᓛᖅᑕᕋ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᖓᔪᖅᑳᖑᔪᑦ ᑐᑭᓯᒋᐊᖅᑎᑦᑎᒻᒪᑦ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ 
ᐅᓪᓗᖓᓂᒃ, ᓴᖅᑮᓛᕐᓂᕐᒥᓂᒃ. ᑕᐃᓐᓇ ᓴᖅᑭᓛᖅᐸᐅᒃ ᑎᑭᓚᐅᖅᑎᓐᓇᒍ, ᔫᓂ 4? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐊᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑎᑎᖅᑲᐅᔪᑦ ᐱᑐᐊᕈᒃᑭᑦ ᐃᓄᒃᑎᑑᖓᔪᑦ. 
ᓴᖅᑭᓛᖅᑕᕋ ᒪᓕᒐᓕᐅᕐᕕᒻᒥ, ᐊᒻᒪᓗ ᑕᒫᓂ ᐱᓇᓱᐊᕈᓯᕐᒥᐅᓂᐊᖅᑐᒃᓴᐅᕗᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖑᔪᖅ ᐊᔾᔨᖓᓂᒃ ᐱᓛᖅᑐᖅ, ᐃᓄᒃᑎᑑᓕᖅᑕᐅᓗᓂ, ᓴᖅᑭᕐᓗᓂᐅᒃ. 
ᐃᓚᒋᐊᕈᑎᐅᔪᒥᒃ ᐊᐱᖅᑯᑎᒃᓴᖃᕈᕕᑦ, ᐲᑕᓴᓐ? 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑕᐅᔪᒪᖅᑲᐅᒐᓗᐊᖅᑐᖓ ᖃᖓᓪᓚᕆᒃ ᐅᓪᓗᖓᓂ ᓴᖅᑭᓛᕐᒪᖔᒍ, ᑕᐃᒪᓕ 
ᓂᕆᐅᒃᐳᖓ ᑕᐃᓐᓇ ᐅᖃᕈᓐᓇᖁᓪᓗᒍ ᑕᕝᕙᓂ ᑲᑎᒪᓂᕆᔭᑦᑎᓐᓂ ᓴᖅᑭᓂᐊᕐᒪᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᓕᐊᕐᒥᑦ ᐅᖃᓕᒫᕐᓂᐊᖅᐳᖓ ᑕᒪᑐᒪᓂ 
ᑲᑎᒪᓂᖃᖅᑎᓪᓗᑕ. ᐃᒻᒪᖃ ᑕᒪᑐᒪᓂ ᐱᓇᓱᐊᕈᓯᐅᑉ ᓄᙳᐊᓂ ᑭᓯᐊᓂ ᐊᕐᕌᒍᑖᒫᖅᓯᐅᑦ ᑐᑭᓕᐅᕆᔩᑦ ᑐᓵᔩᒡᑦ 
ᐱᔭᔅᓴᓕᒻᒪᕆᐅᒻᒪᑕ ᖁᕐᓗᖅᑐᕐᒥᑦ. ᑐᑭᓯᑐᐊᕈᒪ ᐅᖃᐅᓯᕆᓛᖅᐸᒃᑲ. ᖃᐅᔨᒋᐊᕐᓂᐊᖅᐳᖓ ᐅᓐᓄᓴ 
ᑐᐊᕕᕐᓇᖅᑑᖁᓪᓗᒍ ᐅᖃᐅᓯᕆᒋᐊᖓ ᐅᓂᒃᑳᓕᐊᖅ ᑕᕝᕙᓂ ᒪᓕᒐᓕᐅᕐᕕᒻᒥᑦ, ᐃᒻᒪᖃ ᖃᐅᑉᐸᑦ 
ᐱᓯᒪᑦᑎᑐᐃᓐᓇᕆᐊᖃᖅᐳᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᕋᓚᒃ. 
 
ᐊᐱᖅᑯᑦ 066 - 2(1): ᐃᓕᓐᓂᐊᖅᓯᒪᔪᖅ ᐹᓖᓯᒃᑯᑦ ᕿᒻᒥᖓ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᒐᒃᑯ ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᓯᕗᓕᖅᑎ 
ᐅᑲᓕᖅ. 
 
ᐊᐱᖅᓱᓗᐊᖃᑦᑕᖏᓐᓇᒪ, ᑭᓯᐊᓂ ᓇᓗᓇᐃᖅᓯᕕᐅᒃᑲᓐᓂᕈᒪᒐᒪ ᑕᐃᒪᙵᓂᑦ ᐊᕐᕕᐊᓂᑦ ᒪᐃᔭᐅᓕᓚᐅᕋᒪᓂᑦ. 
ᐊᒥᓱᓂᑦ ᐊᑲᐅᙱᓕᐅᕈᑎᖃᖃᑦᑕᓚᐅᕋᑦᑕ ᐸᓖᓯᒃᑯᓐᓂᑦ ᐊᒻᒪᓗ ᑕᐃᓐᓇ ᐃᓕᓐᓂᐊᖅᑎᑦᑎᔪᖅ ᐅᖃᐅᔾᔨᓚᐅᕐᒪᑦ 
ᐅᕙᑦᑎᓐᓄᑦ ᕿᒻᒥᖃᕐᒪᑕ ᓇᐃᑐᐃᓐᓇᖃᑦᑕᖏᑦᑐᓂᒃ ᐋᙵᔮᕐᓇᖅᑐᓂᒃ, ᑭᓯᐊᓂ ᐃᓕᓐᓂᐊᖅᑎᑕᐅᓯᒪᕗᑦᑕᐅᖅ 
ᖄᖅᑕᔫᓂᒃ ᐅᕝᕙᓘᓐᓃᑦ ᐋᙵᔮᕐᓇᖅᑐᓂᒃ ᓇᓂᓯᒋᐊᖓ ᐅᖃᐅᔾᔭᐅᓚᐅᕋᒪᓗ ᑕᐃᒃᑯᐊ ᕿᒻᒦᑦ ᐊᑭᑐᔪᒻᒪᕆᐅᒻᒪᑕ 
ᐃᓕᓐᓂᐊᖅᑎᑕᐅᒋᐊᖃᖅᑐᑎᓪᓗ. 
 
ᐃᓱᒪᕗᖓᓕ ᓄᓇᓖᑦ ᐱᓕᕆᐊᖃᓕᕋᐃᒻᒪᑕ ᑮᓇᐅᔭᓂᒃ ᓄᐊᑦᑎᒃᑲᔪᑉᐳᑦ ᐱᑕᖃᕆᐊᖃᖁᔭᕐᓄᑦ ᓄᓇᓕᒻᒥᑦ. 
ᐊᐱᖅᑯᑎᒐᓕ ᐊᖓᔪᖅᑳᒧᑦ, ᐊᔪᕐᓇᕋᔭᖅᐹ ᖃᐅᔨᒋᐊᕆᐊᖓ ᓄᓇᓖᑦ ᓄᓇᕗᒻᒥ ᐊᑐᖃᑦᑕᕈᒪᒻᒪᖔᑕ ᕿᒻᒥᓂᒃ 
ᐊᔪᕐᓇᖏᒻᒪᑦ ᐊᖓᔪᖅᑳᕐᕖᑦ ᕿᒻᒥᒥᑦ ᓂᐅᕕᕆᐊᖓ ᑕᒪᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑦᑎᓗᑎᒃ 
ᑕᒫᓂᒥᐅᑕᐅᓗᓂᓗ ᓄᓇᕗᒻᒥ. ᐊᒻᒪᓗ ᖃᓄᑎᒋ ᐊᑯᓂᐅᒐᔭᕐᒪᖔᖅ ᖃᐅᔨᔪᒪᓪᓗᖓ. ᐃᑲᔪᖅᑕᐅᒋᐊᖃᖃᑦᑕᕋᑦᑕ 
ᓯᓚᑖᓐᓃᙶᖅᑐᓂᒃ. ᑭᐊᓯᓂ ᖃᐅᔨᔪᒪᕗᖓ ᐃᓕᓐᓂᐊᖅᑎᑦᑎᔪᓐᓇᕐᒪᖔᔅᓯ ᐊᒻᒪᓗ ᓂᐅᕕᕈᓐᓇᕐᒪᖔᔅᓯ ᕿᒻᒥᒥᑦ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕿᒻᒥᖃᖅᐳᒍᑦ ᐃᓕᓐᓂᐊᖅᑎᑕᐅᓯᒪᑦᑎᐊᖅᑐᒥᑦ 
ᓇᐃᓲᒥᒃ ᐊᑦᑕᓇᖅᑐᕈᔪᓐᓂᑦ, ᐅᑦᑑᑎᒋᓪᓗᒍ, ᖁᑭᐅᑎᓂᒃ ᖄᖅᑕᔫᓂᓪᓘᓐᓃᑦ ᐃᓕᓐᓂᐊᑦᑎᑕᐅᓯᒪᑦᑎᐊᖅᑐᑎᓪᓗ 
ᕿᓂᕆᐊᖓ ᐃᓄᓐᓂᑦ. 
 
ᕿᒻᒥᖅ ᐊᑐᖅᑕᐅᒋᐊᖃᓕᕋᐃᒻᒪᑦ ᐊᑐᖅᑕᐅᕙᑉᐳᖅ ᐊᒻᒪᓗ ᐃᓕᓐᓂᐊᖅᑎᑕᐅᓂᖓ ᐊᑯᓂᒻᒪᕆᐅᓲᖑᓪᓗᓂ. 
ᐸᓖᓯᒥᑦ ᑲᒪᔨᖃᒃᑲᔪᑉᐳᑦ ᐃᓕᓐᓂᐊᖅᑎᑕᐅᓯᒪᔪᒥᑦ ᑕᐃᒪᐃᑦᑐᓕᕆᓂᕐᒥᑦ ᕿᒻᒥᓂᒃ. ᕿᒻᒦᑦ 
ᐊᑐᐃᓐᓇᐅᒐᓗᐊᖅᑎᓪᓗᒋᑦ ᐱᑐᐃᓐᓇᐅᙱᑦᑐᒥᑦ ᐃᓕᓐᓂᐊᖅᑎᖃᕆᐊᖃᖅᐳᑦ ᐸᓖᓯᓂᒃ ᕿᒻᒥᓕᕆᔨᓂᑦ ᑕᒪᓐᓇᓗ 
ᓱᒃᑲᐃᓪᓕᒋᐊᕈᑕᐅᕙᑦᑐᓂ. ᕿᒻᒦᑦ ᐊᑭᑐᔪᒻᒪᕆᐅᒻᒪᑕ ᐃᓕᓐᓂᐊᖅᑎᑕᐅᑦᑎᐊᕆᐊᖃᖅᑐᑎᓪᓗ. ᕿᒻᒥᕆᔭᕗᑦ 
ᐊᑐᐃᓐᓇᐅᑦᑎᐊᖅᐳᖅ ᓄᓇᓕᒻᒥᐅᓄᑦ ᐊᒻᒪᓗ ᑐᓴᕈᒪᕗᖓ ᓄᓇᓕᓐᓂᑦ ᐊᑐᕈᒪᒻᒪᖔᑕ ᑖᒃᓱᒥᖓ ᕿᒻᒥᒥᑦ ᑭᓯᐊᓂ 
ᓇᓗᓇᐃᖅᓯᔪᓐᓇᙱᓚᒍᑦ ᖃᖓᒃᑯᑦ ᓄᓇᓕᓐᓅᕈᓐᓇᕋᔭᕐᒪᖔᖅ. 
 
ᐱᔾᔪᑎᒋᓪᓗᒍ, ᓲᖃᐃᒻᒪ ᑐᓴᐅᒪᑎᒍᒪᕙᙱᓇᑦᑎᒃᑯ ᓄᓇᓖᑦ ᑎᑭᓐᓂᐊᓕᕋᐃᒻᒪᑕ ᑕᒪᓐᓇ ᐸᕐᓇᐅᒻᒧᑦ 
ᐊᓰᓐᓇᓕᔾᔪᑕᐅᔪᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᒻᒧᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᑦᓴᖏᒍᑦ ᐅᖃᐅᓯᕆᓯᒪᔭᐃᑦ ᑖᓐᓇ ᐃᓱᒫᓘᑎ. ᑭᓯᐊᓂ, 
ᐊᐱᖅᑯᑎᒐ ᐅᓇ ᓂᐅᕕᖅᑐᖃᕈᓐᓇᕐᒪᖔᖅ ᐊᑕᐅᓯᕐᒥᒃ ᖃᓄᖅ ᐃᖏᕐᕋᒋᐊᖃᕋᔭᕐᒪᖔᑦᑕ ᓂᐅᕕᕐᓂᐊᕐᓗᑕ 
ᐊᑕᐅᓯᕐᒥᒃ ᓄᓇᓕᓐᓃᒐᔭᖅᑐᒥᒃ, ᐅᕝᕙᓗ ᓄᓇᓕᒻᒥᐅᑎᒎᕋᔭᖅᑐᒥᒃ. ᖃᐅᔨᒪᑦᓯᐊᖅᑐᖓ ᐱᑐᐃᓐᓇᐅᖏᑦᑐᒥᒃ, 
ᐃᓕᓐᐊᖅᓯᒪᔪᒥᒃ ᕿᒥᕆᔨᖃᕆᐊᖃᕋᔭᕆᐊᖓ. 
 
ᐃᓱᒪᔪᖓ ᐊᑐᕐᓗᒋᑦ ᕿᒻᒦᑦ ᐸᓖᓯᑎᒍᑦ ᐊᑦᓱᐊᓗᒃ ᐊᑐᕐᓂᖃᕋᔭᕆᐊᖏᑦ ᖃᓄᐃᓐᓂᖅᑕᖃᖃᑦᑕᑎᓪᓗᒍ 
ᓄᓇᓕᑦᑎᒍᑦ, ᐊᒻᒪᓗ ᐊᒥᓱᙳᐸᓪᓕᐊᑐᐃᓐᓇᖅᓱᑎᒃ ᓄᓇᓖᑦ ᕿᒻᒥᖅᑕᖃᖁᔨᔪᑦ. ᐊᐱᕆᔪᒪᔭᕋ ᒥᓂᔅᑕ 
ᑲᑎᑎᕆᔪᓐᓇᕋᔭᕐᒪᖔᖅ ᑐᓴᕈᑎᑦᓴᓂᒃ ᐱᔭᐅᒍᓐᓇᖅᑎᓪᓗᒋᓪᓗ ᓄᓇᓕᓐᓄᑦ ᑕᐃᒫᒃ ᓂᐅᕕᕈᒪᓐᓂᖅᐸᑕ ᕿᒻᒥᒥᒃ 
ᓄᓇᓕᓐᓃᒐᔭᖅᑐᒥᒃ ᐱᔪᓐᓇᕋᔭᕆᐊᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᖅᑐᐃᕕᓕᕆᔨᓄᑦ, ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐊᑦᓱᖓᓗᒃ ᑕᒪᓐᓇ ᓱᓕᔪᖅᑕᐅᒥᓇᖅᑐᖅ ᑕᑯᑦᓴᐅᑎᑦᓯᑦᓱᓂᓗ ᓄᓇᓖᑦ 
ᐱᓇᓱᐊᖃᑕᐅᒋᐊᖏᑦ. ᐅᖃᖃᑎᒋᔪᓐᓇᑕᒃᑲ ᐸᓖᓯᒃᑯᑦ ᓂᐅᕕᖅᕕᑦᓴᐅᒐᔭᕐᒪᖔᖅ ᕿᒻᒥᑲᓐᓂᕐᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᑐᑐ. 
 
ᐊᐱᖅᑯᑦ 067 - 2(1): ᓄᓇᓂᒃ ᐋᖅᑭᑦᓱᐃᓂᕐᓄᑦ ᑖᒃᓰᔭᐃᑎᑦᓯᓂᕐᒧᓪᓗ ᒪᓕᒐᖅ - ᐃᓕᓐᓂᐊᖅᑐᓕᕆᓂᕐᒥᒃ 

ᑖᒃᓰᔭᐃᓂᖅ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᓱᓕ ᑐᕌᖅᑐᖅ ᒥᓂᔅᑕᖓᓄᑦ ᑮᓇᐅᔭᓕᕆᔩᑦ. ᐅᖃᖅᑏ 
ᐅᖃᓕᒫᕈᒪᔪᖓ ᒪᓕᒐᕐᒥᒃ ᓄᓇᓂᒃ ᐋᖅᑭᑦᓱᐃᓂᕐᓄᑦ ᑖᒃᓰᔭᐃᑎᑦᓯᓂᕐᒧᓪᓗ ᒪᓕᒐᖅ ᐊᒻᒪᓗ ᒪᓕᒐᖅ 75(5) 
ᑕᐃᑰᓇ ᐃᓕᓐᓂᐊᖅᑐᓕᕆᕕᒃ ᑐᑦᓯᕋᖅᐸᑦ ᐊᑐᐊᕐᓗᒍ ᑎᑎᕋᖅᓯᒪᔪᖅ 135(3ᑕ) ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, 
ᑮᓇᐅᔭᓂᒃ ᑭᙴᒪᒋᔭᒥᓐᓂᒃ ᐃᓕᓐᓂᐊᓂᕐᓅᖓᔪᓂᒃ. ᒥᓂᔅᑕᖓ ᑮᓇᐅᔭᓕᕆᔩᑦ ᐃᒪᐃᒍᓐᓇᖅᑐᖅ, ᐅᕚᓗ  

ᑎᓕᔭᐅᔾᔪᑎᓕᐊᕆᓯᒪᔪᒃᑯᑦ, ᐃᓕᓐᓂᐊᖅᑐᓕᕆᓂᕐᒧᑦ ᐊᑭᓂᒃ ᐋᖅᑭᑦᓯᓗᓂ ᑖᒃᓰᔭᕈᑎᓂᒃ ᐊᑭᑦᑐᕆᐊᕐᓗᒍ 
ᓄᓇᖁᑎᐅᑉ ᐊᑭᖓ ᐊᑭᒋᔭᐅᒋᐊᖃᖅᑐᖁᑎᖓᓂᒃ ᐃᓕᓐᓂᐊᖅᑐᓕᕆᓂᐅᑉ ᑎᒥᖁᑎᖓᑕ. 
 
ᐅᖃᖅᑏ ᑎᑎᕋᖅᓯᒪᒻᒥᔪᖅ ᐃᓕᓐᓂᐊᖅᑐᓕᕆᓂᐅᑉ ᑎᒥᖓ ᑐᑦᓯᕋᖅᐸᑦ ᑕᐃᓐᓇ ᑎᑎᖅᑲᖅ 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓ, ᐊᑭᒋᒋᐊᓕᖓ ᑐᑦᓯᕋᖅᓯᒪᔭᖓᒎᕿᐊᓕᒃ ᑖᒃᓯᓕᕆᓂᕐᒧᑦ ᑲᑎᒻᒪᔨᖏᑕ, ᒐᕙᒪᓛᑉ 
ᑖᒃᓰᔭᐃᔨᖏᒍᑦ, ᐅᕗᖓ, ᐅᖃᖅᑏ, ᓄᓇᓕᐸᐅᔭᖓ ᐃᖃᓗᐃᑦ, ᑕᑯᑎᑕᐅᓗᓂ ᒪᓕᒐᕋᓛᕐᒧᑦ 
ᐃᓕᓐᓂᐊᖅᑐᓕᕆᓂᕐᒥᒃ ᐊᑭᓕᐅᕆᔪᓐᓇᖅᑐᑦ ᑖᒃᓰᔭᕈᑎᓂᒃ ᐊᑐᓂᑦ ᓄᓇᖁᑎᓄᑦ ᐃᓕᓐᓂᐊᖅᑐᓕᕆᓂᕐᒨᖓᔪᓂᒃ 
ᓄᓇᓂᒃ, ᐊᑭᑦᑐᕆᐊᕐᓗᒍ ᑖᒃᓰᔭᕈᑦ ᐊᑭᐅᖁᔭᖓᒍᑦ ᐃᓕᓐᓂᐊᖅᑐᓕᕆᓂᐅᑉ ᑎᒥᖓᑕ. 
 
ᐅᖃᖅᑏ, ᐅᖃᑦᓯᐊᖅᑐᖅ ᒐᕙᒪᓛᒧᑦ ᑖᒃᓰᔭᐃᓂᐅᒋᐊᖓ ᐊᒻᒪᓗ ᐃᓱᒪᖅᓲᑎᖓ ᐃᓕᓐᓂᐊᖅᑐᓕᕆᓂᐅᑉ ᑎᒥᖓᑕ 
ᒐᕙᒪᓛᓪᓗ ᖃᑦᓯᓂᒃ ᐊᑭᖃᕆᐊᖃᕐᒪᖔᖅ. ᐊᐱᕆᔪᒪᔭᕋ ᒥᓂᔅᑕ ᐋᖅᑭᑦᑕᐅᖁᔨᖁᓇᒍ ᐊᑭᖃᙱᑦᑐᒥᒃ 
ᑖᒃᓰᔭᕈᑎᒥᒃ ᐅᖃᐅᔾᔭᐅᔾᔪᑎᒋᔫᔮᕐᒪᒍ ᑕᐃᒫᒃ ᐊᑐᐊᒐᖅᑎᒍᑦ, ᐲᖅᓯᖁᓇᒍᓗ ᐱᔪᓐᓇᕐᓂᖏᓐᓂᒃ 
ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑕ ᐱᔪᓐᓇᕐᓂᖏᓐᓂᓪᓗ ᓄᓇᓕᐸᐅᔭᐅᑦ ᑕᐃᒪᐃᒍᓐᓇᖁᓇᒋᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑮᓇᐅᔭᓕᕆᓂᕐᓄᑦ, ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐅᖃᐅᓯᕆᔪᒪᑐᐃᓐᓇᖅᑕᕋ ᑎᑎᖅᑲᑎᒍᓪᓗᑦᑕᐅᖅ 
ᐅᖃᓕᒫᖅᑕᖏᒍᑦ ᐃᓱᒪᒋᔭᒃᑲ ᐊᓚᒃᑲᖅᑕᐅᒋᐊᖃᕆᐊᖏᑦ ᒪᓕᒐᓕᐅᕐᕕᒻᒥ ᑕᐃᒫᒃ ᐱᔪᓐᓇᕋᔭᕋᒃᑭᑦ 
ᐅᖃᓕᒫᖅᑕᖏᑕ ᐊᔾᔨᖏᑦ. 
 
ᑭᐅᓗᒍ ᐊᐱᖅᑯᑎᖓ, ᐃᓕᓐᓂᐊᖅᑐᓕᕆᓂᕐᓄᑦ ᐋᖅᑭᑦᓯᒪᔪᖅ ᓄᓇᖁᑎᓄᑦ ᑖᒃᓰᔭᐃᓂᖅ ᓄᑕᕋᒃᔭᐅᓯᒪᔫᔮᖅᑐᖅ 
ᐃᓕᓐᓂᐊᖅᑐᓕᕆᔩᑦ ᖃᑎᒻᒪᔨᖏᑦ ᐱᕕᖃᖁᓪᓗᒋᑦ ᑕᐃᒃᑯᓄᖓ ᑮᓇᐅᔭᓄᑦ ᐃᓗᐊᓂ ᐃᖃᓗᐃᑦ 
ᑕᐃᖃᙶᓪᓗᐊᖅᓱᑎᓪᓗ ᐊᑭᓕᖅᑐᐃᔪᓂᒃ ᐃᓕᓐᓂᐊᖅᑐᓕᕆᓂᕐᓄᑦ. 
 
ᑭᓯᐊᓂᓕ, ᒪᓕᓪᓗᒍ ᐃᓕᓪᓂᐊᖅᑐᓕᕆᓂᕐᓄᑦ ᒪᓕᒐᖅ, ᐃᓘᓐᓇᑎᐅᙱᑦᑐᖅ ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑦ 
ᐱᔪᓐᓇᕐᓂᖃᖅᑎᑕᐅᓯᒪᙱᑦᑐᑦ ᑮᓇᐅᔭᓂᒃ ᐃᑎᖅᑎᑦᓯᓂᕐᒥᒃ. ᐱᕕᖃᑦᑎᒐᔭᖅᖃᒃᑳ ᐃᓕᓐᓂᐊᖅᑐᓕᕆᔩᑦ 
ᑲᑎᒻᒪᔨᖏᑦ ᐊᑭᑦᑐᕆᐊᕆᔪᒪᓕᖅᐸᑕ ᑖᒃᓰᔭᐃᓂᕐᒧᑦ ᐊᑭᒥᒃ, ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑦ ᐅᐸᒍᓐᓇᖅᑐᑦ 
ᓄᓇᓕᐸᐅᔭᐃᑦ ᑲᑎᒻᒪᔨᖏᓐᓂᒃ ᐊᑭᓕᐅᕆᖁᔨᓗᑎᒃ, ᑭᓯᐊᓂ ᑕᒪᓐᓇ ᐃᖏᕐᕋᓂᐅᒋᐊᓕᒃᑰᕆᐊᖃᕋᔭᖅᑐᖅ 
ᐊᖅᑭᓪᓗᒋᑦ ᑖᒃᓰᔭᐃᓃᑦ ᓄᓇᓕᐸᐅᔭᖅᑎᒍᑦ. ᐃᓱᒪᖅᓱᖅᑐᑦ ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑦ ᐅᐸᒍᒪᒍᑎᒃ 
ᓄᓇᓕᐸᐅᔭᓂᒃ ᐋᖅᑭᓪᓗᒋᑦ ᐃᓕᖅᑯᓯᖃᕆᐊᖃᕐᒥᒐᑦᑕ ᐱᖁᑎᒋᔭᑦᑎᓐᓄᑦ ᑖᒃᓯᔭᕐᓂᕐᒧᑦ ᑕᕝᕙᓂ 
ᓄᓇᓕᐸᐅᔭᐅᔪᓂ. 
 
ᑕᐃᒪᓕ ᐃᓱᒪᖅᓱᖅᐳᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᐅᐸᒃᓯᑲᓐᓂᕐᓗᑎᒃ ᓄᓇᓕᐸᐅᔭᐅᔪᓂᒃ, 
ᑖᒃᓯᔭᖅᑎᑦᑎᓂᕐᒧᑦ, ᐃᓕᓐᓂᐊᕐᓂᕐᒧᑦ ᑐᕌᖓᔪᒥᒃ ᐱᖁᑎᒋᔭᐅᔪᑦ ᑖᒃᓯᔭᕈᑕᐅᔪᓂᒃ ᐊᑭᑦᑐᕆᐊᖅᑕᐅᖁᓗᒍ. 
ᑭᓯᐊᓂᓕ ᐋᖅᑭᒃᓯᕙᒃᑐᒍᑦ ᐱᑕᖃᕐᓇᒍ ᑕᒪᒃᑯᐊ ᓄᓇᓕᓐᓂ ᓇᒻᒥᓂ ᐃᓪᓗᖃᖅᑐᑦ ᐊᒥᓱᕈᒃᑲᓐᓂᖁᓪᓗᒋ 
ᑕᐃᒃᑯᐊᓗ ᓄᓇᓕᐸᐅᔭᒃᑯᑦ ᐃᓱᒪᕐᓱᕋᔭᖅᐳᑦ ᑕᐃᒪᐃᑦᑐᒥᒃ ᐊᑐᓕᖁᔨᒍᑎᒃ ᕿᒥᕈᓗᒋᑦ ᐊᑲᐅᔾᔪᑎᖏᑦ 
ᐊᑲᐅᓐᖏᔾᔪᑎᖏᑦ. 
 
ᑕᒪᓐᓇ ᐅᖃᓚᐅᖅᑐᒍ, ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᓕᒫᖏᓐᓂᒃ, ᐱᖃᓯᐅᑎᓪᓗᒍᑦᑕᐅᖅ ᐃᖃᓗᐃᑦ. ᑮᓇᐅᔭᓂᒃ ᐊᒥᒐᕐᓯᒍᑎᒃ, ᐅᐸᒍᑎᔪᓐᓇᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᓂᒃ ᑐᒃᓯᕋᒃᑲᓐᓂᕐᓗᑎᒃ. 
 
ᑕᐃᒪᓕᖃᐃ, ᐊᑐᕐᓗᒍ ᐱᖁᑎᒋᔭᐅᔪᑦ ᖃᐅᔨᓴᕐᓂᕐᒧᑦ ᑐᕌᖓᔪᓂᒃ ᐊᖅᑯᑎᑦᑎᐊᕙᐅᓐᖏᒻᒪᑦ ᑕᒪᒃᑯᓄᖓ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑭᓯᐊᓂᓕ ᐊᓯᒋᒻᒥᒪᒋᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ, ᐃᖃᓗᓐᓂ, ᐅᐃᕖᒃᑯᑦ ᑲᑐᔾᔨᖃᑎᒌᖏᑦ ᑕᐃᒃᑯᐊᑦᑕᐅᖅ ᑲᑎᒪᔨᐅᒻᒥᒪᑕ, ᑕᐃᒪᐃᖃᑦᑕᕐᓯᒪᕗᖅ. 

ᑕᐃᒪᐃᑦᑐᑦ ᐃᓱᒫᓗᒍᑕᐅᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒋᔭᐅᔭᕆᐊᖃᖅᑐᑦ 
ᐅᐸᒐᓱᐊᖅᑎᓪᓗᒋᑦ ᓄᓇᓕᐸᐅᔭᐅᔪᓄᑦ ᐊᑭᑦᑐᕆᐊᖁᔨᓂᕐᒧᑦ ᐊᑭᓕᐅᔾᔭᐅᔭᕆᐊᖃᖅᐸᒃᑐᖅ ᐱᑕᖃᓐᖏᑦᑐᒧᑦ. 
ᑭᓯᐊᓂᓕ ᐅᕙᓂ ᐱᔾᔪᑎᒋᓇᓱᐊᕐᒪᒍ ᑲᔪᖏᕐᓴᐃᑲᓐᓂᕐᓂᕐᒧᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᐅᔪᖅ ᑐᑐ ᐅᖃᐅᓯᕆᔭᖓ ᓴᖅᑭᑕᐅᕙᒌᕐᓯᒪᔪᖅ ᒪᓕᒐᓕᐅᕐᕕᒻᒥ ᐊᒻᒪ 
ᓴᖅᑭᑕᐅᒃᑲᓐᓂᕆᐊᖃᓐᖏᑦᑐᖅ. ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ ᑕᒪᓐᓇ ᓇᓗᓇᐃᑦᑎᐊᕋᕕᐅᒃ. ᐅᖃᐅᓯᖃᑐᐃᓐᓇᖅᑐᖓ ᒪᓕᒐᓕᐅᔪᒥᒃ 
ᐊᖏᖅᑕᐅᓯᒪᔪᒥᒃ ᒪᓕᒐᓕᐅᕐᕕᒻᒥ. 
 
ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᑦ ᑕᐃᓐᓇ ᐊᖓᔪᖅᑳᖓᔪᑉ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᕆᔭᖓ, 
ᓇᓗᓇᐃᓗᕐᓯᓯᒪᓐᖏᒻᒪᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖁᑎᖏᑦ ᐱᔪᓐᓇᕐᓂᖃᕆᐊᖏᓐᓂᒃ. ᑕᐃᒪᓕ 
ᐊᐱᕆᓇᓱᐊᖅᑐᖓ ᐊᖓᔪᖅᑳᖑᔪᒥᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᔪᓐᓇᕐᓂᖃᕐᒪᖔᖅ, ᒪᓕᒐᕐᒥᒃᐸᒋᖅᑐᒥᒃ, 
ᐅᖃᕋᓱᐊᖅᑐᑎᓪᓗ ᑕᐃᒪᐃᒍᓐᓇᖏᓐᓇᒥᒃ, ᑕᐃᒃᑯᐊ ᑕᒪᒃᓱᒥᖓ ᐱᔪᓐᓇᕐᓂᐅᔪᒥᒃ ᓄᓇᓕᐸᐅᔭᐅᔪᓂᒃ 
ᐲᖅᓯᓇᓱᐊᖅᐸᑦ ᑕᒪᒃᑯᓇᓐᖓᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪ 
ᐊᖅᑭᒃᓯᓯᒪᐃᓐᓇᕐᓂᐊᕐᓗᑎᒃ ᐊᑭᓕᒋᐊᖃᓐᖏᓐᓂᕐᒥᒃ ᑕᐅᕗᖓᑐᐃᓐᓇᖅ. 
 
ᐊᐱᕐᓱᕈᑎᒋᔭᕋ ᐱᔾᔪᑎᖓ ᑭᓱᒧᒃᑭᐊᖅ, ᑕᐃᒪᐃᑕᐅᕙᒋᕐᒪᑦ, ᑭᓯᐊᓂᓕ ᐅᖃᖅᑎ, ᑕᒪᓐᓇ ᐃᓱᒪᓕᐅᕈᑕᐅᓚᐅᖅᑐᖅ 
ᐃᒃᐱᒋᔭᐅᔪᖅ ᑕᒪᒃᑯᓄᖓ ᑖᒃᓯᔭᖅᑎᐅᕙᒃᑐᓄᑦ ᓄᓇᓕᐅᔪᓂ ᐅᕙᓂ, ᐃᓕᓐᓂᐊᕐᕕᐅᔪᓂ ᓄᓇᓕᓐᓂ. ᑕᐃᒃᑯᐊ 
ᓄᓇᓕᐅᔪᑦ ᐅᖃᐅᑎᔭᐅᓯᒪᓚᐅᖅᐸᑦ ᐊᐱᕆᔭᐅᓚᐅᖅᐸᑦ ᑕᐃᒪᐃᑦᑐᒥᒃ ᑕᑯᔪᒪᓂᕋᖅᑐᑎᒃ. ᐅᕝᕙᓗ 
ᐊᑲᐅᓴᓂᕐᓴᐅᒐᔭᖅᐸᑦ ᐱᓯᒪᓗᑎᒃ ᑖᒃᓯᔭᕈᑕᐅᔪᒥ 2.5 ᒥᓪ ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓯᔭᕐᓂᕐᒧᑦ ᑭᖑᕝᕕᕐᓗᒍ 
ᑕᐃᒃᑯᓄᖓ ᓄᖑᑉᐸᓕᐊᑐᐃᓐᓇᖅᑐᓄᑦ ᐃᓕᓐᓂᐊᕐᓂᕐᒧᑦ ᑮᓇᐅᔭᓄᑦ ᑲᔪᓯᖃᑦᑕᕐᓯᒪᔪᖅ ᓄᓇᕗᒻᒥ ᐅᑭᐅᓂᒃ 
ᐊᒥᓱᑲᓪᓚᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐲᕐᓗᒍ ᑖᒃᓯᔭᕐᓂᖅ, ᑭᒃᑯᓕᒫᓂᒃ ᐊᑦᑐᐃᔪᖅ. ᑕᐃᒪᓕ 
ᐃᓱᒪᕗᖓ ᑕᒪᓐᓇ ᐊᒃᓱᐊᓗᒃ ᑐᓴᕈᒥᓇᖅᑐᖅ ᑕᒃᓯᔭᖅᑎᐅᔪᓄᑦ ᓄᓇᕗᒻᒥ ᐊᒻᒪᓗ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᒃ ᐊᖅᓴᖅᑕᐅᓇᑎᒃ. ᓄᓇᓕᐸᐅᔭᒃᑯᑦ ᐃᓱᒪᕐᓱᖅᑐᑦ. ᐊᑭᑦᑐᕆᐊᖁᔨᒍᑎᒃ ᑖᒃᓯᔭᕈᑎᐅᔪᒥᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ, ᑕᐃᒃᑯᐊ ᑲᑎᒪᖃᑎᖃᖃᑦᑕᕆᐊᖃᕐᒥᒻᒪᑕ ᑕᒪᒃᑯᓄᖓ ᑖᒃᓯᔭᖅᑎᐅᕙᒃᑐᓄᑦ 
ᐊᖏᖅᑕᐅᔭᕆᐊᖃᕋᔭᖅᑐᑎᓪᓗ. ᑕᒪᓐᓇ ᐃᓱᒪᕐᓱᕈᑕᐅᔪᖅ. ᒐᕙᒪᐅᓪᓗᑎᒃ ᑕᐃᒪᐃᑦᑐᓐᓇᖅᑐᑦ. 
ᑮᓇᐅᔭᓕᕆᔨᒃᑯᓐᓄᑦ ᐊᖓᔪᖅᑳᖑᓪᓗᖓ, ᐋᖅᑭᒃᓯᕙᒃᑲᑦᑕ ᑖᒃᓯᔭᐃᑎᑦᑎᒍᑎᑦ ᐱᖁᑎᓄᑦ ᐱᑕᖃᓐᖏᓪᓗᒍ ᑕᒪᒃᑯᐊ 
ᐊᒥᓱᕈᒃᑲᓐᓂᖁᓪᓗᒋᑦ ᓇᒻᒥᓂᖅ ᐃᓪᓗᖃᕐᓂᐅᔪᖅ. ᓄᓇᓕᐅᔪᑦ ᑲᑎᒪᖃᑎᒋᓚᐅᖅᐸᕗᑦ, ᑕᒪᓐᓇ ᐱᔭᒃᓴᕆᔭᑦᑕ 
ᐃᓗᐊᓃᑦᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᓐᖏᑦᑐᖓ ᑐᓴᕈᒥᓇᕆᐊᖓᓂᒃ. ᐅᖃᐅᓯᖃᖅᑐᖓ ᐃᓕᖅᑯᓯᐅᕙᒃᑐᒥᒃ. ᐅᖃᖅᑎ, 
ᖃᓄᐃᒻᒪᑦ ᑕᐃᒃᑯᐊ ᒐᕙᒪᒃᑯᑐᐊᖅ ᐊᓯᒥᓐᓂ ᐅᖃᕐᓇᑎᒃ ᑖᒃᓯᔭᖅᑐᖃᕆᐊᖃᕈᓐᓃᕐᓂᖏᓐᓂᒃ. ᐱᖁᑎᓄᑦ 
ᑖᒃᓯᔭᕐᓂᖅ, ᐱᖁᑎᖃᖅᑐᓄᑦ ᑖᒃᓯᔭᖅᑎᑦᑎᒍᑎ ᐱᖁᑎᓄᑦ ᖁᕝᕙᓯᓐᓂᕐᓴᐅᔭᕐᒪᑦ ᒫᓐᖓᑦ 19.39ᒥᑦ 9.76ᒧᑦ 
ᑕᑉᐸᓂᒻᒪᑦ. ᐃᓕᓐᓂᐊᕐᓂᕐᒧᑦ ᑐᕌᖓᓂᖓ ᐅᕙᓂ ᐃᖃᓗᓐᓂ ᐃᒪᓐᓇᐅᒻᒪᑦ 2.5. ᑕᐃᒪᓕ 
ᐊᑭᑭᓪᓕᒋᐊᖅᑎᑦᑎᔪᒪᓂᕈᑎᒃ ᐱᖁᑎᓄᑦ ᑖᒃᓯᔭᕐᓂᕐᒧᑦ ᐱᔭᕆᐊᑭᓐᓂᕐᓴᐅᓂᐊᕐᒪᑦ ᓇᒻᒥᓂᖅ ᐃᓪᓗᖃᖅᑐᓄᑦ  

ᑖᒃᓯᔭᖅᑎᐅᔪᓄᑦ, ᖃᓄᐃᒻᒪᓂᒃᑯᐊ ᕿᒥᕐᕈᓂᓐᖏᓚᑦ ᐱᖁᑎᒋᔭᐅᔪᓄᑦ ᑕᒃᓯᔭᕐᓂᕐᒧᑦ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑎᑕᐅᖔᕐᓗᑎᒃ ᐃᓕᓐᓂᐊᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᖃᓄᐃᑉᐸᓪᓕᐊᓂᖓ, 
ᐱᓕᕆᐊᖑᓂᐊᖅᑰᖅᐳᖅ ᐋᖅᑭᑦᑕᐅᓯᒪᓪᓗᓂ ᓯᕗᓪᓕᐅᔾᔭᐅᒋᐊᓖᑦ ᒪᓕᑦᑐᒋᑦ ᑕᕝᕙᓂ ᒐᕙᒪᒃᑯᓐᓂᑦ ᑮᓇᐅᔭᓂᒃ 
ᐸᕐᓇᐅᑎᓕᕆᑎᓪᓗᑕ ᓇᓚᐅᑦᑖᖅᑕᐅᓯᒪᔪᓄᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖏᑦ ᑕᕝᕙᓂ ᐊᕐᕌᒍᒥ ᐊᖏᓪᓕᒋᐊᓚᐅᖅᐳᑦ. 
ᖃᑦᑏᓐᓇᕈᕆᐊᓚᐅᙱᓚᑦ. ᑕᐃᒪᐃᒻᒪᑦ ᑕᒪᓐᓇ ᐊᖓᔪᖅᑳᖅ ᑲᑎᒪᔨᕋᓛᑐᐃᓐᓇᕐᓅᖅᐸᑦ, ᑕᒪᓐᓇ 
ᐅᖃᐅᓯᕆᔪᓐᓇᓛᖅᐸᔅᓯᐅᒃ. 
 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑭᖑᓂᑦᑎᓐᓂᑦ ᐊᐱᕆᓯᒪᕗᑦ ᐲᖅᑕᐅᔪᒪᓪᓗᑎᒃ, ᑭᓯᐊᓂ 
ᑐᓴᖅᑕᐅᒋᐊᖃᖅᑐᒋᕙᕋᓕ ᑕᒪᑐᒧᖓ ᑲᔪᓯᓂᐊᖅᐸᑦ ᐋᒡᒐᓘᓐᓃᑦ ᐃᑲᔫᑕᐅᓂᐊᖅᐳᖅ ᐃᓪᓗᓂᒃ 
ᓇᒻᒥᓂᖁᑎᖃᖅᑎᐅᔪᓄᑦ ᓄᓇᕗᒻᒥ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᒻᒪᑦ ᓄᑖᖑᔪᖅ. ᒪᓕᒐᓕᐅᖅᑎᑐᐃᓐᓇᐃᑦ 
ᐊᖏᓪᓕᒋᐊᖁᔨᑉᐸᑕ ᑖᒃᓰᔭᐅᑎᓂᒃ ᓄᓇᕗᒻᒥ, ᑕᒪᓐᓇ ᑐᓴᕈᒥᓇᖅᑑᓱᒋᙱᑕᕋᓗᐊᕋ ᓲᓲᖃᐃᒻᒪ ᓄᓇᕗᒻᒧᑦ 
ᐃᑲᔫᑎᐅᓂᐊᖅᑐᓂ ᐃᓪᓗᓂᒃ ᓇᒻᒥᓂᖁᑎᖃᖅᑎᐅᔪᓄᑦ ᐊᑭᑐᔪᒻᒪᕆᓐᓂᒃ ᐊᑭᓕᖅᓱᐃᔪᓄᑦ ᐊᑐᖅᑐᐊᕐᓂᕐᒧᑦ 
ᐊᒻᒪᓗ ᐃᓪᓗᒨᖅᑲᖅᑕᖏᓐᓄᑦ. ᐱᔾᔪᑎᒋᓪᓗᒍ ᖃᓄᐃᓕᐅᖃᑦᑕᕐᓂᐅᔪᑦ, ᒪᓕᑉᐳᒍᑦ ᐊᑐᖅᑕᐅᐳᕙᑦᑐᓂᒃ 
ᐱᓕᕆᐊᖃᕋᓱᐊᖅᑐᑕ ᐱᑕᖃᖁᔭᖏᓐᓂᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᓗᕈᒃᑯᓇᖅᑐᒻᒪᕆᐅᕗᖅ ᑭᓇᑐᐃᓐᓇᖅ ᐊᐱᖅᓱᖅᑐᖅ ᐊᓯᐊᓅᖅᑕᐅᑐᐃᓐᓇᕐᓗᑎᒃ 
ᐊᓯᖏᓐᓄᑦ ᒪᓕᒐᓕᐅᖅᑎᓄᑦ, ᐃᓗᒃᑯᑦ ᐊᓕᑦᑐᖅᑕᐅᔫᔮᕐᓇᕐᒪᑦᐃᓚᖏᓐᓄᑦ ᐱᓪᓗᒍ, ᐅᖃᖅᑏ, ᖃᐅᔨᒪᒐᒪ 
ᑖᒃᓰᔭᖅᑏᑦ ᐊᖏᔪᖅᑳᕆᔭᐅᔪᑦ ᓱᕈᓯᕐᓄᑦ ᐃᓕᓐᓂᐊᕆᐊᖃᑦᑕᖅᑐᓄᑦ ᑕᕝᕙᓂ ᓄᓇᓕᒻᒥᑦ ᐱᕕᔅᓴᖃᕋᔭᕐᓂᕈᑎᒃ 
ᖁᕕᐊᑦᑐᒻᒪᕆᐅᒐᔭᕐᒪᑕ ᐊᐱᖅᓱᕈᓐᓇᕐᓂᕈᑎᒃ ᑕᐃᓐᓇ $2.5-ᒥᓕᐊᓐ ᐃᓕᔭᐅᓗᓂ ᐃᓕᓐᓂᐊᕐᕕᓐᓄᑦ ᑕᒫᓂ 
ᐃᖃᓗᓐᓂ ᐱᑎᑕᐅᙱᖔᑐᐃᓐᓇᖏᓪᓗᑎᒃ ᐃᓱᒪᓕᐊᓄᑦ ᑮᓇᐅᔭᓕᕆᔨᒃᓐᑯᓄᑦ ᓄᓇᕗᒻᒥ ᒐᕙᒪᒃᑯᑎᒍᑦ. 
 
ᕼᐋᒻᓚᐅᔪᖅ, ᕼᐋᒻᓚᒃᑯᑎᒎᕐᒪᑦ ᑭᒃᑯᓐᓂᒃ ᐊᖏᖅᑎᖃᖅᑐᓂ, ᐃᒻᒪᖃ ᐊᖓᔪᖅᑳᖅ ᓇᓗᓇᐱᖅᓯᔪᓐᓇᖅᐹ ᑭᓱᑦ 
ᐊᓯᔾᔨᑐᐃᓐᓇᓚᐅᕐᒪᖔᑕ ᐅᖃᖃᑎᖃᖅᑳᕐᓇᑎᒃ ᑖᒃᓰᔭᖅᑎᐅᔪᓂᒃ, ᐊᓪᓛᑦ ᐅᖃᖃᑎᖃᖅᑳᕋᑎᒃ ᓄᓇᓕᐸᐅᔭᒃᑯᓐᓂᑦ 
ᐃᖃᓗᓐᓂ ᑖᒃᓰᔭᖅᑕᐅᔪᓂᒃ ᓄᐊᑦᑎᕙᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ, ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᓕ ᐅᖃᐅᓯᐅᔪᖅ ᐊᓯᔾᔨᖅᑕᖅᑕᐅᓱᒋᙱᓚᕋ. 
ᐲᖅᓯᓚᐅᖅᐳᒍᑦ ᐱᑕᖃᕈᓐᓃᖅᑐᓂ ᐃᖃᓗᓐᓄᑦ ᐱᓕᕆᐊᖃᕈᒪᓪᓗᑕ ᐃᓪᓗᓂᒃ ᓇᒻᒥᓂᖁᑎᖃᖅᑎᐅᔪᓄᑦ. 
ᐊᖓᔪᖅᑳᖑᓪᓗᖓ ᑮᓇᐅᔭᓕᕆᓂᕐᒧᑦ, ᐱᔪᓐᓇᕐᓂᖃᖅᐳᖓ, ᐃᓗᐊᓂ ᓄᓇᕗᒻᒥ ᖃᐅᒡᓴᕐᓂᕐᒧᑦ ᐊᒻᒪᓗ 
ᑖᒃᓯᓕᕆᓂᕐᒧᑦ ᒪᓕᒐᒃᑯᑦ ᐋᖅᑮᕙᑦᑐᑎᒃ ᐊᑭᖏᓐᓂᑦ. ᓄᓇᕗᒻᒥ ᐃᖃᓗᐃᑦ ᐱᓕᕆᐊᖃᕐᒪᑦ ᐊᑭᓕᔅᓴᓂᒃ, 
ᐊᑭᐅᔪᓂᑦ ᐅᕝᕙᓘᓐᓃᑦ ᐱᖁᑎᐅᔪᓄᑦ ᓇᒻᒥᓂᖁᑎᖃᖅᑎᓂᒃ ᓄᓇᓕᐸᐅᔭᒃᑯᓐᓂᑦ. 

ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ, ᑭᓯᐊᓂ ᐋᐋᖅᑮᕙᒻᒪᑦ ᐃᓕᓐᓂᐊᖅᑐᓕᕆᓂᕐᒥᑦ ᓄᓇᓕᐸᐅᔭᒃᑯᑦ ᐱᖁᑎᓄᑦ 
ᑖᒃᓰᔭᐅᑎᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 068 - 2(1): ᐅᖃᐅᔾᔨᒋᐊᕈᑎᓕᕆᓂᖅ ᐱᓕᕆᐊᖑᕙᓪᓕᐊᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᔾᔪᑎᒋᓪᓗᒍ 
ᐅᖃᐅᓯᕆᓯᒪᔭᖓ. 
 
ᐅᖃᖅᓯᒪᒻᒪᑦ, ᖁᕕᐊᑦᑐᖓᓗ ᖃᐅᔨᓴᕐᓂᐊᕐᒪᑕ ᐃᓕᓐᓂᐊᓕᕋᑖᓂᑦ ᖁᑦᑎᓐᓂᓕᒻᒧᑦ 12 ᐊᒻᒪᓗ ᐅᑭᐅᖅᑕᖅᑐᒥᑦ 
ᓯᓚᑦᑐᓴᕐᕕᒻᒥᑦ ᑕᐃᒪᐃᒐᓱᐊᖅᑐᑎᒃ, ᑭᓯᐅᓂ ᐅᖃᖅᓯᒪᒻᒪᑦ ᐅᕙᓂ ᐅᖃᐅᔾᔨᒋᐊᕈᑎᑕᖃᕐᓂᐊᕐᒪᑦ. ᑭᒃᑯᓐᓂᒃ 
ᐅᖃᐅᔾᔨᒋᐊᖃᑎᓕᐅᕐᓂᐊᖅᐳᓯ. ᑭᒃᑯᑦ ᐅᖃᐅᔾᔨᒋᐊᕈᑎᓕᕆᓂᐊᖅᐸᑦ? ᐊᑦᑕᑎᖃᙱᑦᑐᓂᒃ 
ᐅᖃᐅᔾᔨᒋᐊᖅᑎᑕᖃᕐᓂᐊᖅᐹ ᐅᕝᕙᓘᓐᓃᑦ ᐊᖏᔪᖅᑲᐅᑏᑦ ᒐᕙᒪᒃᑯᓐᓂᑦ ᐊᖏᔪᖅᑲᐅᓂᑎᓂᖅᓴᐃᓪᓗ. 
ᖃᐅᔨᔪᒪᕗᒍᑦ ᑭᒃᑯᑦ ᐅᖃᐅᔾᔨᒋᐊᕈᑎᓕᐅᕐᓂᐊᕐᒪᖔᑕ ᓇᓗᓇᙱᑦᑐᕐᓗ ᑐᓴᕈᒪᓂᐊᕐᒪᑕ ᑭᒃᑯᑦ ᖃᐃᓂᐊᕐᒪᖔᑕ. 
ᑭᒃᑯᑦ ᐅᖃᐅᔾᔨᒋᐊᕈᑎᓕᐅᕐᓂᐊᖅᐸᑦ? 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓᓄᑦ ᒪᓕᒐᓕᐅᖅᑎ. ᑕᒪᑐᒪᓂ 
ᐅᑭᐊᔅᓵᖑᓂᐊᖅᑐᒥ ᐅᖃᐅᓯᖃᕐᓂᐊᕋᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᕆᕙᓪᓕᐊᔭᖏᓐᓂᑦ ᐸᕐᓇᐅᑎᓄᑦ 
ᐱᓕᕆᖃᑕᐅᔪᓄᑦ ᓄᓇᕗᒻᒥᐅᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. ᐅᖃᖅᑏ, ᕿᒥᓄᕐᕈᓂᖅ 
ᐅᖃᐅᔾᔨᒋᐊᕈᑎᓕᐊᓄᑦ ᐊᐅᓚᑕᐅᓂᐊᖅᐳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᓂᕆᐅᑦᑐᖓᓗ, ᐅᖃᖅᑏ, ᑲᑎᒪᔨᐅᔪᑦ 
ᑲᑎᒪᔨᕋᓛᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓚᐅᓂᖃᕐᓂᐊᕐᒪᑕ ᐱᒋᐊᕐᓂᖓᓂᒃ, ᒪᓕᒐᓕᐅᖅᑏᑦ ᑲᑎᒪᕕᒻᒥ 
ᐃᓚᐅᓂᖃᕐᓂᐊᕐᒪᑕ. 
 
ᐊᒻᒪᑕᐅᖅ, ᐅᖃᖅᑏ, ᐱᑕᖃᕐᒥᒻᒪᑦ ᐃᓕᓐᓂᐊᕐᓂᕐᒧᑦ ᐅᖃᐅᔾᔨᒋᐊᖅᑎᓄᑦ ᐅᓂᒃᑳᒥᒃ ᑎᓕᔭᐅᓯᒪᔪᑦ ᐊᖓᔪᖅᑳᒧᑦ 
ᐋᖅᑭᕋᑖᓚᐅᖅᑕᒃᑲ. ᑲᑎᒪᔨᐅᔪᖅ ᑕᕝᕙᓂ ᐃᓕᓐᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ, ᐃᓄᓐᓂᒃ 
ᐱᖃᓯᐅᔾᔨᔪᑦ, ᐃᓕᓴᐃᔨᓂᒃ ᓄᓇᕗᓗᒃᑖᒥ ᐃᓚᐅᑎᑕᐅᓂᐊᕐᕆᓪᓗᑎᒃ. ᑕᐃᒪᓗ, ᐸᕐᓇᑎᕆᕙᓪᓕᐊᓂᒃᑯᑦ 
ᓴᖅᑭᖅᓯᒪᔭᕗᑦ ᐅᑭᐊᒃᓵᖑᓂᐊᖅᑐᖅ, ᐊᑐᓂᒃ ᓄᓇᓖᑦ ᓄᓇᕗᒻᒥ ᐳᓚᕋᑕᐅᓂᐊᖅᑐᑦ ᐊᒻᒪᓗ, ᐅᖃᖅᑏ, ᐊᑐᓂᒃ 
ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᐱᕆᔭᐅᓂᐊᖅᑐᑎᒃ. 
 
ᐊᖏᔪᒻᒪᕆᒻᒥᒃ ᐱᓕᕆᒃᑎᐊᓂᖃᖅᓯᒪᓕᕇᖅᑐᑦ ᒪᓕᒐᑉᒧᑦ. ᐅᖃᖃᑎᖃᖃᑦᑕᖅᓯᒪᓪᓗᑎᓪᓗ. ᐅᑕᖅᑭᔾᔪᑎᒋᔭᕋ 
ᐅᑭᐊᒃᓵᒧᑦ ᑕᑯᓇᒍᒪᓪᓗᖓ ᐱᓕᕆᐊᖑᓯᒪᕙᒌᖅᑐᓂᒃ, ᕿᒥᕐᕈᓗᒋᑦ ᑎᑎᕋᖅᓯᒪᔪᑦ. ᐊᒻᒪᓗ ᐅᖃᖅᑏ, 
ᑕᑯᔪᓐᓇᖅᓯᓚᐅᕐᒥᒐᒃᑭᑦ. ᐃᑦᔪᓂᖅᓴᐅᔪᖅ ᑎᓴᒪᐅᔪᓂᒃ ᐸᐃᑉᐹᑯᕕᓂᒃ. ᐱᐅᓂᖓ ᐲᕐᓗᒍ ᑕᕝᕙᓐᖓᑦ, ᐅᖃᖅᑏ, 
ᓯᕗᒧᐊᒋᐊᕐᓗᑕ ᑖᒃᓱᒧᖓ ᓄᓇᕗᒻᒥ ᓴᓇᔭᐅᓯᒪᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᓯᐊᓂᒃ ᐊᐱᖅᑯᑎᒥᒃ? ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᖁᔭᓐᓇᒦᒃ, ᐲᑕᓴᓐ. 

ᐊᐱᖅᑯᑦ 069 - 2(1): ᐅᔭᕋᕐᓂᐊᕐᓂᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᖓᓄᑦ ᐱᕙᓪᓕᐊᔪᓕᕆᓂᖅ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ. 
ᖁᕕᐊᓱᒻᒪᕆᓚᐅᖅᑐᖓ ᐃᓚᖏᑎᒍᑦ ᐅᖃᐅᓯᒃᑯᑦ ᐊᐱᖅᑯᑎᓐᓄᑦ ᑭᐅᔾᔪᑕᐅᔪᓂᑦ ᑕᒪᑐᒧᖓ ᓄᓇᕗᒻᒥ 
ᐅᔭᕋᕐᓂᐊᕐᓂᕐᒧᑦ ᐸᕐᓇᑎᕆᕙᓪᓕᐊᓂᕐᒥᒃ. 
 
ᖃᐅᔨᖅᑲᐅᒐᒪ ᐅᖃᐅᓯᖃᖅᑲᐅᒻᒪᑦ ᐱᓕᕆᕕᐊᓂᒃ ᐃᓄᓕᕆᔨᑐᖃᒃᑯᑦ. ᑭᓯᐊᓂᓕ, ᐅᖃᖅᑏ, ᐅᓐᓅᓚᐅᖅᑐᒥ 
ᐊᒥᓱᑎᒍᑦ ᖁᕕᐊᒋᔭᖃᓚᐅᕐᕋᑦᑕ ᐃᓚᐅᒍᓐᓇᖅᑎᑕᐅᒐᑦᑕ ᑲᑎᓂᐅᔪᒥᒃ ᑖᒃᑯᐊᓇᓐᖓᑦ 9-ᖑᔪᑦ ᐅᔭᕋᕐᓂᐊᖅᑎᐅᔪᑦ 
ᑎᑭᓚᐅᖅᑐᑦ ᐃᖃᓗᓐᓄᑦ ᑲᑎᒪᖃᑎᖃᕆᐊᖅᑐᖅᑐᑎᒃ ᐅᕙᑦᑎᓐᓂᒃ ᐊᒻᒪᓗ ᐅᖃᖃᑎᒌᒃᑎᐊᕐᕈᓐᓇᓚᐅᖅᑐᑕᓗ. 
ᐃᓘᓇᑕ ᖃᐅᔨᒪᒐᑦᑕ ᐅᔭᕋᕐᓂᐊᕐᓂᖅ ᐃᑲᔪᕐᓂᖃᒻᒪᕆᒻᒪᑦ ᐊᖏᔪᒥᒃ ᓂᐅᕕᖅᑕᐅᓂᒃᑯᑦ ᑮᓇᐅᔭᓕᐊᕆᔭᐅᓯᒪᔪᑦ 
ᑲᑎᑦᑐᒋᑦ ᓄᓇᕗᒻᒥ, ᓴᖅᑮᖃᑦᑕᕐᒪᑕ ᐊᒥᓱᓂᒃ ᐃᖅᑲᓇᐃᔮᓂᒃ. ᐃᓛᖃᐃ ᑕᒫᓂ ᐊᕐᕌᒍᒥ 
ᑮᓇᐅᔭᓕᐅᕐᓂᐊᕐᑐᒃᓴᐅᔪᑦ $80 - $90 ᒥᓕᐊᓐᓂᑦ ᐅᔭᕋᕐᓂᐊᕐᓂᒃᑯᑦ. 
 
ᑎᕼᐃᐅᕋ ᐃᓄᖏᑦ ᑕᐃᑲᓃᓚᐅᖅᑐᑦ ᐅᓐᓄᒃ ᐊᒻᒪᓗ ᐅᖃᑦᑐᑎᒃ ᐅᕙᑦᑎᓐᓄᑦ ᓱᓕ ᐅᑕᖅᑭᔪᑦ ᐊᖓᔪᖅᑳᖓᓐᓂᒃ 
ᐃᓄᓕᕆᔨᑐᖃᒃᑯᑦ ᐊᖏᖅᑎᐅᒋᐊᖃᕐᓂᖓᓄᑦ ᐱᓕᕆᐊᖑᑲᐃᓐᓇᓂᐊᖅᑐᒥᒃ. ᓄᓇᕗᒥ 
ᐱᕙᓪᓕᐊᑎᔅᓯᔪᒪᔪᖃᑦᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ ᐊᑐᓕᖁᔨᔾᔪᑎᓂᒃ ᓴᖅᑮᓚᐅᕐᒪᑕ ᐱᓇᓱᐊᒐᒃᓴᖅ 
ᐊᖏᖅᑕᐅᖁᓪᓗᒍ ᕕᕝᕗᐊᓕᒥ 2004ᒥ. ᐃᓱᓕᒃᕕᒋᔭᖓ ᑖᒃᓱᒥᖓ ᐱᓕᕆᐊᒃᓴᒃ ᐊᖏᖅᑕᐅᖁᓪᓗᒍ 
ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᓯᕗᒧᐊᖅᐸᓪᓕᐊᖏᓐᓇᖅᑎᑕᐅᖁᓪᓗᒍ ᐊᒡᒋᖅᑐᓂ 7-8 ᑕᖅᑭᓂ 
ᑭᖑᕙᕆᐊᖅᑎᑕᐅᓐᖏᓪᓗᓂ ᐱᓇᓱᐊᒐᒃᓴᖅ ᐊᕐᕌᒍᒥᒃ. 
 
ᐊᐱᖅᑯᑎᒐ, ᐅᖃᖅᑏ, ᖃᓄᐃᓕᐅᓕᖅᑲᓪᓕ ᒐᕙᒪᒃᑯᑦ ᓄᓇᕗᒻᒥ ᑎᓕᐅᕆᓗᑎᒃ ᐃᓄᓕᕆᔨᑐᖃᒃᑯᓐᓂᑦ 
ᓈᒻᒪᕆᐊᖃᕐᓂᖏᓐᓄᑦ ᑕᕼᐃᐅᕋ ᐱᓕᕆᐊᖑᑲᐃᓐᓇᓂᐊᖅᑐᒥᒃ ᑕᒫᓂ ᐱᓇᓱᐊᕈᓯᕐᒥ ᐃᓱᓕᒃᕕᒃᓴᖓᓂᒃ 
ᑎᑭᐅᑎᓂᐊᖏᒻᒪᑕ, ᐅᕝᕙᓘᓐᓂᑦ ᓄᖅᑲᑦᑎᑕᐅᓗᓂ ᐱᓕᕆᐊᖑᑲᐃᓐᓇᓂᐊᖅᑐᖅ ᑕᒪᒃᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐱᕈᖅᐸᓪᓕᐊᔪᓕᕆᓂᕐᒧᑦ. ᓯᒪᐃᓚᒃ. 
 
ᐊᖓᔪᖅᑳᑦ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᑎ, ᑎᑎᖅᑲᒥᒃ ᑐᓂᓯᓚᐅᖅᑐᖓ ᐊᖓᔪᖅᑳᖓᓄᑦ 
ᐃᒪᕐᒥᐅᑕᓕᕆᔨᒃᑯᑦ ᑎᓕᐅᖅᑐᒋᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ ᓱᑲᓕᒋᐊᖁᓪᓗᒋᑦ ᐱᓕᕆᐊᕆᔭᖓᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑎ. ᐱᑕᖄᔾᔪᒥᔪᒃᑕᐅᖅ ᒐᕙᒪᑐᖃᒃᑯᑦ ᓂᕈᐊᕐᓂᐊᕐᓂᖏᓐᓄᑦ. ᐅᖃᐅᓯᐅᓯᒪᒻᒪᑦ 
ᒫᓐᓇᕈᓗᓂᐊᕐᓕᕐᒪᑦ, ᑭᓯᐊᓂᓕ ᐃᓱᒪᓇᖅᑯᖅ ᐃᓄᓕᕆᔨᑐᖃᒃᑯᑦ ᐋᖅᑮᓂᐊᖅᑐᑦ ᑕᒪᑐᒥᓐᖓ ᓯᕗᓂᐊᒍᑦ. 
ᐊᖓᔪᖅᑳᑉ ᐅᖃᐅᑎᒍᓐᓇᖅᑳᖓ, ᐅᕝᕙᓘᓐᓃᑦ ᐅᖃᐅᔾᔨᓗᓂ ᑲᑎᒪᕕᒻᒥᒃ, ᓯᕗᓕᖅᑎ ᑐᒃᓯᕋᓚᐅᕐᒪᖔᖅ 
ᒥᓂᔅᑕᐅᔪᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᑐᖃᒃᑯᓐᓄᑦ ᐃᓱᒪᓕᐅᖁᓗᒍ ᑕᒫᓂ ᐱᓇᓱᐊᕈᓯᕐᒥ 
ᐅᕝᕙᓘᓐᓃᑦ ᐱᒋᐊᓕᕋᑖᖅᑎᓪᓗᒍ ᐱᓇᓱᐊᕈᓯᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᑎᐅᑉ ᐅᖃᐅᑎᒑᖓ ᓴᖅᑮᓯᓂᐊᕐᓂᕋᑦᑐᓂ 
ᑎᑎᖅᑲᒥᒃ ᖃᐅᑉᐸᑦ ᑲᑎᒪᕕᒻᒧᑦ. ᖁᐊᓇ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᒃᓴᑐᐃᓐᓇᒃ ᐊᑦᑐᐊᖓᔪᒥᒃ, ᒫᓐᓇᓵᒃᑯᑦ ᕿᒥᕐᕈᑯᑖᓚᐅᕋᑦᑕ ᕿᖓᐅᒻᒥ 
ᐊᖅᑯᑎᒃᓴᒧᑦ ᐊᒻᒪ ᑐᓚᑦᑕᕐᕕᒃᓴᒧᑦ. ᑭᓯᐊᓂᓕ ᐅᖃᖅᑏ, ᐋᖅᑮᔨᖃᕋᑦᑕ ᑕᒫᓂ ᓄᓇᕗᒥ ᐊᑐᓕᒐᒃᓴᓕᐅᖅᐸᒃᑐᓂᑦ 
ᐊᖏᔫᑎᓂᑦ ᐱᓇᓱᐊᒐᒃᓴᓕᐊᖑᔪᓂᑦ ᑕᒫᓂ ᓄᓇᕗᒥ. 
 
ᐊᑐᓕᖁᔭᐅᔾᔪᑎᑦ ᐋᑐᕚᒨᕋᐃᒻᒪᑕ, ᑭᖑᕙᕆᐊᖅᑎᑕᐅᕙᑉᐳᒍᑦ ᐊᒻᒪᓗ ᐅᑕᖅᑭᑎᑕᐅᓕᖅᑐᑕ ᐃᒪᓐᓇ 18ᓂᑦ 
ᑕᖅᑭᓂᑦ ᐊᖏᖅᑕᐅᓇᓱᓐᓂᕐᒧᑦ. ᐃᓱᒪᑐᐃᓐᓇᖅᑯᖓ, ᐅᖃᖅᑏ, ᐊᖓᔪᖅᑳᖅ ᐅᖃᐅᔾᔨᒍᓐᓇᕐᒪᖔᖅ ᐅᕙᓐᓂᒃ 
ᒐᕙᒪᒃᑯᑦ ᖃᓄᐃᓕᐅᕐᒪᖔᑕ ᑎᓕᐅᕆᓗᑎᒃ ᒐᕙᒪᑐᖃᒃᑯᓐᓂᑦ ᓈᒻᒪᓈᖅᑐᒃᑯᑦ ᐃᓱᒪᓕᐅᕈᑎᖃᖃᑦᑕᕐᓗᑎᒃ 
ᐊᑐᓕᒐᒃᓴᓕᐊᖑᔪᓂᑦ ᐱᓇᓱᐊᒐᓕᐊᖑᒍᒪᔪᓂᑦ ᓄᓇᕗᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᔪᖅ 
ᐅᖃᖃᑎᖃᖃᑦᑕᕐᓂᐊᕋᒪ ᐊᔾᔨᒌᓐᖏᑦᑐᓂᒃ ᐊᖓᔪᖅᑲᐅᑕᐅᔪᓂᒃ ᐋᑐᕙᒥ ᑎᓕᐅᒃᑲᓐᓂᕐᓗᒋᑦ ᖃᓄᖅ ᑕᒪᒃᓱᒥᖓ 
ᑐᐊᕕᐊᖃᒃᑲᓐᓂᖁᓪᓗᒋᑦ. ᒪ’ᓇ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹ ᐊᐱᖅᑯᑎᓐᓄᑦ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒍᒪᔪᖓ ᐊᖓᔪᖅᑳᖑᔪᖅ ᖃᐅᔨᒪᒻᒪᖔᖅ ᖃᑦᓯᐅᔪᑦ ᐃᖅᑲᓇᐃᔮᖑᔪᑦ, 
ᖃᓄᑎᒋ ᑮᓇᐅᔭᓕᐅᕈᑕᐅᓇᓱᐊᖅᑐᓂᒃ, ᖃᑦᓯᐅᔪᑦ ᑳᓐᑐᕌᖑᔪᑦ ᐊᑐᓚᐅᕐᒪᖔᑕ ᑳᓐᑐᕌᒃᓯᑲᓐᓂᖅᑕᐅᔪᑦ, 
ᐱᓕᒻᒪᓴᕈᑎᒃᓴᐅᔪᑦ ᐊᓯᐅᒐᔭᕐᒪᖔᑕ ᑕᐃᒃᑯᐊ ᑎᕼᐊᕋ ᐱᓕᕆᐊᖑᔪᒪᔪᖅ ᑲᔪᓯᓐᓂᖏᑉᐸᑦ ᐋᖅᑭᒃᑕᐅᓯᒪᔪᑦ 
ᐱᕕᒃᓴᖏᑦ ᒪᓕᓪᓗᒋᑦ ᑖᒃᑯᓄᓐᖓ ᐱᕙᓪᓕᐊᔭᐅᔪᒫᕐᓂᐊᖅᑐᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᑕᐃᒃᑯᐊ ᖃᑦᓯᓪᓚᕆᐅᓂᖏᑦ ᐱᓯᒪᓐᖏᑕᒃᑲ ᒫᓐᓇᐅᔪᖅ. ᑕᐃᓐᓇ ᑎᕼᐊᕋᒃᑯᑦ 
ᑐᒃᓯᕋᐅᑎᖓᑦ ᑕᑯᓯᒪᓐᖏᓐᓇᒃᑯ, ᑭᓯᐊᓂᓕ ᒥᒃᓴᐅᓴᒃᓯᑐᐃᓐᓇᕈᓐᓇᖅᐳᖓ ᖃᑦᓯᐅᒐᔭᕐᓂᖏᓐᓂᒃ, ᐅᖃᖅᑎ, 
ᐊᖏᓗᐊᖅᑐᖅ, ᑕᒪᓐᓇ ᐊᖏᓗᐊᖅᑐᒥᒃ ᔭᒐᐃᔾᔪᑕᐅᒐᔭᖅᑐᖅ ᓄᓇᕗᒻᒧᑦ, ᒪ’ᓇ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 070 - 2(1): ᖃᑦᓯᐅᓂᖏᑦ ᑮᓇᐅᔭᐃᑦ ᓄᐊᑕᐅᔪᑦ ᑖᒃᓯᔭᕈᑎᑎᒍᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᐊᖓᔪᖅᑳᒧᑦ ᑮᓇᐅᔭᓕᕆᔨᒃᑯᓐᓄᑦ. ᐅᖃᖅᑎ, ᐅᐊᑦᑎᐊᕈ ᐅᖃᖅᑲᐅᒻᒪᑦ 
ᑕᐃᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᑦ ᐊᒥᓱᕈᕆᐊᖅᑕᐅᒻᒪᑕ ᑕᒫᓂ ᐊᕐᕌᒍᒥ ᖃᐅᔨᒪᓪᓗᑕᓗ ᕿᒥᕐᕈᓪᓗᒋᑦ, 
ᖃᑦᑎᓐᓇᐅᓂᕐᓴᐅᒻᒪᑕ ᐃᓕᓐᓂᐊᕐᕕᓐᓅᖅᑐᓄᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᕐᕕᑐᐃᓐᓇᓄᖏᒻᒪᑦ. 
ᑕᐃᒪᓕ, ᖃᐅᔨᒪᓪᓗᑕᓗ ᑕᒪᒃᑯᐊ ᐃᓕᓐᓂᐊᕆᐊᖅᑐᒃᓴᐅᔪᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ. 
 
ᐅᖃᖅᑎ, ᐊᖓᔪᖅᑳᖑᔪᖅ ᐊᐱᕆᔪᒪᔭᕋ ᑕᒪᒃᓱᒧᖓ ᐃᓕᓐᓂᐊᖅᑐᓕᕆᓂᕐᒧᑦ ᐃᓗᓕᐊᓄᑦ ᑖᒃᓯᔭᕐᓂᕐᒧᑦ 
ᓄᓇᓕᐸᐅᔭᐅᔪᓂᒃ ᓄᐊᑕᐅᓚᐅᖅᑐᓂᒃ ᑕᒪᒃᑯᓇᓐᖓᑦ ᑖᒃᓯᔭᖅᑎᐅᔪᓂᒃ. ᐊᖓᔪᖅᑳᖑᔪᖅ ᖃᐅᔨᒪᕙ ᖃᑦᓯᓂᒃ 
ᐱᓚᐅᕐᒪᖓᑕ ᐅᕙᓂ ᐃᖃᓗᓐᓂᕙ ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᐊᒡᓗᒃᑳᖅ. 

ᐊᖓᔪᖅᑳ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ ᐅᖃᖅᑎ. ᐄ, ᖃᐅᔨᒪᔪᖓ ᖃᑦᓯᐅᓂᖏᓐᓂᒃ. ᑲᑎᓕᒫᖅᑐᒋᑦ 
ᓄᓇᕗᒻᒥᐅᑕᐅᔪᓄᑦ ᐅᐱᓐᓇᕋᓂ ᑕᕝᕙᓂ ᒪᓕᒐᖅ ᑐᕌᖓᒻᒪᑦ ᓄᓇᕗᒻᒥᐅᑕᐅᓕᒫᓄᑦ ᐃᖃᓗᓐᓄᑐᐃᓐᓇᐅᖏᑦᑐᖅ, 
ᑕᐃᒃᑯᐊ ᑮᓇᐅᐃᑦ ᐱᔭᐅᓚᐅᖅᑐᑦ ᒥᓕᐊᓐ ᓇᑉᐸᕆᓚᐅᖅᑕᖏᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᖃᐅᔨᒪᔪᖓ ᐅᖃᖅᑲᐅᒐᒪ ᑕᒪᒃᑯᐊ ᑖᒃᓯᔭᕈᑕᐅᔪᑦ ᐱᔭᐅᕙᒻᒪᑕ ᓄᓇᓕᐸᐅᔭᒃᑯᑦ 
ᐃᖃᓗᓐᓂ ᐊᓪᓚᕝᕕᖓᓐᓂᑦ ᑕᒪᒃᑯᓇᓐᖓᑦ ᑖᒃᓯᔭᐃᔭᖅᑎᓄᑦ. ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ 
ᐊᑭᓕᐅᔾᔭᐅᕙᒻᒪᖓᑕ ᐃᖃᓗᓐᓂ ᓄᓇᓕᐸᐅᔭᒃᑯᑦ ᐊᓪᓚᕝᕕᖓᓐᓄᑦ, ᖃᓄᖅ ᐃᓕᖅᑯᓯᖃᖅᐸᒻᒪᖓᑕ ᖃᓄᑭᐊᖅ 
ᐊᖅᑯᑎᖃᖅᐸᒃᑲᒥᒃ ᐱᔭᐅᓚᕿᕙᒃᑐᑦ ᒐᕙᒪᒃᑯᑦ ᑭᓱᑐᐃᓐᓇᕐᓄᑦ ᑮᓇᐅᔭᓕᐅᕈᑎᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ ᐅᖃᖅᑎ. ᓄᓇᓕᐸᐅᔭᒃᑯᑦ ᐱᕙᒃᑯᑦ ᑖᒃᓯᔭᕈᑕᐅᔪᓂᒃ ᑐᓂᓪᓗᒋᓪᓗ 
ᐃᓕᓐᓂᐊᕐᓂᓕᕆᓂᕐᒧᑦ ᐱᔭᐅᕙᒃᑐᑦ ᑖᒃᓯᔭᕈᑕᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᒃᑯᐊᓗ ᐃᓕᔭᐅᕙᒃᑐᑎᒃ 
ᑭᓱᑐᐃᓐᓇᕐᓄᑦ ᑮᓇᐅᔭᓕᐅᕈᑕᐅᔪᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᔭᐅᕈᑕᐅᔪᖅ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᖃᓄᐃᒻᒪᑦ ᑕᐃᒪᐃᑦᑐᒥ ᒪᓕᒃᐸᒻᒪᖔᑕ ᑕᒪᓐᓇᓗ 
ᐃᓕᖅᑯᓯᐅᔪᖅ ᓯᖁᒥᑦᑎᓂᐅᔭᖅᑐᒥ ᒪᓕᒐᕐᒥᒃ ᐃᓕᓐᓂᐊᖅᑐᓕᕆᓂᕐᒧᓪᓗ ᒪᓕᒐᕐᒥᒃ ᐊᒻᒪ ᐱᖁᑎᒋᔭᐅᔪᓄᑦ 
ᑖᒃᓯᔭᕐᓂᕐᒧᑦ ᒪᓕᒐᖅ ᓇᓗᓇᐃᕐᓯᓯᒪᓪᓗᑎᒃ ᐊᒥᓲᓂᕐᓴᐅᔪᑦ ᑮᓇᐅᔭᐃᑦ ᐱᔭᐅᔪᓐᓇᖅᑐᑦ ᓄᓇᓕᓐᓂ ᑖᒃᓯᔭᕐᓂᕐᒧᑦ 
ᑭᒡᒐᖅᑐᖅᑎᓄᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖁᑎᖏᓐᓄᑦ. ᐅᕙᓂᓕ ᐊᔾᔨᐅᖏᑦᑐᒥᒃ ᖃᓄᐃᓐᓂᐅᔪᒥᒃ 
ᐃᖃᓗᓐᓂ ᑕᐃᒃᑯᐊ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑐᕌᖓᓪᓗᐊᑕᖅᑐᑎᒃ ᐃᓕᓐᓂᐊᕐᓂᕐᒧᑦ ᑕᕝᕙᓂ 
ᓄᓇᓕᐅᔪᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᒡᓗᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: ᐅᖃᖅᑎ. ᐃᓕᖅᑯᓯᐅᕙᒃᑐᖅ ᑎᑎᕋᕐᓂᕐᒧᑦ ᐊᒻᒪ ᓄᐊᑦᑎᓂᕐᒧᑦ ᑖᒃᓯᔭᕈᑕᐅᔪᓂ 
ᐊᔾᔨᑐᐃᓐᓇᕆᒻᒪᔾᔪᒃ ᐊᓯᖏᓐᓂ ᑲᓇᑕᒥ. ᐃᖃᓗᐃᑦ ᑕᐃᒪᐃᒃᓴᐃᓐᓇᑐᐃᓐᓇᖅ ᑲᒪᒋᔭᐅᔪᖅ. ᖃᓄᐃᒻᒪᓂᓐᓇ 
ᐅᐸᒍᑎᓐᖏᓚᖅ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐱᑕᖃᑦᑕᖅᑐᑦ ᑮᓇᐅᔭᓂᒃ ᐊᖅᑯᑎᖃᖅᑐᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓂᑦ. 
 
ᐱᔭᕋᐃᒐᑦᑕ ᑖᒃᓯᔭᕈᑕᐅᔪᓂᒃ ᑕᐃᒃᑯᓄᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᖃᐃᑕᐅᖃᑦᑕᖅᑐᖅ, 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᐅᖏᑦᑐᖅ ᑕᒪᒃᑯᓇᓐᖓ ᑖᒃᓯᔭᖅᖁᔭᓐᓇᒦᒃ ᐅᖃᖅᑎᔪᓂᒃ 
ᐊᓯᖏᓐᓂᓘᓐᓃᑦ ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᔭᐅᕙᒃᑐᖅ ᑭᓱᑐᐃᓐᓇᕐᓄᑦ ᑮᓇᐅᔭᓕᐊᖑᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎᒋᔭᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᖃᐅᔨᒪᔪᖓ ᑕᒪᓐᓇ ᑐᑭᓯᔭᕋ ᐅᖃᓕᒫᖅᑐᒍ ᐱᖁᑎᒋᔭᐅᔪᑦ ᑖᒃᓯᔭᕐᓂᕐᒧᑦ ᒪᓕᒐᖅ ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᖅ, ᓇᓗᓇᐃᕐᓯᓯᒪᑦᑎᐊᕐᒪᑦ ᑕᒪᒃᑯᐊ ᑮᓇᐅᔭᐃᑦ ᓇᒧᓐᖓᕆᐊᖃᕐᒪᖔᑕ 
ᑭᒃᑯᓄᓪᓗ. ᓱᓕᒃᑲᓐᓂᖅ, ᐊᐱᕆᔪᒪᕙᕋ ᐊᖓᔪᖅᑳᖅ, ᑕᒪᓐᓇ ᐱᓕᕆᐊᖑᓂᖓ ᒪᓕᖅᑰᔨᙱᒻᒪᑦ ᒪᓕᒐᕐᒥᑦ 
ᐊᑐᕆᐊᓕᒻᒥᑦ ᒪᓕᒐᓕᐅᕐᕕᒻᒥᑦ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᒡᓗᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᒪᓕᙱᓂᖅᑕᖃᙱᓚᖅ. ᐅᖃᖅᑲᐅᒐᒪ ᐅᐊᑦᑎᐊᕈᒃᑲᓐᓂᖅ 
ᑕᒪᓐᓇ ᑐᓴᕈᒥᓇᖅᑐᒻᒪᕆᐅᒻᒪᑦ ᐊᑭᓕᖅᓱᐃᔪᓄᑦ ᑕᕝᕙᓂ ᓄᓇᓕᒻᒥᑦ. ᐃᖃᓗᐃᓐᓂ ᐊᒥᓲᙱᑦᑐᓂᑦ 
ᐊᕐᕌᒎᓚᐅᖅᑐᓂᑦ ᖃᐅᔨᒪᒐᑦᑕ ᐊᒥᓱᑲᓪᓚᐅᓯᒪᒻᒪᑕ ᐃᓄᐃᑦ ᐊᖏᕐᕋᖏᑦ ᓂᐅᖅᑯᑕᐅᔪᑦ ᓄᓇᓕᐸᐅᔭᒃᑯᓐᓄᑦ. 
 
ᑖᓐᓇ ᓄᓇᓕᒋᕙᐃᑦ, ᓂᕈᐊᖅᑎᒋᔭᖅᑎᑦ, ᑕᒪᓐᓇ ᑐᓴᕈᒥᓇᕋᔭᖅᑐᒋᕙᕋ ᒪᓕᒐᓕᐅᖅᑎᓄᑦ ᐃᖃᓗᓐᓂᑦ ᐊᑭᖏᑦ ...  
 
>>ᐸᑦᑕᑐᖅᑐᑦ 
 
ᐊᔭᐅᖅᓯᒋᐊᕐᓗᑎᑦ ᐃᓪᓗᓂᒃ ᓇᒻᒥᓂᖁᑎᖃᖅᑐᓄᑦ ᐱᓕᕆᐊᖃᕐᓗᑎᒃ ᓂᐅᕕᖃᑦᑕᕐᓂᕐᒥᑦ ᐊᒻᒪᓗ 
ᓂᐅᖅᑯᑎᖃᖃᑦᑕᕐᓂᕐᒥᑦ ᐃᓄᐃᑦ ᐃᓪᓗᖏᓐᓂᑦ. ᖃᐅᔨᓴᑦᑎᐊᕆᐊᖃᕋᑦᑎᒃᑯ ᐱᐅᓂᖏᑦ ᐊᒻᒪᓗ ᐱᐅᙱᓐᓂᖏᑦ 
ᖃᓄᐃᓕᐅᕐᓂᕆᔭᑦᑕ. ᐃᓄᐃᑦ ᐊᖏᕐᕋᖃᙱᑦᑑᑎᐅᒻᒪᑕ. ᓂᐅᖅᑯᑎᖃᓚᐅᕋᑦᑕ ᐃᓄᐃᑦ ᐊᖏᕐᕋᖏᓐᓂᑦ, 
ᖃᑦᑏᓐᓇᕈᐃᒋᐊᖅᑐᑕ ᑕᒪᑐᒥᖓ ᐱᖁᑎᓄᑦ ᑖᒃᓰᔭᐅᑎᓂᒃ, ᐃᓕᓐᓂᐊᖅᑐᓕᕆᓂᒃᑯᓐᓄᑦ, 
ᐃᑲᔫᑎᖃᖅᑐᒻᒪᕆᐅᓂᐊᖅᐳᖅ ᐃᓪᓗᓂᒃ ᓇᒻᒥᓂᖁᑎᖃᖅᑐᓄᑦ ᓄᓇᕗᓕᒫᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᑰᓕ. 
 
ᐊᐱᖅᑯᑦ 071 - 2(1): ᑖᒃᓰᔭᐅᑎᓂᒃ ᑮᓇᐅᔭᖅᑐᙱᓂᖅᓴᐅᔾᔪᑏᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᐊᖓᔪᖅᑳᖅ ᑮᓇᔭᐅᓕᕆᔨᒃᑯᓐᓄᑦ ᐱᖁᑎᓄᑦ ᑖᒃᓯᓕᕆᓂᕐᒧᑦ 
ᐊᒻᒪᓗ ᖁᔭᓐᓇᒦᖅᐸᒋᑦ ᑐᑭᓯᒋᐊᖅᑎᑎᖅᑲᐅᒐᕕᑦ ᑖᒃᓰᑦ ᒥᒃᓵᓄᑦ ᐱᐅᓂᖅᓴᐅᓲᖑᒻᒪᑦ ᑕᑯᓗᐊᙱᒋᐊᖓ 
ᑖᒃᓰᔭᐅᑎᓂᒃ ᑮᓇᐅᔭᖅᑕᖃᕐᓂᖅᓴᐅᓂᐊᕐᒪᓪᓗ ᓂᐅᕕᐅᑎᔅᓴᑎᓐᓂᑦ ᓂᕿᑖᕈᑎᔅᓴᑎᓐᓂᑦ ᕿᑐᕐᖓᑎᓐᓄᑦ. 
 
ᐊᐱᖅᑯᑎᒐᓕ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᔨᒃᑯᑦ , $2-ᒥᓕᐊᖑᒻᒪᑕ ᑮᓇᐅᔭᐃᑦ ᓂᐊᑕᐅᓂᐊᖅᑐᑦ 
ᐲᔭᐃᓂᑐᐃᓐᓇᒃᑯᑦ ᐊᒻᒪ ᓗᓄᓇᓕᓐᓅᖅᑲᕐᓂᐊᖅᑐᑎᒃ ᐃᓪᓗᓂᒃ ᓇᒻᒥᓂᖁᑎᓕᓐᓄᑦ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ, ᐊᒡᒍᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᐅᖃᐅᓯᖃᖅᑎᓪᓗᖓ ᑮᓇᐅᔭᐃᑦ ᐸᕐᓇᐅᑎᓂᒃ 
ᓇᓗᓇᐃᖅᓯᓚᐅᕋᒪ 160-ᓛᕐᓂᐊᕐᓂᕋᖅᑐᒋᑦ ᓄᑖᑦ ᐃᓪᓗᐃᑦ ᓄᓇᕗᒻᒥ ᐃᓪᓗᓕᐅᖅᑕᐅᓂᐊᖅᑐᑦ. 
 
ᑖᒃᑯᐊᓕ $2-ᒥᓕᐊᓐ ᐱᔾᔪᑎᒋᓪᓗᒋᑦ ᐅᖃᐅᓯᕆᔭᑎᑦ. ᐊᐱᖅᑯᑕᐅᖅᑲᐅᔪᓂᑦ ᐅᐊᑦᑎᐊᕈ ᐅᖃᖅᑲᐅᒐᒪ 
ᐃᓕᓐᓂᐊᖅᑐᓕᕆᓂᕐᒥᑦ ᑖᒃᓰᔭᐅᑏᑦ ᓂᐊᑉᐸᑦᑕᕗᑦ ᐅᖓᑖᓃᒐᓛᒻᒪᑕ ᒥᓕᐊᓐ ᐊᕝᕙᖏᑕ ᓄᓇᕗᒻᒥ 
ᖃᐅᔨᒪᙱᓚᖓᓕ $2-ᒥᓕᐊᓐ ᑖᒃᑯᑎᒎᓇ, ᑭᓯᐊᓂ ᑮᓇᐅᔭᐃᑦ ᓄᐊᑕᐅᑎᓪᓗᒋᑦ ᑖᒃᓰᔭᐅᑎᒃᑯᑦ, ᐲᔭᖅᑕᐅᓲᒃᑰᕐᒪᑕ 
ᑮᓇᐅᔭᑎᒍᑦ ᐊᕐᓇᐅᑎᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᑮᓇᐅᔭᐃᑦ ᐊᒡᒍᖅᑕᐅᓪᓗᑎᒃ 
ᐊᖓᔪᖅᑳᖃᕐᕕᓐᓄᑦ ᑐᓂᔭᐅᓪᓗᑎᓪᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐃᓱᒪᔅᓴᖅᓯᐅᕈᑕᐅᓂᐊᕐᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᓚᒋᐊᕈᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄᐃ, ᑖᒃᑯᐊᖑᕗᑦ $500-ᑕᐅᓴᓐ ᐅᖃᐅᓯᕆᔭᑎᑦ, ᑕᒻᒪᕋᑖᕋᒪ. 

ᐄ, ᑐᑭᓯᕗᒍᑦ ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᑕ ᐋᑐᕚ. ᑐᕌᖅᑎᑕᐅᑉᐸᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᓄᐊᔅᓯᒪᔪᓂᒃ 
ᐲᔭᖅᑕᒥᓂᕐᓂᒃ ᑮᓇᐅᔭᓃᙶᖅᑐᑎᒃ, ᐊᐱᖅᑯᑎᒐᓕ ᐱᔪᓐᓇᕐᓂᕆᔭᖓᒍᑦ ᐃᕝᕕᑦ ᑖᒃᓰᔭᐅᑎᒃᑯᑦ 
ᑮᓇᐅᔭᖅᑐᖏᓐᓂᖅᓴᐃᑦ, ᐃᓪᓗᓂᒃ ᓇᒻᒥᓂᖁᑎᖃᖅᑐᓅᓪᓚᑦᑖᕐᓂᐊᖅᐹᑦ ᐃᓪᓗᓕᕆᔨᒃᑯᓐᓃᙱᓪᓗᑎᒃ 
ᐃᓪᓗᖁᑎᑖᖅᑎᑕᐅᓯᒪᔪᓂᒃ ᓇᒻᒥᓂᖅ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᑖᒃᓰᔭᐅᑎᒃᑯᑦ ᑮᓇᐅᔭᖅᑐᖏᓐᓂᖅᓴᐃᑦ ᐲᔭᐃᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑖᒃᓰᔭᐅᑎᖏᓐᓂᑦ, ᑖᒃᑯᐊ ᑮᓇᐅᔭᐃᑦ ᐅᑎᖅᐸᑦᑐᑎᒃ ᑮᓇᐅᔭᓕᐊᑐᐃᓐᓇᕐᓄᑦ. ᑭᐱᓯᒐᐃᒐᑦᑕ ᑮᓇᐅᔭᓂᒃ 
ᓇᓕᐊᓐᓄᑐᐃᓐᓇᖅᒐᓗᐊᖅᐸᑕ ᐱᓕᕆᐊᓄᑦ. ᓄᐊᑦᑎᔪᓐᓇᖅᐳᓯ ᑖᒃᓰᔭᐅᑎᔅᓯᓐᓂᑦ, ᐅᑎᖅᑐᑎᒃ 
ᑮᓇᐅᔭᓕᐊᑐᐃᓐᓇᕐᓄᑦ ᐊᒻᒪ ᑐᓂᐅᖅᑲᖅᑕᐅᓪᓗᑎᒃ ᒪᓕᑦᑐᑎᒃ ᐱᑕᖃᕆᐊᖃᖁᔭᐅᔪᑦ ᐊᖓᔪᖅᑳᕐᕕᓐᓂᑦ 
ᐊᔾᔨᒌᓕᖅᑎᑦᑎᓇᓱᐊᖅᐸᑉᐳᒍᑦ ᑭᓪᓕᖏᓐᓂᑦ. 
 
ᐃᓪᓗᓂᒃ ᓇᒻᒥᓂᖁᑎᖃᖅᑐᓅᕐᓂᐊᖅᐹᑦ? ᐃᑲᔫᑎᖃᕐᓂᐊᖅᐳᑦ ᐃᓪᓗᓂᒃ ᓇᒻᒥᓂᖁᑎᖃᖅᑐᑦ 
ᖃᑦᑏᓐᓇᕈᕆᐊᖅᑕᐅᓗᑎᒃ ᑖᒃᓰᔭᐅᑎᖏᑦ, ᐃᑲᔫᑎᖃᕐᓂᐊᖅᐳᖅ ᐃᓪᓗᓂᒃ ᓇᒻᒥᓂᖁᑎᖃᖅᑐᓄᑦ ᑭᓯᐊᓂ 
ᐅᖃᕈᓐᓇᙱᓚᖓ ᐃᓪᓗᓂᒃ ᓇᒻᒥᓂᖁᑎᖃᖅᑐᓄᑦ ᐱᓕᕆᐊᕐᓅᓪᓚᑦᑖᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 072 - 2(1): ᐊᓯᖏᑦ ᓯᐊᒻᒪᑎᕐᕕᐅᓯᒪᔪᑦ ᓄᓇᓖᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑐᑎᒐ ᑐᕌᖅᑎᒍᒪᔭᕋ ᓯᕗᓕᖅᑎᒧᑦ. 
 
ᑭᒡᒐᑐᖅᑐᖓ ᓄᓇᓕᓐᓂᒃ ᐃᖅᑲᓇᐃᔭᕐᕕᓐᓄᑦ ᓄᑦᑎᕆᕕᐅᓯᒪᙱᑦᑐᓂᒃ ᐊᒻᒪᓗ ᐃᓚᖏᑦ ᒪᓕᒐᓕᐅᖅᑏᑦ 
ᑭᒡᒐᑐᖅᑐᑦ ᓄᓇᓕᓐᓂᒃ ᐃᖅᑲᓇᐃᔭᕐᕕᓐᓄᑦ ᓄᑦᑎᕆᕕᐅᓯᒪᙱᑦᑐᓂᒃ. ᓯᕗᓕᖅᑎᐅᑉ ᐅᖃᐅᑎᔪᓐᓇᖅᐹᖓ, 
ᐃᓗᐊᓂ ᓄᓇᕗᑦ ᒐᕙᒪᖓᑕ, ᓄᑦᑎᕆᕕᐅᓯᒪᔪᖅ ᒐᕙᒪ, ᐊᓯᖏᓐᓃᒃ ᑲᓇᑕᒥ ᓄᓇᓕᐸᐅᔭᕐᓂᒃ ᓄᑦᑎᕆᔪᖃᖅᓯᒪᕙ 
ᐅᕙᓗ ᓄᓇᓕᓐᓄᑦ ᒐᕙᒪᖃᕐᓂᐊᑎᓪᓗᒋᑦ ᒐᕙᒪᕗᑦᑎᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᓄᑦᑎᑎᖅᕕᐅᓯᒪᓂᖅᐸᐅᔪᒍᑦ. ᖃᓇᑕᐅᑉ ᒐᕙᒪᖓ 
ᐊᓪᓚᕝᕕᓕᒃ ᑕᒪᑐᒧᖓ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕆᒍᑏᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᓇᑕᐅᑉ ᒐᕙᒪᖓ ᓄᑦᑎᖅᑎᕆᕙᓪᓕᐊᓯᔪᔪᖅ 
ᐋᓐᓂᐊᕐᕕᓕᐅᖅᐸᓪᓕᐊᓯᒐᒥᒃ ᓄᓇᓕᓕᖃᐅᖅᑐᓂ, ᑭᓯᐊᓂ ᒪᑑᕆᒋᐊᖃᓕᖅᓯᒪᔪᑦ ᐋᓐᓂᐊᕐᕕᓐᓂᒃ 
ᑮᓇᐅᔭᖅᑑᑎᑦᓴᑕᖃᕈᓐᓃᕐᒪᑦ. 
 
ᒫᓐᓇ ᐊᑐᖅᑐᒍᑦ ᐊᒥᓱᐊᓗᓐᓂᒃ ᑮᓇᐅᔭᖅᑑᑎᓂᒃ ᐊᒻᒪᓗ ᓄᑦᑎᖅᑎᕆᒌᕋᑕ ᓱᓕ. ᐊᐱᖅᑯᑎᒐ, 
ᓄᑦᑎᖅᑎᕆᕙᓪᓕᐊᓚᖓᕕᑖ ᐃᓱᖃᙱᑦᒧᑦ ᐅᕝᕙᓗ ᖃᓄᐃᔨᕙᓪᓕᐊᕙ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᒻᒪᕆᐊᓘᓯᒪᔪᖅ ᓯᕗᓪᓕᕐᒥ ᒐᕙᒪᑖᕋᑦᑕ, ᐊᒻᒪᓗ 
ᒫᓐᓇ, ᐱᒻᒪᕆᐊᓘᖏᓐᓇᖅᑐᖅ ᓄᓇᓕᓐᓄᑦ ᐊᒻᒪ ᐃᓄᐃᑦ ᐃᖅᑲᓇᐃᔮᖃᕆᐊᖃᕐᓂᖏᓐᓄᑦ. ᐊᒥᓲᓂᖅᓴᐅᓕᖅᑐᑦ 
ᐃᓄᐃᑦ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᐊᒻᒪᓗ ᐃᖏᕐᕋᑦᓯᐊᓕᖅᐸᓪᓕᐊᑐᐃᓐᓇᖅᓱᓂ ᐊᒻᒪᓗ 
ᒥᑭᓂᖅᓴᓅᖅᐸᓪᓕᐊᓚᖓᓕᖅᓱᑕ ᓄᓇᓕᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ ᖃᐅᔨᒪᔪᖓ ᐅᖃᐅᓯᕇᓐᓇᓲᖏᑦ ᒥᑭᓂᖅᓴᐃᑦ ᓄᓇᓖᑦ 
ᓯᕗᓕᖅᑎᐅᑉ, ᑭᓯᐊᓂ ᓄᓇᓖᑦ ᐃᓚᖏᑦ ᐅᖃᐅᓯᕆᕙᙱᒻᒪᒋᑦ, ᓄᑦᑎᑎᕆᕕᐅᓯᒪᓕᕋᓗᐊᖅᑎᓪᓗᒋᑦ ᓄᓇᓖᑦ 
ᐃᓚᖏᑦ, ᐃᖅᑲᓇᐃᔮᖅᑖᑎᑦᓯᑲᓐᓂᕆᐊᖃᕋᑦᑕ ᓄᓇᓕᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ ᐊᒥᓱᐊᓗᐃᑦ ᐃᓄᐃᑦ 
ᐃᓕᓐᓂᐊᕇᖅᐸᓪᓕᐊᑐᐃᓐᓇᖅᑐᑦ ᐃᖅᑲᓇᐃᔮᓂᑉᐸᓪᓕᐊᑦᓱᑎᓪᓗ. ᐃᓄᐃᑦ ᐃᓕᓐᓂᐊᕇᕋᐃᒻᒪᑕ ᑕᐃᒃᑯᑑᙱᑦᑐᑦ 
ᓄᑦᑎᑎᖅᑎᕆᕕᐅᓯᒪᔪᑦ ᓄᓇᓖᑦ ᐊᒻᒪᓗ ᓱᓕ ᐊᒥᓱᓂᒃ ᐃᖅᑲᓇᐃᔭᖅᑎᑖᖅᑎᑦᓯᒋᐊᖃᖅᑐᒍᑦ. ᑕᒪᓐᓇ ᐊᑐᖅᑕ 
ᒐᕙᒪᓕᒫᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕆᒍᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓄᑦᑎᖅᑎᕆᕕᐅᓯᒪᙱᑦᑐᓄᑦ ᓄᓇᓕᓐᓄᑦ, ᐱᓗᐊᖅᑐᒥᒃ 
ᐃᓄᑐᖃᐅᓕᕐᓗᑎᑦ, ᐱᔭᕆᐊᑐᔪᐊᓗᒃ, ᓇᒪᙵᕋᔭᕆᐊᖅ ᐱᓗᐊᖅᑐᒥᒃ ᐊᖓᔪᖅᑳᖃᕐᕕᐅᑎᓪᓗᒍ ᐃᖃᓗᐃᑦ 
ᓄᓇᕗᒻᒥ. ᓄᑦᑎᖅᑎᕆᕕᐅᓯᒪᔪᓂ ᓄᓇᓕᓐᓂ, ᐃᖏᕐᕋᔫᓕᕆᔩᑦ ᖃᒪᓂᖅᔪᐊᕐᒥ ᑮᓴᐅᔭᓕᕆᔩᓪᓗ ᐃᓪᓗᓕᒻᒥ 
ᐊᒻᒪᓗ ᐱᔭᕆᐊᑦᑐᖅᑐᐹᓘᕙᑦᑐᖅ ᓇᒧᙵᕆᐊᖃᕆᐊᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐅᖃᐅᓯᑦᓯᖃᕙᐹᓗᒃ. ᐅᖄᓚᐅᑎᑖᓛᖅᑐᒍᑦ 
ᐊᑭᖃᕆᐊᑐᙱᑦᑐᒥᒃ ᐃᓚᖓᓐᓂ ᐃᖅᑲᓇᐃᔭᕐᕕᑯᑎᑦᑕ ᐅᖄᓚᕕᑦᓴᐅᓛᓕᕐᒪᑦ ᐊᑭᖃᙱᑦᑐᒥᒃ ᒫᓐᓇᒫᕈᓗᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᓇᖅ ᐃᓱᓕᑦᑐᖅ ᒫᓐᓇ. ᓈᓴᐅᑎᓕᒃ 7. ᓈᓴᐅᑎᓕᒃ 8. ᓈᓴᐅᑎᓕᒃ 9. ᓈᓴᐅᑎᓕᒃ 
10. ᓈᓴᐅᑎᓕᒃ 11. ᓈᓴᐅᑎᓕᒃ 12. ᓈᓴᐅᑎᓕᒃ 13. ᓈᓴᐅᑎᓕᒃ 14, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 
ᐊᖓᔪᖅᑳᖅ ᐄᑐᐊ ᐲᑯ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ 
 
ᓴᖅᑭᑕᐅᔪᑦ ᐸᐃᑉᐹᑦ ᑎᑎᕋᖅᓯᒪᔪᑦ 012 - 2(1): ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᑦ, 2002-03 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓕᐊᓇᐃᒍᓱᑉᐳᖓ ᓴᖅᑮᔪᓐᓇᕋᒪ ᐅᓪᓗᒥ 2002-03 
ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓂᒃ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ. ᒪᓕᑦᑐᒍᑦ ᑎᑎᕋᖅᓯᒪᔪᖅ 18 ᑭᒃᑯᑐᐃᓐᓇᐃᑦ 
ᓯᓚᑦᑐᕐᓴᖅᕕᒃᑯᑦ ᒪᓕᒐᑦ, ᑲᑎᒪᔨᖏᑦ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᓴᖅᑮᔭᕆᐊᖃᖅᓯᒪᒻᒪᑕ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓂᒃ ᓇᓗᓇᐃᖅᓯᔪᓂᒃ ᐱᓕᕆᐊᕆᔭᐅᒧᓂᒃ ᓯᓚᑦᑐᕐᓴᖅᕕᑯᓐᓂᒃ ᐊᕐᕌᒍᑕᒫᑦ. 

ᑖᓐᓇ ᐅᓂᒃᑳᖅ ᐱᑕᖃᑦᑎᑦᑎᔪᖅ ᐊᑦᔨᓐᖑᐊᓂᒃ. ᐊᑦᔨᓐᖑᐊᖏᑦ ᐃᓕᓐᓂᐊᕋᔅᓴᐅᔪᑦ ᓯᓚᑦᑐᕐᓴᖅᕕᑯᑎᒍᑦ ᐊᑐᓂᒃ 
ᐊᕕᑦᑐᖅᓯᒪᔪᓂ ᐊᒻᒪᓗ ᐱᓕᕆᐊᕆᔭᖏᓐᓂᒃ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᐊᒻᒪᓗ NRI ᐃᓕᓐᓂᐊᕐᓇᐅᑉ ᐊᕐᕌᒍᐊᓂ 
2002-03. ᐱᖃᓯᐅᔾᔨᒻᒥᔪᖅ ᑮᓇᐅᔭᖏᑕ ᑎᑎᕋᖅᓯᒪᓂᖏᓂᒃ ᐊᕐᕌᒍᐊᓄᑦ 2002-03. ᐅᖃᖅᑏ, 
ᐊᓕᐊᓇᐃᒍᓱᑉᐳᖓ ᑐᓂᓯᒍᓐᓇᕐᕋᒪ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᒃ ᓯᓚᑦᑐᕐᓴᖅᕕᒃᑯᑦ ᒪᓕᒐᓕᐅᖅᑎᓄᑦ 
ᑐᓴᐅᒪᔾᔪᑎᒋᔭᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ. ᓈᓴᐅᑎᓕᒃ 15. ᓈᓴᐅᑎᓕᒃ 16. ᓈᓴᐅᑎᓕᒃ 
17. ᓈᓵᐅᑎᓕᒃ 18. ᓈᓵᐅᑎᓕᒃ 19. ᓈᓴᐅᑎᓕᒃ 20, ᑲᒪᒋᔭᐅᓂᖏ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ 
ᐊᓯᖏᓪᓗ. ᐃᕝᔭᒍᑕᐃᓚᒃ ᐃᒃᓯᕙᐅᑕᐅᓂᐊᕐᒪᑦ ᓄᖅᑲᖓᑲᐃᓐᓇᓚᐅᕐᓗᑕ. 
 
ᐃᖅᓱᒃᑎ… 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 15:15 ᐊᒻᒪᓗ ᐱᒋᐊᓕᖅᑭᒃᑐᑎᒃ 15:43-ᒥ.  
 

ᑲᑎᒪᔾᔪᑎᒃᓴᖅ 20: ᑲᒪᒋᔭᐅᓂᖏᑦ ᑲᑎᒪᔨᑐᐃᓐᓇᕐᓄᑦ ᒪᓕᒐᒃᓴᐃᑦ ᐊᒻᒪᓗ ᐊᓯᖏᑦ 
 
ᐃᒃᓯᕙᐅᑕᖅ (ᐃᕝᔭᒍᑕᐃᓚᒃ)(ᑐᓵᔨᒃᑯᑦ): ᐱᒋᐊᖅᑎᒍᒪᓪᓗᒋᑦ ᑲᑎᒪᔨᕋᓛᑦ. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, 
ᐅᑯᐊᖑᕗᑦ ᑲᑎᒪᒡᔪᑎᒃᓴᐃᑦ, ᒪᓕᒐᒃᓴᖅ 2. ᑲᑎᒪᔨᕋᓛᑦ ᐊᖏᖅᐸᑦ ᐱᓕᕆᐊᖃᕐᓂᕐᒥᒃ ᒪᓕᒐᒃᓴᒥᒃ 2. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ ᓯᕗᓪᓕᖅᐹᒥ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. 
ᐊᖏᖃᑎᒌᑉᐱᑕ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐅᖃᐅᓯᓐᖓᐅᑎᖃᖁᓪᓗᒍ. ᐊᖓᔪᖅᑳᖅ ᐳᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᖏᕆᐊᖃᖏᑦᑐᑎᒃ ᐅᖃᐅᓯᓐᖓᐅᑎᖃᑦᑎᓪᓗᑎᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᖏᕆᐊᑐᙱᓚᑎᑦ ᒪᑐᐃᖅᓯᓂᕐᒧᑦ ᐅᖃᐅᓯᖃᖅᑎᓪᓗᑎᑦ. 
 
ᐊᖓᔪᖅᑳᖅ ᓚᕖᓐᓂᐊ ᐳᕋᐅᓐ: ᒪᒥᐊᓇᖅ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ ᐱᕕᔅᓴᖃᖅᑎᑕᐅᒐᒪ 
ᐅᖃᐅᓯᖃᕐᓂᐊᕐᓗᖓ 2004-2005 ᓇᓚᐅᑦᑖᖅᑕᐅᓯᒪᔪᓂᑦ ᐊᒻᒪᓗ ᐱᓕᕆᐊᔅᓴᓄᑦ ᐸᕐᓇᐅᑎᓄᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ. ᐱᒋᐊᓚᐅᙱᓂᓐᓂᑦ ᓇᓗᓇᐃᖅᓯᖅᑳᕈᒪᕗᖓ ᐊᖓᔪᖅᑳᑉ ᑐᖏᓕᐊᓂᑦ ᕗᕋᐃᔭᓐ 
ᕙᓚᐃᓐ ᐊᒻᒪᓗ ᐃᑲᔪᖅᑎᖓ ᑎᒥᐅᔪᓄᑦ ᐱᔨᑦᓯᕋᖅᑎᒃᑯᓐᓄᑦ, ᕕᒃᑐ ᑐᑐ. 
 
(ᑐᓵᔨᒃᑯᑦ) ᐃᒃᓯᕙᐅᑖᖅ, ᐋᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖅᐳᑦ ᐱᕙᓪᓕᐊᑎᑦᒃᑎᓂᕐᒥᑦ ᐊᒻᒪᓗ 
ᓴᖅᑭᔮᖅᑎᑦᑎᓂᕐᒥᑦ ᐱᔨᑦᓯᕋᕐᓂᐅᔪᓂᑦ ᐊᒻᒪᓗ ᐱᓕᕆᐊᔅᓴᓂᒃ ᐱᓕᕆᐊᖃᖅᑐᑎᒃ ᑎᒥᒃᑯᑦ, ᐃᓱᒪᒃᑯᑦ ᐊᒻᒪᓗ 
ᐃᓅᓯᓕᕆᓂᕐᒥᑦ ᐋᓐᓂᐊᖅᑕᐃᓕᑎᑦᑎᓇᓱᐊᕐᓂᕐᒥᑦ ᓄᓇᕗᒻᒥᐅᓄᑦ. (ᑐᓵᔨ ᓄᖅᑲᖅᐳᖅ) ᑕᑯᓐᓇᒐᕆᔭᕗᑦ 
ᖃᓪᓕᕚᓪᓕᖅᑎᑦᑎᓇᓱᐊᖅᑐᑕ ᐊᖏᕐᕋᒧᑦ ᐃᓘᓐᓇᖏᓐᓄᑦ, ᐅᑭᐅᖅᑕᖅᑐᒥᐅᑎᒎᖅᑐᓂᒃ ᐱᓕᕆᐊᖑᒋᐊᓕᓐᓂᑦ 
ᐱᓕᕆᐊᖃᖅᑎᓪᓗᑕ. ᑐᑭᖃᖅᑐᓂ ᓴᙱᓕᖅᐹᓪᓕᖅᑎᑦᑎᓂᕐᒥᑦ ᐋᓐᓂᐊᖅᑐᓕᕆᓂᕆᔭᑦᑎᓐᓂᑦ. 

ᑐᑭᖃᖅᐳᖅ ᐃᓕᓐᓂᐊᖅᑎᑦᑎᓂᕐᒥᑦ ᐃᓄᓐᓂᒃ, ᓲᕐᓗ ᒪᕐᕉᒃ ᐃᓅᒃ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᓂᒃ 
ᐱᔭᕇᕋᑖᓚᐅᖅᑑᓐᓄᒃ, ᐊᑐᐃᓐᓇᐅᑎᑦᑎᓗᑎᒃ ᐃᓕᖅᑯᓯᑐᖃᖅᑎᒎᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐃᓄᓕᕆᓂᕐᒧᑦ ᐃᓄᑦᑎᑑᕐᓗᑎᒃ. ᑐᑭᖃᖅᐳᖅ ᐱᕙᓪᓕᐊᑎᑦᑎᓂᕐᒥᑦ ᐸᕐᓇᐅᒻᒥᑦ ᐊᒥᓱᕈᒃᑲᓐᓂᖁᓪᓗᒋᑦ 
ᐃᕐᓂᓱᔅᓰᕖᑦ. ᑐᑭᖃᖅᐳᖅ ᐊᓯᔾᔩᓂᕐᒥᑦ ᖃᓄᐃᓂᕆᔭᑦᑎᓐᓂᑦ ᒪᑭᒪᒐᓱᐊᕐᓂᖅ ᐱᕈᖅᐹᓪᓕᖁᓪᓗᒍ. ᑕᒪᒃᑯᐊ 
ᐱᓇᓱᐊᖅᑕᐅᔪᑦ ᓴᖅᑮᕗᑦ ᑲᔪᓯᔪᓂᒃ ᐱᓇᓱᐊᕐᓂᕆᔭᑦᑎᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 
 
2004-2005-ᒧᑦ ᐋᓐᓂᐊᖅᑐᓕᕆᔨᒃᑯᑦ ᓂᔭᐅᓯᒪᕗᑦ ᑮᓇᐅᔭᓂᒃ $210-ᒥᓕᐊᓐ, 879-ᑕᐅᓴᓂᒃ. $182-ᒥᓕᐊᓐ 
244-ᑕᐅᓴᓐ ᑐᓂᔭᐅᓂᐊᖅᑐᑎᒃ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᐊᑐᕐᓕᐊᖅᑐᓗᑦ ᐊᒻᒪ ᐃᓚᓕᐅᔾᔨᓪᓗᑎᒃ 
ᑮᓇᐅᔭᖅᑖᕈᓯᐊᖅᑎᑦᑎᓂᕐᒧᑦ ᐱᖓᓲᔪᖅᑐᓄᑦ ᑕᖅᑭᓄᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᓄᑖᓐᓄᒃ 
ᐋᓐᓂᐊᕖᓐᓄᒃ ᑲᖏᖅᖠᓂᕐᒥᑦ ᐊᒻᒪᓗ ᐃᖃᓗᑦᑑᑦᑎᐊᕐᒥᑦ. ᐃᓚᓕᐅᑎᓪᓗᒋᑦ $28-ᒥᓕᐊᓐ 635-ᑕᐅᓴᓐ 
ᐊᖓᔪᖅᑳᕐᕕᐅᑉ ᑮᓇᐅᔭᑎᒍᑦ ᐸᕐᓇᐅᑎᖏᓐᓄᑦ ᐊᑭᑐᔪᓄᑦ ᐱᓕᕆᐊᓅᖓᔪᑦ. 
 
ᐃᒃᓯᕙᐅᑖᖅ, ᐊᒥᓱᓂᒃ ᐱᔾᔪᑎᖃᖅᐳᖅ ᑲᔪᓯᔪᓂᒃ ᐊᐅᓚᑦᑎᓂᕐᒧᑦ ᐊᑐᓗᐊᕐᓂᑯᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ. 
ᑮᓇᐅᔭᖅᑐᖅᑐᑦ ᓲᕐᓗ ᓇᒻᒥᓂᖁᑎᓕᓐᓃᙶᖅᑐᓄᑦ ᐋᓐᓂᐊᓯᐅᖅᑎᓄᑦ, ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᓄᑦ 
ᐊᒻᒪᓗ ᓄᓇᕗᑦ ᓯᓚᑖᓐᓂᑦ ᐋᓐᓂᐊᕕᒻᒥᑦ ᑲᒪᒋᔭᐅᒋᐊᖃᖃᑦᑕᖅᑐᓄᑦ ᐊᑭᑦᑐᕆᐊᕈᔾᔭᐅᖃᑦᑕᖅᐳᑦ ᐊᒥᒐᕇᖅᑐᓂᒃ 
ᑮᓇᐅᔭᓂᒃ. ᐋᔩᕈᑕᐅᕋᑖᓚᐅᖅᑐᖅ ᐃᑲᕐᕋᕐᒧᑦ ᐊᑭᓕᖅᓲᑕᐅᓂᐊᖅᑐᑦ ᐋᓐᓂᐊᓯᐅᖅᑎᓄᑦ ᑳᓐᑐᕌᖃᖅᑐᓄᑦ 
ᓇᒻᒥᓂᖁᑎᖃᖅᑎᐅᔪᓂᒃ, ᐊᑯᓂᐅᓂᐊᙱᑦᑐᒨᖓᔪᑦ ᑲᒪᒋᔭᖃᕐᓂᕐᒧᑦ ᐊᑭᓕᐅᑕᐅᕙᑦᑐᓄᑦ. 
 
ᓂᕆᐅᒋᔭᐅᔪᒥᑦ ᐋᓐᓂᐊᓯᐅᖅᑎᓂᒃ ᐊᒥᒐᕐᓂᐊᕐᓂᖓᓄᑦ 2006-ᒥ, ᓄᓇᕗᑦ ᐊᑭᕋᖅᑑᑎᖃᑕᐅᓕᖅᑎᓪᓗᒍ 
ᐋᓐᓂᐊᓯᐅᖅᑎᑖᕋᓱᐊᖅᑐᑎᒃ ᑲᓇᑕᒥ ᐊᒻᒪᓗ ᐊᒥᐊᓕᑲᐃᑦ ᓄᓇᖓᓐᓂᑦ. ᐱᓯᒪᑦᑏᓐᓇᕋᓱᐊᕐᓂᖅ 
ᐃᖅᑲᓇᐃᔭᖅᑎᓂᒃ, ᑲᑎᑦᑐᒋᑦ ᐃᓕᓐᓂᐊᖅᑎᑕᐅᓂᖏᑦ ᐋᓐᓂᐊᓯᐅᖅᑏᑦ ᓄᓇᕗᒻᒥ ᖃᑦᑏᓐᓇᕈᕐᓂᐊᖅᑐᒋᔭᐅᕗᑦ 
ᐊᑦᑕᑎᖃᕐᓂᑎᓐᓂᑦ ᓇᒻᒥᓂᖁᑎᓕᓐᓃᙶᖅᑐᓂᒃ ᐋᓐᓂᐊᓯᐅᖅᑎᓂᒃ. ᐱᓯᒪᑦᑏᓐᓇᕋᓱᐊᕐᓂᖅ ᐊᒻᒪᓗ 
ᐃᖅᑲᓇᐃᔭᓕᖅᑎᑦᑎᓂᖅ ᐋᓐᓂᐊᓯᐅᖅᑎᓂᒃ ᑲᑐᔾᔨᓪᓗᑎᒃ ᐋᓐᓂᐊᖅᑐᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᑦ 
ᑲᑎᖃᑎᒌᔅᓯᒪᕗᑦ ᐅᖃᐅᓯᖃᕐᓂᐊᕐᓗᑎᒃ ᓇᐅᒃᑯᑦ ᐊᐅᓚᓂᖃᑦᑎᐊᕐᒪᖔᑕ ᐊᒻᒪᓗ ᓇᐅᒃᑯᑦ ᐊᓯᔾᔩᒋᐊᖃᕐᒪᖔᑦᑕ. 
 
ᐊᑯᓂᐅᓂᐊᙱᑦᑐᖅ ᐱᓇᓱᐊᖅᑕᐅᔪᑦ ᑲᔪᓯᑎᑦᑎᓂᖅ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒥᑦ 
ᐊᑐᖃᑦᑕᖅᑐᑎᒃ ᑕᑯᔅᓴᐅᑦᑕᐅᑎᒋᔪᒃᑯᑦ . ᐋᓐᓂᐊᖅᑐᓕᕆᔨᒃᑯᑦ ᐅᑎᖅᑎᑦᑎᓯᒪᕗᑦ ᐊᒥᓱᑲᓪᓚᓐᓂᑦ ᓄᓇᕗᒻᒥᐅᓂᑦ 
ᐊᑭᓂᐅᓂᐊᖅᑐᒥᑦ ᖃᓪᓗᓈᑦ ᓄᓇᖓᓐᓂᑦ ᐋᓐᓂᐊᕕᒻᒦᑎᑕᐅᓚᐅᖅᑐᓂᑦ. ᑲᑎᒃᑲᓐᓂᑎᑦᑎᖃᑦᑕᕐᓂᖅ 
ᐋᓐᓂᐊᕕᓕᐊᖅᓯᒪᔪᓂᒃ ᐃᓚᒥᓐᓄᒃ ᐊᒻᒪᓗ ᓄᓇᓕᒥᓐᓄᑦ ᓴᖅᑭᔮᕐᓂᖅᓴᐅᓕᖅᐳᖅ ᑕᑯᓐᓇᒐᐅᔪᓂᒃ 
ᐊᖏᕐᕋᒦᑎᑦᑎᓇᓱᐊᕐᓂᕐᒧᑦ. ᑮᓇᐅᔭᐃᑦ ᖃᓪᓗᓈᓅᖅᑲᖃᑦᑕᓚᐅᖅᑑᒐᓗᐊᑦ ᐊᑐᖅᑕᐅᔪᓐᓇᕐᓂᐊᓕᖅᐳᑦ 
ᓄᓇᕗᒻᒥᐅᓂᑦ ᐃᓕᓐᓂᐊᖅᑎᑦᑎᓂᕐᒧᑦ. 
 
ᑕᒪᓐᓇ ᐃᓚᒋᑐᐃᓐᓇᖅᐹ ᐅᑦᑑᑎᐅᔪᓐᓇᖅᑑᑉ ᐋᓐᓂᐊᖅᑐᓕᕆᔨᒃᑯᑦ ᐊᓯᔾᔩᕙᓪᓕᐊᓂᖏᓐᓂᑦ ᒪᑭᒪᒐᓱᐊᓂᕐᒧᑦ 
ᐊᒃᓱᕈᕈᑕᐅᓚᐅᖅᑐᓄᑦ ᒪᑭᒪᒐᓱᐊᕈᑎᔅᓴᑦᑎᐊᕙᐅᓕᕐᓗᓂ. ᐅᐱᒍᓱᑦᑎᐊᖅᐳᖓ ᑕᒪᓐᓇ ᐅᑦᑑᑕᐅᔪᓐᓇᕐᒪᑦ 
ᓄᓇᓕᒻᒥᐅᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᑲᔪᖅᓱᖅᑕᐅᓂᐊᖅᑐᑎᒃ ᐃᓚᒋᐊᕈᑏᓐᓄ ᒪᕐᕉᓐᓄᒃ ᐋᓐᓂᐊᕖᓐᓄᑦ 
ᑲᖏᖅᖠᓂᕐᒥᑦ ᐊᒻᒪᓗ ᐃᖃᓗᑦᑑᑦᑎᐊᕐᒥᑦ. 
 
ᑳᓐᑐᕌᑦ ᕘᔅᑎᐅᒃᑯᑦ ᐊᒻᒪᓗ ᑲᓇᐃᑎᐊᓐᑯᑦ ᖃᖓᑕᓲᓕᕆᔨᒃᑯᓐᓄᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᐅᔾᔨᖃᑦᑕᕐᓂᕐᒧᑦ 
ᑐᐊᕕᕐᓇᖏᑦᑐᒃᑯᑦ ᓱᐱᔫᒃᑯᑦ ᓂᕆᐅᒋᔭᐅᕗᖅ ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᓂᐊᕆᐊᖓ $500-ᑕᐅᓴᓂᒃ ᐊᕐᕌᒍᒥ, 
ᑭᓯᐊᓂᓕ ᐱᒻᒪᕆᐅᓂᕐᓴᐅᔪᖅ, ᑕᒪᒃᑯᐊ ᓄᑖᖑᔪᑦ ᐊᖏᖃᑎᒌᒍᑕᐅᔪᑦ ᐊᔾᔨᒌᔾᔪᒥᑎᑦᑎᕗᑦ ᖃᖓᑦᑕᐅᑎᓄᑦ 
ᐊᑭᖏᓐᓄᑦ ᖃᖓᑕᓂᐅᕙᒃᑐᓄᑦ. 
 
ᐃᒃᐱᒋᒋᐊᓗᐊᕐᓯᒪᒻᒥᒪᕗᑦ ᑕᒪᒃᑯᓇᓂ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᒪᓕᒃᑐᖅ ᐃᓄᐃᑦ ᐅᒃᐱᕆᔭᖏᓐᓂᒃ 
ᑕᒪᒃᑯᓄᖓ ᐋᓐᓂᐊᑕᐃᓕᒪᓂᕐᒧᑦ ᐊᒻᒪᓗ ᐊᕙᑎᒧᑦ. ᐊᕙᑎᑦᑎᑐᑦ, ᑕᒪᓐᓇ ᐋᓐᓂᐊᖅᑕᐃᓕᒪᓂᐅᔪᖅ 
ᐱᔭᕆᐊᑐᔪᒻᒪᑦ ᑲᒪᒋᔭᕆᐊᖃᖅᑕᕗᑦ. ᖃᐅᔨᒪᔪᒍ ᓱᕈᖅᑕᐃᓕᒪᓇᓱᐊᕐᓗᒍ ᐃᒪᕆᔭᕗᑦ ᐅᐱᓐᓇᕋᓂ ᑕᒪᒃᑯᐊ  

ᐃᖃᓗᐃᑦ ᐊᒻᒪᓗ ᓇᑏᑦ ᐊᒻᒪ ᕿᓚᓗᒐᐃᑦ ᐊᒃᑐᖅᑕᐅᓂᖃᕐᓂᐊᖅᑐᑦ. ᑕᐃᒪᓕ, ᑕᒪᒃᑯᐊ ᓂᕿᕗᑦ 
ᐃᒃᐱᓐᓇᕐᓂᖃᕋᔭᕆᕗᑦ, ᑕᒪᓐᓇ ᖃᐅᔨᒪᕗᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. ᑕᒪᒃᑯᐊ ᖁᑦᑎᓐᓂᐅᔪᑦ 
ᐊᑉᐸᓯᓐᓂᐅᐅᔪᑦ ᑭᑐᐃᓐᓇᕐᓂᒃ ᓇᓕᒧᒌᓕᕐᓯᒪᔭᕆᐊᖃᕐᒪᑎᒃ. ᓇᓕᐊᑦ ᐊᓯᓐᓇᓕᒍᓂ, ᑕᒪᓐᓇ ᓱᕋᒍᓐᓇᕐᒪᑦ. 
 
ᓄᓇᕗᒻᒥᐅᑕᐅᓪᓗᑕ, ᐊᒥᓱᓂᒃ ᐊᒃᓱᕉᑎᒃᓴᖃᕋᑦᑕ ᑕᒪᒃᑯᐊᓗ ᐊᒥᓱᑦ ᐊᑦᑐᐊᓪᓚᕆᑦᑐᑎᒃ ᐊᓐᓂᐊᖅᑕᐃᓕᒪᓂᕐᒧᑦ 
ᐃᓅᓯᓕᕆᓂᕐᒧᓪᓗ ᓄᓇᕗᒻᒥ. ᖃᐅᑕᒫᑦ ᐃᓅᓯᐅᔪᑦ ᓄᓇᕗᒻᒥ ᐊᒃᑐᖅᑕᐅᕙᒃᑐᑦ ᐃᒻᒥᓃᖅᐸᒃᑐᓄᑦ, 
ᓂᕆᔭᒃᓴᖃᑦᑎᐊᖏᓐᓂᕐᒧᑦ ᐊᓂᖅᑎᕆᓂᕐᒧᑦ ᐊᑲᐅᓐᖏᓕᐅᕈᑎᖃᖅᑐᓄᑦ. ᐃᓅᕙᓪᓕᐊᔪᑦ ᐊᒥᓱᐊᓘᓪᓗᑎᒃ 
ᐃᓄᓯᕆᓂᐊᖅᑕᕗᓪᓗ ᐊᕐᕌᒍᖏᑦ ᐊᑦᑎᓐᓂᕐᓴᐅᓪᓗᑎᒃ. ᑭᒃᑯᑐᐃᓐᓇᕐᓂᒃ ᐃᓕᓐᓂᐊᖅᑎᑦᑎᕙᓪᓕᐊᓂᕐᒧᑦ, ᑕᒪᒃᑯᐊ 
ᓯᐊᒻᒪᖅᑎᓐᖏᓂᕐᓴᕆᔪᓐᓇᖅᑕᕗᑦ ᐋᓐᓂᐊᖑᔪᑦ, ᓴᖅᑭᔮᖅᑎᑦᑎᓂᕐᓴᐅᓗᑕ ᖃᓄᐃᓐᖏᑦᑐᒥᒃ ᐊᒻᒪᓗ 
ᐃᓅᑯᑖᓐᓇᓂᕐᓴᐅᔪᒥᒃ. ᑕᒪᒃᑯᓂᖓ ᓴᖅᑭᔮᖅᑎᑦᑎᑲᓐᓂᕐᒥᒃ ᔭᒐᐃᑎᑦᑎᔪᓐᓇᕋᓗᐊᕐᒪᑕ ᐋᓐᓂᐊᖑᔪᓂᒃ, 
ᐱᓗᐊᖅᑐᒥᓪᓗ ᑭᒍᓪᓗᓐᓂᐅᖃᑦᑕᖅᑐᖅ ᓄᓇᕗᒻᒥᐅᑦ ᓱᕈᓯᖏᓐᓂᒃ ᐊᒻᒪ ᐊᓯᖏᑦ ᐋᓐᓂᐊᖑᔪᑦ 
ᐊᑉᐸᓯᕐᓂᕐᓴᐅᔪᓐᓇᖅᑐᑦ. ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ ᓴᖅᑭᔮᖅᑎᑦᑎᓂᕐᓴᐅᓂᕐᒧᑦ, 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᑲᔪᖅᑐᐃᔪᑦ ᓄᓇᕗᒻᒥᐅᓂᒃ ᐱᕈᖅᐸᓪᓕᐊᑎᓪᓗᒋᑦ 
ᖃᓄᐃᓐᖏᑦᑎᐊᖅᑐᓂᒃ ᐃᓄᓐᓂᒃ. 
 
ᖁᕕᐊᒋᖃᑦᑕᖅᑕᕗᑦ ᖃᓄᐃᓐᖏᑦᑎᐊᕐᓂᖅ ᑎᒥᑦᑎᐊᕆᓐᓂᖅ ᐃᓚᑦᑎᓐᓄᑦ ᐊᒻᒪᓗ ᐃᓕᑕᕐᓯᔪᓐᓇᖅᑐᑕ ᑕᒪᒃᑯᐊ 
ᖃᓄᐃᓐᖏᑦᑎᐊᖅᑐᑦ ᐃᓚᒋᖑᔪᑦ ᓴᖅᑮᔪᓐᓇᕐᒪᑕ ᖃᓄᐃᓐᖏᑦᑎᐊᖅᑐᓂᒃ ᓄᓇᓕᐅᔪᓂᒃ. ᖁᕕᐊᓱᒃᐳᖓ ᑕᒪᓐᓇ 
ᐱᓕᕆᕕᒋᔭᕋ ᐱᕙᓪᓕᐊᑎᓪᓗᒍ, ᑭᓯᐊᓂᓕ ᖃᐅᔨᒪᐃᓐᓇᕐᓗᑕ ᐊᖁᓴᕐᓯᖃᑦᑕᕋᑦᑕ ᓱᓕ ᑮᓇᐅᔭᑎᒍᑦ ᐊᒥᒐᕐᓯᓂᕐᒥᒃ 
ᐃᖅᑲᓇᐃᔭᖅᑎᓂᓪᓗ. ᐊᐅᓚᓇᓱᐊᕐᓗᑕ ᐊᑐᓗᐊᕐᒪᓗᑕ ᐃᖅᑲᓇᐃᔭᖅᑎᓂᒃ ᐊᒥᒐᕐᓯᕕᔾᔪᐊᖅᑎᓪᓗᑕ, 
ᐱᓕᕆᕕᒋᔭᕗᑦ ᑲᒪᒋᔭᖃᖅᐳᑦ ᐃᓅᓯᕐᓂᒃ ᑐᖁᓂᕐᓂᒃ. ᐃᖅᑲᓇᐃᔮᕆᔭᕗᑦ ᐃᒪᐃᑦᑕᕆᐊᖃᕋᓗᐊᕐᒪᑦ 
ᓴᖅᑭᔮᖅᑎᑦᑎᓗᑕ ᖃᓄᐃᓐᖏᑦᑎᐊᕐᓂᕐᒥᒃ ᐊᒻᒪ ᐅᒃᐱᕈᓱᒃᑐᖓ ᑕᒪᒃᑯᐊ ᐱᒋᐊᕈᓐᓇᕐᒪᑕ ᖃᓄᐃᓐᖏᑎᐊᕐᓂᐅᔪᑦ 
ᐊᖏᕐᕋᕆᔭᐅᔪᓂ ᖃᓄᐃᓐᖏᑦᑎᐊᕐᓂᕐᓴᐅᓗᑎᒃ ᐊᑐᓂᑦ ᐃᓄᖏᑦ ᓄᓇᕗᒻᒥᐅᑦ. 
 
ᐃᒃᓯᕙᐅᑕᖅ, ᖁᔭᓐᓇᒦᕈᒪᔪᖓ ᐃᓕᓐᓂᒃ ᐊᒻᒪ ᒪᓕᒐᓕᐅᖅᖁᔭᓐᓇᒦᒃ ᐅᖃᖅᑎ.ᔪᓂᒃ ᐃᓕᓐᓄᑦ ᐅᖃᕈᓐᓇᕋᒪ ᐊᒻᒪ 
ᑐᓐᖓᓱᑦᑎᑦᔪᒪᓪᓗᖓ ᐊᐱᖅᑯᑕᐅᔪᓂᒃ ᐱᔾᔪᑎᖃᖅᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᑦ ᑮᓇᐅᔭᓄᑦ 
ᐊᑐᖅᑐᒃᓴᐅᔪᓄᑦ ᐱᓕᕆᐊᓄᑦ ᐸᕐᓇᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. (ᑐᓴᔨᒃᑯᑦ ᓄᖅᑲᖅᑐᖅ): ᐊᐱᕐᓱᖅᑕᐅᕕᒻᒧᕈᒪᒍᕕᑦ. 
ᐃᖅᑲᓇᐃᔭᖅᑎᒋᔭᕐᓂᒃ ᓇᒃᓴᕈᒪᕕᑦ ᐊᐱᕐᓱᖅᑕᐅᕕᒻᒧᑦ? ᐃᖅᓱᒃᑏ, ᒪᓕᒃᑎᓚᐅᒃᑭᑦ ᐊᐱᕐᓱᖅᑕᐅᓂᐊᖅᑐᑦ. ᐊᕐᓇᖅ 
ᐊᖓᔪᖅᑳᖅ ᐅᖃᐅᓯᕆᓚᐅᒃᑭᒃ ᐃᓚᒋᔭᒃᑭᒃ.  
 
ᐊᖓᔪᖅᑳ ᓚᕕᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ, ᑐᓵᕋᑖᓐᖏᓐᓇᒃᑭᑦ. 
ᐅᖃᒃᑲᓐᓂᕈᓐᓇᖅᐱᑦ?. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳᖅ. ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑎᑎᑦ. 
 
ᐊᖓᔪᖅᑳ ᓚᕕᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᖏᕐᓯᔭᕆᐊᖃᖅᐸᓪᓚᐃᔪᖓ. ᐊᒃᓱᐊᓗᒃ 
ᓇᓗᓇᕐᒪᑦ. ᒪᒥᐊᓇᖅ. ᑕᓕᖅᐱᓐᓂ ᑐᖏᓕᕋ ᑑᓂ ᐸᓚᐃᔾ ᓴᐅᒥᓐᓂᓗ ᕕᒃᑐ ᑐᑐ, ᑐᖏᓕᕐᒪ ᐃᑲᔪᖅᑎᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒃᑯᐊ ᑲᑎᒪᔨᕋᓛᖑᐃᓐᓇᖅᑐᑦ ᐅᖃᐅᓯᒃᓴᖃᖅᐸᑦ? ᑲᔪᓯᒋᑦ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᖏᑦ ᑲᑎᒪᔨᕋᓛᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᕿᒥᕐᕈᓯᒪᒻᒪᑕ ᑮᓇᐅᔭᐃᑦ ᓈᓚᐅᒃᑖᖅᑕᐅᓯᒪᔪᑦ ᐊᒻᒪᓗ ᐱᓕᕆᐊᕐᒧᑦ ᐸᕐᓇᒍᑎᖓ ᐱᓕᕆᕕᐊᑕ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒎᐊᓄᑦ 2004-2005 ᐊᒻᒪᓗ 
ᐊᓕᐊᓇᐃᒍᓱᑉᐳᖓ ᐅᖃᐅᓯᓐᖓᐅᑎᖃᕈᓐᓇᕋᒪ. 

ᑲᑎᒪᔨᕋᓛᑦ ᖃᐅᔨᒪᔪᑦ ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᒪᑎᑦᑎᓂᕐᒧᑦ ᑮᓇᐅᔭᑦ ᐊᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ 2004-2005 ᓴᖅᑮᔪᑦ 25-ᐳᓴᓐᒥᒃ ᑲᑎᑦᑐᒋᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᑎᑦᑎᓂᖏᓐᓄᑦ ᑮᓇᐅᔭᖅᑐᕈᑎᐅᔪᒪᔪᑦ. ᑲᑎᒪᔨᕋᓛᑦ ᑐᑭᓯᔪᑦ 
ᐊᖏᓪᓕᒋᐊᖅᓯᒪᒐᓗᐊᖅᑎᓪᓗᒍ ᐊᕐᕌᓂ ᓴᓂᖅᕙᒃᑕᐅᓯᒪᔪᓂᒃ, ᓈᒻᒪᓐᓂᕆᔭᖓ ᑮᓇᐅᔭᖁᑎᓪᓗᐊᑕᖓ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᓱᕐᕋᖏᑦᑐᖅ ᐃᓱᒫᓘᓇᖅᐳᖅ. 
 
ᑲᑎᒪᔩᑦ ᑲᑎᒪᔨᕋᓛᓄᑦ ᐃᓕᑕᖅᓯᔪᑦ ᑖᓐᓇ ᐱᓕᕆᕕᒃ ᐊᒃᓱᕈᐃᓐᓇᕐᓂᐊᕐᓂᖓᓂᒃ, ᐱᓗᐊᖅᑐᒥᒃ 
ᐱᓕᕆᐊᖃᑦᑎᓪᓗᒋᑦ ᐊᐅᓚᑕᒃᓴᐅᖏᑦᑐᓂᒃ ᑮᓇᐅᔭᐃᕈᑎᓂᒃ ᑐᕌᖓᔪᑦ ᒪᑯᓄᖓ ᓴᖅᑭᑲᓪᓚᖃᑦᑕᕐᓂᕆᔭᖓ 
ᐋᓐᓂᐊᓇᖅᑑᑉ ᐅᕝᕙᓘᓐᓃᑦ ᐊᓯᖏᑦ ᐃᓱᒫᓗᓇᖅᑐᑦ. ᑭᓯᐊᓂᓕ, ᑲᑎᒪᔨᕋᓛᑦ ᐃᓱᒪᕗᑦ ᐊᒥᓲᒻᒪᑕ 
ᖃᐅᔨᒪᔭᐅᒋᐊᕈᓐᓇᖅᑐᑦ ᑮᓇᐅᔭᖅᑐᕈᑎᐅᔪᑦ ᐊᒻᒪᓗ ᐱᕙᓪᓕᐊᔭᐅᒍᓐᓇᓂᖅᓴᐅᓪᓗᑎᒃ 
ᐊᑐᓐᖏᓂᖅᓴᐅᓇᓱᐊᕐᓂᒃᑯᑦ ᐅᕝᕙᓘᓐᓂᑦ ᐸᕐᓇᓯᒪᑦᑎᐊᓂᖅᓴᒃᑯᑦ ᑮᓇᐅᔭᖅᑐᕈᑎᓄᑦ. 
 
ᑕᒪᐅᓇᑎᒍᓕ ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ, ᑲᑎᒪᔩᑦ ᖃᐅᔨᓚᐅᖅᑐᑦ ᐊᖏᓪᓕᒋᐊᕐᓂᕐᒥᒃ 
ᐅᖓᑖᓄᑦ 200 ᐃᖅᑲᓇᐃᔮᖑᔪᓄᑦ ᐃᓗᐊᓂ ᐱᓕᕆᕕᐅᑉ. ᑲᑎᒪᔩᑦ ᑎᓕᐅᕆᕗᑦ ᐱᓕᕆᕕᒻᒥᒃ 
ᐃᖅᑲᓇᐃᔭᖅᑎᑖᕋᓱᐊᖃᑦᑕᕐᓂᕆᔭᖓᓄᑦ ᐊᒻᒪᓗ ᐱᓯᒪᑦᑎᓂᒃᑯᑦ ᐃᖅᑲᓇᐃᔭᖅᑎᓚᑦᑖᓂᒃ. ᑲᑎᒪᔩᑦ ᖃᐅᔨᓚᐅᖅᑐᑦ 
ᐱᓕᕆᕕᐅᑉ ᐃᖅᑲᓇᐃᔭᖅᑎᖃᑲᐃᓐᓇᖃᑦᑕᕐᓂᕆᔭᖓᓄᑦ ᐅᖓᑕᐅᔾᔨᓕᖃᑦᑕᖅᑐᑦ ᑮᓇᐅᔭᑦᑐᕈᑎᒥᓂᒃ. 
 
ᐋᓐᓂᐊᓯᐅᖅᑎᓂᓪᓕ ᐃᖅᑲᓇᐃᔭᖅᑎᖃᕐᓂᕐᒧᑦ, ᑲᑎᒪᔩᑦ ᑎᓕᐅᕆᕗᑦ ᐱᓕᕆᕕᒻᒥᒃ ᑲᔪᓯᖁᓪᓗᒋᑦ 
ᐸᕐᓇᒍᑎᓕᐅᕐᓗᑎᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪᓗ ᐱᓯᒪᑦᑎᓂᕐᒧᑦ ᐅᓪᓗᓕᒫᖅ ᐃᖅᑲᓇᐃᔭᖅᑎᐅᔪᓂᒃ 
ᐋᓐᓂᐊᓯᐅᖅᑎᓂᒃ. ᑲᑎᒪᔨᕋᓛᑦ ᐃᑲᔪᖅᑐᐃᑎᐊᖅᑐᑦ ᐃᓕᓐᓂᐊᑲᓐᓂᕐᓂᕐᒥᒃ ᓄᓇᕗᒻᒥᐅᑕᓄᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐊᒻᒪᓗ ᐊᓯᖏᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᔪᓂᒃ ᐊᒻᒪᑕᐅᖅ ᐃᓚᒋᓕᐅᔾᔨᓂᕐᒥᒃ 
ᓄᓇᓕᓐᓂ ᐃᓄᖏᓐᓂᒃ, ᓲᕐᓗ ᒪᑯᓂᖓ ᐃᓐᓇᑐᖃᕐᓂᒃ, ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᖑᔪᑎᒍᑦ. 
 
ᑖᒃᑯᐊ ᑲᑎᒪᔨᕋᓛᑦ ᑐᑭᓯᒐᓗᐊᖅᑎᓪᓗᒋᑦ ᐊᑐᖅᑕᐅᔭᕆᐊᖃᖃᑦᑕᕐᒪᑦ ᐃᖅᑲᓇᐃᔭᖅᑎᑦᑎᓗᓂ ᐱᓕᕆᔨᒻᒪᕆᓐᓂᒃ 
ᓯᓚᑖᓂ ᓄᓇᕗᑦ, ᑲᑎᒪᔩᑦ ᑎᓕᐅᕆᒻᒪᕆᑉᐳᑦ ᐊᑐᓕᕈᔨᓪᓗᑎᒃ ᓈᒻᒪᑦᑐᒥᒃ ᓇᓗᓇᐃᔭᐃᔾᔪᔾᔭᐅᓂᕐᒥᒃ 
ᐊᑐᐃᓐᓇᖅᑕᖃᓕᕐᓗᓂ ᑕᐃᒃᑯᓄᖓ ᐃᓄᓐᓄᑦ ᑲᒪᑦᑎᐅᕈᓐᓇᓂᖅᓴᐅᓂᐊᕐᒪᑕ ᐊᑦᔨᒋᖏᑕᖓᓂᒃ 
ᐃᖅᑲᓇᐃᔭᖅᕕᒋᖃᑦᑕᖅᑕᖏᑕ. 
 
ᑲᑎᒪᔨᕋᓛᑦ ᑕᑯᓯᒪᔪᑦ ᑮᓇᐅᔭᖅᑐᕈᑎᒥᓃᑦ ᑐᕌᖓᔪᑦ ᐊᐅᓚᖃᑦᑕᓂᕐᒧᑦ ᐊᓐᓂᐊᕕᒃᑯᑦ ᐊᖏᔪᐊᓗᒻᒥᒃ ᐊᑐᖃᑦᑕᕐᒪᑦ 
ᐱᓕᕆᕕᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᒃ. ᐱᓕᕆᕕᒃᑯᑦ ᓄᑖᖅ ᑕᐅᑐᓕᖅᑕᖓ ᖃᓂᓪᓕᑎᕆᕙᓪᓕᐊᓗᑎᒃ ᐊᖏᕐᕋᒧᑦ 
ᐊᑐᓕᕈᒥᓇᕐᒪᕆᒻᒪᑦ ᒥᑭᓪᓕᑎᕆᓂᐊᕐᓗᓂ ᑮᓇᐅᔭᖅᑐᕈᑎᓂᒃ ᑐᕌᖓᔪᓂᒃ ᐊᑐᐃᓐᓇᖃᕐᓂᕐᒧᑦ 
ᐋᓐᓂᐊᖅᑐᓕᕆᓂᕐᒃᒥᒃ ᓯᓚᑖᓂ ᓄᓇᕗᑦ. ᑭᓯᐊᓂᓕ, ᑲᑎᒪᔩᑦ ᐃᓱᒫᓘᑎᖃᑉᐳᑦ ᓱᓕ ᐊᒥᓱᓂᒃ ᐊᑦᔨᒌᖏᑦᑐᓂᒃ 
ᐱᑦᔪᑎᖃᑦᑐᓂᒃ ᐊᐅᓚᖃᑦᑕᓂᕐᒧᑦ ᐋᓐᓂᐊᕕᓕᐊᖅᑐᓄᑦ. 
 
ᓇᓗᓇᐃᖅᓯᔪᖃᖃᑦᑕᕋᑖᖅᑎᓪᓗᒍ ᓄᑖᓂᒃ ᐊᐅᓚᖃᑦᑕᓂᕐᒧᑦ ᑳᑦᑐᓛᓂᒃ ᖃᖓᑕᓲᓕᕆᔨᓄᑦ, ᓴᖅᑭᑕᐅᔪᑦ 
ᐊᓯᖏᓐᓄᑦ ᐋᔩᖃᑎᒌᒍᑎᐅᓇᓱᐊᖅᑐᓄᑦ ᓴᖅᑭᑕᐅᓯᒪᖏᓚᑦ ᐃᓄᓐᓄᑦ. ᑲᑎᒪᔩᑦ ᐊᑐᓕᖁᔨᕗᑦ ᑖᒃᑯᐊ 
ᐱᓕᕆᕕᒃᑯᑦ ᓴᖅᑮᓗᑎᒃ ᐅᓂᒃᑳᓂᒃ ᐊᒻᒪᓗ ᑳᑦᑐᓛᓂᒃ ᑐᕌᖓᔪᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᐃᖏᕐᕋᔾᔪᑎᓄᑦ 
ᑕᒪᒃᑮᓐᓂ ᐃᓗᐊᓂ ᐊᒻᒪᓗ ᓯᓚᑖᓂ ᓄᓇᕗᑦ. ᑲᑎᒪᔩᑦ ᐃᓱᒫᓘᒍᑎᖃᖅᓯᒪᒻᒥᔪᑦ ᑕᒪᑐᒧᖓ ᐱᓕᕆᕕᐅᑉ 
ᐋᓐᓂᐊᕕᓕᐊᕐᓂᕐᒧᑦ ᐃᖏᕐᕋᔾᔪᑎᒧᑦ ᐊᑐᐊᒐᕐᒥᒃ, ᐱᓗᐊᖅᑐᒥᒃ ᑕᒪᑐᒧᖓ ᐋᓐᓂᐊᕕᓕᐊᖅᑐᖅ 
ᐊᐃᑉᐸᖃᖃᑦᑕᕐᓂᕆᔭᖓᓂᒃ. ᑲᑎᒪᔩᑦ ᑐᓴᕈᒪᑦᑎᐊᖅᑯᑦ ᓇᓗᓇᐃᖅᕕᐅᒃᑲᓂᕐᓗᑎᒃ ᐸᕐᓇᑕᐅᔪᓂᒃ 
ᓯᐊᒻᒪᖅᑎᕆᓂᕐᒧᑦ ᐋᓐᓂᐊᕕᓕᐊᖅᑐᓄᑦ ᐃᖏᕐᕋᓂᕐᒧᑦ ᐊᓪᓚᕕᐊᓂᒃ ᐊᒻᒪᓗ ᐊᐅᓚᓂᖓᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᑭᓯᑎᑕᐅᓯᒪᒻᒪᑕ ᐃᓚᖏᑦ ᐊᐅᓚᑦᔪᑕᐅᔪᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 
ᑮᓇᐅᔭᖅᑐᕈᑎᑦ ᑖᒃᑯᓄᖓ ᓄᑖᓄᑦ ᐱᖓᓱᓄᑦ ᐋᓐᓂᐊᕕᒃᓴᓄᑦ ᐃᖃᓗᒃᑑᑎᐊᕐᒥ, ᑲᖏᖅᖠᓂᕐᒥ ᐊᒻᒪᓗ 
ᐃᖃᓗᓐᓂ ᐱᖃᓯᐅᔾᔭᐅᓯᒪᔪᑦ ᓴᓂᖅᕙᒃᑕᐅᓂᐊᖅᑐᓂᒃ ᑮᓇᐅᔭᖁᑎᒃᓴᑦ ᐱᓕᕆᕕᒻᒧᑦ, ᐱᓗᐊᖅᑐᒥᒃ ᑕᒪᑐᒧᖓ  

ᐃᖅᑲᓇᐃᔭᖅᑎᓄᑦ. ᑲᑎᒪᔩᑦ ᓂᕆᐅᑦᑎᐊᖅᐳᑦ ᑐᓴᓛᕋᒥᒃ ᐃᓗᓕᖏᓐᓂᒃ ᓱᓕᔪᓐᓇᖅᑐᓂᒃ ᐊᐅᓚᑦᔪᑎᐅᔪᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒧᑦ ᑮᓇᐅᔭᖅᑐᕈᑎᓄᑦ ᑖᒃᑯᓄᖓ ᐱᖓᓱᓄᑦ ᐋᓐᓂᐊᕕᒃᓴᓄᑦ. 
 
ᑲᑎᒪᔩᑦ ᐅᖃᐅᔾᔨᒋᐊᖅᑐᑦ ᐱᓕᕆᕕᒻᒥᒃ ᑭᖑᕙᕆᐊᖅᑕᐅᖁᓇᒍ ᐃᓪᓗᖃᒡᒐᓐᓂᐅᔪᒥᒃ ᓄᑖᓄᑦ ᐃᖅᑲᓇᐃᔭᖅᑎᓄᑦ 
ᑭᖑᕙᕆᐊᖅᑕᐅᖁᓇᒍ ᒪᑐᐃᖅᑕᐅᓂᖏᑦ ᑖᒃᑯᐊ ᐋᓐᓂᐊᕕᒃᓴᐃᑦ. ᓱᓕ, ᑲᑎᒪᔩᑦ ᑕᑯᔪᒪᒐᔭᖏᒻᒪᑦ ᓄᑖᓂᒃ, 
ᐊᑭᑐᔪᖅᔪᐊᕐᕌᓗᒥᒃ ᒥᓕᐊᓄᑦ ᐃᓪᓗᓂᒃ ᐃᖅᑲᓇᐃᔭᖅᑎᑭᔅᓱᖅᑐᓂᒃ ᓘᑖᓂᒃ ᐊᒻᒪᓗ ᐋᓐᓂᐊᓯᐅᖅᑎᓂᒃ. ᑲᑎᒪᔩᑦ 
ᐃᓱᒪᖃᒻᒪᑕ ᐃᓚᐅᓂᖅ ᐊᒻᒪᓗ ᓴᓐᖏᑎᑦᑎᓂᖅ ᓄᓇᓕᓐᓂ ᐃᓚᒋᔭᐅᔪᓂᒃ ᐱᓪᓗᐊᑕᐅᒻᒪᑦ ᑐᕌᖅᑕᐅᓇᓱᐊᖅᑐᓂᒃ 
ᑎᑭᐅᑎᖃᑦᑕᕐᓗᓂ ᖃᓄᐃᖏᑎᐊᖅᑐᓂᒃ ᓄᓇᓕᖃᕐᓗᓂ ᐊᒻᒪᓗ ᐱᔪᓐᓇᑎᐊᖅᑐᓂᒃ. ᑲᑎᒪᔨᕋᓛᑦ 
ᐊᓕᐊᓇᐃᒍᓱᑉᐳᑦ ᐃᑲᔪᖅᑐᐃᒋᐊᒃᓴᖅ ᐱᓕᕆᕕᐅᑉ ᐸᕐᓇᒍᑎᐊᓂᒃ ᑕᐅᑐᓐᓂᖃᕈᒪᓪᓗᑎᒃ ᐱᕙᓪᓕᐊᑎᑦᑎᓂᕐᒥᒃ 
ᐃᕐᓂᓱᒃᓰᓂᕐᒥᒃ ᓄᓇᓕᑦᑎᒍᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᐊᔅᓱᕉᑎᖃᖁᔨᕗᑦ ᐱᓕᕆᕕᐅᔪᒥᑦ ᐋᖅᑮᐸᓪᓕᐊᓂᕐᒥᑦ ᐱᔭᐅᓇᓱᐊᕐᓂᕐᒥᑦ 
ᓈᒪᑦᑎᐊᖅᑐᒥᑦ ᓄᓇᕗᒻᒥᐅᑦ ᐱᔭᕆᐊᓕᖏᑦ ᐃᓱᒪᒋᔭᐅᑎᓪᓗᒋᑦ ᑭᒡᒐᑐᖅᑕᐅᖏᓐᓂᖅᓴᐅᔪᓄᑦ ᓱᕐᓗ ᐊᕐᓇᐃᑦ, 
ᓱᕈᓰᑦ, ᐊᒻᒪᓗ ᐃᓄᐃᑦ ᐱᒡᒐᕈᑎᖃᕐᑐᑦ. ᑲᑎᒪᔨᐅᔪᑦ ᐅᖃᖅᓯᒪᕗᖅ ᐊᐅᓚᓂᖃᑦᑎᐊᖏᑦᑐᓂᑦ ᐊᑐᖅᑕᐅᔭᕆᐊᓕᓐᓂ 
ᐊᒻᒪᓗ ᐃᑲᔫᑎᐅᔪᑦ ᐋᓐᓂᑎᖅᑕᐅᕙᑦᑐᑦ, ᐃᑲᔪᖅᑏᑦ ᐊᒻᒪᓗ ᐱᖃᕐᕕᐅᔪᑦ. ᑕᐃᒫᔅᓴᐃᓇᖅᑕᐅᖅ, 
ᐱᑕᖃᓪᓚᕆᙱᓐᓂᕗᑦ ᐃᑲᔫᑎᐅᔪᓂᑦ ᐱᔨᑦᑎᕋᐅᑎᐅᔪᓂᑦ ᓄᓇᓕᓐᓂ ᐃᓄᓐᓄᑦ ᐱᒡᒐᐅᑎᖃᕐᑐᓂᑦ ᐅᕝᕙᓘᓐᓂᑦ 
ᐃᓄᑐᖃᕐᓄᑦ. 
 
ᑲᑎᒪᔨᐅᔪᑦ ᐅᑕᖅᑭᑎᐊᖅᑯᑦ ᖃᐅᔨᔪᒪᓪᓗᑎᑦ ᐊᖓᔪᖅᑳᑉ ᑭᐅᔾᔪᑎᒋᓂᐊᖅᑕᖓᓂ ᑕᒪᔅᓱᒧᖓ ᐱᔾᔪᑎᖃᕐᑐᒧᑦ 
ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ ᓴᖅᑭᑕᐅᕋᑖᓚᐅᖅᑐ ᐅᓂᒃᑳᓕᐊᖑᓯᒪᔪᖅ ᐋᓐᓂᑎᖅᑕᐅᖃᑦᑕᓂᕐᒧᑦ ᐊᕐᓇᓄᑦ. 
 
ᑭᖑᓪᓕᖅᐹᒥᓪᓕ, ᐃᒃᓯᕙᐅᑖᖅ, ᑲᑎᒪᔨᕋᓛᖑᐃᓐᓇᖅᑐᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ 
ᐃᖅᑲᓇᐃᔭᖃᑎᖃᑦᑎᐊᕈᒪᓂᖃᖅᑯᑦ ᐊᖓᔪᖅᑳᖑᔪᒥᑦ ᓯᕗᓂᑦᑎᓐᓂ ᖃᓄᐃᓕᐅᕈᑕᐅᓂᐊᖅᑐᓂᑦ ᑕᒪᔅᓱᒪ ᒥᔅᓵᓄᑦ 
ᐋᓐᓂᐊᖃᙱᓂᕐᒧᑦ. ᑲᑎᒪᔨᐅᔪᑦ ᐃᓕᓴᖅᓯᓯᒪᕗᑦ ᐊᒥᓲᔪᑦ ᐱᔾᔪᑎᒋᔭᐅᕙᑉᐳᑦ, ᓱᕐᓗ ᐃᓪᓗᒥ ᐃᓄᒋᐊᓗᐊᕐᓃᑦ, 
ᐃᖅᑲᓇᐃᔮᖃᙱᓐᓂᐅᔪᖅ ᐊᒻᒪᓗ ᑎᒥᒧᑦ ᐊᑲᐅᙱᓕᐅᕈᑎᓂᑦ ᐊᑐᖅᐸᑦᑐᓂᑦ, ᐊᐃᑦᑐᐃᖃᑦᑕᓕᕐᓂᖅ 
ᐋᓐᓂᐊᖑᔪᓂᑦ ᐊᒻᒪᓗ ᑕᒪᓐᓇ ᐊᑦᑐᐃᓂᕆᔭᖓᓂᑦ ᓄᓇᓕᓐᓂ ᐊᒻᒪᓗ ᐃᓄᐃᑦ ᖃᓄᐃᙱᓂᖏᓐᓄᑦ. 
 
ᑖᒃᑯᐊ ᓄᖅᑲᐅᓯᕆᓂᐊᖅᑲᒃ ᒪᑐᐃᕈᑎᒋᔭᒃᑲᑦ ᐅᖃᐅᓰᑦ. ᓂᕆᐅᒃᐳᖓᓗ ᑲᑎᒪᔨᐅᔪᑦ ᐊᐱᖅᑯᓯᖃᕐᓂᐊᖅᑐᒋᓪᓗᒋᑦ 
ᐊᒻᒪᓗ ᐅᖃᐅᓯᖃᕐᓂᐊᖅᑐᒋᓪᓗᒋᑦ ᑲᑎᒪᕙᓪᓕᐊᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐱᒋᐊᓚᐅᙱᓂᑦᑎᓐᓂ, ᐃᖅᑲᐃᑎᒍᒪᕙᒃᑲ ᒪᓕᒐᓕᐅᖅᑎᐅᔪᑦ ᒪᓕᒐᐅᔪᒥᑦ. 
ᒪᓕᓪᓗᒍ ᐱᖁᔭᖅ 77(1), 10-ᒥᓂᔅᓯᒥᑦ ᐅᖃᕈᓐᓇᖅᑯᓯ, ᐊᒻᒪᓗ ᒪᓕᓪᓗᒍ ᐱᖁᔭᖅ 77(2), ᐱᔪᓐᓇᑎᑉᐸᒍ 
ᐃᒃᓯᕙᐅᑕᐅᑉ, ᒪᓕᒐᓕᐅᖅᑎᐅᔪᖅ ᐅᖃᕈᓐᓇᖅᑯ ᐊᑕᐅᓯᐊᙱᓪᓗᓂ ᐅᖃᐅᓯᕆᔭᐅᔫᑉ ᒥᔅᓵᓄᑦ, ᑭᓯᐊᓂᓕ 
ᑲᑎᒪᔨᓕᒫᑦ ᐅᖃᕈᒪᓯᒪᔪᑦ ᐅᖃᖅᑳᓚᐅᖅᑎᓪᓗᒋᑦ. ᐅᖃᐅᑎᒍᒪᕙᒃᑲ ᒪᓕᒐᓕᐅᖅᑎᐅᔪᑦ ᖃᖓᓕᒫᒃᑯᑦ 
ᑐᑭᓯᓇᑦᑎᐊᖅᑐᒥᑦ ᐊᐱᖅᑯᓯᖃᖃᑦᑕᕐᓗᓯ ᒪᑉᐱᖅᑐᒐᖏᑦ ᒪᓕᓪᓗᒋᑦ ᖃᐅᔨᓴᕐᓂᐅᔪᒧᑦ ᐱᓕᕆᕕᐅᔪᑦ ᑮᓇᐅᔭᐃᑦ 
ᐊᑐᖅᑕᐅᔪᔅᓴᐃᑦ ᐅᖃᐅᓯᕆᔭᐅᑎᓪᓗᒋᑦ. 
 
ᒪᓕᒐᓕᐅᖅᑎᐅᔪᑦ ᐅᖃᐅᓯᔅᓴᖃᖅᑳᑦ? ᐅᖃᐅᓯᔅᓴᐃᑦ? ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᕈᒪᕙᕋ ᐊᖓᔪᖅᑳᖑᔪᖅ ᒪᑐᐃᕈᑎᖏᓐᓂ 
ᐅᖃᐅᓯᖏᓐᓂ. ᑕᒪᓐᓇ ᐅᖃᐅᓯᕆᔪᒪᕙᕋ ᑭᒡᒐᑐᖅᑕᓄᑦ, ᓄᓇᓕᓐᓂ ᒥᑭᓂᖅᓴᐅᔪᓂᑦ ᒐᕙᒪᒃᑯᑦ ᐃᓕᓯᓯᒪᑎᓪᓗᒋᑦ 
ᐃᖅᑲᓇᐃᔮᓂᑦ ᐱᓕᕆᐊᖑᔪᓄᑦ ᐊᒻᒪᓗ ᐱᔨᑦᑎᕋᕐᓂᐅᔪᒧᑦ. ᐅᖁᒪᐃᓐᓂᓂᐊᕐᕕᐅᔪᑦ ᑮᓇᐅᔭᖃᙱᒻᒪᑕ  

ᐱᐅᓯᑎᑦᑎᒋᐊᕐᓂᕐᒥᑦ ᐃᓪᓗᖁᑎᒋᔭᖏᓐᓂ. ᑕᓪᓕᒪᐅᓗᐊᖅᑐᓂᑦ ᐊᕐᕌᒍᓂᑦ, ᑮᓇᐅᔭᖃᙱᓗᐊᖅᓯᒪᒐᑦᑕ. ᑕᒪᓐᓇ 
ᐱᐅᒍᓐᓃᐸᓪᓕᐊᑎᑦᑎᒻᒪᑦ ᐋᓐᓂᐊᕕᐅᔪᓂᑦ ᓄᓇᓕᓐᓂ ᐃᖅᑲᓇᐃᔮᓂᑦ ᓄᑦᑕᐅᓯᒪᙱᑦᑐᓂᑦ ᓄᓇᓕᓐᓄᑦ. 
 
ᐊᒻᒪᓗ, ᑕᒪᒃᑯᐊ ᐋᓐᓂᐊᕕᐅᔪᑦ, ᐱᓗᐊᖅᑐᒥᑦ ᒥᑭᓂᖅᓴᓂᑦ ᓄᓇᓕᓐᓂ ᓴᓇᔭᐅᒻᒪᑕ, ᐃᓄᖏᑦ 
ᐊᒥᓱᕈᖅᓯᒪᓂᖅᓴᐅᓯᒪᕗᑦ ᓴᓇᔭᐅᓚᐅᖅᑎᓪᓗᒋᑦ ᐋᓐᓂᐊᕕᐅᔪᑦ ᒥᑭᓂᖅᓴᐅᔪᓂ ᓄᓇᓕᓐᓂ. ᐊᑲᙱᓕᐅᕈᑎᓂᑦ 
ᖃᐅᔨᖃᑦᑕᖅᓯᒪᕗᒍᑦ ᓄᓇᓕᓐᓂ ᐋᓐᓂᐊᕕᓕᐊᖅᑐᑦ ᐅᑕᖅᑭᕕᖃᙱᑦᑐᒦᑦᑐᑎᑦ, ᐅᑕᖅᑭᕕᖏᑦ ᒥᑭᓗᐊᕐᓂᖏᓐᓄᑦ. 
ᐊᓪᓚᕕᖏᓪᓗ ᒥᑭᓗᐊᖅᑐᑎᑦ ᐊᒻᒪᓗᑦᑕᐅᖅ ᑭᓈᓗᖃᕐᕕᖏᑦ ᓈᒻᒪᓐᓇᑎᑦ. ᐊᒻᒪᓗᑦᑕᐅᖅ ᐋᓐᓂᐊᕐᕕᓐᓂᒃ 
ᐊᑲᐃᓪᓕᐅᕈᑏᑦ ᐱᕈᖅᐸᓪᓕᐊᓚᖓᔪᑦ ᐊᒻᒪᓗ ᐊᑭᑦᑐᐸᓪᓕᐊᑐᐃᓐᓇᓚᖓᑦᓱᓂ ᐋᖅᑭᒋᐊᕋᓱᐊᕐᓗᒋᑦ 
ᐊᑲᐃᓪᓕᐅᕈᑏᑦ ᒪᑭᒪᓐᓇᓱᐊᕐᓗᒋᓪᓗ ᖔᓐᓂᖓᕐᕖᑦ. 
 
ᐊᒻᒪᓗ, ᓘᑦᑖᑦ ᑎᑭᙱᓗᐊᖃᑦᑕᕐᓂᖏᑦ ᓄᓇᓕᖁᑎᓐᓄᑦ, ᐃᓱᒫᓘᑎᓪᓚᕿᐊᓘᒻᒪᑦ ᓘᑦᑖᑦ ᑎᑭᖃᑦᑕᕐᓂᖏᓐᓄᑦ 
ᓄᓇᓕᓐᓄᑦ. ᑕᐃᒫᒃ ᓘᑦᑖᖅᑕᖃᕆᐊᒃᑲᓐᓂᕐᐸᑦ ᑎᑭᑉᐸᑦᑐᓂᒃ ᓄᓇᓕᓐᓄᑦ ᐃᓄᐃᓴᓐᓂᖅᓴᐃᑦ ᐊᐅᓚᖃᑦᑕᓯᒐᔭᖅᑐᑦ 
ᐋᓐᓂᐊᕐᕕᓕᐊᕆᐊᓖᑦ ᓄᓇᓕᓐᓃᙶᖅᑐᑦ. ᒫᓐᓇᓕ, ᐃᓄᑐᐊᕐᒥᒃ ᐅᑎᖅᑕᖅᑐᖃᖅᑐᖅ ᐃᖃᓗᓕᐊᖅᑕᖅᑐᒥᒃ. 
ᑖᒃᑯᐊ ᐋᓐᓂᐊᔪᑦ ᐃᓅᓕᓴᖅᑕᐅᒋᐊᖃᕐᒪᑕ ᑭᙴᒪᑦᓯᒻᒪᑕ ᐃᓅᓕᓴᖅᑕᐅᓂᕐᒥᒃ. ᑕᒃᑯᐊ ᐋᓐᓂᐊᓖᑦ 
ᐋᖅᑭᑦᑕᐅᓂᐊᕈᓐᓃᖅᑑᔮᖅᑐᓂᒃ ᐅᑎᖅᑕᖅᑎᑕᐅᒋᐊᖃᓯᕙᑦᑐᑦ ᖔᓐᓂᖓᕐᕕᓐᓄᑦ ᑕᒪᐅᖓ ᐊᒻᒪᓗ 
ᐃᓅᓕᓴᖅᑕᐅᔪᓐᓇᖏᒃᑯᑎᒃ ᑕᒫᓂ ᐊᐅᓪᓚᖅᑎᑕᐅᓯᕙᑦᑐᑦ ᖃᓪᓗᓈᓄᑦ ᐋᑐᕚᒧᑦ ᐃᓅᓕᓴᖅᑕᐅᒋᐊᓯᑦᓱᑎᒃ. 
ᐋᖅᑭᓚᖓᔫᔮᙱᑦᑐᒥᒃ ᐋᓂᐊᖃᓕᕐᓂᕈᒪ ᐊᑦᓱᐊᓗᒃ ᑕᖃᖃᑦᑕᕋᔭᖅᑐᖓ ᐅᕕᒃᑲᐅᒐᓗᐊᕐᓗᖓ, ᓵᙵᖏᑦᑕᒃᑲ 
ᑖᒃᑯᐊ ᐃᓄᑐᖃᐃᑦ ᐊᐅᓪᓚᖅᓯᒪᒋᐊᖃᖅᐸᑦᑐᑦ ᐊᑯᓂᐊᓗᒃ ᐊᒻᒪᓗ ᑕᖃᖃᑦᑕᑐᑦᓴᐅᑦᓱᑎᒃ. 
 
ᖃᐅᔨᒪᔪᖓ ᑕᒪᓐᓇ ᐋᖅᑭᑦᑕᐅᒍᓐᓇᙱᒋᐊᖓ ᖃᐅᖏᓐᓇᖅ, ᓇᓪᓕᒍᓱᓐᓂᖅᓴᐅᑦᑕᕈᑦᑕᓘᓐᓃᑦ ᐃᓄᑐᖃᑦᑎᓐᓂᒃ 
ᐊᐅᓚᖅᑎᑕᐅᒋᐊᖃᓕᖅᐸᑕ ᐊᑯᓂ ᐃᑲᕐᕋᕋᓴᓐᓂᒃ ᐃᖏᕐᕋᓂᐊᕐᓗᑎᒃ. ᐄ, ᐃᓅᓕᓴᖅᑕᐅᕙᑦᑐᑦ, 
ᐊᐅᓚᖅᑎᑕᐅᕙᑦᑐᑦ ᐃᓅᓕᓴᖅᑕᐅᒋᐊᖅᑐᖅᓱᑎᒃ, ᐃᓚᖏᓪᓗ ᐋᓐᓂᐊᔪᑦ ᐋᓐᓂᐊᖏᑦ ᓄᖑᓴᖅᑕᐅᒋᐊᖃᖅᐸᑦᑐᑦ 
ᐆᑕᖅᑐᐊᓇᖅᑐᓄᑦ. 
 
ᐊᑲᐃᓪᓕᐅᕈᑎᖃᖃᑦᑕᖅᓯᒪᒻᒥᔪᒍᑦ ᓄᓇᓕᖁᑎᓐᓃᕙᖓ ᐅᐸᑦᑕᐅᓯᒪᒐᒪ ᐃᓄᒻᒧᑦ ᖃᕿᐊᖅᑐᐃᓯᒪᑦᓱᓂᓗ 
ᑐᓵᔨᖃᑦᓯᖃᖏᓐᓂᕐᒥᒃ ᐋᓐᓂᐊᕐᕕᓐᓂ ᓘᑦᑖᓄᑦ ᒪᓕᑦᓯᒪᔪᓄᓪᓗ. ᐊᑲᐃᓪᓕᐅᕈᑎᑕᖃᓕᖅᐸᑦᑐᖅ ᓘᑦᑖᓄᑦ 
ᒪᓕᑦᓯᒪᔪᓄᓪᓗ ᑕᐃᓐᓇ ᓘᑦᑖᖅ ᓇᓗᓇᐃᖅᓯᒋᐊᖃᓕᕋᐃᒻᒪᑦ ᐋᓐᓂᐊᓯᐅᕆᓂᕐᒥᒍᑦ ᑕᐃᒃᑯᐊ ᒪᓕᑦᓯᒪᑎᑕᐃᑦ 
ᑐᓵᔨᒋᓕᐅᑎᕙᒻᒪᑕ ᑕᐃᒃᑯᓄᖓ ᐋᓐᓂᐊᕐᕕᓕᐊᖅᓯᒪᔪᓄᑦ. ᑕᒪᓐᓇ ᐊᓚᒃᑲᐃᕙᑦᑐᖅ ᐊᑲᐃᓪᓕᐅᕈᑎᓂᒃ, ᑕᒪᓐᓇ 
ᓇᒻᒥᓂᖅ ᖃᐅᔨᓯᒪᒻᒥᔭᕋ. ᑐᓴᖅᑎᑦᓯᒋᐊᖃᓕᓚᐅᖅᓯᒪᒐᒪ ᐋᓐᓂᐊᔭᖅᑐᖅᓯᒪᔪᒥᒃ, ᐊᓈᓇᓐᓃᕙᖓ, ᒥᑦᓵᓄᑦ 
ᐋᓐᓂᐊᖏᑕ. ᐅᖃᐅᑎᓚᐅᖅᓯᒪᒻᒪᐅᒃ ᖃᓄᑎᒋ ᐊᓂᕐᓂᖃᕐᓂᐊᓕᕐᒪᖔᖅ. ᑕᒪᓐᓇ ᐊᑦᓱᐊᓗᒃ ᐃᓱᒫᓘᑎᒋᔭᖅ 
ᒪᓕᑉᐸᑦᑐᓄᑦ ᐅᐱᓐᓇᕋᓂ ᒪᓕᑦᑎᑕᐅᓯᒪᑐᐊᕈᕕᑦ ᑐᓴᕆᐊᖃᓕᓲᑎᑦ ᑕᒪᒃᑯᐊ ᐅᖃᐅᓰᑦ, ᐋᓐᓂᐊᓯᓃᓪᓗ, ᐊᒻᒪᓗ 
ᑐᓵᔨᐅᙱᒃᑲᓗᐊᕈᕕᑦ ᑐᓵᔨᐅᒋᐊᖃᓯᓲᖑᔪᑎᑦ ᐋᓐᓂᐊᔪᒧᑦ ᒪᓕᑦᓯᒪᔭᓐᓅᕕᑦ. 
 
ᐃᒃᓯᕙᐅᑖᖅ, ᑐᓴᖅᓯᒪᒍᑦ ᑐᑭᑖᕆᐊᖃᕆᐊᑦᑕ ᐋᓐᓂᐊᕐᕕᓐᓂ ᑐᓵᔨᖃᕆᐊᖃᕐᓂᕐᒥᒃ, ᐅᕝᕙᓗ ᐋᓐᓂᐊᕕᓐᓂ 
ᑐᓵᔨᓂᒃ ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕋᔭᖅᑐᓂᒃ ᑎᒥᐅᑉ ᓱᑯᑦᓯᖏᓐᓂᒃ ᓇᓗᓇᐃᖅᓯᑦᓯᐊᖁᓪᓗᒋᑦ ᐋᓐᓂᐊᒋᔭᓂᒃ. 
ᐃᓕᑉᐸᓪᓕᐊᒐᑦᑕ ᓱᓕ ᓄᑖᓂᒃ ᖃᓂᒻᒪᓯᕐᓂᒃ ᒪᑯᓂᖓᒐᓚᒃ ᐊᐅᑉ ᐊᓐᓇᐅᒪᔾᔪᑕᐃᕈᓐᓂᖏᓐᓂᒃ ᐊᓴᐱᓂᒃ. 
ᓇᓗᓇᐃᒃᑯᑕᖃᓕᕋᓗᐊᖅᑎᓪᓗᒍ ᐊᓴᐱ, ᐅᖃᐅᓯᖅᓯᑲᓐᓂᕆᐊᖃᕋᑦᑕ ᑕᐃᔭᐅᒍᓯᑦᑕᖏᓐᓂᒃ ᓄᑖᑦ ᐋᓐᓂᐊᑦ 
ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑦ ᑐᑭᓯᐅᒪᓂᖅᓴᐅᓂᐊᖁᓗᒋᑦ ᓱᓇᐃᑦ ᐅᖃᖅᑕᐅᓕᕐᒪᖔᑕ. 

ᐊᒻᒪᓗ, ᐊᑲᐃᓪᓕᐅᕈᑕᐅᖏᓐᓇᖅᑐᖅ ᖁᑦᓯᑦᑐᒥᐅᓄᑦ ᖃᐅᔨᖃᑦᑕᖅᓯᒪᔭᕗᑦ ᐱᓗᐊᖅᑐᒥᒃ ᐋᓐᓂᐊᕐᕕᒻᒧᑦ 
ᐱᓚᑦᑕᐅᔭᖅᑐᖅᑐᖃᕆᐊᖃᓕᕋᐃᒻᒪᑦ, ᐃᔨᖏᒍᓪᓘᓪᓃᑦ ᑎᒥᖏᒍᓪᓘᓪᓃᑦ, ᖃᐅᔨᒪᔪᖓ 
ᐋᓐᓂᐊᓕᕆᔾᔪᑎᖃᑦᓯᐊᙱᒋᐊᑦᑕ ᑭᓯᐊᓂ ᑭᙴᒪᓇᕐᒪᑕ ᑕᒪᒃᑯᐊ ᐱᔨᑦᓯᐊᑏᑦ, ᐱᓗᐊᖅᑐᒥᒃ ᐋᓐᓂᐊᔪᑦ 
ᐱᓚᑦᑕᐅᔭᖅᑐᕆᐊᖃᓕᕋᐃᒻᒪᑕ, ᐱᓗᐊᖅᑐᒥᒃ ᐃᓄᑐᖃᐅᒐᐃᒻᒪᑕ 
 
 ᐃᓄᑐᖃᐃᑦ ᒪᓕᑦᑎᖃᕆᐊᖃᕐᒪᑕ ᐅᐱᓐᓇᕋᓂ ᐃᑲᔪᖅᑎᖃᕆᐊᖃᕐᒪᑕ ᐃᒻᒥᓂᒃ ᐱᔪᓐᓇᑦᓯᐊᙱᒐᐃᒻᒪᑕ. 
ᖃᐅᔨᒪᕙᙱᑦᑐᑦ ᖃᓪᓗᓈᓂ ᐱᐅᓯᕐᓂᒃ ᐊᐅᓪᓚᖃᐃᒐᒥᒃ ᑕᐅᓄᖓ ᐋᑐᕚᒧᑦ. ᐃᓛᓐᓂ ᐃᑦᓯᕙᑐᐃᓐᓇᓕᖅᐸᑦᑐᑦ 
ᑎᒻᒥᔫᓂ ᐅᑕᖅᑭᕕᓐᓂ ᐋᑐᕚᒥ ᖃᐅᔨᒪᙱᓯᐊᒻᒪᕆᑉᐸᑦᓱᑎᓪᓗ ᑭᓇᒧᑦ ᐊᐃᔭᐅᓂᐊᕐᒪᖔᕐᒥᒃ. 
ᓄᓇᓕᐸᐅᔭᕐᒨᓚᐅᖅᓯᒪᙱᓐᓇᒥᒃ, ᐱᓗᐊᖅᑐᒥᒃ ᐃᓄᑐᖃᕗᑦ. 
 
ᐊᑲᐃᓪᓕᐅᕈᑎᖃᒐᓚᒃᑲᓗᐊᖅᑎᓪᓗᒋᑦ ᓛᒐᒥ ᕿᑭᖅᑖᓗᒻᒥᐅᑦ ᑐᔪᕐᒥᕕᖓᓂ ᐋᑐᕚᒥᑦᑕᐅᖅ, 
ᐊᒥᓲᙱᒃᑲᓗᐊᖅᑎᓪᓗᒋᑦ ᐊᑲᐅᙱᓕᐅᕈᑎᐅᔪᑦ ᐋᑐᕚᒥ-ᕿᑭᖅᑖᓗᒻᒥ ᓛᒐ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᒥᑦ 
ᑭᓯᐊᓂ ᑖᓐᓇ, ᑭᓯᐊᓂ ᐊᒥᓱᑦ ᑐᔪᕐᒥᕕᒻᒦᐸᒻᒪᑕ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᑦ, ᑕᒻᒫᑕᕐᕕᒻᒥ 
ᐃᓂᔅᓴᖃᙱᓗᐊᖅᐸᑦᑐᑎᓪᓗ ᑐᔪᕐᒥᓕᖅᐸᑦᑐᑎᒃ ᑭᒃᑯᑐᐃᓐᓇᕐᓂᑦ ᐊᖏᕐᕋᕆᔭᐅᔪᓂᑦ. ᑕᒪᓐᓇ 
ᐊᓯᔾᔨᖅᑕᐅᒋᐊᖃᕐᒪᑦ, ᐱᓗᐊᖅᑐᒥᑦ ᐊᔾᔨᒌᙱᑦᑐᓂᒃ ᐋᓐᓂᐊᖅᑖᖃᑦᑕᖅᑐᓄᑦ ᐊᒻᒪᓗ ᐊᑕᐅᑦᑎᒦᑎᑕᐅᒍᕕᑦ 
ᐃᓪᓗᒥᑦ, ᐊᑕᐅᓯᕐᒥᑦ ᐊᔾᔨᒌᙱᑦᑑᑎᐅᓪᓗᑎᒃ ᐋᓐᓂᐊᑦ ᐋᓐᓂᐊᕕᓕᐊᖅᑐᓪᓗ ᓇᔾᔨᔪᑦ ᐊᑕᐅᑦᑎᒦᑦᑎᑕᐅᕙᑦᑐᑎᒃ 
ᐃᓪᓗᒥᒃ ᐊᔾᔨᒌᙱᑦᑑᑎᐅᓪᓗᑎᒃ ᐋᓐᓂᐊᑦ ᑕᒪᓐᓇ ᐃᓱᒫᓘᑎᒋᓇᕐᒪᑦ ᐅᕙᑦᑎᓐᓄᑦ. ᑕᐃᒪᐃᒻᒪᑦ ᑕᒪᓐᓇ 
ᐋᖅᑭᒋᐊᕆᐊᖃᖅᑐᒋᕙᕗᑦ ᑕᒻᒫᑕᕐᕕᒃ ᑕᒫᓂ ᓈᒻᒪᑦᑐᓂᒃ ᑐᔪᕐᒥᕕᖃᖁᓪᓗᑕ ᐋᓐᓂᐊᕕᓕᐊᖅᑐᓄᑦ. ᑕᒪᑐᒧᖓ 
ᐃᓱᓕᑲᐃᓐᓇᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖄᕐᔪᑲᐃᓐᓇᕈᒪᕗᖓ ᑲᙳᓇᖅᑐᓕᕆᓂᕐᒥᑦ. 
 
ᐋᓐᓂᐊᕕᓐᓂᑦ ᐅᖃᐅᔾᔭᐅᓯᒪᒐᒪ ᐊᒥᓱᐊᖅᑎᖅ ᐊᒻᒪᓗ ᐊᒥᓱᑦ ᐊᑲᖅᓴᖏᓐᓂᕋᖃᑦᑕᖅᓯᒪᓪᓗᑎᒃ, ᐊᒥᓱᓂᒃ 
ᐊᕐᕌᒍᓂᑦ, ᐃᓚᖏᑦ ᐋᓐᓂᐊᕕᓕᐊᖅᑐᑦ ᑐᓵᔨᖃᕆᐊᖃᖅᐸᒻᒪᑕ ᑕᒪᒃᑯᐊᓗ ᑲᙳᓇᖅᑐᑦ ᓴᖅᑭᑕᐅᓗᐊᓚᐅᖅᓯᒪᒐᑎᒃ 
ᑕᖅᑲᒃᑯᓄᖓ. ᑕᐃᒫᒃ ᑐᓴᖅᓯᒪᕗᖓ ᐊᒻᒪᓗ ᑭᒃᑯᑐᐃᓐᓇᐃᑦ ᐃᑲᔪᖅᑕᐅᔪᒪᖃᑦᑕᖅᓯᒪᒋᕗᑦ ᑕᒪᑐᒧᖓ. ᐊᖓᔪᖅᑳᖅ 
ᐊᐱᕆᕙᕋ ᑕᒪᑐᒥᖓ ᖃᐅᔨᒋᐊᕈᓐᓇᕐᒪᖔᖅ. 
 
ᖃᐅᔨᒪᔪᖓ ᑐᓵᔩᑦ ᑲᙳᓇᖅᑐᓕᕆᓂᕐᒧᑦ ᐊᖏᕈᑎᖃᕐᒪᑕ ᑭᓱᓕᒫᓂᑦ ᐅᖃᐅᓯᖃᕆᐊᖃᙱᓪᓗᑎᒃ. 
ᒪᓕᒐᖅᑕᖃᕆᐊᖃᖅᐳᖅ ᐅᕝᕙᓘᓐᓃᑦ ᐋᓐᓂᐊᕕᓐᓂᑦ ᖃᐅᔨᒃᑲᐃᒋᐊᖃᖅᐳᑦ ᒪᓕᒐᖅᑕᖃᕐᒪᑦ, 
ᑯᙳᓇᖅᑐᓕᕆᓂᕐᒧᑦ ᒪᓕᒐᖅ ᐱᓪᓗᒍ ᐊᒥᒐᖅᓴᖃᑦᑕᕋᑦᑕ ᑐᓵᔨᔅᓴᓂᒃ, ᑐᓵᔨᖃᕆᐊᖃᕋᑦᑕ ᑐᐊᕕᕐᓇᖅᑐᒃᑯᑦ. 
ᐃᓛᓐᓂᒃᑯᑦ ᑐᓵᔨᖃᑲᐃᓐᓈᕐᔪᑐᐃᓐᓇᖅᐸᑦᑐᑕ. ᒪᓕᒐᖅᑕᖃᕆᐊᖃᖅᑐᒋᒐᒃᑯ ᐅᖃᖅᓯᒪᔪᓂᒥᑦ ᑐᓵᔨᓄᑦ 
ᑲᙳᓇᖅᑐᓂᒃ ᐅᖃᐅᓯᖃᕆᐊᖃᙱᓪᓗᑎᒃ. ᒪᓕᒐᖅᑕᖃᙱᒻᒪᑦ ᑐᓵᔨᐅᑲᐃᓐᓇᖅᑐᓄᑦ ᐊᒻᒪᓗ ᑲᙳᓇᖅᑐᓂᒃ 
ᑲᙳᓇᖅᑎᑦᑎᒋᐊᖃᖅᑐᑎᒃ. ᖃᐅᔨᒪᙱᓚᖓ ᑕᒪᓐᓇ ᖃᐅᔾᔩᑦᑑᓐᓂᕐᒪᖔᖅ ᑭᓯᐊᓂ ᐊᔭᐅᕆᐊᕈᒪᕙᕋ ᐊᖓᔪᖅᑳᖅ 
ᐃᓱᒪᒋᔭᖃᑦᑎᐊᖁᓪᓗᓕᒍ ᑲᙳᓇᖅᑐᓕᕆᓂᕐᒥᑦ ᑐᓵᔨᐅᔪᓄᑦ. 
 
ᑕᒪᓐᓇ ᐃᓚᒋᒻᒪᒍ ᐱᒻᒪᕆᐅᔪᓂᑦ ᐱᓪᓗᒍ ᐊᔾᔨᒌᙱᑦᑑᑎᐅᒻᒪᑕ ᐋᓐᓂᐊᑦ ᐃᓄᓐᓄᑦ ᐋᓐᓂᐊᖅᑖᕆᔭᐅᕙᑦᑐᑦ, 
ᐃᓐᓇᑐᖃᐅᒐᓗᐊᖅᐸᑦ ᐋᒡᒐᓘᓐᓃᑦ, ᐋᓐᓂᐊᕐᓇᖅ ᑲᙳᓇᖅᑑᑎᑕᐅᒋᐊᖃᕐᒪᑦ. ᐊᓪᓛᑦ ᒥᑭᔫᒐᓗᐊᖅᐸᑦ ᑐᑭᓯᒋᐊᕈᑦ, 
ᑐᓴᖅᑕᐅᖃᑦᑕᕐᒪᑦ ᑕᖅᑲᒃᑯᓄᖓ. ᐊᑐᖅᑕᐅᔪᖅᑕᖃᕆᐊᖃᖅᐳᖅ ᐋᖅᑭᑦᑕᐅᓯᒪᔪᒥᑦ ᓱᒋᐊᕈᑕᐅᒐᔭᖅᑐᒥᑦ 
ᑲᙳᓇᖅᑐᓂᒃ ᐅᖃᐅᓯᓕᑦᑕᖃᓕᕐᓂᖅᐸᑦ ᑕᖅᑲᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᒍᒪᕙᕋ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ. 
 
ᐅᖃᐅᓯᔅᓴᑐᐃᓐᓇᕐᓂᒃ ᐅᖃᐅᓯᕆᔭᑦᑎᓐᓂᑦ, ᐃᒻᒥᓐᓃᙶᙱᒻᒪᑕ ᑐᑭᓯᒋᐊᕈᑏᑦ, ᐃᒻᒥᓐᓅᖓᙱᒻᒪᑕ ᑭᓯᐊᖃᓂ 
ᐅᖃᐅᓯᖃᕈᒪᕗᖓ ᐱᔾᔪᑎᖃᖅᑐᒥᑦ ᐋᓐᓂᐊᖅᑐᓕᕆᓂᕐᒥᑦ. ᐊᖓᔪᖅᑳᖑᓪᓗᑎᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ, ᐊᒃᓱᐊᓗᒃ ᖁᕕᐊᓱᒃᑐᒍ ᑕᐃᒃᑯᓄᖓ ᐊᖓᔪᖅᑳᖑᒐᕕᑦ ᑕᖅᑲᒃᑯᐊ ᓂᕆᐅᓐᓂᖃᑦᑎᐊᕐᒪᑕ 
ᐊᒻᒪ ᒫᓐᓇᒧᑦ ᐃᓄᐃᑦ ᖁᕕᐊᓱᖃᑦᑕᕐᒪᑕ ᐃᓕᓐᓂ ᑐᓴᖅᐸᒃᑕᒥᓐᓂᒃ. ᑕᒪᓐᓇ ᓯᕗᓪᓕᖅᐸᐅᓗᒍ ᐅᖃᐅᓯᕆᔪᒪᔭᕋ. 
 
ᓯᕗᓂᑦᑎᓐᓂᒃ ᐊᓂᒍᖅᑐᒥ, ᑕᒪᓐᓇ ᑐᑭᓯᓪᓚᕆᒍᓐᓇᖃᑦᑕᓚᐅᕐᓯᒪᓐᖏᓐᓇᑦᑎᒍᑦ ᐊᒻᒪᓗ ᖃᐅᔨᒪᔪᖓ 
ᐊᖓᔪᖅᑳᖑᔪᖅ ᐊᒃᓱᕈᑦᑎᐊᓚᐅᖅᑐᖅ ᑭᕙᓪᓕᕐᒥ ᐊᒻᒪ ᒫᓐᓇᒧᑦ ᐃᓱᒫᓗᒍᑕᐅᓐᖏᓐᓇᖅᑐᖅ ᐊᑐᖅᑕᐅᖃᑦᑕᕐᓂᖏᑦ 
ᖃᖓᑕᓱᖑᔪᑦ. ᐊᐱᕐᓱᕐᓂᐊᖅᑐᖓ ᑕᒪᒃᑯᐊ ᒥᒃᓵᓄᑦ ᐅᐊᑦᑎᐊᕈᒃᑲᓐᓂᖅ ᐊᐱᖅᑯᑎᓅᕈᑦᑕ. 
 
ᐃᓱᒫᓗᒍᑎᑕᖃᓚᐅᕐᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑐᓴᖃᑦᑕᕐᓯᒪᔭᕗᑦ ᐅᐊᑦᑎᐊᕈ ᑕᐃᒃᑯᐊ ᐊᖓᔪᖅᑳᑉ 
ᑐᖏᓕᕆᖃᑦᑕᕐᓯᒪᔭᖏᑦ, ᒪᒥᐊᓇᖅ, ᐋᓐᓂᐊᖅᑐᓕᕆᔨᐅᓚᐅᖅᑐᖅ ᑭᕙᓪᓕᕐᒥ ᕿᑭᖅᑖᓗᒻᒥᓚᐅᕐᓯᒪᔪᖅ ᑕᐃᓐᓇᒍ 
ᓚᐃᓴᖃᓚᐅᕐᒪᑦ ᓇᒻᒪᖏᑦᑐᓂᒃ ᐊᓪᓛᑦ ᔭᓗᓇᐃᕝᒧᕋᒥ. ᖃᐅᔨᒪᔪᖓ ᑕᒪᒃᑯᐊ ᐋᓐᓂᐊᖅᑐᓕᕆᔨᐅᔪᑦ ᐊᒃᓱᐊᓗᒃ 
ᐊᒃᓱᕈᕐᓇᖅᑐᓂᒃ ᐱᔭᒃᓴᖃᖅᐸᒃᑐᑦ ᓇᒻᒪᒃᑐᓂᒃ ᓚᐃᓴᖃᓚᐅᓐᖏᒻᒪᑦ ᐊᖓᔪᖅᑳᒻᒪᕆᐅᓚᐅᖅᑐᓂᒃ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᒻᒪᕆᐅᓚᐅᕐᓯᒪᓪᓗᓂ ᕿᑭᖅᑖᓗᒻᒥ ᑭᕙᓪᓕᕐᒧᖅᑕᓕᖅᑯᖅ ᔭᓗᓇᐃᕝᒧᕐᖓ 
ᖃᐅᔨᔭᐅᑦᑕᖅᑯᖅ ᓇᒻᒪᒃᑐᓂᒃ ᓚᐃᓴᖃᓚᐅᓐᖏᒻᒪᑦ ᑕᒪᓐᓇᓗ ᑐᓴᓚᐅᕐᓯᒪᓚᐅᓐᖏᑕᕗᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
ᑭᓯᐊᓂᓕ ᖃᐅᔨᒪᑦᑎᐊᖅᑐᖓ ᓄᓇᕗᒻᒥᐅᑦ ᖃᐅᔨᔪᒪᓂᐊᕐᒪᑕ ᖃᓄᐃᒻᒪᑦ ᖃᐅᔨᓴᖅᑕᐅᑦᑎᐊᓚᐅᓐᖏᓪᓚᖅ 
ᑲᒪᔨᐅᔪᓐᓇᕋᔭᕐᒪᖔᖅ. 
 
ᖃᐅᔨᓴᖅᐸᒃᑲᓗᐊᖅᐱᑕ ᑕᐃᒪᐃᑦᑐᓄᑦ ᐊᔪᓐᖏᒃᑲᓗᐊᕐᒪᖔᑕᕙ ᑕᐃᒃᑯᐊ ᐊᔪᓐᖏᔾᔪᑎᖏᑦ 
ᖃᐅᔨᓴᖅᑕᐅᓚᐅᕐᓯᒪᓐᓂᖏᑦᑐᑦ ᐊᖓᔪᖅᑳᖑᔪᑦ ᐃᖅᑲᓇᐃᔭᖅᑎᖏᓐᓄᑦ. ᑕᐃᓐᓇ ᐊᐅᓪᓚᖅᑎᑕᐅᒻᒪ ᔭᓗᓇᐃᕝᒧᑦ 
ᐅᑭᐅᖑᓚᐅᖅᑐᖅ, ᑕᐃᓐᓇ ᖃᐅᔨᔭᐅᓚᐅᖅᑐᖅ ᐱᔪᓐᓇᐅᑎᖏᑦ ᓇᒻᒪᓚᐅᓐᖏᑦᑐᑦ 
ᐊᖓᔪᖅᑲᒻᒪᕆᐅᓚᐅᕋᓗᐊᖅᑐᓂ ᐋᓐᓂᐊᖅᑐᓕᕆᓂᕐᒧᑦ ᒫᓂ ᕿᑭᖅᑖᓗᒻᒥ, ᑕᒪᓐᓇ 
ᐅᖃᐅᓯᕆᔭᐅᔭᕆᐊᖃᖅᑑᑎᒋᒐᒃᑯᑦ ᑕᕝᕙᓂ. 
 
ᐊᒻᒪ ᓱᓕ ᐃᓱᒫᓗᒍᑕᐅᔪᖅ ᑭᕙᓪᓕᕐᒥ ᐱᔾᔪᑎᖃᖅᑐᖅ ᖃᖓᑕᓲᓂᒃ ᐊᑐᖅᑕᐅᕙᒃᑐᓂ ᓂᐅᕕᐊᖑᓯᒪᔪᓂᒃ 
ᐋᓐᓂᐊᖅᑐᓄᑦ ᐊᐅᓪᓚᕈᑕᐅᕙᒃᑐᑦ, ᓇᒻᒪᓈᕐᓯᒪᓪᓚᕆᑦᑑᔭᓐᖏᒻᒪᑦ ᑕᐃᒃᑯᓂᖓᒃᓴᐃᓐᓇᖅ ᖃᖓᑕᓲᓕᕆᔨᐅᔪᓂᒃ 
ᐊᑐᖅᐸᒃᑐᑎᒃ. ᐊᑯᓂᑲᓪᓚᒃ ᑕᒪᓐᓇ ᑕᐃᒪᐃᓕᖓᓕᖅᑐᖅ ᑕᐃᒪᓕ ᖃᖓᑕᓱᖃᖅᑏᑦ ᐳᓄᓯᐃᖑᑭᖁ 
ᒍᓂᑭᓗᓂᓴᕿᐅ ᓄᖅᑲᕆᐊᖃᓕᓚᐅᕐᒪᑕ ᐅᐱᓐᓇᕋᓂ ᓂᐅᕕᐊᖑᖃᑦᑕᓚᐅᕈᓐᓃᖅᑐᑦ ᓂᐅᕕᖓᖃᑦᑕᓕᖅᑐᑎᒃ 
ᒥᑭᓂᕐᓴᐅᔪᓂ ᖃᖓᑕᓲᓂᒃ ᒥᑭᓂᕐᓴᐅᔪᓄᑦ ᓄᓇᓕᓐᓄᑦ ᑕᒪᓐᓇᓗ ᐃᑲᔪᖅᐸᓪᓕᒍᑕᐅᓚᐅᖅᑐᓂᒃ, ᑭᓯᐊᓂᓕ 
ᑕᐃᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᓚᐅᓐᖏᑦᑐᑦ ᖃᐅᔨᒪᕈᔪᒃᑐᑕᓗ ᖃᓄᐃᒻᒪᑦ ᑕᐃᒪᐃᓚᐅᕆᐊᒃᓴᖏᓐᓂᒃ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᓕᕆᕕᒃᓯᓐᓄᑦ ᐅᖃᐅᑕᐅᓯᒪᔪᑦ, ᑭᕙᓪᓕᕐᒥ ᐊᖁᑎᐅᔪᑉ ᓄᓕᐊᖓ 
ᐃᖅᑲᓇᐃᔭᓚᐅᕐᒪᑦ ᐃᖏᕐᕋᔪᓕᕆᔨᒃᑯᓐᓂᑦ. ᓂᐅᕕᖅᑕᐅᓯᒪᔪᖃᕆᐊᖃᓕᕋᐃᒻᒪᑦ ᖃᖓᑕᓱᒥᒃ, ᑕᐃᓐᓇ ᐊᖁᑎᐅᔫᑉ 
ᓄᓕᐊᖓ ᐱᑐᐃᓐᓇᕆᐊᖃᐃᓐᓇᓚᐅᖅᑐᖅ ᐊᑐᕈᒪᓪᓗᑎᒃ ᑕᐃᒃᑯᓂᖓ ᖃᖓᑕᓲᖑᔪᓂᒃ. ᒪᓕᓪᓗᒍ ᐊᑐᐊᒐᐅᔪᖅ, 
ᑕᒪᓐᓇ ᐊᑲᐅᓐᖏᓕᐅᕈᑕᐅᒋᐊᖃᖅᑐᒋᓐᖏᓐᓇᒃᑯ. ᑕᒪᓐᓇ ᐱᔾᔪᑎᒋᓪᓗᒍ, ᑕᐃᒃᑯᐊ ᐱᔨᑦᓯᕈᒪᓚᐅᓐᖏᓪᓚᑦ 
ᑭᕙᓪᓕᕐᒥᐅᓂᒃ ᐅᑭᐅᓂᒃ ᐊᒥᓱᓂᒃ ᑐᓴᕐᓯᒪᓪᓗᖓᓗ ᑕᐃᒃᑯᐊ ᖃᖓᑕᓲᓕᕆᔨᐅᔪᑦ ᖃᐅᔨᓴᕐᓂᐊᓚᐅᕐᓯᒪᔪᑦ 
ᑭᕙᓪᓕᕐ ᐃᐊ ᐊᑲᕐᓴᓐᖏᒍᑎᒥᓂᒃ ᐅᖃᐅᓯᖃᓕᖅᐸᑕ ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ. 
ᓂᐅᕕᕐᓯᒪᔪᖃᕐᓂᐊᓕᕋᐃᒻᒪᑦ, ᐊᑲᕐᓴᓐᖏᒍᑎᒥᓂᒃ ᓂᓪᓕᐊᕙᓚᐅᖅᑐᑦ ᐊᑲᕐᓴᓐᖏᒐᐃᒻᒪᑕ  

ᖃᐅᔨᓴᐃᓐᓇᖃᑦᑕᓚᐅᖅᑐᑦ ᑭᕙᓪᓕᖅ ᐃᐊᒃᑯᓐᓂᑦ, ᑕᐃᒃᑯᐊ ᐊᐃᒃᐸᖏᑦ ᐊᑲᕐᓇᕈᓐᓂᕆᓪᓗᑎᒃ. 
 
ᖃᖓᑕᓲᓕᕆᔨᒃᑯᑦ ᐳᓄᓯᐃᖑᑭᖁ ᒍᑲᓂᖑᑎᓂᓕᓴ ᓄᖅᑲᓕᓚᐅᕐᓯᒪᔪᑦ ᐅᖃᖃᑎᖃᓚᐅᖅᑐᑎᒃ 
ᐃᖏᕐᕋᔪᓕᕆᔨᒃᑯᓐᓂᑦ ᑲᓇᑕᒥ, ᑕᐃᓐᓇ ᖃᐅᔨᓇᓱᒃᑐᒥᓂᐅᓐᓂᓚᐅᕐᓯᒪᔪᑦ ᑭᓲᓐᖏᑦᑐᒧᑦ. ᖃᐅᔨᒐᒥᒃ ᑕᐃᒃᑯᐊ 
ᑭᕙᓪᓕᖅ ᐃᐊᒃᑯᑦ ᐊᒻᒪᓗ ᓯᑲᐃᕙ ᐳᓄᓯᐃᖑᑭᖁ ᒍᑲᓂᖑᑎᓂᓕᓴ ᖃᐅᔨᔭᐅᓇᓱᐊᕐᓂᖏᓐᓂᒃ ᑲᓇᑕᒥ 
ᐃᖏᕐᕋᔪᓕᕆᔨᒃᑯᓐᓄᑦ ᑕᐃᒃᓱᒪᓕ ᑕᒪᓐᓇ ᓄᖅᑲᖅᑎᑕᐅᓕᓚᐅᖅᐳᖅ. ᑭᓯᐊᓂ ᐊᑲᖅᓴᙱᓐᓂᕋᓚᐅᕐᒪᑕ 
ᐃᖏᕐᕋᔾᔪᑎᓕᕆᓂᕐᒥᑦ ᑕᒪᓐᓇᓗ ᓄᖅᑲᖅᑎᑕᐅᒋᐊᖃᕐᒪᑦ. ᑭᕙᓪᓕᕐᒥ ᐃᑲᔪᖅᓱᖅᐳᑦ ᖃᖓᑕᓲᓕᕆᔨᒃᑯᓐᓂᑦ 
ᐱᓪᓗᒍ ᐃᑲᔪᖅᐸᒻᒪᑕ ᑎᑭᑎᑦᑎᓪᓗᑎᒃ ᓂᕿᓂᒃ ᐊᒻᒪᓗ ᐱᔨᑦᓯᕐᓂᐅᔪᓂᑦ ᐊᑭᑭᓐᓂᖅᓴᐅᓪᓗᑎᒃ. ᑕᐃᒫᒃ 
ᐊᑐᖅᑕᐅᓐᓂᖅᐸᑕ ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑐᖏᓐᓂᖅᓴᒻᒪᕆᐅᒐᔭᖅᐳᑦ ᐊᒻᒪᓗ ᑕᒪᓐᓇ 
ᐊᐱᖅᑯᑎᒋᒃᑲᓂᕐᓂᐊᕆᓪᓗᒍ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᒍᒪᕙᕋ ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᑲᑎᒪᔨᕋᓛᑐᐃᓐᓇᕐᓄᑦ 
ᐊᒻᒪᓗ ᒪᓕᒐᓕᐅᕐᕕᑦᑎᓐᓄᑦ. ᐊᖓᔪᖅᑳᑉ ᓯᕗᓪᓕᖅᐹᐹᕆᒻᒪᒍ ᐅᖃᓪᓚᕝᕕᒻᒦᒋᐊᖓ ᑲᔪᓯᑦᑎᐊᑐᐃᓐᓇᖁᕙᕋ. 
ᓇᓗᓇᙱᑦᑐᖅ ᖃᓄᐃᔾᔮᙱᑦᑎᐊᕐᒪᑦ. 
 
ᐃᒃᓯᕙᐅᑖᖅ, ᑖᓐᓇ ᐊᖓᔪᖅᑳᖃᕐᕕᒃ ᐊᒻᒪᓗ ᐃᓚᖏᑦ ᐱᒻᒪᕆᐅᓂᖅᓴᐅᓱᒋᔭᒃᑲ ᐊᖓᔪᖅᑳᖃᕐᕕᐅᑉ 
ᐱᓕᕆᐊᕆᕙᑦᑕᖏᓐᓂᑦ ᐋᓐᓂᐊᖅᑐᓕᕆᓂᖅ ᐊᒻᒪᓗ ᖃᓄᐃᙱᑦᑎᐊᕐᓂᖅ ᐃᓚᒌᑎᒍᑦ ᕿᑐᕐᖓᕗᓪᓗ ᐊᒻᒪᓗ 
ᐱᖃᓐᓇᕆᔭᕗᑦ ᓂᕈᐊᖅᑎᒋᔭᕗᓪᓗ. ᑕᐃᒃᑯᐊ ᑲᒪᔪᑦ ᐋᓐᓂᐊᔪᓂᑦ, ᓘᑦᑖᑦ ᐊᒻᒪᓗ ᐋᓐᓂᐊᓯᐅᖅᑏᑦ ᓄᓇᓕᓐᓂᑦ 
ᐊᒻᒪᓗ ᐋᓐᓂᐊᕖᑦ ᑕᒫᓂ ᐃᖃᓗᓐᓂ, ᐊᖏᕈᑎᒃᑯᑦ ᐋᖅᑭᓱᖅᓯᒪᓂᖅᓴᖅᑕᖃᐅᖅᐳᑦ ᖃᓪᓗᓈᑎᑦ ᑕᒫᓂ 
ᐱᑕᖃᙱᑦᑐᓂᒃ ᐅᑭᐅᖅᑕᖅᑐᒥᑦ ᐱᔨᑦᓯᖅᑕᐅᕙᑦᑐᑦ ᐅᕙᑦᑎᓐᓄᑦ ᐊᑐᐃᓐᓇᐅᙱᑦᑐᑦ. 
 
ᑐᓴᖅᑲᐅᒐᒪ ᒥᓂᒥᔅᑕᐃᑦ ᒪᑐᐃᖅᓯᓂᕐᒧᑦ ᐅᖃᐅᓯᖏᓐᓂᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ ᓴᖅᑮᓂᕐᒧᑦ ᐊᒻᒪᓗ 
ᓇᓗᓇᙱᑦᑐᖅ ᐊᖓᔪᖅᑳᖃᕐᕕᒃ ᖃᓄᐃᓕᐅᑦᑕᐅᑎᒋᓚᐅᕐᒪᑦ ᐊᒥᓲᙱᑦᑐᑦ ᐱᓇᓱᐊᕈᓰᑦ ᓈᓕᖅᑐᑦ 
ᑐᓴᖅᑎᑦᑎᓚᐳᖅᑎᓪᓗᒋᑦ ᐃᓕᑕᕆᔭᐅᓯᒪᔪᑦ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 
ᓇᓗᓇᐃᖅᓯᕕᐅᓯᒪᙱᓗᐊᖃᑦᑕᕐᓂᖏᓐᓂᑦ ᖃᓄᐃᑦᑐᒨᖅᐸᓪᓕᐊᒻᒪᖔᕐᒥᑦ. ᑕᐃᒪᐃᒻᒪᑦ ᖃᐅᔨᒪᕗᖓ 
ᐊᖓᔪᖅᑳᖃᕐᕕᒃ ᐱᓕᕆᓵᕆᐊᖃᕐᒪᑦ ᑕᒪᑐᒧᖓ ᐱᓕᕆᐊᖃᕋᓱᐊᕐᓗᑎᒃ ᐃᓚᖏᓐᓂᑦ ᐅᖃᐅᓯᐅᕙᑦᑐᓂᒃ ᐊᒻᒪᓗ 
ᖁᕕᐊᒋᕙᒃᑲ ᑕᐃᒪᐃᔅᓯᒪᒻᒪᑕ. 
 
ᕿᓂᕋᓱᒋᐊᖃᖅᑐᒋᒐᒪ, ᑭᓇᑐᐃᓐᓇᕐᒥᑦ ᒪᐅᙵᕈᒪᔪᖃᕐᓂᖅᐸᑦ, ᒪᖓᑕᒍᒪᙱᓇᑦᑎᒃᑯ, ᑕᒪᐅᙵᖅᑎᑐᐃᓐᓇᕐᓗᒋᑦ 
ᐊᐅᓪᓚᑦᑕᐅᑎᒋᓕᕇᕐᓗᑎᓪᓗ. ᐅᖃᖃᑦᑕᓕᕋᔭᕐᒪᑕ, ᐋᒡᒐ, ᐋᒡᒐ ᑕᑉᐸᐅᙵᖅᑕᐃᓖᑦ ᐱᐅᙱᑦᑐᒃᑰᓚᐅᕐᒪᑕ. 
ᕿᓂᕋᓱᒋᐊᖃᖅᐳᒍᑦ, ᑭᒃᑯᑐᐃᓐᓇᐃᑦ ᒪᐅᙵᕈᒪᒐᓱᐊᖃᑦᑕᓕᖅᐸᑕ, ᑕᒪᐅᙵᕈᒪᔪᑦ ᑕᒫᓃᖏᓐᓇᖅᑎᓪᓗᑎᒃᑯ. 
 
ᑕᑯᒋᐊᒃᑲᓐᓂᕆᐊᖃᖅᑐᒋᕗᖓ ᕿᓂᕐᓗᑕ ᓄᑖᖑᓂᖅᓴᒃᑯᑦ ᐱᓯᒪᑦᑏᓐᓇᕋᓱᐊᕐᓗᑕ ᐃᓚᖏᓐᓂᑦ ᐋᓐᓂᐊᓯᐅᖅᑎᓂᒃ 
ᐋᓐᓂᐊᕕᒻᒥᑦ ᑕᒫᓂ ᐊᒻᒪᓗ ᓄᓇᓕᓐᓂᑦ ᐱᓪᓗᒍ ᐊᒥᓲᙱᑦᑐᓂᒃ ᐊᕐᕌᒎᓚᐅᖅᑐᓂᑦ, ᐃᓛᓐᓂᒃᑯᑦ ᑕᖅᑭᒐᓴᓐᓂᑦ 
ᐃᖅᑲᓇᐃᔭᓕᖅᑎᑦᑎᓇᓱᐊᖅᐸᒻᒪᑕ ᐋᓐᓂᐊᓯᐅᖅᑎᓂᒃ ᐊᒻᒪᓗ ᑕᒪᑐᒥᖓ ᓱᒃᑲᒋᐊᖅᑎᑦᑎᔪᓐᓇᕈᑦᑕ ᐱᓕᕆᐊᕐᒥᑦ 
ᕿᓂᕈᓐᓇᕐᓗᑕ ᐋᓐᓂᐊᓯᐅᖅᑎᑖᖑᓂᐊᖅᑐᒥᑦ ᓇᒥᑐᐃᓐᓇᖅ ᓄᓇᕗᒻᒥ ᐃᖅᑲᓇᐃᔭᕐᓂᐊᖅᑐᒥᑦ, 
ᕿᓂᕋᓱᐊᕆᐊᖃᖅᐳᒍᑦ ᑕᐃᒪᐃᒍᑎᔅᓴᓂᒃ. ᐊᒥᒐᐃᓐᓇᖅᑑᔮᕐᒪᑕ. ᑐᓴᖃᑦᑕᕋᒪ ᐃᓚᖏᑦ ᐃᓪᓖᑦ ᒪᑐᔭᐅᓕᕐᒪᑕ  

ᖃᐅᔨᓪᓗᑎᓪᓗ ᐊᐅᓪᓚᖅᑐᖃᕐᓂᕆᐊᖓ ᐊᑯᓂᐅᔪᕐᓗ ᐃᖅᑲᓇᐃᔭᓕᖅᑎᑦᑎᒐᓱᐊᖅᐸᑦᑐᑎᒃ. ᑕᒪᓐᓇ ᑐᑭᖃᖅᐳᖅ 
ᐋᓐᓂᐊᓯᐅᖅᑎᖃᖅᑎᓪᓗᑕ ᕿᒪᑦᑕᐅᕙᑦᑐᓂᒃ, ᐊᒥᒐᖅᓴᓕᖅᐸᑦᑐᓂᒃ ᐃᖅᑲᓇᐃᔭᖅᑎᓂᒃ. ᐃᓚᖏᓐᓂᑦ ᐃᓪᓕᕐᓂᑦ 
ᐊᑐᕈᓐᓃᖅᑎᑦᑎᖃᑦᑕᕆᐊᖃᕋᔅᓯ. ᑕᒪᓐᓇ ᐱᕈᖅᐸᓪᓕᐊᒍᓐᓇᕐᒪᑦ ᐃᖅᑲᓇᐃᔭᖅᑎᒃᑲᓐᓂᐅᔪᓄᑦ ᕿᒪᑦᑕᐅᕙᑦᑐᓄᑦ. 
ᖃᐅᔨᒪᙱᓚᖓ ᖃᓄᐃᓕᐅᕈᓐᓇᕐᒪᖔᑦᑕ ᓱᒃᑲᒋᐊᖅᑎᑦᑎᓗᑕ ᐅᕝᕙᓘᓐᓃᑦ ᐱᒋᐊᖅᓴᕋᐃᑦᑎᑦᑎᓗᑕ 
ᐅᑕᖅᑭᒋᐊᖃᖃᑦᑕᓂᐊᙱᓐᓇᑦᑕ, ᐊᐅᓪᓚᓕᕋᒪ ᕿᓂᕈᓐᓇᖅᓯᓚᐅᖅᑎᓐᓇᓯ. 
 
ᐋᓐᓂᐊᓯᐅᖅᑎᓯᐅᖏᓐᓇᖃᑦᑕᕋᑦᑕ. ᐱᑕᖃᕆᐊᖃᖅᐳᖅ ᑲᒪᒋᔭᐅᕙᓪᓕᐊᔪᓂᑦ, ᕿᓂᖅᑎᓪᓗᑕ ᐃᓄᓐᓄᒃ 
ᑕᒪᐅᖓᑐᒃᓴᓂᒃ. ᑕᒪᓐᓇᖃᐃ, ᓱᑲᓂᖅᓴᒃᑯᑦ ᐱᔪᓐᓇᖃᑦᑕᕈᑦᑕ ᐃᑲᔪᓐᓂᖃᕐᓂᖅᓴᐅᓂᐊᖅᑐᖅ ᐃᖅᑲᓇᐃᔭᖅᑎᓄᑦ 
ᑕᒫᓃᑉᐸᒌᖅᑐᓄᑦ, ᐃᓅᓯᕆᔭᖏᑦ ᐱᒡᒐᓇᖏᓂᖅᓴᐅᓕᖅᑎᓪᓗᒋᑦ. ᐱᓕᕆᐊᖃᖏᑉᐸᑕ ᐱᓕᕆᐊᖏᓐᓂᒃ ᐊᓯᖏᑕ 
ᑕᒫᓃᖏᑦᑐᓄᑦ. 
 
ᑕᒪᓐᓇᖃᐃ, ᐃᓱᒪᓇᖅᑯᖅ, ᑕᑯᓇᒍᓐᓇᖅᑕᕗᑦ ᐊᒻᒪᓗ ᐃᑲᔪᕋᓱᐊᕐᓗᒋᑦ ᖃᐅᔨᒪᓇᕐᒪᑦ ᐊᑯᓂᒃ 
ᐃᖅᑲᓇᐃᔭᖃᑦᑕᖅᑐᑎᒃ ᐃᑲᕐᕋᓂᒃ. ᑭᓇᑐᐃᓐᓇᖅ ᐃᖅᑲᓇᐃᔭᖅᑐᖅ ᑐᖏᓕᕇᓐᓂᒃ ᐅᕝᕙᓘᓐᓃᑦ 
ᐱᖓᓱᐊᖅᑎᖑᐊᖅᑐᒥᒃ. ᐊᒃᓱᕈᓐᓇᕐᒪᑦ ᐃᓛᓐᓂᒃᑯᑦ ᑖᒃᑯᓄᖓ ᐊᒻᒪᓗ ᐃᓚᒋᔭᖏᓐᓄᑦ. ᑕᐃᒪᓕ, ᕿᓂᕆᐊᖃᑦᑐᒍᑦ 
ᐊᑐᕈᓐᓇᑕᑦᑎᓐᓂᒃ, ᓇᓂᓯᒐᓱᒋᐊᖃᑦᑐᒍᑦ ᓱᑲᓐᓂᓴᒃᑯᑦ ᐊᒻᒪᓗ ᓱᑲᓐᓂᖅᓴᐅᑎᓪᓗᒍ ᐱᓕᕆᓂᕆᕙᑦᑕᖓ 
ᓱᒃᑲᐃᓂᖅᓴᒥᒃ ᐊᓯᔾᔨᖅᑕᖃᑦᑕᓂᐊᕐᒪᑕ ᐃᓄᖃᕈᓐᓃᖅᑐᖃᕋᐃᑉᐸᑦ, ᑕᒪᒃᑮᓐᓂ ᐋᓐᓂᐊᓯᐅᖅᑎᑦ ᐊᒻᒪᓗ ᓘᑖᓂᑦ.  
 
ᖃᐅᔨᒪᔪᖓᐅᒐᓗᐊᖅ, ᐱᒋᐊᖅᑕᐅᓯᒪᓕᑕᐃᓐᓇᕐᒪᑦ ᑕᑉᐹᓂ ᓄᑖᖅ ᐋᓐᓂᐊᕕᒃᓴᖅ. ᐊᓕᐊᓇᐃᑦᑐᖅ ᑕᑯᓪᓗᒍ 
ᐱᒋᐊᖅᑕᐅᓂᕆᔭᖓ ᐊᒻᒪᓗ ᓄᐊᑦᑎᒍᓐᓇᕐᓂᐊᕐᒥᒐᑦᑕ ᑐᓂᕐᕈᑎᐅᔪᓂᒃ ᐊᖏᖅᕋᖅᑎᑕᐅᔪᓄᑦ ᐱᔨᑦᑎᕐᓂᐅᔪᑦ 
ᓄᑖᒥᒃ ᐃᓪᓗᓕᐅᖅᑐᖃᕐᓂᖓᓄᑦ. ᐃᖅᑲᓇᐃᔭᖅᑎᑖᕐᓂᒧᓪᓕ, ᐅᐸᓗᖓᐃᖅᓯᒪᑦᑎᐊᕈᒪᓪᓗᑕ ᑕᐃᒪᐃᓐᓂᐊᕐᓂᖅᑲᑦ. 
ᐱᑦᑕᐅᑎᒋᖏᒻᒪᑦ ᐊᒻᒪᓗ ᐱᓗᐊᖅᑐᒥᒃ ᐱᑕᖃᒡᒐᒻᒪᕆᑦᑎᓪᓗᑕ ᓂᕆᐅᒋᔭᐅᔪᑦ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ. 
ᐅᑕᖅᑭᒍᑦᑕ ᑭᓯᐊᓂ ᐃᓄᐃᑦ ᐊᑎᓕᐅᕐᓚᐅᖅᑎᓪᓗᒋᑦ ᐊᔪᓐᓇᓂᖅᓴᐅᓕᑐᐃᓐᓇᕆᐊᓕᒃ. ᓇᓂᓯᒍᒥᓇᕐᓂᐊᕐᒪᑦ 
ᐊᑐᕋᔅᓴᐅᔪᓂᒃ ᓱᑲᓂᖅᓴᐅᖁᓪᓗᒍ ᐃᖅᑲᓇᐃᔭᖅᑎᑭᔅᓴᕐᓂᖅ ᑎᑭᐅᑎᑉᐸᑦ ᕿᓂᕋᓱᐊᕐᓂᐊᖏᓐᓇᑦᑕ ᐃᓄᓐᓂᒃ 
ᑕᐃᑲᓂ ᐊᒻᒪᓗ ᐱᑕᖃᕐᓂᐊᕐᕋᑦᑕ ᐃᓄᓐᓂᒃ ᐃᖅᑲᓇᐃᔭᕆᐊᓖᑦ ᓄᑖᒥ ᐋᓐᓂᐊᕕᒃᓴᒥᒃ ᐱᑐᐃᓐᓇᕆᐊᖃᓕᖅᑲᑦ 
ᓄᖅᑲᖓᑎᑐᐃᓐᓇᖏᓪᓗᖑ ᐃᓗᓕᖃᖏᑎᓪᓗᒍ ᐃᖅᑲᓇᐃᔭᖅᑎᖃᖏᓂᕐᒧᑦ. 
 
ᐃᓪᓗᒃᓴᒧᓪᓕ, ᐃᓱᒫᓘᑎᑕᖃᖅᓯᒪᔪᖅ ᖃᐅᔨᒪᓪᓗᖓ, ᐋᓐᓂᐊᕕᓕᐊᖅᓯᒪᒐᒪ ᐊᒥᓱᐊᖅᑎᖅᑐᖓ ᐱᑦᔪᑎᖃᑦᑐᖓ 
ᐊᑦᔨᒌᖏᑦᑐᓂᒃ ᑕᑯᓯᒪᓪᓗᖓ ᖃᑦᑎᕆᔨᒃᑯᑦ ᑕᑉᐱᑯᖓᑎᓪᓗᒋᑦ ᐊᒻᒪᓗ ᖃᐅᔨᓴᖅᑎᓪᓗᒋᑦ ᐃᓚᖏᓐᓂᒃ 
ᐃᑭᑦᑐᖅᓯᐅᑎᓂᒃ ᖁᖁᐊᕈᑎᓂᒃ ᐅᕝᕙᓘᓐᓃᑦ ᓂᓪᓕᓲᓂᒃ ᖁᖁᐊᕈᑎᓂᒃ ᐊᒻᒪᓗ ᐱᑐᖃᐅᓗᐊᕐᓕᕐᓂᖏᓐᓄᑦ 
ᓱᕋᒋᐊᑭᑦᑐᑎᒃ. 
 
ᓇᓗᓇᐃᖅᓯᔾᔪᑎᑦᑎᐊᕙᐃᑦ ᓱᒻᒪᑦ ᓄᑖᒥᒃ ᐋᓐᓂᐊᕕᒃᑖᕆᐊᖃᒻᒪᖔᑦᑕ. ᑭᓯᐊᓂ ᑕᑯᓪᓗᓂ ᐃᓚᖏᓐᓂᒃ 
ᓴᓇᒋᐊᖅᑕᐅᓯᒪᔪᓂᒃ ᐅᑕᖅᑭᕕᐊᓂ ᐃᓯᖅᑐᓂ ᓴᖅᑭᐅᒪᖏᓂᖅᓴᐅᓕᖅᑑᒐᓗᐊᖅ ᐃᓄᑑᕕᖃᕐᓂᖅᓴᐅᓕᖅᑐᓂ 
ᐊᒻᒪᓗ ᑭᓯᐊᓂ, ᐃᓱᒪᑐᐃᓐᓇᖅᑐᖓ ᐱᑕᖃᕐᒪᖔᖅ ᐊᑐᖅᑕᐅᒋᐊᓕᓐᓂᒃ ᕿᒥᕐᕈᔭᐅᒋᐊᖃᑦᑐᓂᒃ ᑕᒪᕐᒥᓕᒫᖅ 
ᑐᐊᕕᓐᓇᖅᑐᒧᑦ ᐊᑐᖅᑕᐅᕙᑦᑐᖅ ᐊᑐᖅᑕᐅᒍᓐᓇᓂᖅᓴᐅᓕᕐᓗᓂ ᐊᒻᒪᓗ ᓈᒻᒪᓂᖅᓴᐅᓕᓪᓗᓂ 
ᐱᕙᓪᓕᐊᑐᐃᓐᓇᕐᓂᕐᒧᑦ ᐊᓐᖑᑎᓯᒪᓗᓂ, ᖃᖓᑲᓪᓚᐅᓕᖅᑐᖑᓇ ᓴᓇᔭᐅᓚᐅᖅᑲ. ᖃᑦᑎᑦ ᐃᓄᐃᑦ 
ᑕᐃᑲᓃᓚᐅᖅᑲᑦ. ᖃᑦᑎᑦ ᐃᓄᐃᑦ ᑕᐃᑯᓈᖃᑦᑕᖅᑲᑦ ᒫᓐᓇᐅᔪᖅ ᑕᐃᒪᒃᓱᒪᓂᑎᑑᖏᑦᑐᖅ 
ᓴᓇᔭᐅᒋᐊᖓᓚᐅᖅᓯᒪᒻᒪᑦ ᐊᒻᒪᓗ ᐃᓄᖃᕈᓐᓇᖅᑲ ᐊᑐᖅᑕᐅᖏᓐᓇᕐᓂᕆᔭᖓᓄᑦ ᑖᒃᑯᐊ.  
 
ᖃᓄᐃᑦᑐᖃᓚᐅᖅᓯᒪᒻᒪᑦ ᐊᕐᕌᒍᐃᑦ ᐊᒥᓱᑲᓪᓚᐃᑦ ᖄᖏᓕᖅᑐᓂ ᒪᓕᒐᓕᐅᖅᑎᐅᖃᑎᒋᔭᒃᑲ ᐅᖃᓚᐅᖅᑐᑦ 
ᐃᓯᖅᓯᔪᖃᑦᑐᒥᓂᐅᒻᒪᑦ ᑐᐊᕕᓐᓇᖅᑐᓕᕆᔪᑦ ᐊᔭᐅᕈᑎᒦᑦᑐᒥᒃ ᐅᑕᖅᑭᕕᐊᑎᒍᑦ ᐊᒻᒪᓗ ᑕᐃᒪ.. ᑕᒪᒃᑯᐊ  

ᑕᐃᒪᐃᑦᑐᑦ ᑲᒪᒋᔭᐅᔭᕆᐊᖃᑦᑐᑦ ᐊᒻᒪᓗ ᑕᑯᓇᒃᑕᐅᓗᑎᒃ ᐊᑲᐅᓂᖅᓴᐅᔪᒥᒃ ᓇᒻᒪᓂᖅᓴᒃᑯᑦ 
ᐊᑐᖅᑕᐅᔭᕆᐊᖃᖃᑦᑕᕐᓂᕆᔭᖓᓄᑦ ᐊᓐᖑᑎᓯᒪᓂᐊᕐᒪᑦ ᐃᓪᓗᒧᑦ ᐊᒻᒪᓗ ᐃᖅᑲᐅᒪᓗᒍ, 
ᖃᓄᐃᓕᓯᒋᐊᖅᑐᖃᕐᓂᐊᖅᑲᑦ ᕿᒥᕐᕈᖁᓪᓗᒋᑦ ᐊᒥᓲᓂᖅᓴᓄᑦ ᐱᑦᔪᑎᖃᕐᓗᓂ ᐱᑕᖃᕐᓂᐊᕐᓕᕐᓂᖓᓄᑦ ᓄᑖᒥᒃ 
ᐋᓐᓂᐊᕕᒻᒥᒃ ᑕᐃᒪᓕ ᐃᓂᒃᓴᒥᒃᑕᐅᖅ ᓯᕗᓪᓕᖅᐹᖑᐃᓐᓇᐅᔭᕐᒥᒻᒪᑦ ᐊᒻᒪᓗ ᖁᕕᐊᒋᔭᐅᓪᓚᕆᒃᑲᔭᖅᑐᓂ. 
 
ᖃᐅᔨᒪᕙᓪᓚᐃᔪᑎᑦ ᑖᒃᑯᐊ ᐃᓚᒋᑐᐃᓐᓇᕐᒪᒋᑦ ᑕᕝᕗᖓᖓᓂᐊᖅᑐᑦ ᐊᑭᑐᔪᓄᑦ ᐸᕐᓇᑎᕆᓂᕐᒧᑦ 
ᐱᓕᕆᐊᖑᓂᖓᓄᑦ ᒪᓐᓇᕈᓗᒃ. ᕿᒥᕐᕈᔭᐅᖁᓇᕋᓗᐊᖅᐳᖅ ᑕᒪᓐᓇ. ᑕᐃᒪᑲᓚᐅᖅ ᒫᓐᓇ ᐃᒃᓯᕙᐅᑖᖅ. ᓱᓕ 
ᐱᑕᖃᒃᑲᓂᕐᓂᐊᕐᒥᔪᖓ ᐊᐱᖅᑯᑎᓂᒃ ᐱᕙᓪᓕᐊᓕᕈᑦᑕ ᑮᓇᐅᔭᖁᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓗᒻᒥ ᐅᖃᐅᓯᒃᓴᖃᖅᑐᖓ. ᑕᒪᓐᓇ ᐅᖃᐅᓯᕐᖓᐅᑎᓐᓂ 
ᐅᖃᐅᓯᕆᓚᐅᕐᒥᔭᕋ. ᑕᒪᒃᑯᐊ ᐃᓄᐃᑦ ᐋᓐᓂᐊᕐᕕᓕᐊᖅᐸᒃᑐᑦ, ᓯᕗᓪᓕᖅᐹᒥᒃ, ᐱᕈᖅᐸᓪᓕᐊᑎᓪᓗᑕ, 
ᐃᓱᒪᓗᐊᖃᑦᑕᓚᐅᕐᓯᒪᓐᖏᓐᓇᑦᑕ ᓘᒃᑖᓂ ᐋᓐᓂᐊᓯᐅᖅᑎᓐᓂᒃ, ᑕᐃᒃᓱᒪᓂᓕ ᐃᓄᐃᑦ ᐊᑐᒐᔪᓐᓂᕐᓴᐅᕙᓚᐅᕐᒪᑕ 
ᐃᓕᖅᑯᓯᒥᑎᒍᑦ ᖃᐅᔨᒪᔭᒥᓐᓂᒃ ᑭᓯᐊᓂᓕ ᐅᓪᓗᒥᐅᓕᖅᑐᖅ ᑕᑯᔭᖅᑐᖅᐸᓕᖅᑐᒍ ᓘᒃᑖᓂ ᐋᓐᓂᐊᓯᐅᑎᓂᓪᓗ 
ᐋᓐᓂᐊᕐᕕᓐᓂ ᐊᑲᐅᑦᑎᐊᕈᓐᓃᕋᐃᒐᑦᑕ. ᐅᓪᓗᒥᐅᓕᖅᑐᖅ, ᑕᐃᒪᐃᑦᑐᐃᓐᓇᐅᕙᓕᖅᑐᒍᑦ ᐅᐱᓐᓇᕋᓂ ᑎᒥᕗᑦ 
ᖃᓄᐃᖁᓐᖏᑕᕗᑦ ᐅᐱᕆᔭᐅᔪᒪᕙᒃᑐᑕᓗ ᐋᓐᓂᐊᕐᕕᓕᐊᕋᐃᒐᑦᑕ ᐊᑲᐅᑦᑎᐊᖏᓐᓂᑦᑎᓐᓂᒃ ᓘᒃᑖᓄᑦ 
ᐋᓐᓂᐊᓯᐅᖅᑎᓄᑦ. ᑕᐃᒪᐃᑦᑐᓂ ᐱᖃᕈᒪᔪᒍ. ᑐᕚᖃᖅᐸᓕᕋᑦᑕ ᐋᓐᓂᐊᓯᐅᖅᑎᓂᒃ ᐅᐊᑦᑎᐊᕈ 
ᑕᐃᒪᐃᒃᐸᓚᐅᓐᖏᒃᑲᓗᐊᖅᑐᑕ ᑭᓯᐊᓂᓕ ᐊᑐᕐᓂᓴᐅᕙᓕᕋᑦᑕ ᓘᒃᑖᓂ ᐋᓐᓂᐊᓯᐅᖅᑎᓂᒃ. 
 
ᐊᒻᒪᓗ ᐃᓄᐃᑦ ᐊᐃᒃᐸᖃᖅᐸᓕᖅᑐᑎᒃ ᐋᓐᓂᐊᕐᕕᓕᐊᖅᑐᓂᒃ, ᐊᓐᓂᐊᕐᕕᓕᐊᕐᓯᒪᔪᑦ ᐅᖃᐅᔾᔭᐅᔭᕆᐊᖃᓕᕋᐃᒻᒪᑕ 
ᑕᐃᓐᓇᓗ ᐊᐃᒃᐸᖃᖅᑐᖅ ᖃᐅᔨᒪᓂᖃᓗᐊᖅᑎᓐᓇᒍ ᑕᐃᓐᓇ ᑐᓵᔨᐅᒋᐊᖃᖅᑐᓂ ᖁᓚᕐᓇᓕᖅᑐᒧᑦ 
ᐋᓐᓂᐊᕐᕕᓕᐊᕐᓯᒪᔪᒧᑦ, ᐊᓪᓚᑦ ᐊᑯᓂᒃ ᐊᕐᕌᒍᓄᑦ ᑕᖅᑭᓄᓪᓘᓐᓃᑦ ᐊᐅᓪᓚᕐᓯᒪᔭᕆᐊᖃᖅᑐᓂ. ᓯᕗᓂᑦᑎᓐᓂ, 
ᓄᓇᕗᖃᓕᕈᑦᑕ, ᐃᓄᐃᑦ ᐃᓅᓯᖃᑦᑎᐊᓂᕐᓴᐅᓂᐊᓚᐅᕐᓯᒪᔪᑦ. 
 
ᒫᓐᓇᐅᔪᖅ, ᑕᒪᓐᓇ ᑕᐃᒪᐃᓐᖏᒻᒪᑦ, ᐱᓗᐊᖅᑐᒥ ᐋᓐᓂᐊᖅᑐᓕᕆᓂᕐᒥ. ᐅᖃᕈᒪᔪᖓ ᐊᒃᓱᐊᓗᒃ ᑕᒪᒃᑯᐊ 
ᐋᓐᓂᐊᕐᕕᓕᐊᕐᓯᒪᔪᑦ ᑲᒪᒋᔭᐅᑦᑎᐊᓂᕐᓴᐅᕙᓪᓕᕐᒪᑕ ᐋᓐᓂᐊᕐᕕᓕᐊᕋᐃᒻᒪᑕ ᖃᑯᑎᒃᑯᑦ 
ᐊᑲᐅᓐᖏᓕᐅᕈᑎᖃᖅᐸᒃᑲᓗᐊᖅᑐᑎᒃ. ᖁᕕᐊᓱᒃᑎᐊᖅᑐᐊ ᑕᒪᒃᑯᐊ ᐋᓐᓂᐊᕕᓕᐊᕐᓯᒪᔪᑦ ᑲᒪᒋᔭᐅᑦᑎᐊᖃᑦᑕᕐᒪᑕ 
ᑕᒪᒃᑮᓐᓂᑦ ᓘᒃᑖᓂ ᐋᓂᐊᓯᐅᖅᑎᓂᒃ ᐋᓐᓂᐊᕐᕕᓕᐊᕋᐃᒻᒪᑕ. ᐊᒻᒪ, ᓱᓕ ᑐᓵᔨᐅᖃᑦᑕᕐᓂᐊᖅᑐᑦ ᓯᕗᓂᑦᑎᓐᓂ, 
ᑕᐃᒃᑯᐊᓴᐃᓐᓇᐅᑎᓐᓇᓱᐊᖅᐸᓪᓗᒋᑦ ᖃᐅᔨᓕᑦᑎᐊᕐᓗᑎᒃ ᑕᐃᒪᐃᑦᑐᓄᑦ ᑐᓵᔨᐅᔪᓐᓇᕐᓂᐊᕐᒪᑕ ᓄᓇᒥᓐᓂ 
ᐊᔾᔨᒌᓐᖏᑦᑐᓄᑦ. ᑐᓵᔨᐅᔪᑦ ᐃᓕᓐᓂᐊᖅᑎᑕᐅᕙᓐᖏᒻᒪᑕ, ᐃᓕᓐᓂᐊᑲᓐᓂᖅᑎᑕᐅᕙᓐᖏᒻᒪᑕ ᐃᓚᓐᓂᒃᑯᑦ 
ᑕᒻᒪᖃᑦᑕᕐᒪᑕ. ᑕᒪᓐᓇ ᐊᒃᓱᕉᑎᒋᒐᒃᑯ ᐃᓕᓐᓂᐊᖅᑎᑕᐅᓯᒪᔭᕆᐊᖃᕐᒪᑕ ᐊᔾᔨᒌᓐᖏᑦᑐᓂᒃ ᓲᕐᓗ 
ᐋᓐᓂᐊᖅᑐᓕᕆᓂᕐᒧᑦ. ᐃᓕᓐᓂᐊᖅᑎᑕᐅᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᖁᓚᓐᖏᓚᖓᓗ 
ᐃᓕᓐᓂᐊᕐᓯᒪᑦᑎᐊᑐᐊᕈᑎᒃ ᐊᒃᓱᐊᓗ ᓯᕗᓂᕗᑦ ᐱᐅᓂᖅᓴᐅᒐᔭᖅᑐᖅ. ᐃᒃᓯᕙᐅᑖᖅ, ᑕᒪᔾᔭᑐᐊᑦ ᐅᖃᐅᓯᕆᔪᒪᔭᒃᑲ 
ᒫᓐᓇᐅᔪᖅ, ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑐᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᒍᒪᕙᕋ ᐊᖓᔪᖅᑳ ᐳᕋᐅᓐ ᐊᒻᒪᓗ ᐃᖅᑲᓇᐃᔭᖅᑎᒋᔭᖏᑦ 
ᑲᑎᒪᑐᐃᓐᓇᑎᓪᓗᑕ ᐅᓪᓗᒥ. ᓂᕈᐊᕋᔅᓴᐅᑎᓪᓗᖓ ᒪᓕᒐᓕᐅᖅᑎᐅᓂᕐᒧᑦ, ᐊᑕᐅᓯᕐᒥᑦ ᐊᔅᓱᕉᑎᖃᓚᐅᖅᑯᖓ 
ᐱᓂᐊᕐᓂᕋᖅᑕᓐᓂ, ᐳᓚᕋᖃᑦᑕᑎᓪᓗᖓ, ᐊᒻᒪᓗ ᐅᖃᖃᑎᖃᕐᑎᓪᓗᖓ ᐃᓄᓐᓂ ᐱᔾᔪᑎᖃᕐᑐᓂ 
ᐋᓐᓂᐊᖃᙱᑐᓕᕆᓂᕐᒥᑦ. ᐊᒥᓱᒻᒪᕆᓐᓂᒃ ᐅᖃᐅᓯᔅᓴᖃᓚᐅᖅᑯᖓ ᐋᓐᓂᐊᖃᙱᑐᓕᕆᓂᕐᒥᑦ. ᑕᑭᓗᐊᕐᖓᑦ 
ᐅᓪᓗᒥ ᐅᖃᐅᓯᕆᔭᐃᓐᓇᕆᒋᐊᔅᓴᖅ, ᑭᓯᐊᓂᓕ ᓱᓕᓗᖓ ᑭᒡᒐᑐᖅᑕᓐᓄᑦ ᑕᒪᒃᑯᐊ ᐅᖃᐅᓯᕆᓂᐊᖅᓯᒪᒐᒃᑭᑦ  

ᐃᓱᒫᓘᑎᐅᔪᑦ ᐊᖓᔪᖅᑳᒧᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓄᑦ. ᑕᐃᒪᐃᖃᑦᑕᖅᑯᖓ ᑎᑎᖅᑲᒃᑯᑦ ᐊᒻᒪᓗ 
ᑲᑎᒪᖃᑎᖃᕐᑐᖓ ᐊᖓᔪᖅᑳᖑᔪᒥᑦ. 
 
ᖃᐅᔨᓇᓚᐅᖅᑯᕐᓕ ᑕᐃᔅᓱᒪᓂ, ᓯᓚᑎᒃᑯᑦ ᑕᑯᓐᓇᖅᑐᓂ ᐃᓪᓗᒻᒧᑦ, ᖃᐅᔨᒪᓇᙱᓚᖅ ᖃᓄᖅ ᑕᒪᒃᑯᐊ 
ᐱᓲᖑᒻᒪᖔᑕ, ᑭᓯᐊᓂᓕ ᐃᓗᐊᓃᖔᓕᖅᑐᓂ ᓈᓴᐅᑎᐅᔪᑦ ᑕᑯᓪᓗᒋᑦ, ᑕᒪᓐᓇ ᐊᔅᓱᕈᕐᓇᒻᒪᕆᒻᒪᑦ 
ᓯᕗᓂᑦᑎᓃᑦᑐᖅ. ᑕᑯᓐᓇᖅᑯᖓ ᓈᓴᐅᑎᓂᑦ ᓯᕗᓪᓕᖅᐹᒥ ᐊᑭᒥᓂᖏᓐᓂ, ᐊᒻᒪᓗ ᐊᕐᕌᒍᐃᑦ ᑕᓪᓕᒪᑦ 
ᐊᓂᒍᓚᐅᖅᑎᓪᓗᒋᑦ, ᑕᒪᓐᓇ ᐊᑭᑦᑐᕆᐊᕐᓂᖓ 100%-ᐸᓘᕗᖅ ᐋᓐᓂᐊᖃᙱᑦᑐᓕᕆᓂᕐᒥᑦ. 
 
ᑕᒪᓐᓇ ᒥᑭᓪᓕᕚᓪᓕᖅᓯᒪᓂᐊᖅᑯ ᐊᕐᕌᒍᑦᑎᓐᓂ. ᓂᕆᐅᒋᔭᐅᕗᖅ ᐊᑭᑭᓐᓂᖅᓴᐅᓂᐊᖅᑐᒋᔭᐅᓪᓗᓂ ᑭᓯᐊᓂᓕ 
ᓄᑖᓂᑦ ᑮᓇᐅᔭᓂᑦ ᐱᕙᓪᓕᐊᙱᓚᒍᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓂᑦ, ᑕᒪᓐᓇ ᐊᔅᓱᕉᑎᒋᓂᐊᖅᑲᕗᑦ 
ᓯᕗᓂᔅᓴᑎᓐᓂ ᐊᑭᖓ ᖃᑦᑏᓐᓇᐅᑎᒐᓱᓪᓗᒍ. ᑭᓯᐊᓂᓕ, ᐊᕐᕌᒍᓂᑦ ᐱᖓᓱᓂᑦ ᐅᕝᕙᓘᓐᓃᑦ ᑎᓴᒪᓂᑦ 
ᐅᑕᖅᑭᓂᐊᖅᑯᒍᑦ ᑮᓇᐅᔭᐃᑦ ᐊᑐᕐᓗᑕ 35-40%-ᖏᓐᓂ ᐊᑐᐃᓐᓇᐅᔪᓂᑦ ᑮᓇᐅᔭᓂᑦ ᐋᓐᓂᐊᖃᙱᑦᑐᓕᕆᓂᕐᒧᑦ, 
ᑕᒪᓐᓇ ᐅᕙᑦᑎᓐᓄᓕᒫᖅ ᐱᒻᒪᕆᐅᔪᒥᑦ. ᓇᓗᓇᙱᓚᖅ ᑕᒪᓐᓇ. 
 
ᓇᒻᒥᓂᖅ ᐱᓯᒪᒋᐊᖃᕋᑦᑕ, ᐊᒻᒪᓗ ᓈᒻᒪᑦᑐᒥᑦ ᐃᓅᓯᖃᑦᑎᐊᓂᕐᒥᑦ ᐱᓇᓱᐊᕐᓗᑕ, ᑭᓯᐊᓂᓕ ᑮᓇᐅᔭᓂᑦ 
ᐊᒥᓱᒻᒪᕆᓐᓂᑦ ᐊᑐᕈᑦᑕ ᐋᓐᓂᐊᖃᙱᑦᑐᓕᕆᓂᕐᒧᑦ, ᐊᓯᖏᑦ ᐊᑲᐅᙱᓕᐅᕈᑎᖃᖔᕐᓂᐊᖅᑯᑦ, ᐊᒻᒪᓗ 
ᑕᒪᓐᓇᐅᔪᓐᓇᖅᑐᓂ ᐃᓕᓐᓂᐊᕐᓂᓕᕆᓂᖅ. ᐃᓕᓐᓂᐊᖁᒐᑦᑎᒍ ᒪᒃᑯᑦᑐᖁᑎᒋᔭᕗᑦ. ᑮᓇᐅᔭᓂᑦ ᐃᓕᓯᒍᒪᕗᒍᑦ 
ᐃᓪᓗᓕᕆᓂᕐᒧᑦ ᐅᐱᓐᓇᕋᓂ ᑕᒪᓐᓇ ᐋᓐᓂᐊᖃᙱᓂᕐᒧᑦ ᐊᑑᑎᖃᕐᖓᑦ ᐅᖃᐅᓯᕆᔭᕗᑦ, ᐱᒋᐊᖅᑎᑦᑎᓗᑕ 
ᐃᓪᓗᑖᖅᑎᑦᑎᓂᕐᒥᑦ, ᐊᒻᒪᓗ ᐃᓄᒋᐊᓗᐊᕐᓂᖅ ᐃᓪᓗᓂ, ᐊᒻᒪᓗ ᑕᒪᓐᓇ ᑐᓴᓚᐅᕐᒥᔭᕗᑦ ᓂᕈᐊᕋᔅᓴᐅᑎᓪᓗᑕ. 
ᑕᒪᔅᓱᒥᖓ ᐊᑦᑐᐃᓂᖃᕆᕗᖅ. 
 
ᖁᕕᐊᑉᐳᖓᓕ ᐊᖓᔪᖅᑳᖑᔫᑉ ᑮᓇᐅᔭᐃᑦ ᐊᑐᖅᑐᔅᓴᖏᓐᓂ ᑖᒃᑯᐊ ᐊᑭᐅᔪᑦ ᒥᑭᓪᓕᕚᓪᓕᖅᓯᒪᔪᑦ. 
ᐅᐊᑦᑎᐊᕈᒃᑲᓐᓂᖅ ᐊᐱᖅᑯᓯᖃᕐᓂᐊᖅᑯᖓ ᐊᒻᒪᓗ ᒫᓐᓇᐅᔪᖅ ᐱᔾᔪᑎᖃᓗᐊᕐᓂᐊᖅᑯᖓ ᖃᓄᖅ ᑕᒪᒃᑯᐊ 
ᐊᑭᑭᓐᓂᖅᓴᐅᓕᕈᓐᓇᕐᒪᖔᑕ, ᐊᑭᖏᓐᓂ ᐊᐅᓚᑦᑎᓂᕐᒥᑦ ᐊᖏᓪᓕᕙᓪᓕᐊᑐᐃᓐᓇᓂᐊᙱᒻᒪᑕ, ᑕᒪᐅᖓ ᐊᕐᕌᒍᒧᑦ 
ᐊᒻᒪᓗ ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐅᖃᐅᓯᔅᓴᖅᑕᖃᒃᑲᓂᖅᑳ? ᐅᖃᐅᓯᔅᓴᖅᑕᖃᒃᑲᓂᖅᑳ? ᐊᑎᕐᓂᑦ 
ᐱᓯᒪᑦᑎᒍᓐᓃᖅᑯᖓ ᐅᖃᐅᓯᑐᐃᓐᓇᕐᓄᑦ. ᐱᒋᐊᖅᐸᓪᓕᐊᓂᐊᖅᑯᒍᑦ ᒪᒃᐱᖅᑐᒐᐃᑦ ᒪᓕᓪᓗᒋᑦ ᐱᓕᕆᕕᐅᔪᑦ 
ᑮᓇᐅᔭᖏᓐᓂ ᐊᑐᖅᑕᐅᔪᔅᓴᓂᑦ ᐱᒋᐊᕐᓗᑕ ᒪᒃᐱᖅᑐᒐᖓᓂ 5. ᒪᒃᐱᖅᑐᒐᖅ ᕼ5. ᒪᒃᐱᖅᑐᒐᖅ ᕼ5 2004-2005 
ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ. ᐸᕐᓇᐅᑎᐅᔪᓂᑦ ᐊᑐᕈᓐᓇᕆᕗᓯ. ᐱᓕᕆᕕᐅᔫᑉ ᐸᕐᓇᐅᑎᖏᑦ ᐱᒋᐊᕐᓂᖃᖅᑯᑦ ᕼ1. 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᑦᑎᒥᑦ ᖃᐅᔨᓴᕐᓂᑐᐃᓐᓇᐅᕗᖅ. ᓇᓕᐊᓐᓂᓚᑦᑖᖅ 
ᒪᒃᐱᖅᑐᒐᕐᒥᑦ ᐅᖃᐅᓯᖃᙱᓚᖅ ᑕᕝᕙᓂ. ᐃᒃᓯᕙᐅᑖᖅ, ᖃᐅᔨᕗᖓ ᑕᕝᕙᓃᒻᒪᑦ ᑮᓇᐅᔭᐃᑦ ᐊᑐᖅᑐᔅᓴᓃᒻᒪᑦ, 
ᒪᒃᐱᖅᑐᒐᖓᓂ 2 ᑲᑎᑎᖅᓯᒪᔪᓃᑦᑐᑦ ᐃᖅᑲᓇᐃᔭᖅᑎᓂᑦ, ᐅᖃᖅᓯᒪᕗᖅ 784.9. ᐸᕐᓇᐅᑎᖓᓂ ᐱᓕᕆᕕᐅᑉ, 
ᑮᓇᐅᔭᐃᑦ ᑲᑎᑎᖅᓯᒪᔪᓂᑦ ᒪᒃᐱᖅᑐᒐᖓᓂ 31, ᑎᑎᖅᓯᒪᕗᖅ ᐊᔾᔨᒋᔭᖓᓂ ᑕᕝᕗᖓ ᐊᕐᕌᒍᒧᑦ ᑮᓇᐅᔭᐃᑦ 
ᐊᑐᖅᑐᔅᓴᓂ. ᐊᒻᒪᓗ ᓯᕗᓂᖓᓂ ᑎᑎᖅᓯᒪᒻᒪᑦ 572.4 ᐃᖅᑲᓇᐃᔭᖅᑏᑦ. ᑕᒪᓐᓇ ᐊᒥᓱᕈᕆᐊᖅᓯᒪᒻᒪᕆᑉᐳᖅ 200-
ᖑᓗᐊᖅᑐᓂᑦ. 
 
ᖃᐅᔨᒪᑐᐃᓐᓇᖅᑯᖓᓕ ᐅᖃᕈᓐᓇᕐᒪᖔᖅ ᐊᖓᔪᖅᑳᖑᔪᖅ ᓱᒻᒪᑦ ᐅᖃᖅᓯᒪᑐᐃᓐᓇᕐᒪᖔᖅ 200-ᖑᓂᖅᓴᓂᑦ 
ᐃᖅᑲᓇᐃᔭᖅᑎᑖᖅᓯᒪᓪᓗᑎᑦ ᐱᓕᕆᕕᐅᔪᒥᑦ ᐊᕐᕌᓂᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ: ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑭᐅᓗᒍ ᐊᐱᖅᑯᑏᑦ, ᑭᓯᐊᓂ ᓯᕗᓪᓕᒥ 
ᒪᒥᐊᒍᒪᔪᖓ. ᖃᐅᔨᔭᐅᒃᑲᖅᓱᒋᑦ ᐃᖅᑲᓇᐃᔭᖅᑎᒃᑲ ᑭᒃᑰᒻᒪᖔᑕ ᑕᒻᒪᕐᓂᕋᒪ. ᐅᖃᖅᑲᐅᒐᒪ ᐃᒫᒃ ᑑᓂ ᕙᓚᐃᔅ,  

ᐊᑎᖓ ᕘᓂ ᕙᓚᐃᔅ. ᒪᒥᐊᑦᑐᖓ. ᐊᐱᖅᑐᑦ ᑐᓂᕙᕋ ᕙᓚᐃᔅᒧᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᒥᓂᔅᑕ. ᐊᖑᑦ ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐊᑦᓱᐊᓗᒃ, ᐅᖃᖅᑏ. ᐃᒫᒃ ᐅᖃᕐᓗᒍ, ᕙᓪᓚᐃᕗᖅ, ᐱᔾᔪᑎᒋᓗᒋᑦ ᐃᖅᓇᐃᔮᑦ ᐊᕐᕌᖑᖏᑦ 
ᐊᕐᕌᓂ ᑎᒍᒐᒃᑯ ᐃᖅᑲᓇᐃᔭᕐᕕᒃ ᔪᒪᐃᒥ, ᐱᓕᕆᕕᒃ. ᕙᓪᓚᐃᕗᖅ, ᕿᒥᕐᕈᒋᐊᓪᓚᓐᓂᖃᖅᑎᓪᓗᒋᑦ 
ᐃᖅᑲᓇᐃᔮᖁᑎᓕᒫᒥᓐᓂᒃ ᐊᑐᓃᖅᑎᓗᐊᙳᐊᖅᓱᒋᑦ, ᐃᓚᖏᑦ ᖃᐅᔨᔪᔭᑦᑕ ᐃᓚᖓᒍᑦ ᐊᒥᓱᐊᓗᐃᑦ ᐃᖅᑲᓇᐃᔮᑦ 
ᐃᖅᑲᓇᐃᔭᖅᑎᑐᐃᓐᓇᕐᓅᖓᔪᔪᑦ ᐃᖅᑲᓇᐃᔮᖑᑦᓱᑎᒃ ᑎᑎᕋᖅᑕᐅᓯᒪᒐᑎᓪᓗ ᐃᖅᑲᓇᐃᔮᑦ ᐊᕐᕌᒍᕆᒋᐊᖏᑦ. 
ᑕᐃᒪ, ᐋᖅᑭᒋᐊᕆᓯᒪᔪᐹᓘᕗᒍᑦ ᑕᒪᑐᒥᖓ ᐅᑭᐊᖅ ᐊᒻᒪᓗ ᓈᓴᖅᓯᒪᕙᓪᓚᐃᓕᖅᓱᑎᒃ ᑕᐃᒫᑦᓯᐊᖅᑐᓂᒃ 
ᐊᑕᕕᖃᓕᖅᓱᑎᒃ ᐊᑭᓕᖅᑐᐊᒐᑦᑎᓐᓄᑦ, ᐊᒻᒪᓗ ᖃᑦᓯᐅᓂᖏᑦᑕᐅᖅ ᐃᖅᑲᓇᐃᔭᖅᑏᑦ ᐅᓪᓗᒥ. 
 
ᑕᐃᒪ, ᐅᖃᐅᑎᒍᓐᓇᐸᓪᓚᐃᕙᒋᑦ ᑕᒪᓐᓇ ᐊᑕᐅᓯᐅᓗᓂ ᐱᒻᒪᕆᐅᓂᖅᐸᐅᒋᐊᖓ ᐋᖅᑭᒋᐊᖅᓯᒪᔪᓂ. 
ᐱᑐᖃᔪᙱᒻᒪᑕᐅᙱᑦᑐᖅ, ᑭᓯᐊᓂ ᑎᑎᕋᖅᑕᐅᓯᒪᓐᓂᖏᒻᒪᑕ ᐅᐱᓐᓇᕋᓂ ᐃᖅᑲᓇᐃᔭᖅᑎᖃᔪᔪᒍᑦ 
ᐃᖅᑲᓇᐃᔭᖅᑎᑐᐃᓐᓇᕐᓂᒃ ᐱᔾᔪᑎᒋᑦᓱᒋᑦ ᐱᑕᖃᑦᓯᐊᖏᓐᓂᖏᑦ ᑕᑯᕙᑦᑕᑎᑦ ᐃᖅᑲᓇᐃᔭᕐᕕᓐᐹᑦᑕᑐᖅᑐᑦ 
ᒥᑦᓵᓂᑉᐸᓪᓚᐃᔪᑦ 20 ᐅᕝᕙᓗ 30 ᐳᓴᐃᑦ. ᖁᔭᓐᓇᒦᒃ ᐅᖃᖅᑏ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᐱᓚᐃ, ᐅᖃᖅᑎᐅᖏᑦᑐᖓ, ᐃᑦᓯᕙᐅᑕᑐᐃᓐᓇᐅᔪᖓ, 
ᖃᐅᔨᒪᖁᑐᐃᓐᓇᖅᑕᒋᑦ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑦᓯᕌᕆᔪᓐᓇᖅᑕᐃᑦ ᐅᑲᖅᑎᐅᑉ ᐃᑦᓯᕙᐅᑕᖓ, ᐊᓪᓚᕝᕕᖓᓗ, ᓯᒃᑭᖏᓪᓗ. 
 
ᐃᑦᓯᕙᐅᑕᖅ, ᑕᐃᒫᑦᓴᐃᓐᓇᐅᕙᓪᓚᐃᔪᖅ ᕙᓚᐃᔅ ᐅᖃᖅᑕᖏᓐᓂᒃ 200, ᒥᑦᓵᓃᑦᑐᑦ 212 ᐃᖅᑲᓇᐃᔭᖅᑎᓪᓚᕇᑦ 
ᐊᒥᓱᙳᐸᓪᓕᐸᓕᓚᐃᔪᒥᓃᑦ ᐊᕐᕌᓂᓂᑦ, ᐃᖅᑲᓇᐃᔮᓪᓚᕿᐅᓯᒪᔪᑦ ᐱᓕᕆᕕᐅᑉ ᐃᓗᐊᓂ ᓯᕗᓂᖓᓂ 
ᐊᕐᕌᓂᐅᔪᔫᑉ, ᑭᓯᐊᓂ ᑕᒃᑰᓕ ᐃᓄᖃᖅᓯᒪᙱᒻᒪᑕ ᐃᓂᑖᕆᔭᐅᓗᑎᓪᓗ ᐃᖅᑲᓇᐃᔭᖅᑎᑐᐃᓐᓇᕐᓄᑦ, 
ᑎᑎᕋᖅᑕᐅᓐᓂᖏᑦᑐᑦ ᓇᓗᓇᐃᖅᑕᐅᓯᒪᕕᒻᒥ. ᑕᒻᒪᖏᑦᑑᕚ ᐅᖃᖅᑕᖓ ᐅᖃᖅᑕᒥᒍᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᒃᑲᓐᓂᓯᔭᕋ ᕙᓚᐃᔅ ᑭᐅᖁᓗᒍ ᑐᑐᑉ 
ᐊᐱᖅᑯᑎᖓᓂᒃ ᐱᔾᔪᑎᒋᓗᒋᑦ ᖃᑦᓯᓪᓚᕿᐅᓂᖏᑦ, ᐊᒻᒪᓗ ᖃᓄᐃᓕᖓᓪᓚᕿᓕᕐᒪᖔᑕ ᐅᓪᓗᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᒥᓂᔅᑕ, ᐱᓚᐃ. 
 
ᐱᓚᐃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐱᑕᑦᓯᓛᓕᖅᑎᓪᓗᒋᑦ ᒪᕐᕉᒃ ᓅᑖᒃ ᐊᓐᓂᐊᕐᕖᒃ. ᒫᓐᓇᓕ, ᐃᓱᒪᔪᖓ ᓯᕗᓂᕐᒥ 
ᐅᖃᐅᓯᕆᓇᓱᐊᕈᓐᓇᕿᐊᖏᑦ ᓇᓚᐅᑦᓵᕐᓗᒋᑦ 724 ᐃᖅᑲᓇᐃᔭᖅᑎᓪᓚᕆᑦ ᐅᕗᖓ ᐊᕐᕌᒍᒧᑦ 
ᐅᖃᕈᒪᖅᑲᐅᑦᓱᖓᓗ, ᓴᑕᐃᓐᓇ ᐱᓕᕆᕕᒐ ᑮᓇᐅᔭᓂᒃ ᖄᖏᐅᑎᔨᐊᖃᖅᓯᒪᕙᓪᓚᐃᔪᖅ $34-ᒥᓕᐊᓐᓂᒃ ᐊᕐᕌᓂ. 
ᑕᐃᒪ, ᓱᓕ, ᑕᐅᑐᒃᑯᕕᒋᑦ ᑮᓇᐅᔭᐃᑦ ᖄᖏᐅᑎᓯᒪᓂᖏᑦ, ᓇᓗᓇᐃᖅᓯᒪᔪᖅ ᐃᖅᑲᓇᐃᔭᖅᑎᓪᓚᕇᑦ ᐊᕐᕌᖑᖏᑦ 
ᑎᑎᕋᖅᓯᒪᓐᓂᙱᒋᐊᖏᑦ ᑮᓇᐅᔭᓂ ᐊᑐᖅᑐᑦᓴᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᑐᑐ. 

ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᓄᑦᑎᕐᓂᐅᔭᓕᑲᐃᓐᓇᖅᑐᖓ ᐊᐃᑉᐸᖓᓄᒃ ᐊᐱᖅᑯᑎᒪ ᑖᓐᓇ ᐃᖅᑲᓇᐃᔭᕐᕕᒃ 
ᑖᒃᑯᓂᖓᓕᒫᕌᓗᒃ ᐃᖅᑲᓇᐃᔭᖅᑎᖃᕐᓂᑉᒪᖔᖅ ᖃᐅᔨᒪᙱᑕᒥᓂᕐᒥᓂᒃ, ᐅᕝᕙᓗ ᑎᑎᕋᖅᓯᒪᓐᓂᖏᑦᑐᓂᒃ, 
ᐅᐱᓐᓇᖃᓕᐊᕋᓂ ᑮᓇᐅᔭᓄᑦ ᖄᖏᐅᑎᓐᓂᕋᓗᐊᖅᑯᑦ ᑕᐃᒃᑯᓇᓂ ᐊᑐᖅᑐᑦᓴᐅᓯᒪᔪᓂ. 
 
ᑕᓯᐅᕐᓂᐊᕐᒥᔪᖅ ᐊᐃᑉᐸᖏᓐᓄᑦ ᑖᒃᑯᐊ ᒫᓐᓇᕐᓂᑕᐃᑦ, ᖃᐅᔨᒪᔪᖓ ᐊᖏᓪᓕᒋᐊᓪᓗᐊᑲᓪᓚᑦᓯᒪᒋᐊᖏᑦ 
ᐱᓕᕆᕕᒻᒧᑦ ᐅᕙᓂ ᐊᕐᕌᒍᒥ. 1 ᑕᒪᓐᓇ ᓈᒻᒪᑉᐹ ᐊᑭᓕᐅᑕᐅᓂᐊᖅᑐᓄᑦ ᐃᓚᒋᐊᕈᑕᐅᔪᓄᑦ ᓄᑖᓄᑦ 
ᐃᖅᑲᓇᐃᔮᔅᓴᓄᑦ ᐊᕐᕌᒍᒧᑦ ᖃᐅᔨᔭᐅᓚᐅᖅᑐᒧᑦ ᑕᕝᕙᓃᒋᐊᖓ, ᐊᒻᒪᓗ 2, ᐊᖓᔪᖅᑳᖅ ᐃᓱᒪᕚᑦ ᓈᒻᒪᒋᐊᖓ 
ᑕᒪᓐᓇ, ᐃᒻᒪᖃ ᑕᕝᕙᓂ ᐊᕐᕌᒍᒥ ᑮᓇᐅᔭᓂᒃ ᓈᓴᐃᔨᕐᔪᐊᖅ ᐅᕙᑦᑎᓐᓂᑦ ᐊᒃᓱᕈᖅᑎᑦᑎᓂᐊᙱᒻᒪᑦ 
ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑐᓗᐊᒃᑲᓂᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ ᑖᒃᑯᐊ ᐊᐱᖅᑯᑎᖏᑦ, 
ᐊᒥᒐᖅᓴᕋᑦᑕ ᐃᖅᑲᓇᐃᔮᔅᓴᓂᒃ ᐊᕐᕌᒍᒧᑦ ᐋᓐᓂᐊᖅᑐᓕᕆᔨᒃᑯᓐᓂᑦ. ᐊᒥᒐᖅᓴᖅᑐᒻᒪᕆᐅᓚᐅᕋᑦᑕ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᐱᒋᐊᖅᑐᒍ ᐊᕐᕌᓂ ᐊᒥᓱᕈᒃᑲᓂᖅᓯᒪᓪᓗᑎᒃ ᐃᖅᑲᓇᐃᔭᖅᑏᑦ ᑭᐅᔾᔪᑎᒐ 
ᐃᓚᒋᐊᕐᓂᐊᕐᒪᒍ ᑐᖏᓕᕐᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑕᐅᔪᖅ ᓈᒻᒪᑦᑐᒋᕕᑖ ᑕᕝᕙᓂ ᐊᕐᕌᒍᒥ ᑮᓇᐅᔭᓄᑦ ᐸᕐᓇᐅᑎᑎᒍᑦ. 
ᑕᐃᒫᒃ ᐊᐱᕆᖅᑰᕋᕕᑦ, ᑭᐅᓂᐊᕋᒃᑯ ᑕᒪᓐᓇ. ᓂᕆᐅᑉᐳᒍᑦ ᐱᔭᕇᕐᓂᐊᕆᐊᖓ ᑕᕝᕙᓂ ᐊᕐᕌᒍᒥ $6.5-ᒥᓕᐊᓂᒃ 
ᐊᑐᓗᐊᖅᓯᒪᓂᐊᖅᑐᒋᓪᓗᑕ. ᖃᐅᔨᒪᒌᕐᓂᑎᓐᓄᑦ ᓇᓗᓇᕋᔭᙱᓚᖅ ᒫᓐᓇᐅᔪᖅ ᑕᑯᓐᓇᕋᑦᑕ ᓈᒻᒪᖏᒻᒪᑦ 
ᐱᔨᑦᓯᕆᐊᖓ ᒫᓐᓇᐅᔪᖅ ᑐᓂᔭᐅᔪᓂᒃ. 
 
ᑭᖑᓪᓕᖅ ᐲᖅᓯᒍᕕᑦ ᐊᖏᓪᓕᒋᐊᕈᑕᐅᔪᓂᒃ ᒪᕐᕉᓐᓄᑦ ᓄᑖᓐᓄᒃ ᐋᓐᓂᐊᕖᓐᓄᒃ $3.5-ᒥᓕᐊᖑᖅᑰᖅᑐᑎᒃ ᑕᕝᕙᓂ 
ᐊᕐᕌᒍᒥ, ᐊᒻᒪᓗ $400-ᑕᐅᓴᓐ ᑐᓂᔭᐅᓚᐅᖅᑐᖅ ᐊᕐᓇᐃᑦ ᐃᓕᑕᕆᔭᐅᓯᒪᔪᓄᑦ ᐊᖓᔪᖅᑳᕐᕕᑦᑎᓐᓄᑦ. 
ᐊᖓᔪᖅᑳᖃᕐᕕᕗᓪᓕ ᑕᑯᓐᓇᖅᐳᖅ 0%-ᒥᑦ ᐊᖏᓪᓕᒋᐊᕐᓂᕐᒥᑦ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓄᑦ. 
ᐊᖏᓪᓕᒋᐊᖅᓯᕕᐅᔾᔮᙱᓚᓪᓕ ᖃᐅᔨᒪᒐᑦᑕᓗ ᑕᒫᓃᑦᑐᑦ $186.5-ᒥᓕᐊᓐ ᐋᖅᑭᔅᓯᓯᒪᒐᓗᐊᖅᑎᓪᓗᑕ. 
 
ᐊᓯᖏᑦ ᑐᓂᕐᕈᑕᐅᔪᑦ ᑕᑯᒋᐊᕐᓗᒋᑦ ᐊᑭᓕᖅᓱᕋᔅᓴᐃᑦ ᓯᓚᑖᓐᓂᑦ ᓄᓇᕗᑦ ᑲᒪᒋᔭᐅᕙᑦᑐᓄᑦ, ᐋᓐᓂᐊᕖᑦ, 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᑦ, ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ, ᓇᓚᐅᑦᑖᖅᓯᒪᔭᕗᑦ ᑕᑯᓐᓇᖅᑕᕗᑦ 
ᒫᓐᓇᐅᔪᖅ $71.5-ᒥᓕᐊᖑᕗᑦ, $186-ᒥᓕᐊᓂᒃ ᑮᓇᐅᔭᑎᒍᑦ ᐸᕐᓇᐅᑎᖃᖅᑎᓪᓗᑕ. ᑕᐃᒪᐃᒻᒪᑦ ᑕᒪᔾᔭ ᐃᓚᖏᑦ 
ᐱᔾᔪᑎᐅᔪᑦ ᓄᓇᕗᒻᒥ ᐊᖏᓪᓕᒋᐊᖅᑎᑦᑎᓂᕐᒧᑦ ᑮᓇᐅᔭᓂᒃ, ᐊᑭᑦᑐᖅᐸᓪᓕᐊᒻᒥᒻᒪᑕ ᐊᑭᓕᖅᓱᒧᖅᑕᕗᑦ 
ᐃᔪᓂᖅᓴᐅᓪᓗᑎᒃ ᓄᓇᓖᑦ ᐊᕕᑦᑐᖅᓯᒪᔪᓂᑦ ᑲᓇᑕᒥ ᐅᓪᓗᒥᐅᔪᖅ. 
 
ᖃᐅᔨᒪᒐᑦᑕ, ᖃᓄᐃᓐᓂᓪᓚᕆᐅᔪᓂᑦ, ᖃᐅᔨᒪᒐᑦᑕ ᑕᒪᓐᓇ ᐱᓕᕆᐊᕆᑦᑕᐅᑎᒋᔾᔮᙱᓐᓇᑦᑎᒍ ᑕᕝᕙᓂ 
ᑮᓇᐅᔭᑎᒍᑦ ᐊᕐᕌᒍᒥ ᒫᓐᓇᐅᔪᖅ ᐋᖅᑭᑦᑕᐅᓯᒪᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕙᓚᐃᔅ ᐅᖃᕋᑖᕋᕕᑦ ᕿᒥᕐᕈᓂᕋᖅᑐᑎᑦ ᐃᓗᓕᓕᒫᖏᓐᓂᑦ ᐃᓛᒃᑯᑦ 
ᐊᒡᒍᖅᓯᒪᔪᓂᑦ ᖃᐅᔨᒻᒪᑕ 200-ᖑᓗᐊᖅᑐᑦ ᐃᓚᖏᑦ ᐃᓄᐃᑦ. 
 
ᓇᓗᓇᐃᖅᓯᔪᓐᓇᖅᐲᑦ ᐊᓯᖏᓐᓂᑦ ᕿᒥᕐᕈᓂᖅᑕᖃᕐᒪᖔᖅ ᓇᓗᓇᐃᖅᑕᐅᓯᒪᔪᓂᑦ ᐃᒻᒪᖃ ᑮᓇᐅᔭᓂᒃ 
ᐊᑐᓗᐊᖅᑎᑦᑎᓕᖅᑐᒥᓂᕐᓂᑦ, ᐅᕝᕙᓘᓐᓃᑦ ᐊᑭᓕᐅᑕᐅᒃᑲᓐᓂᕆᐊᓕᒥᓂᕐᓂᑦ ᐊᖓᔪᖅᑳᕐᕕᒻᒥᑦ ᐊᕐᕌᓂᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᑭᐅᔾᔪᑎᒋᓪᓗᒍ ᐊᐱᖅᑯᑎᓐᓄᓗᑦ, ᐊᒥᓲᒻᒪᑕ ᐱᔾᔪᑎᔅᓴᐅᔪᑦ 
ᐊᔾᔨᒌᙱᑦᑐᑦ. ᐊᑭᑐᔪᒻᒪᕆᐅᒻᒪᑕ ᐊᑭᓕᕋᔅᓴᐃᑦ. ᐅᑦᑑᑎᒋᓪᓗᒍ, ᖄᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ ᓯᓚᑖᓄᑦ 
ᓄᓇᕗᑦ, ᑕᒪᓐᓇ ᐊᑭᑐᔾᔪᑕᒻᒪᕆᐅᒻᒪᑦ. ᐊᓯᐊᑕᐅᖅ ᑮᓇᐅᔭᖅᑐᕈᑎᒻᒪᕆᐊᓘᔪᖅ ᐋᓐᓂᐊᕕᓕᐊᖅᑐᐃᑦ 
ᓇᔪᒐᖃᑦᑎᑕᐅᓂᖏᓐᓄᑦ ᓯᓚᑖᓂ ᓄᓇᕗᑦ. ᑐᓂᓂᐊᕐᕋᒃᑯᑦ ᐃᓚᒋᐊᕈᑎᖓ ᕕᑦᑐᒧᑦ. 
 
ᐃᒃᓯᕙᐅᑕᖅ: ᑐᑐ. 
 
ᕕᒃᑐ ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᔭᖓ ᐊᐱᖅᑯᑎᐅᔫᑉ ᑐᑭᓯᔭᕋ ᒪᓕᒐᓕᐅᖅᑏᑦ ᐊᐱᖅᓲᑎᖃᑦᑐᑦ 
ᖃᓄᐃᑦᑐᑐᐃᓐᓇᕐᓂᒃ ᕿᒥᕐᕈᓂᐅᔪᓂᒃ ᐱᓕᕆᐊᖑᓯᒪᔪᑦ ᐊᕐᕌᓂᐅᓚᐅᖅᑐᖅ. ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᑲᑎᒪᔩᑦ ᐊᐅᓚᑦᑎᔨᖓ ᐱᓕᕆᕕᖓᓄᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᕿᒥᕐᕈᓂᖃᕐᓗᑎᒃ ᑮᓇᐅᔭᖅᑐᕈᑎᒥᓂᖏᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐃᓛᓐᓂᒃ, 
ᓱᓕᒍᒪ, 2002-2003-ᒥ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ ᐱᓕᕆᐊᖑᒋᐊᓯᓚᐅᖅᑐᖅ. 
 
ᐊᒥᓱᑲᓪᓚᐅᓚᐅᖅᑐᑦ ᐱᓕᕆᐊᖑᔪᑦ ᐊᒻᒪᓗ ᐅᓂᒃᑳᓕᐅᖅᑐᖃᑦᑐᓂ ᑖᒃᑯᓄᖓ SMB ᐱᓕᕆᐊᖑᓂᖓᓄᑦ 
ᑕᒪᒃᑮᓐᓄᑦ ᐱᓕᕆᕕᐅᔫᓐᓄᑦ ᐱᓕᕆᐊᖑᓚᐅᖅᑐᒧᑦ (99) ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ ᐊᒻᒪᓗ 
ᐅᓂᒃᑳᖅ ᐊᑐᐃᓐᓇᕈᖅᑎᑕᐅᓚᐅᖅᑐᖅ ᒪᓕᒐᓕᐅᖅᑎᓄᑦ ᐅᓪᓗᒥᖃᐃ. ᐊᐱᖅᑯᑎᐅᓚᐅᖅᑎᓪᓗᒍ 
ᒪᓕᒐᓕᐅᖅᑎᑕᐃᓐᓇᐃᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ. 
 
ᓇᐃᓈᕐᓗᒍ, ᐃᓚᒋᑦ ᕿᒥᕐᕈᔭᐅᓚᐅᖅᑐᑦ ᐱᓕᕆᕕᒃᑯᑎᒍᑦ ᐃᖅᑲᓇᐃᔭᖅᑎᖃᕐᓂᖅ, ᐊᒻᒪᓗ ᐊᑐᖃᑦᑕᕐᓂᖅ 
ᐃᖅᑲᓇᐃᔭᑲᐃᓐᓇᐸᑦᑐᓂᒃ, ᐊᐅᓚᑦᑎᓂᖅ ᑮᓇᐅᔭᖅᑐᕈᑎᓂᒃ ᐅᖃᐅᓯᐅᓯᒪᔪᑦ ᐊᖓᔪᖅᑲᒧᑦ ᐊᒻᒪᓗ ᑐᖏᓕᐊᑕ 
ᐊᒻᒪᓗ ᖁᓛᓃᑦᑐᑦ ᑖᒃᑯᐊ. ᕿᒥᕐᕈᓗᑕ ᑮᓇᐅᔭᖅᑖᕆᔭᐅᕙᑦᑐᓂᒃ ᐊᒻᒪᓗ ᖃᐅᔨᓴᕐᓂᐅᒋᐊᖃᕐᓂᐊᖅᑐᓂᒃ 
ᐱᐊᓂᒃᑕᐅᓯᒪᓚᐅᖏᑦᑐᑦ ᓱᓕ ᑕᐃᒃᓱᒪᓂ, ᑭᖑᓪᓕᕐᒥ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ ᑕᓪᓕᒪᐅᓚᐅᕐᒪᑕ ᑮᓇᐅᔭᓂᒃ 
ᖃᐅᔨᓴᕐᓂᐅᔪᑦ ᐱᐊᓂᒃᑕᐅᓚᐅᖅᑐᑦ ᐊᕐᕌᓂ ᐊᒻᒪᓗ ᐊᕐᕙᖓᓂ ᐃᓯᖅᑎᑦᑎᓚᐅᖅᑐᑦ ᑮᓇᐅᔭᒃᑲᓂᕐᓂᒃ 
ᒐᕙᒪᒃᑯᓐᓄᑦ ᑖᓐᓇ ᐃᓱᒪᓘᑎᓪᓗᐊᑕᕆᔭᐅᓚᐅᕐᒥᔪᖅ ᐊᒻᒪᑕᐅᖅ ᑕᐃᓐᓇ ᐅᓂᒃᑲᖅ. ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᑐᑐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᐊᓅᓂᐊᕐᕋᒪ ᐅᖃᐅᓯᕆᐱᓪᓚᖅᑲᐅᔭᓐᓄᑦ ᐅᖃᐅᓯᑐᐃᓐᓇᖃᑦᑎᓪᓗᖓ ᐊᒻᒪᓗ 
ᐱᑦᔪᑎᖃᑦᑐᖅ ᐱᓯᒪᑦᑎᓂᕐᒥᒃ ᐋᓐᓂᐊᓯᐅᖅᑎᓂᒃ ᐊᒻᒪᓗ ᐋᓐᓂᐊᓯᐅᖅᑎᑖᖅᐸᓪᓕᐊᓂᕐᒥᒃ. ᓇᓗᖏᓚᖓ 
ᖃᐅᔨᒪᔪᐃᓐᓇᐅᒐᑦᑕ ᓄᓇᒋᔭᑦᑎᓐᓂ ᐊᐅᓚᖅᑐᖃᕋᐃᒻᒪᑦ ᐊᒻᒪᓗ ᑕᖅᑭᐅᓗᐊᖅᑐᒥᒃ ᑭᖑᕝᕕᖅᑕᐅᓇᓱᒃᐸᑦᑐᑎᒃ. 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᑉ ᐃᖅᑲᓇᐃᔭᖅᑎᖏᑦ ᐊᑐᕐᓂᐊᕐᒪᖔᑕ ᐊᑐᖅᑕᐅᕙᑦᑐᒃᑯᑦ ᒫᓐᓇᐅᔪᖅ 
ᐊᐅᓚᖅᑐᖃᕋᐃᒻᒪᑦ, ᐃᖅᑲᓇᐃᔭᖅᑎᑖᕐᓗᑎᒃ ᐊᓯᐊᓂᒃ, ᐃᓱᒪᓯᒪᔪᖃᑉᐸ ᖃᓄᖅ ᕿᒥᕐᕈᔪᖃᕈᓐᓇᕐᒪᖔᖅ 
ᓇᐃᓂᓴᒃᑯᑦ ᐅᕝᕙᓘᓐᓃᑦ ᓱᑲᓐᓂᓴᒃᑯᑦ ᐊᑐᖅᑕᐅᕙᑦᑐᖅ ᐱᕕᖃᑦᑎᑎᓪᓗᓂ ᓇᐃᓂᓴᒃᑯᑦ ᐃᓄᖃᖏᓪᓗᑎᒃ 
ᐃᖅᑲᓇᐃᔭᖅᑎᑖᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᓕᕖᓂᐊ ᐳᕋᐅᓐ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᕌᖅᑎᖔᓐᓂᐊᕐᕋᒃᑯᑦ ᐊᐱᖅᑯᑎᒃ ᐅᕙᖓ 
ᑐᒡᓕᐊᓄᑦ, ᐱᓚᐃᔅ. 
 
ᐃᒃᓯᕙᐅᑕᖅ: ᐱᓚᐃ. 
 
ᐱᓚᐃ: ᖁᔭᓐᓇᒥᒃ, ᐃᒃᓯᕙᐅᑕᖅ. ᐊᒥᓱᑲᓪᓚᐅᒻᒪᑕ ᐱᓕᕆᕕᐅᑉ ᑲᒪᒋᕙᓪᓕᐊᔭᖏᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ. ᐱᒻᒪᕆᐅᓂᖅᐹᖑᔪᖅ ᐊᑐᖅᑕᐅᖃᑦᑕᖅᑐᖅ ᒫᓐᓇᐅᔪᖅ ᑕᐅᑐᓐᓂᖅᓴᐅᓕᕐᒪᑕ 
ᐱᓯᒪᑦᑎᓂᕐᒥᒃ. ᐱᐅᓂᖅᐹᖑᔪᖅ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᕈᓐᓇᖅᑕᐃᑦ ᐱᓯᒪᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑎᒋᔭᑎᑦ. 
 
ᑕᐃᒪᓕ ᐃᓘᓇᖓᑎᒍᑦ ᑐᑭᓕᐅᕈᑕᐅᔪᖅ ᐊᓯᔾᔨᖅᓯᒪᓕᖅᑐᖅ ᐊᖏᔪᒻᒪᕆᒻᒥᒃ, ᖃᓄᐃᓗᐊᖅᓯᒪᓇᑕᓗ 
ᐃᖅᑲᓇᐃᔭᖅᑎᑖᓂᕐᒧᑦ. ᐊᒃᓱᕉᑎᒋᓯᒪᔭᕗᓪᓕ ᐱᓯᒪᑦᑎᓇᓱᐊᖅᑐᑕ ᐃᓄᓐᓄᒃ ᐃᖅᑲᓇᐃᔭᖅᑎᒋᓕᕋᐃᒐᑦᑎᒍ. 
ᑕᐃᒪᐃᒻᒪᑦ ᑕᒪᕐᒥᒃ ᐊᐅᓚᓂᕆᔭᐅᔪᖅ ᐊᑐᖅᑕᐅᓯᒪᔪᖅ ᑕᒪᐅᓇᐃᓐᓇᖅ. ᐃᒃᐸᖓᓗ ᖃᐅᔨᒪᓗᐊᖅᐸᖏᒻᒥᔭᕗᑦ 
ᑕᒪᒃᑯᐊ ᐃᓄᖃᓐᖏᓐᓂᖏᑦ. ᑕᐃᒪᓕ ᖃᐅᔨᓴᓚᐅᕋᑦᑕ, ᐊᑐᓂᑦ ᐊᕕᒃᑐᕐᓯᒪᔪᓂ, ᓯᕗᓪᓕᖅᐹᒥᒃ ᐱᓇᓱᐊᖅᑐᑕ, 
ᐊᒥᓲᓂᖏᓐᓂᒃ ᐃᓄᖃᓐᖏᑦᑐᑦ ᐱᓯᒪᔭᑦᑎᓐᓂ, ᐋᓐᓂᐊᓯᐅᑎᓕᕆᓂᕐᒧᑐᐃᓐᓇᐅᖏᑦᑐᖅ, ᑭᓯᐊᓂᑦᑕᐅᖅ 
ᐃᓂᖅᑎᕆᖃᑦᑕᕐᓂᕐᒧᑦ, ᐊᒻᒪ ᐅᖃᕈᓐᓇᖅᑐᖓ ᐅᓪᓗᒥᐅᔪᖅ ᐱᔭᕆᐊᖃᖅᑐᒍᑦ ᖕᒃᖅ%ᖑᔪᓂᒃ ᑕᐃᒃᑯᐊ 
ᐃᓱᒪᒋᓪᓗᒋᑦ ᒪᕐᕈᒃ ᐊᓐᓂᐊᕐᕕᐅᓂᐊᖅᑐᒃ ᐊᒥᓱᒻᒪᕆᐅᔪᑦ ᑕᐃᒃᑯᐊ. 
 
ᐊᐃᒃᐸᖓ ᐱᓯᒪᓕᕐᒥᔭᕗᑦ ᐃᑲᔪᖃᑎᒋᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᖅᐸᒃᑕᕗᑦ ᑕᒪᒃᑯᐊ ᐊᔾᔨᖏᓐᓂᒃ 
ᓈᓴᐅᑎᖃᖅᑎᑦᑐᒋᑦ. ᖃᐅᔨᒪᐃᓐᓇᖅᑐᑕ ᐃᓐᓄᒃᑕᐅᓯᒪᓐᖏᑦᑐᖃᕐᓂᐊᕐᒪᑦ. ᑕᐃᒪᓕ ᐊᖏᖃᑎᒌᒃᓯᒪᓕᖅᑐᒍ 
ᑕᒪᒃᑯᐊ ᓴᖅᑭᔭᖅᑎᓇᖃᑦᑕᕐᓂᐊᕋᑦᑎᒍᑦ ᐃᖅᑲᓇᐃᔮᖑᔪᑦ ᑕᐃᒃᑯᐊ ᓈᓴᐅᑎᖏᑦ ᓇᓕᒧᑎᓐᓇᕆᐊᖃᕋᑦᑎᒍᑦ 
ᖃᐅᔨᒪᒐᑦᑕ ᐃᓐᓄᑦᑕᐅᔭᕆᐊᖃᕐᒪᑕ. ᑕᐃᒪᓕ, ᑕᒪᓐᓇᐅᔪᖅ ᑲᒪᒋᒻᒥᔭᕗᑦ. 
 
ᐃᒪᐃᓯᒪᒻᒥᔪᒍ, ᑕᖅᑭᐅᑉ ᓄᓐᖑᐊᓂ, ᐱᔭᕇᔭᕐᓂᐊᑕᒃᓴᕆᕙᕗᑦ, ᓴᖅᑭᓚᐅᖅᑐᒍ ᑳᓐᑐᕌᒃᑕᐅᔪᒪᔾᔪᑕᐅᔪᒥᒃ 
ᑕᖅᑭᐅᓚᐅᖅᑐᒥᓗᑭᐊᖅ ᐊᒻᒪᓗ ᒫᓐᓇᐅᔪᖅ ᐋᔨᖃᑎᖃᕋᓱᐊᖅᑐᒍᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᓯᓚᕐᔪᐊᒥ 
ᐃᖅᑲᓇᐃᔭᖅᑎᓂᒃ ᕿᓂᖅᑎᐅᓂᐊᖅᑐᓂᒃ ᐃᑲᔪᕐᓂᐊᕐᒪᑕ ᐃᖅᑲᓇᐃᔭᖅᑕᕋᓱᐊᖅᑎᓪᓗᑕ ᖕᒃᖅ%ᖑᔪᓂᒃ 
ᐱᔭᕆᐊᖃᖅᑕᑎᓐᓂᒃ ᑕᒫᓂ ᐊᕐᕌᒍᒥ. ᐊᒻᒪ ᓱᓕ, ᐊᐅᓪᓚᖅᑎᑦᑎᕙᒻᒥᔪᒍ, ᑎᓴᒪᐅᔪᓂ ᐃᖅᑲᓇᐃᔭᖅᑎᓂᒃ 
ᕿᓂᖅᑎᐅᔪᓂᒃ ᐱᓕᕆᕕᒋᔭᑦᑎᓐᓂ ᐊᐅᓪᓚᖅᑎᑦᑎᖃᑦᑕᖅᐸᓪᓕᐊᒥᔪᒍᑦ ᓇᒧᑐᐃᓐᓇᖅ ᑲᓇᑕᒧᑦ 
ᐅᖃᕈᓐᓇᓗᐊᓐᖏᑦᑐᖓ ᑎᑭᑎᑦᑎᓂᐊᕐᒪᖔ ᐋᓐᓂᐊᓯᐅᖅᑎᐅᔪᓂ ᓄᓇᕗᒻᒧᑦ. ᑭᖑᓪᓕᖅᐹᒥᒃ 
ᐊᐅᓪᓚᕐᓯᒪᓂᐅᓚᐅᖅᑐᒥ ᑎᑭᑎᑦᑎᔪᓐᓇᕐᓯᓚᐅᕐᒥᔪᒍ ᐱᖓᓱᓂᒃ ᐋᓐᓂᐊᓯᐅᖅᑎᐅᔪᓂᒃ. ᑕᐃᒪᓕ 
ᐊᔾᔨᒌᓐᖏᕈᓘᔭᖅᑐᓂᒃ ᐊᑐᕋᓱᐊᖅᑐᒍᑦ. 
 
ᑭᖑᓪᓕᖅᐹ ᒥᑭᓂᖅᐸᐅᓐᖏᑦᑑᒐᓗᐊᖅ, ᐋᓐᓂᐊᓯᐅᖅᑎᓂᒃ ᓄᓇᕗᒻᒥᑎᑦᑎᓂᕐᒧᑦ ᑲᑎᒪᔨᕋᓛᖑᔪᑦ, ᑕᐃᒃᑯᐊ 
ᓯᕗᓪᓕᖅᐹᒥᒃ ᑲᑎᒪᓂᖃᓚᐅᕐᓯᒪᔪᑦ ᕖᕝᕗᐊᕆᐅᓚᐅᖅᑐᒥ ᐅᓪᓗᓂᓗ ᐱᖓᓱᓂᒃ ᐃᓕᓐᓂᐊᕐᓂᖃᖅᑐᑎᒃ 
ᒫᓐᓇᕈᓘᓚᐅᖅᑐᖅ, ᐊᖅᑭᓇᓱᐊᖅᑐᑎᒃ ᐸᕐᓇᒍᑎᒋᓂᐊᖅᑕᒥᓐᓂᒃ, ᓯᕕᑭᑦᑐᒧᑦ ᑐᕌᒐᕆᓂᐊᖅᑕᒥᓂᒃ ᑕᒪᓐᓇ ᖃᓄᖅ 
ᐊᑲᐅᓯᑎᒃᑲᓐᓂᕈᓐᓇᕐᒪᖔᑦᑎᒍᑦ, ᐱᓯᒪᔪᓐᓇᕐᓗᒋᓪᓗ ᐊᕐᕌᒍᒥ ᐊᒡᒋᖅᑐᒥ. 
 
ᑕᒪᔾᔭ ᐅᖃᐅᓯᒃᓴᓪᓗᐊᑐᐊᒃᑲ ᖃᓄᐃᓕᐅᓕᕐᓂᑎᓐᓂᒃ ᒫᓐᓇᐅᔪᖅ, ᑕᐃᒃᓱᒧᖓ ᐊᐱᖅᑯᑎᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᔪᓯᑦᑎᐊᖁᓂᐊᖅᐸᒃᑲ, ᐅᐱᓐᓇᕋᓂ ᖃᐅᔨᒪᔪᖓ ᑕᒪᒃᑯᐊ 
ᐃᓄᒃᓯᒪᔪᐃᓐᓇᐅᑎᓐᓇᒋᑦ ᐃᖅᑲᓇᐃᔮᖑᔪᑦ ᐊᒃᓱᕈᓐᓇᓗᐊᑲᓐᓂᖅᐸᒻᒪᑕ ᐃᖅᑲᓇᐃᔭᖅᑎᐅᔪᓄᑦ. ᑕᒪᓐᓇ 
ᑕᐃᒪᐃᓗᐊᖅᑕᐃᓕᒪᖁᒐᓗᐊᕋᒃᑯ. 
 
ᐊᖓᔪᖅᑳᖑᔪᑉ ᐅᖃᐅᓯᕐᖓᐅᑎᖏᓐᓂ ᐅᖃᖅᑲᐅᒻᒪᑦ ᐋᔩᖃᑎᒌᒍᑕᐅᕋᑖᕐᓂᑰᔪᒥᒃ ᐃᑲᕐᕋᕐᓯᐅᑎᒥᒃ ᑕᒪᒃᑯᓄᖓ 
ᑳᓐᑐᕌᒃᑕᐅᓯᒪᔪᓄᑦ, ᑎᑭᑲᐃᓐᓇᖅᐸᒃᑐᓄᑦ ᐋᓐᓂᐊᓯᐅᖅᑎᐅᔪᓄᑦ. ᖃᐅᔨᒪᓪᓗᖓᓗ ᑕᒪᓐᓇ 
ᐊᐱᖅᑯᑎᒋᖃᑦᑕᕐᓯᒪᒻᒥᒐᒃᑯ ᓯᕗᓂᑦᑎᓐᓂᓗ ᑕᐃᒃᓱᒧᖓ ᐊᖓᔪᖅᑳᖑᖃᑦᑕᓚᐅᖅᑐᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ. 
ᖃᐅᔨᒍᒪᑐᐃᓐᓇᖅᑐᖓ ᐊᐱᕆᓗᖓ, ᐋᓐᓂᐊᓯᐅᖅᑎᓄᑦ ᐱᔾᔪᑎᖃᖅᑐᖅ, ᑕᐃᒃᑯᐊᓗ ᓘᒃᑖᖑᔪᑦ, ᐊᒻᒪ ᐊᓯᖏᑦ 
ᖃᐅᔨᒪᔨᐅᔪᑦ, ᖃᓄᐃᑦᑐᓂ ᐊᖏᖃᑎᒌᒍᑕᐅᔪᓂᒃ ᐱᔾᔪᑎᖃᖅᑐᓄᑦ ᐊᑭᓕᖅᑕᐅᓂᖏᓐᓄᑦ ᑳᓐᑐᕌᒃᑯᑦ 
ᐊᑭᓕᖅᑕᐅᓂᖏᓐᓄᑦ ᑖᒃᑯᐊ ᐱᓕᕆᕕᐅᔪᑦ ᐊᖅᑭᒃᓯᓯᒪᕙᑦ ᑕᐃᒃᑯᓄᖓ ᖃᐅᔨᒪᔪᓄᑦ ᐋᓐᓂᐊᖅᑐᓕᕆᔨᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᖏᖃᑎᒌᒍᑎᒥᒃ ᐱᑕᓕᒃ 
ᐊᑐᖅᑕᐅᕙᒻᒥᔪᖅ ᐋᓐᓂᐊᓯᐅᖅᑎᐅᔪᓄᑦ, ᐊᓂᒍᕐᓂᐊᓕᕐᒥᒻᒪᑦ, ᑕᐃᒪᓕ ᐊᓂᒍᓛᓕᕐᒥᒻᒪᑦ, ᑕᐃᒪᓕ ᑐᖏᓕᕆᔭᕋ 
ᑭᐅᖁᓂᐊᖅᐸᕋ ᑕᒪᒃᓱᒧᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔾᔨᒌᖃᑦᑕᖏᑦᑐᑦ ᒪᓕᒃᑐᑎᒃ ᐊᔾᔨᒌᓐᖏᑦᑐᓂᒃ ᐃᓂᖅᑎᕆᔾᔪᑕᐅᔪᓂᒃ. ᑕᐃᒃᑯᐊ 
ᓘᒃᑖᖑᔪᑦ ᐊᕐᕌᒍᒥ ᑭᖑᓪᓕᖅᐹᒥ ᑕᖅᑭᓂᓘᓐᓃᑦ, ᑕᒪᒃᑯᐊ ᑳᓐᑐᕌᖑᔪᓕᒫᑦ ᐊᔾᔨᒌᓕᖅᑎᒃᓯᒪᒐᑦᑎᒍᑦ, ᑕᐃᒪᓕ 
ᑕᐃᒪᓐᓇᓪᓗᐊᐸᓗᓐᓂ ᑮᓇᐅᒃᔭᒃᓴᓂᖃᖅᐸᒃᐳᑦ. ᑕᒪᓐᓇ ᑎᑭᑦᑕᓯᓐᓇᓕᕐᓯᒪᓕᖅᑕᕗᑦ ᑕᐃᒃᑯᐊᓗ ᑳᓐᑐᕌᖑᔪᑦ 
ᐊᔾᔨᒌᖏᓐᓇᐅᓗᑎᒃ ᐃᓚᖓᒍᑦ, ᑭᓯᐊᓂᓕ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᐃᓐᓇᐃᑦ. 
 
ᑕᐃᒃᑯᓄᖓ ᑎᑭᑦᑕᖅᐸᒃᑐᓄᑦ ᐋᓐᓂᐊᓯᐅᖅᑎᓄᑦ, ᓐ%ᖑᔪᓂᒃ ᐋᓐᓂᐊᓯᐅᖅᑎᓄᑦ ᓇᓪᓕᑭᑕᐅᑎᕙᒃᑐᓂ 
ᑲᒻᐸᓂᐅᔪᓂᒃ ᐱᔨᑦᑎᖅᐸᒃᑐᑦ ᓄᓇᕗᒻᒧᑦ. ᐋᔩᖃᑎᒌᖃᑦᑕᕐᓯᒪᔪᒍ ᓇᒻᒪᒋᔭᑦᑎᓐᓂᒃ ᐊᑭᓕᐅᑕᐅᔪᓂᒃ ᐊᔾᔨᒌᐸᓗᔪᓂᒃ 
ᑕᐃᒃᑯᐊᓗ ᐊᔾᔨᒌᕈᔪᐃᓐᓇᐅᓗᑎᒃ ᓐ%ᖑᔪᑦ ᑭᒡᒐᑐᖅᑐᓄᑦ, ᑕᐅᓇᓂᑦᑐᐃᓐᓇᐅᒋᓪᓗᑎᓪᓗ. ᑕᐃᒪᓕ, ᒫᓐᓇᐅᔪᖅ 
ᐱᔭᕇᔭᖅᐸᓪᓕᐊᓕᖅᐳᒍᑦ. ᑭᓯᐊᓂ ᓇᓗᙱᑦᑎᐊᖅᐳᒍᑦ ᐱᔭᕇᕈᑦᑕ ᐋᔩᕐᓂᑎᓐᓂᑦ, ᐱᔨᑦᓯᖅᑕᐅᓂᐊᓕᕋᑦᑕ 
ᐊᑭᑭᓪᓕᒋᐊᕈᑎᑐᐃᓐᓇᐅᙱᑦᑐᓂᒃ, ᑭᓯᐊᓂ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᐃᓐᓇᖃᑦᑕᕐᓂᐊᓕᕐᒪᑕ 
ᐃᓛᓐᓂᒃᑯᐃᓐᓇᐅᙱᑦᑐᖅ, ᐊᑲᕆᔭᐅᙱᒍᓐᓃᕋᔭᖅᑐᑎᒃ ᓄᓇᕗᒻᒨᖅᑐᑦ ᑮᓇᐅᔾᔭᔅᓴᓂᖅᓴᐅᑎᓪᓗᒋᑦ ᑖᒃᑯᓇᙵᑦ. 
 
ᑕᐃᒪᐃᒻᒪᑦ ᐃᓱᒪᕗᒍᑦ ᑕᒪᓐᓇ ᐱᐅᓂᖅᐹᖑᒋᐊᖓ ᐋᖅᑭᒋᐊᕈᑎᐅᔪᓂᑦ. ᐊᓯᖏᓐᓄᓪᓕ ᑳᓐᑐᕌᓄᑦ, ᐃᓚᖏᑦ 
ᐅᑭᐅᖅᑕᖅᑐᒥᑦ ᐋᓐᓂᐊᖅᑐᓕᕆᔨᒃᑰᖅᐸᑉᐳᑦ ᐊᒻᒪᓗ ᐅᑦᑑᑎᒋᓪᓗᒍ, ᑎᒥᓕᕆᔨᑕᖃᖅᐳᒍᑦ ᐊᒻᒪᓗ 
ᐋᓐᓂᐊᔪᓕᕆᔨᓂᑦ ᑭᕙᓪᓕᕐᒥᑦ. ᑮᓇᐅᔭᖅᑖᕈᓯᐊᖅᑎᑉᐸᑉᐸᕗᑦ ᑳᓐᑐᕌᒃᑯᑦ. ᑕᐃᒪᐃᒻᒪᑦ ᑕᒪᓐᓇ ᐋᔩᕈᑎᒋᕙᕗᑦ 
ᐱᒋᐊᕋᑖᕐᓂᕆᓚᐅᖅᑕᖓᓂᓂᑦ ᐊᕐᕌᒍᒥᑦ. ᐊᔾᔨᒌᙱᑦᑑᑎᐅᕗᑦ ᑭᓱᑐᐃᓐᓇᕐᓂᑦ ᑭᓯᐊᓂ ᐊᓯᐊ ᓲᖃᐃᒻᒪᑦ 
ᑳᓐᑐᕌᖃᕋᑦᑕ, ᓯᓚᑖᓃᙶᖅᑐᓂᒃ ᓄᓇᕗᑦ, ᓯᓚᑖᓐᓃᙶᖅᑐᓂᒃ ᑳᓐᑐᕌᖃᖅᑐᓄᑦ ᑲᑎᒪᔨᕋᓛᓄᑦ ᒫᓐᓇᐅᔪᖅ 
ᐋᔩᖅᑐᑎᒃ ᑎᓴᒪᓄᑦ ᐋᓐᓂᐊᕕᓐᓄᑦ, ᐱᐅᓂᖅᓴᒥᑦ ᐊᖏᕈᑎᓕᐅᕈᓐᓇᕐᒪᖔᑦᑕ ᐊᐅᓚᓂᖃᑦᑎᐊᕐᓂᖅᓴᐅᓂᐊᖅᑐᒥᑦ 
ᐊᒻᒪ ᐊᑦᑐᐊᓂᖃᕐᓂᖅᓴᐅᔪᓂᑦ ᐱᑕᖃᖁᔭᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕙᓚᐃ. ᑐᑐ. ᖁᔭᓐᓇᒦᒃ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑐᐃᒃᓯᕙᐅᑖᖅ. ᑐᓴᖅᑎᒍᒪᑐᐃᓐᓇᖅᑐᒍ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ, 
ᐊᖓᔪᖅᑳᕐᕕᓯ ᐱᒻᒪᕆᐳᒻᒪᑦ ᐱᓪᓗᒍ ᐋᓐᓂᐊᓯᐅᖅᑏᑦ ᐋᓐᓂᐊᕕᓐᓂᑦ ᐊᒃᓱᕈᖅᑐᒻᒪᕆᐅᕙᒻᒪᑕ 
ᐱᔭᔅᓴᓕᒻᒪᕆᐅᓪᓗᑎᒃ. ᐃᓕᑕᕆᔪᒪᕙᒃᑲ ᐊᒃᓱᕈᑦᑎᐊᕐᓂᖏᓐᓄᑦ. 
 
ᐊᒃᓱᕈᖅᑎᓪᓗᒋᑦ ᐊᒃᓱᕈᖃᑕᐅᖃᑦᑕᕋᔅᓯ. ᓇᓗᓇᙱᑦᑐᖅ ᐊᖓᔪᖅᑳᖃᕐᕕᓯ ᐊᒻᒪᓗ ᐋᓐᓂᐊᓯᐅᖅᑏᑦ 
ᑲᑎᖃᑎᒌᓐᓂᖅᓴᐅᖃᑦᑕᕆᐊᖃᕋᔅᓯ. ᑕᒪᓐᓇ ᐱᔾᔪᑎᒋᓪᓗᒍ ᐃᓱᒪᔅᓴᖅᓯᐅᕐᓂᖅᓴᐅᖃᑦᑕᕐᓂᐊᕋᔅᓯ ᓄᓇᓕᒻᒥᐅᓄᑦ 
ᐃᓚᓕᐅᑎᓂᖅᓴᐅᓗᓯ. ᐃᓛᓐᓂᒃᑯᑦ ᑐᓴᖃᑦᑕᕋᑦᑕ ᐊᑲᖅᓴᙱᓐᓂᕋᖅᑐᓂᒃ ᐋᓐᓂᐊᓯᐅᖅᑎᓂᒃ. ᑕᒪᓐᓇ 
ᐊᓂᒡᒎᑎᒋᐊᖃᕋᑦᑎᒃᑯ. ᖁᕕᐊᑦᑐᒻᒪᕆᐅᓚᐅᖅᐳᖓ ᑕᐃᒃᑯᐊ ᒪᕐᕉᒃ ᐋᓐᓂᐊᓯᐅᖅᑎᐅᓂᕐᒧᑦ ᐱᔭᕇᖅᓯᒻᒪᑎᒃ 
ᐃᓕᓐᓂᐊᕐᓂᕐᒥᓂᒃ, ᖁᕕᐊᑦᑎᐊᖅᐳᖓ ᐊᒻᒪᓗ ᑕᑯᒃᑲᓐᓂᕈᒪᓪᓗᖓ ᐱᔭᕇᖅᓯᔪᓂᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕐᓂᕐᒥᑦ. 
 
ᑕᒪᓐᓇ ᐅᖃᐅᓯᕆᓚᐅᕋᒃᑯ ᐅᕙᖓ ᐅᖃᐅᓯᔅᓴᖏᓐᓂᑦ, ᑕᑯᒃᑲᓐᓂᕈᒪᕗᖓ ᑭᐅᔾᔪᑎᐅᔪᓂᑦ ᐱᔾᔪᑎᒋᓪᓗᒍ 
ᐋᓐᓂᐊᕕᒃ ᐅᐃᓂᐸᒡᒥ ᐊᒻᒪᓗ ᑭᕙᓪᓕᕐᒥ. ᐱᔾᔪᑎᒋᓱᒋᕙᕋ ᖃᐅᔨᓴᖅᑎᑕᖃᙱᓗᐊᕐᓂᖓᓄᑦ 
ᐊᑲᐅᙱᓕᐅᕈᑎᑕᖃᓕᕐᓂᖅᐸᑦ ᐱᓂᕐᓗᓐᓂᒃᑯᑦ. ᐃᓚᖓᑦ ᐋᓐᓂᐊᓯᐅᖅᑎ ᐊᒥᓱᓂᑦ ᐊᕐᕌᒍᓂᑦ ᐃᖅᑲᓇᐃᔭᓚᐅᕐᒪᑦ 
ᐱᒋᐊᖅᑐᓂ 1980-ᖏᓐᓂᑦ 1990-ᖏᓐᓄᑦ. ᐅᐃᖓ ᐃᖅᑲᓇᐃᔭᓕᕐᒪᑦ ᐊᑭᑦᑐᕋᐅᑎᕙᑦᑕᖏᓐᓄᑦ, ᓯᑲᐃ ᕗᑦ 
ᖃᖓᑕᓲᓕᕆᔨᒃᑯᓐᓄᑦ. ᑳᓐᑐᕌᑖᖅᑐᑎᓪᓗ. ᖃᐅᔨᒪᒋᐊᕈᓐᓇᖅᐱᓯ ᐅᖃᐅᔾᔭᐅᔪᓐᓇᖅᐳᖔ ᑕᒪᓐᓇ 
ᑕᐃᒪᐃᒃᑲᓂᕐᓂᐊᖏᒃᑲᓗᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓖ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᓪᓗᒍ ᐅᖃᐅᓯᕆᔭᖓᓄᑦ 
ᒪᓕᒐᓕᐅᖅᑎᐅᖃᑎᒻᒪ, ᐃᒻᒪᖃ ᑐᖏᓕᕋ ᑭᐅᔪᓐᓇᕐᓂᐊᖅᐳᖅ ᐊᐱᖅᑯᑎᖓᓄᑦ ᑭᐅᔪᒪᒐᓗᐊᖅᑐᖓ, ᑭᓯᐊᓂ 
ᓇᓗᓇᐃᖅᓱᖅᓯᒪᑦᑎᐊᕐᓂᖅᓴᓂᒃ ᐃᖅᑲᓇᐃᔭᖅᑎᒃᑲ ᑭᐅᔾᔪᑎᔅᓴᖃᕐᒪᑕ. ᐃᓕᓐᓂᐊᖅᐸᓪᓕᐊᓕᑕᐃᓐᓇᕋᒪ 
ᓇᓗᔭᐃᔭᖅᑕᐃᓐᓇᕆᓯᒪᙱᓇᒃᑭᑦ ᓱᓕ ᐊᖓᔪᖅᑳᖃᕐᕕᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᕕᒃᑐ ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᔾᔪᑎᒋᓪᓗᒍ ᐊᑲᖅᓴᙱᓐᓂᕋᕐᓂᖅ 
ᐊᑐᕐᓂᓗᑦᑐᖃᖅᑐᒥᓂᐅᑎᓪᓗᒍ ᐊᖓᔪᖅᑳᖃᕐᕕᒃ ᑕᒪᒃᑯᓂᖓ ᐱᒻᒪᕆᐅᑎᑦᑎᕗᖅ. ᓇᒥᑐᐃᓐᓇᖅ 
ᖃᐅᔨᔪᖃᕐᓂᖅᐸᑦ, ᐊᑲᐅᙱᓕᐅᕈᑎᓕᐅᖅᑐᖃᕆᐊᖓ ᐱᓂᕐᓗᓐᓂᒃᑯᑦ, ᑐᓴᕈᒪᑦᑎᐊᕋᔭᖅᐳᒍᑦ ᑐᑭᓯᒋᐊᕈᑎᔅᓴᓂᑦ 
ᒪᓕᒐᓕᐅᖅᑎᓂᒃ ᐱᓕᕆᐊᕆᔪᓐᓇᕋᑦᑎᒃᑯ ᐊᑲᐅᙱᓕᐅᕈᑎᑕᖃᖅᑎᓪᓗᒍ ᐱᓂᕐᓗᑦᑎᖃᖅᐸᑦ ᐊᑐᐊᒐᕐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᔪᒪᕙᕋ ᐊᖓᔪᖅᑳ, ᐅᖃᕋᑖᕋᕕᑦ ᐃᒻᒥᓐᓄᑦ ᖃᑭᔾᔪᑎᒋᓇᓱᐊᕐᓗᒍ 
ᐃᖅᑲᓇᐃᔮᖓᓄᑦ ᐊᑲᐅᙱᓕᐅᕈᑎᐅᔪᓐᓇᖅᑐᒥᑦ ᐱᑕᖃᙱᒃᑲᓗᐊᕐᒪᖔᖅ. ᖃᐅᔨᒍᒪᒍᕕᑦ, ᑎᑎᕋᖅᓯᒪᔪᑦ 
ᑕᑯᒋᐊᕈᓐᓇᖅᑲᑎᑦ. ᐃᖅᑲᓇᐃᔭᖅᑐᖅ ᑕᑯᔭᐅᔭᕆᐊᖃᕐᑎᑦᑎᓂᕐᒧᑦ ᓄᓕᐊᕆᔭᐅᕗᖅ ᐊᖁᑎᒧᑦ ᐊᐅᓪᓚᐅᔾᔨᕙᑦᑐᒧᑦ. 
ᐊᑎᓕᐅᕈᓐᓇᖅᑎᑕᐅᙱᓚᖅ, ᑭᓯᐊᓂᓕ ᖃᐅᔨᓵᖃᕐᐸᑉᐳᖅ ᑕᑯᔭᐅᔭᕆᐊᖃᕐᑐᓂᑦ ᐊᐅᓪᓚᖅᑎᑕᐅᓂᕐᒥᑦ 
ᖃᖓᑕᓲᒃᑯᑦ. ᑕᐃᒪᐃᓕᖓᕗᖅ. ᐊᒥᓲᓗᐊᓚᐅᙱᓚᑦ ᐃᖅᑲᓇᐃᔭᖅᑐᑦ ᐅᐃᓂᐸᐃᒡ-ᒥ ᑕᑯᔭᐅᔭᕆᐊᖃᕐᓂᕐᒧᑦ 
ᖃᐅᔨᓴᕐᑎᓂᑦ. ᖃᐅᔨᒪᕗᖓᓗ ᖃᐅᔨᒪᔪᔅᓴᐅᒐᕕᑦ ᑎᑎᕋᕐᔪᑕᐅᓯᒪᕗᖅ ᑕᒪᓐᓇ ᐱᔾᔪᑎᒋᓗᒍ ᐊᒻᒪᓗ ᐊᐃᑉᐸᖏᑦ 
ᖃᖓᑕᓲᓕᕆᔨᒃᑯᑦ ᑎᑎᕋᓚᐅᖅᑯᑦ ᑕᒪᓐᓇ ᐊᑲᐅᙱᓕᐅᕈᑕᐅᔪᖅ ᐱᔾᔪᑎᒋᓪᓗᒍ ᐅᓪᓗᒥᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᔭᕗᑦ, ᓇᒻᒥᓂᖅ 
ᖃᐅᔨᒋᐊᖅᓯᒪᕙᕋ ᐊᒻᒪᓗ ᖃᐅᔨᓴᖅᑐᒋᑦ ᑎᑎᖅᑲᐅᔪᑦ. ᖃᓄᐃᑦᑑᔮᙱᓚᑦ ᐊᒻᒪᓗ ᓯᕗᓪᓕᖅᐹᒥ ᑐᓴᖅᑯᖓ 
ᓄᓕᐊᕆᔭᐅᔪᖅ ᐊᖁᑎᐅᔪᒧᑦ ᖃᖓᑕᓲᕐᒧᑦ ᐃᖅᑲᓇᐃᔭᓚᐅᕐᓂᖓᓄᑦ ᖃᐅᔨᓴᕐᑕᐅᕕᒻᒥ. 
ᖃᐅᔨᑲᖅᑕᐅᓚᐅᖅᓯᒪᙱᓚᖓ ᓯᕗᓂᐊᒍᑦ. ᑕᐃᒪᐃᑦᑐᖃᓕᕐᓂᖅᑲᑦ, ᐊᑲᐅᙱᓕᐅᕈᑎᑕᖃᓕᕐᓂᖅᑲᑦ 
ᐃᖅᑲᓇᐃᔮᖑᔪᓄᑦ ᖃᐅᔨᒃᑲᖅᑕᐅᔪᒪᒐᓗᐊᖅᑯᖓ. ᐃᒻᒪᖃ ᐃᑲᔪᖅᑎᐅᔪᖅ ᑐᖏᓕᕐᓄᑦ ᑭᐅᑦᑎᐊᕈᓐᓇᖅᑯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ. ᑐᑐ. 
 
ᕕᒃᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ, ᐅᑉᐱᕈᓱᒃᐳᖓ, ᐱᔾᔪᑎᖃᕐᖓᑦ ᐅᕝᕙᓘᓐᓃᑦ 
ᐅᖃᐅᓯᖃᕐᖓᑦ ᖃᖓᑕᓲᓕᕆᔨᐅᔪᓂᑦ ᖃᓪᓗᓈᑦ ᓄᓇᖓᓐᓃᖔᖅᑐᓂᑦ ᐊᒻᒪᓗ ᑕᕝᕙᙵᑦ 
ᐋᓐᓂᐊᖃᙱᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ, ᑐᑭᓯᓯᒪᔭᒃᑯᓪᓕ ᑎᑎᖅᑲᐅᔪᖅ ᐊᒻᒪᓗ ᐅᖃᐅᓯᐅᔪᑦ 
ᑎᑎᖅᑲᒥ ᑭᐅᔭᐅᓚᐅᖅᑯᑦ ᐱᓕᕆᕕᓐᓄᑦ, ᐊᑎᓕᐅᖅᑕᐅᓪᓗᑎᑦ ᑐᖏᓕᖓᑕ ᐊᖓᔪᖅᑳᑉ. ᐅᓪᓗᖏᓐᓂᓪᓕ 
ᐱᓯᒪᑦᑎᙱᓚᖓ ᐊᒻᒪᓗ ᐱᑕᖃᒃᑲᓂᖅᑲᑦ ᑲᒪᒋᔭᐅᔭᕆᐊᓕᓐᓂ ᖃᖓᑕᓲᓕᕆᔨᒃᑯᑦ ᑲᒪᒋᔭᐅᓚᐅᖅᑐᒋᑦᑎᖏᑦᑐᓂᑦ, 
ᑐᙵᓱᑎᑦᑎᑎᕗᒍᑦ ᑎᑎᖅᑲᐅᓂᐊᖅᑐᓂᑦ ᐅᕚᓘᓐᓃᑦ ᖃᐅᔨᑎᑦᑎᔪᓂᑦ ᑕᒪᒃᑯᐊ ᐱᔾᔪᑎᒋᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒪᖃ, ᓇᓛᒍᕈᓐᓃᖅᑭᑕᖃᐃ, ᑭᓯᐊᓂᓕ ᑕᕝᕗᙵᕈᒪᒐᓗᐊᖅᑐᖓ 2004-2005 
ᑮᓇᐃᔭᑦ ᐊᑐᖅᑕᐅᔪᔅᓴᓄᑦ ᐱᓕᕆᕕᓐᓄᑦ. ᐅᖃᐅᑎᒋᐊᕐᓗᒋᑦ ᒪᓕᒐᓕᐅᖅᑎᐅᔪᑦ ᐊᐱᖅᑯᓯᕆᔭᓯ ᑐᑭᓯᓇᑦᑎᐊᕐᓗᒋᑦ 
ᐊᐱᖅᓱᕈᓐᓇᑎᓪᓗᓯ ᒪᒃᐱᖅᑐᒐᖏᑦ ᒪᓕᓪᓗᒋᑦ ᖃᐅᔨᓴᕐᓂᑎᓐᓂ ᐱᓕᕆᕕᐅᔪᑦ ᑮᓇᐅᔭᖏᑦ ᐊᑐᖅᑕᐅᔪᔅᓴᐃᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑉᐱᕈᓱᒃᐳᖓ ᑕᕝᕙᓃᒃᑲᑦᑕᓱᓕ ᐊᐅᓚᑦᑎᓂᐅᔪᒥᑦ, ᒪᓕᒐᒃᓴᖅ 3-ᒨᕆᐊᖃᕋᑦᑕ 
ᑎᑎᖅᑲᑎᒎᕐᓗᑕ. ᐃᓱᒪᓕᐅᕈᑎᑕᖃᖅᑲᐅᕗᖅ. ᑕᒪᓐᓇ ᐱᔾᔪᑎᒋᓪᓗᒍ, ᒪᒃᐱᖅᑐᒐᖓᓃᑦᑎᓪᓗᑕ ᐊᐅᓚᑦᑎᓂᕐᒧᑦ, 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᕙᕋ. 
 
ᑕᒪᓐᓇ ᖃᐅᔨᓴᖅᑕᐅᖏᑉᐸᑦ, ᐃᒻᒪᖃ ᐅᖃᖅᑎ ᐅᖃᕐᕕᒋᔪᓐᓇᖅᑲᕋ. ᐱᓪᓚᕆᐅᒻᒪᑦ ᐊᒻᒪᓗ 
ᐅᖃᐅᓯᑐᐃᓐᓇᐅᖏᒻᒪᑦ. ᐅᖃᐅᓯᖃᙱᓚᖓ ᐅᖃᐅᓯᑐᐃᓐᓇᕐᒥᑦ. ᖃᐅᔨᓴᕐᓂᖃᕐᓂᐊᕈᑦᑕ ᑳᑦᑐᓛᓂᒃ, ᐊᐃᑉᐸᕆᔭᕋ 
ᐃᖅᑲᓇᐃᔭᕆᐊᖃᖏᑦᑐᖅ, ᐅᓇᐅᒐᓗᐊᕐᕈᓂ ᒥᔅᑕ. ᐸᓚᐃ, ᐅᕝᕙᓘᓐᓃᑦ ᑐᑑᑉ ᓄᓕᐊᖓ, 
ᐃᖅᑲᓇᐃᔭᕆᐊᖃᖏᑦᑐᖅ ᑕᐃᑲᓂ ᐊᒻᒪᓗ ᐊᑐᐊᖅᑕᐅᔪᒃᓴᓂᒃ ᐊᑐᖅᑕᐅᓲᖑᓪᓗᓂ. ᓱᓕᒍᒪ ᑕᐃᒫᖏᓐᓇ ᐊᓯᐊ 
ᖃᖓᑕᓲᓕᕆᔨᒃᑯᑦ ᑲᑕᓚᐅᖅᑯᑦ, ᖃᐅᔨᓴᕋᓱᓚᐅᕐᕋᓗᐊᕐᒪᑦ ᓇᓕᐊᓐᓄᑦ ᐋᓐᓂᐊᕕᓕᐊᖅᑐᖅ ᖃᖓᑕᓂᐊᕐᒪᖔᖅ 
ᐊᒻᒪᓗ ᓱᓕ ᐱᓕᕆᔪᖅ ᑕᐃᑲᓂ ᖃᖓᑕᓂᐊᖅᑐᓄᑦ ᐋᖅᑭᒃᓱᐃᕕᐅᔪᒥ ᑭᓯᐊᓂᓕ ᐅᐃᖓ ᐊᖁᑎᐅᒍᓐᓃᖅᑐᖅ 
ᖃᖓᑕᓲᒧᑦ. ᐃᓚᖃᕆᓪᓗᓂ ᐊᖁᑎᒥᒃ, ᐅᖃᕋᓱᑐᐃᓐᓇᖅᑐᖓ ᑕᒪᓐᓇ ᐊᑐᖅᑕᐅᖃᑦᑕᕆᐊᖃᖏᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐋᕐᓈᖅ ᐊᖓᔪᖅᑳᖅ.  
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ); ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᔭᕗᑦ ᒫᓐᓇᐅᔪᖅ ᐊᒃᓱᐊᓗᒃ 
ᐱᒻᒪᕆᐅᒻᒪᑦ. ᐊᖓᔪᖅᑳᖑᓪᓗᖓ ᑲᒪᒋᔭᖃᑦᑐᖓ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ, ᕿᒥᕐᕈᓂᐊᖅᐸᒃᑲ 
ᐊᒻᒪᓗ ᑲᒪᒋᒋᐊᕐᓗᒍ. ᐃᒻᒪᖃ, ᒫᓐᓇᐅᔪᖅ ᐱᒋᐊᕐᓗᓂ, ᑎᓕᓯᔾᔪᑎᑕᖃᕐᓂᐊᖅᑐᖅ ᑕᐃᒪᓐᓇᐃᑲᓐᓂᖁᓇᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕋᒪ ᓱᓕ. ᑐᒃᓯᕋᑦᑐᖃᕋᐃᒻᒪᑦ ᖃᖓᑕᓲᒥᒃ 
ᐊᑭᓕᖅᑕᐅᓯᒪᔪᒃᑯᑦ ᑐᐊᕕᓐᓇᖅᑐᖅᑕᖃᑦᑎᓪᓗᒍ, ᐃᓱᒪᓪᓗᖓ ᑕᐃᓐᓇ ᑳᑦᑐᓛ ᐃᓱᓕᓚᐅᕆᐊᖓᓂᒃ ᑭᕙᓪᓕᖅ  

ᖃᖓᑕᓲᖓᓄᑦ ᐅᐊᑦᑎᐊᕈᓘᐊᖏᑦᑐᖅ. ᓄᑖᓐᖑᖅᑎᑕᐅᓚᐅᖏᒻᒪᑦ ᑳᑦᑐᓛᖑᔪᖅ. ᓱᓕᒍᒪ ᑳᑦᑐᓛᖑᔪᖅ 
ᐃᓱᓕᓚᐅᖅᑐᖅ ᒫᓂ 2003-ᒥ. ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᖃᐃᖁᔨᓚᐅᕐᕋᓗᐊᕐᒪᑦ ᓯᑲᐃᐅᐊᑯᓐᓂᑦ ᐊᒻᒪᓗ 
ᐱᓇᓱᖃᑎᒋᔭᖓ ᕿᕙᓪᓕᖅ ᖃᖓᑕᓲᖁᑎᖓ ᑐᒃᓯᕋᐅᑎᖃᖁᓪᓗᒋᑦ ᒫᑦᓯᒥ, ᐱᒋᐊᖅᐸᓪᓚᐅᖅᑐᖑᓇ ᒫᑦᓯᒥ 
ᐊᒻᒪᓗ ᒫᑦᓯᖑᑎᓪᓗᒍ 2004, ᒪᑐᕕᖓ ᐅᓪᓗᖅ, ᓇᓗᓇᖅᓯᑦᑎᐊᕐᓚᐅᕐᒪᑦ. ᐅᓪᓗᖃᑦᑎᑕᐅᓯᒪᓚᐅᕐᒪᑦ ᕕᕝᕗᐊᓕᒥᒃ. 
ᑐᒃᓯᕋᐅᑎᑦ ᐱᓇᓱᒍᒪᔪᓄᑦ ᒫᑦᓯᒥ ᐊᒻᒪᓗ ᒪᑐᕕᖓᑕ ᐅᓪᓗᖓ ᕕᕝᕗᐊᓕᒥᐅᓪᓗᓂ. ᖃᐅᔨᒪᒍᒪᓪᓗᖓ ᓱᒻᒪᑦ 
ᑕᐃᒪᓐᓇᐃᓚᐅᕐᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᒪᕐᕉᒻᒪᑎᒃ ᐅᖃᐅᓯᕆᔭᖏᒃ. 
 
ᐅᖃᐅᓯᖃᕋᑦᑕ ᑐᐊᕕᓐᓇᖅᑐᓕᕆᖃᑦᑕᖅᑐᓂᒃ ᖃᖓᑕᓲᒃᑯᑦ ᐊᒻᒪᓗ ᑳᑦᑐᓛᖓ ᐃᐳᕈᒥ 2003 ᑐᓂᔭᐅᓚᐅᖅᑐᖅ 
ᑭᕙᓪᓕᖅ ᖃᖓᑕᓲᖓᓄᑦ, ᐊᕐᕌᓂ. ᐊᐱᖅᑯᑎᖓ ᒪᓕᒐᓕᐅᖅᑎᐅᖃᑎᒻᒪ, ᑭᐅᓂᐊᕐᒪᒍ ᑐᒡᓕᕆᔭᒪ. ᑖᓐᓇ 
ᑳᑦᑐᓛᒨᖓᔪᖅ ᑐᐊᕕᓐᓇᖅᑐᖅᑕᖃᑦᑎᓪᓗᒍ ᐋᓐᓂᐊᔪᒥᒃ, ᑳᑦᑐᓛᒃᑖᖅᑎᑕᐅᓚᐅᖅᑐᑦ 2003-ᒥ, ᐃᐳᕈ 2003. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐃᓚᒋᐊᕈᑎ ᐃᑲᔪᖅᑎᐊᓄᑦ ᑐᒡᓕᐊᑕ ᐊᖓᔪᖅᑳᑉ. 
ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᒪᔪᖓ ᖃᐅᔨᒪᖏᓐᓇᒪ ᐱᓕᕆᕕᒃ ᐊᐅᓚᑎᑦᑎᓯᒪᒻᒪᖔᖅ ᑐᒃᓯᕋᐅᑎᓄᑦ 
ᐱᓕᕆᐊᒃᓴᒧᑦ ᐅᕝᕙᓘᓐᓃᑦ ᑐᒃᓯᕋᐅᑎᓂᒃ ᒫᑦᓯᒥ ᕕᕝᕗᐊᓕᒥᓪᓘᓐᓃᑦ. ᐅᖃᕋᒪ ᑕᐃᒫᒃ, ᐅᓯᑎᕐᓂᐊᖅᐳᖑ 
ᖃᐅᔨᒋᐊᕐᓗᑕ ᑕᐃᒪᐃᓐᓂᑰᒻᒪᖔᖅ. ᒫᓐᓇᐅᔪᖅ, ᖃᐅᔨᒪᖏᑦᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᖁᓪᓗᑎᒃ ᑖᒃᓱᒥᖓ. ᓴᓂᑭᓗᐊᕐᒨᖓᓚᐅᖅᓯᒪᔪᖅ. 
 
ᐱᔪᒪᓚᐅᕋᑦᑕ ᓈᓴᐅᑎᓂᒃ, ᖃᐅᔨᓴᖅᑕᐅᓂᖃᓚᐅᖅᑎᓐᓇᒍ, ᑕᒪᕐᒥᒃ ᑎᒻᒥᔫᓕᕆᔩᒃ ᐊᐱᕆᔭᐅᓯᒪᔫᒃ 
ᑐᑭᓯᕕᐅᒍᒪᑦᑐᑎᒃ ᐊᑭᓂᒃ, ᐊᒻᒪᓗ ᕿᒥᕐᕈᓚᐅᙱᑕᖏᓐᓂ, ᑲᔪᓯᑎᑕᐅᒍᓐᓃᑕᖅᑯᖅ. ᑐᑭᓯᒋᐊᕐᕕᒃ ᐅᐃᓂᐸᐃᒻᒥ 
ᐊᐃᑉᕉᓪ 2-ᒥ, ᑐᓂᔭᐅᔪᔪᖅ ᑭᕙᓪᓕᖅ ᑎᒻᒥᔫᓕᕆᔨᖏᓐᓄᑦ. 
 
ᐊᒥᓲᓗᐊᖅᐸᓪᓚᐃᒻᒪᑕ ᐊᑎᓕᐅᓲᑦ ᓯᒃᑭᓂᒃ ᑮᓇᐅᔭᓕᕆᓂᒃᑯᑦ ᒪᓕᒐᕐᒥ. ᐅᕕᒃᑲᐃᑦ ᑕᐃᑲᓃᑦᑐᑦ ᐃᖅᑲᓇᐃᔭᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᕕᐅᑉ ᐊᓪᓚᕝᕕᖏᓐᓃᖏᑦᑐᑦ. ᖃᐅᔨᒍᒪᔪᖓ ᓱᒻᒪᐅᒻᒪᖔᖅ. ᑐᑦᓯᕋᕐᓃᑦ ᐊᑭᓂᒃ, 
ᑎᑎᕋᖅᑕᐅᓂᙱᑦᑐᖅ ᐅᓪᓗᖓ. 
 
ᑳᓐᑐᕌᑦ ᓴᓂᑭᓗᐊᕐᒧᑦ ᑐᒥᔭᐅᓯᒪᔪᖅ ᑭᕙᓪᓕᖅ ᑎᒻᒥᔫᓕᕆᔨᖏᓐᓄᑦ. ᒪᑐᐃᖅᑐᒥᓂᖅ ᐊᐃᑉᕉᓪ 1. 
ᑐᓴᖅᑎᑕᐅᒃᑲᓐᓂᕈᒪᔪᖓ ᑕᒪᑐᒥᖓ ᓄᓗᓇᓗᐊᖃᑦᑕᕐᓂᐊᕈᓐᓃᕐᒪᑦ. ᐅᖃᖅᑐᖓ ᑐᑦᓯᕋᐅᑎᐅᓯᒪᔪᓂᒃ ᐊᑭᓂᒃ 
ᒪᓕᒐᖅᑎᒎᓕᖁᑦᓱᒋᑦ. ᕿᒥᕐᕈᔭᐅᑦᓯᐊᕆᐊᓕᓪᓚᕇᑦ, ᐊᒻᒪᓗ ᓇᒻᒥᓂᕐᓄᑦ ᐱᕚᓪᓕᕈᑕᐅᒍᓐᓇᖅᑐᓂᒃ 
ᓈᒻᒪᖏᑦᑐᓕᓕᕐᓂᖅᑕᖃᕆᐊᖃᙱᑦᑐᑦ. ᕿᒥᕐᕈᔭᐅᓚᐅᖅᑎᓐᓇᒋᑦ ᐊᐃᑉᕉᓪᒥ, ᐊᑐᕈᓐᓃᑎᑦᓯᔪᒥᓃᑦ ᑐᑦᓯᕋᐅᑎᓂᒃ. 
ᖃᐅᔨᒍᒪᔪᖓ ᓱᒐᒥ ᑕᒪᓐᓇ ᑕᐃᒪᐃᓕᖓᑦᑕᕐᒪᖔᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 



ᐱᖓᔪᐊᑦ, ᒪᐃ 19, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   267
 

 

ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᑕᑕᑦᑐᓂᒃ ᐅᓂᒃᑳᓕᐅᓛᖅᑐᒍᑦ ᐱᕇᕕᒻᒨᖓᔪᓂᒃ ᑕᐃᒫᒃ ᐃᓘᓐᓇᑎᒃ 
ᑐᑭᓯᓛᕐᒪᑕ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᓚᕖᓐᓂᐊ ᐳᕋᐅᓐ. ᖁᔭᓐᓇᒦᒃ. ᑰᓕ.  
(ᑐᓵᔨ ᓄᖅᑲᖅᐳᖅ): ᒪᑉᐱᒐᖅ 5, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒋᒧᒪᔭᕋ ᐱᔾᔪᑎᒋᓗᒍ ᖃᕆᑕᐅᔭᖅᑎᒍᑦ ᐋᓐᓂᐊᓯᐅᕆᓂᖅ. 
ᐃᓚᖓᑦ ᓄᓇᓕᖁᑎᒪ, ᐃᑉᐱᐊᕐᔪᒃ ᑐᓄᓂᕈᓯᖅ, ᐊᑐᖅᓯᒪᓕᖅᑐᖅ ᖃᕆᑕᐅᔭᖅᑎᒍᑦ ᐋᓐᓂᐊᓯᐅᕆᔾᔪᑎᓂᒃ. 
ᓯᕗᓪᓕᕐᒥ, ᖃᐅᔨᒍᒪᔪᖓ ᖃᓄᐃᓕᖓᓕᕐᒪᖔᑕ ᖃᕆᑕᐅᔭᖅᑎᒍᑦ ᐋᓐᓂᐊᓯᐅᕆᓃᑦ ᓄᓇᕗᒻᒥ. ᑖᓐᓇ ᐊᐱᖅᑯᑎᒐ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᔾᔪᑎᒋᓗᒍ ᖃᕆᑕᐅᔭᖅᑎᒍᑦ 
ᐋᓐᓂᐊᓯᐅᕆᓃᑦ, ᑐᓂᓂᐊᖅᑕᕋ ᐃᑲᔪᖅᑎᖓᓄᑦ ᑐᖓᓕᕐᒪ, ᕕᒃᑕ ᑐᑐ, ᐅᓂᒃᑳᑦᓯᐊᕐᓂᐊᕐᒪᐅᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᓚᕖᓐᓂᐊ ᐳᕋᐅᓐ. ᑐᑐ. 
 
ᕕᒃᑕ ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᕆᑕᐅᔭᖅᑎᒍᑦ ᐋᓐᓂᐊᓯᐅᕆᓂᐅᑉ ᖃᓄᐃᓕᖓᓕᕐᓂᖓ ᐅᓪᓗᒥ 
ᓄᓇᕗᒻᒥ, 15 ᓄᓇᓖᑦ ᑲᓱᕐᕕᖃᖅᓯᒪᔪᑦ ᖃᕆᑕᐅᔭᖅᑎᒍᑦ ᐋᓐᓂᐊᓯᐅᕆᕕᒻᒥᒃ. ᐊᑦᓱᐊᓗᒃ ᐊᑐᖅᑑᑦᓱᓂ 
ᓴᓇᕐᕈᑎᒋᔪᖅ, ᑐᙵᓱᑦᑎᑕᐅᑦᓱᓂᓗ ᐊᒥᓲᓂᖅᓴᓄᑦ ᐃᓄᓐᓄᑦ ᓄᓇᕗᒻᒥ. ᐋᓐᓂᐊᕐᕕᓕᐊᖅᑐᓂᒃ, ᐅᕝᕙᓗ 
ᖃᐅᔨᓴᖅᑕᓂᒃ ᐊᑐᕋᓱᐊᖅᓯᒪᔪᓂᒃ ᖃᕆᑕᐅᔭᖅᑎᒍᑦ ᐋᓐᓂᐅᓯᐅᖅᑕᐅᓂᕐᒥᒃ ᖁᕕᐊᙱᓯᒪᔪᖃᙱᑦᑐᖅ ᐅᕝᕙᓗ 
ᐊᑐᕈᒪᙱᑦᑐᖃᖅᓯᒪᙱᑦᑐᖅ. ᐊᑦᓱᐊᓗᒃ ᐱᒻᒪᕆᐅᕙᓪᓚᐃᔪᖅ. 
 
ᒫᓐᓇᓕ, ᐱᓕᕆᕕᒃ ᐸᕐᓇᐅᑎᓕᐅᖅᓯᒪᔪᖅ ᐱᓯᒪᓕᖅᓱᓂᓗ ᑮᓇᐅᔭᓂᒃ ᑲᓇᑕᐅᑉ ᒐᕙᒪᖓᓂᒃ ᐃᓚᒋᐊᕐᓂᐊᕐᓗᒋᑦ 
ᓄᓇᓕᓐᓂᒃ 7-ᓂᒃ ᖃᕆᑕᐅᔭᖅᑎᒍᑦ ᐋᓐᓂᐊᓯᐅᖅᑕᐅᕙᓐᓂᐊᖅᑐᓂᒃ. ᐸᕐᓇᒍᑕᐅᔪᑦ ᑲᒪᒋᔭᐅᕙᓪᓕᐊᔪᑦ, ᓱᓕ 
ᑮᓇᐅᔭᓂᒃ ᐱᓯᒪᓐᖏᑦᑑᒐᓗᐊᑦ ᑲᒪᔾᔪᑕᐅᓂᐊᖅᑐᓂᒃ ᑕᐃᒃᑯᓄᖓ ᐱᖓᓱᓄᑦ ᓄᓇᓕᓐᓄᑦ ᐊᒥᐊᒃᑰᔪᓄᑦ. 
 
ᓯᕗᓪᓕᖅᐸᐅᓯᒪᔪᒍ ᐊᒻᒪᓗ ᐊᕕᒃᑐᕐᓯᒪᔪᑐᓪᓗᑕ ᑲᓇᑕᒥ ᑕᐃᒃᑯᐊ ᓄᓇᖁᑎᒋᔭᕗᑦ ᐊᑐᐃᓐᓇᖃᖅᑐᑎᒃ ᑕᓚᕕᓴᒃᑯᑦ 
ᐋᓐᓂᐊᓯᐅᖅᑎᓄᑦ ᑲᒪᔾᔪᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ, ᐸᓇᐹᓯ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᑦᑐᓂᒃ ᐃᓱᒪᒃᓴᕐᓯᐅᓯᒪᕙᑦ ᑕᐃᒃᑯᐊ ᐊᑐᕈᓐᓇᕐᓂᖏᑎᒍᑦ 
ᐊᑐᑦᑎᐊᕈᓐᓇᕐᓂᐊᕐᒪᑕ ᑕᓚᕕᓴᒃᑯᑦ ᐋᓐᓂᐊᖅᑐᓄᑦ ᑲᒪᔾᔪᑕᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᕐᓇᖅ ᐊᖓᔪᖅᑳᖅ 
 
ᐊᖓᔪᖅᑳ ᓚᕕᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔭᐅᑦᑎᐊᖃᑦᑕᖁᒐᑦᓯ. ᑕᐃᒪᓕ 
ᑐᓂᓂᐊᕆᕙᕋ ᑐᖏᓕᕐᒪ ᐃᑲᔪᖅᑎᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. ᑐᑐ. 
 
ᕕᒃᑐ ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᐃᓐᓇ ᑕᓕᕕᓴᒃᑯᑦ ᑲᒪᔾᔪᑕᐅᔪᖅ 
ᐊᑐᖅᑕᐅᖏᓐᓇᕈᓐᓇᖏᑦᑐᖅ ᐃᑲᕐᕋᓄᑦ 24ᓄᑦ ᐱᓇᓱᐊᕈᓯᑕᒫᑦ. 

ᒫᓐᓇᐅᔪᖅ, ᐊᑭᓕᕐᓱᐃᕙᒻᒥᒐᑦᑕ ᐊᑐᖅᑕᐅᓂᖓᓄᑦ ᑲᓱᕈᑎᖓᓄᓪᓗ ᐊᑐᕐᓂᐊᕐᓗᒍ ᑕᐃᓐᓇ. ᖃᐅᔨᓴᕈᑕᐅᔪᖅ. 
ᐅᖃᖃᑎᖃᖃᑦᑕᕐᓯᒪᔪᒍ ᑲᑐᔾᔨᖃᑎᒋᔭᑦᑎᓐᓂᒃ ᑖᒃᑯᓄᖓ, ᐅᑯᓂᖓ Articom, NorthwesTel, Tanburgh, 
ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᑐᑭᓯᒋᐊᕈᑎᖓᓐᓂᑦ ᐊᒻᒪ ᐋᓐᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ, ᒐᕙᒪᑐᖃᒃᑯᑦ, 
ᐅᖃᐅᑎᓯᒪᓪᓗᒋᑦ ᑕᒪᒃᑯᐊ ᐃᓕᓯᒪᔭᐅᑦᑎᐊᓂᖏᓐᓄᑦ ᐋᖅᑭᒃᓯᒪᔾᔪᑎᖏᓐᓄᑦ ᑕᒪᓐᓇ ᐅᕙᑦᑎᓐᓄ 
ᐊᑐᕋᒃᓴᐅᓕᕈᓐᓇᖁᓪᓗᒍ ᐃᑲᕐᕋᓄᑦ ᑉᐃᑲᕐᕋᓄᑦ 24ᓄᑦ ᐱᓇᓱᐊᕈᓯᑕᒫᑦ ᓄᓇᓕᐅᔪᓄᑦ ᓄᓇᕗᒻᒥ. ᒫᓐᓇᐅᔪᖅ 
ᐊᑐᖅᐸᒃᑕᕗᑦ ᐊᑐᖅᑐᒍ, ᑕᓪᓕᒪᐃᓐᓇᕐᓂᒃ ᐊᑕᐅᓯᒃᑯᑦ ᐊᑐᕈᓐᓇᕋᑦᑕ. ᑕᒪᒃᑯᐊ ᐊᑐᖅᑕᐅᓂᖓᓄᑦ ᐊᑭᖏᑦ 
ᐊᒥᓱᕈᖅᐸᓪᓕᐊᓕᑕᐃᓐᓇᖅᑐᖅ ᑕᒪᓐᓇ ᐊᑐᖅᑕᐅᕙᓪᓕᐊᑎᓪᓗᒍ, 15ᖑᔪᑦ ᐃᓚᓕᐅᔾᔭᐅᑲᓐᓂᓚᐅᖅᑐᑦ ᐊᕐᕌᓂ. 
 
ᖃᑦᑎᓐᓇᐅᓂᕐᓴᐅᕙᓕᕐᒪᑕ ᐊᑐᕈᓐᓇᖅᑐᑦ. ᑕᐃᒪᐃᑎᓪᓗᒋᑦ ᑕᒪᒃᑯᐊ ᒫᓐᓇᐅᔪᖅ ᑕᑯᒃᓴᐅᑎᑕᐅᔪᓐᓇᖅᑐᑦ 
ᖃᓄᐃᓐᓂᖏᓐᓄᑦ ᐅᖃᖃᑎᒋᒍᑕᐅᓪᓗᑎᒃ ᐊᓐᓂᐊᕐᕕᓕᐊᕐᒪᔪᑦ, ᑎᒥᖓᓄᑦ ᖃᓄᐃᓕᔭᐅᔭᕆᐊᖃᕐᓂᖏᑦ. 
ᐃᓕᓐᓂᐊᑲᓐᓂᕆᐊᖃᖅᑐᑦ, ᑕᒪᓐᓇ ᐱᓗᐊᑕᕆᔭᐅᒻᒪᕆᑦᑐᖅ ᐱᓯᒪᑦᑎᓂᐊᕈᑦᑕ ᑎᑭᑎᑦᑎᖃᑦᑕᕐᓂᐊᕈᑦᑕ 
ᐊᔪᓐᖏᑦᑐᓂᒃ ᖃᐅᔨᒪᔪᒪᕆᐅᔪᓂᒃ ᑕᐃᒃᑯᐊ ᐃᓕᓐᓂᐊᖅᑎᒋᐊᖃᖅᑕᕗᑦ ᑕᒪᒃᑯᓇᓂᒥ ᓄᓇᖏᓐᓂ ᐅᖓᓯᑦᑐᓂ 
ᓄᓇᕗᒻᒥ ᑕᓚᕕᓴᒃᑯᑦ ᐃᑲᔪᖅᑕᐅᓗᑎᒃ ᖃᐅᔨᒪᔪᓄᑦ ᐅᕙᓂ ᐃᖃᓗᓐᓂ ᐊᒻᒪᓗ ᐊᓯᖏᓐᓂ ᑲᓇᑕᒥ. 
 
ᑕᑯᑲᐃᓐᓇᖃᑦᑕᕈᓐᓇᕐᓂᖅ ᑭᖑᓪᓕᖅᐸᐅᔪᖅ ᐅᖃᐅᓯᕆᕙᒃᑕᕗᑦ, ᐱᒻᒪᕆᓐᖏᓛᖑᓐᖏᑦᑐᒐᓗᐊᖅ. 
ᐊᒥᓱᐊᖅᑎᑲᓪᓚᑦᑐᑕ, ᐃᓚᒋᖑᔪᓂᒃ ᑕᑯᒃᓴᐅᑎᑦᑎᓯᒪᔪᒍ ᑕᕝᕗᓇ ᐊᒃᓱᐊᓗᓪᓗ ᐊᑭᓕᐅᔾᔭᑎᓄᑦ ᐊᑑᑎᖃᑦᑎᐊᖅᑐᑦ 
ᑕᑯᓐᓇᖃᑦᑕᐅᑎᔪᓐᓇᕐᓗᑎᒃ ᐃᓚᒋᖑᔪᑦ, ᓱᕈᓯᐅᔪᑦ ᐱᓯᒪᔭᐅᔪᑦ, ᐃᓚᖃᖅᑐᑦ ᐋᓐᓂᐊᕐᕕᒻᒥᑦᑐᓂᒃ ᖃᓪᓗᓈᑦ 
ᓄᓇᖓᓐᓂ.  ᐱᓕᕆᕕᐅᔪᑦ ᑲᑎᖃᑎᖃᖃᑦᑕᕐᓯᒪᒻᒥᔪᑦ ᐊᒥᓱᐊᖅᑎᑲᓪᓚᑦᑐᑎᒃ ᓴᓇᔪᓕᕆᔨᒃᑯᓐᓂᑦ ᐊᒻᒪ ᒫᓐᓇᐅᔪᖅ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᖃᐅᔨᓇᓱᐊᖅᑐᑕ ᑕᐃᒃᑯᐊ ᐊᓯᖏᑦ ᒐᕙᒪᒃᑯᑦ ᐱᓕᕆᕕᒋᔭᖏᑦ ᑭᓱᓂᒃ 
ᐱᔪᒪᔭᖃᕐᒪᖔᑕ ᐅᕙᑦᑎᓐᓄᑦ ᐃᓚᐅᖃᑕᐅᔪᓐᓇᕐᓂᐊᕐᓗᑎᒃ. 
 
ᑕᒪᓐᓇ ᐱᕙᓪᓕᐊᑎᓐᓇᕈᒪᔭᕗᑦ, ᑕᐃᒃᑯᐊ ᐊᑐᕐᓗᐊᖅᑕᖅᐸᒃᑐᑦ ᐱᓕᕆᕕᐅᔪᑦ ᐅᕙᑦᑎᓅᕐᓯᒪᓕᖅᑐᑦ 
ᐃᖅᑲᖅᑐᐃᕕᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖃᑦᑕᕈᒪᓪᓗᑎᒃ ᑕᐃᒃᑯᓂᖓ ᐊᔾᔨᒌᓐᖏᑦᑐᓄᑦ ᐱᔾᔪᑎᓕᓐᓄᑦ, 
ᐋᖅᑭᒃᓱᐃᖏᓐᓇᖅᑐᒍ ᑕᒪᒃᑯᓂᖓ. ᑕᐃᒪᓕ, ᐅᒃᐱᕈᓱᒃᑐᖓ ᑕᐃᒪᐃᓛᕐᒥᒐᑦᑕ ᐱᓇᓱᐊᕈᓯᐅᓛᖅᑐᒥ, ᑕᒪᒃᑯᐊ 
ᐅᖃᐅᓯᕆᕙᓪᓕᐊᔭᕗᑦ ᑕᐃᒃᑯᐊ ᐊᑐᕈᓐᓇᕐᓂᖏᑦ ᒪᓕᓪᓗᒋᑦ ᐊᑐᖅᑕᐅᖃᑦᑕᕐᓂᐊᕐᒪᑕ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᑭᒡᒐᖅᑐᐃᒐᕕᑦ ᖁᕐᓗᖅᑐᕐᒥᑦ. ᐃᓃᕋᓱᐊᙱᒃᑲᓗᐊᕆᒃᑭᑦ. 
ᐊᖓᔪᖅᑳᑉ ᐅᖃᐅᑎᔪᓐᓇᖅᐹᖔ ᐃᖅᑲᓇᐃᔭᖅᑏᑦ ᖁᕐᓗᖅᑐᕐᒥᑦ ᐋᓐᓂᐊᖅᑐᓕᕆᓂᕐᒥᑦ ᐊᓪᓚᕝᕕᖓᓐᓂᑦ, 
ᖃᓄᐃᓕᖓᕙᑦ ᐅᓪᓗᒥᐅᔪᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ, ᕘᓯ 
ᑭᐅᑲᐃᓐᓇᖁᕙᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐱᓚᐃ. 

ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᕋᓱᐊᖅᐳᒍᓪᓕ ᐃᖅᑲᓇᐃᔭᖅᑎᒻᒪᕆᑦᑎᑐᑦ. ᐃᖅᑲᓇᐃᔭᖅᑎᒻᒪᕇᑦ 
ᓚᐃᓴᖃᖅᑐᑦ ᐃᖅᑲᓇᐃᔭᖅᑎᒻᒪᕆᐳᓂᕐᒧᑦ ᑕᑯᒋᐊᖅᑎᐅᕗᑦ ᐅᓗᕆᐊᓇᕈᓐᓇᖅᑐᓂᒃ ᐊᐅᓚᑦᑎᓂᕐᒧᑦ 
ᐱᓕᕆᐊᖑᕙᑦᑐᓂᒃ ᓴᖅᑭᐊᔪᓐᓇᖅᑐᓂᒃ ᓇᓕᐊᓐᓂᑐᐃᓐᓇᖅ ᐋᓐᓂᐊᕕᑦᑎᓐᓂᑦ. 
 
ᒫᓐᓇᐅᔪᖅ 9-ᖑᖅᑰᖅᐳᑦ ᐃᖅᑲᓇᐃᔭᖅᑎᒻᒪᕆᐅᕕᒻᒥᑦ, ᐊᒻᒪ ᐊᒥᓱᑦ ᐃᓐᓄᔅᓯᒪᒐᑎᒃ 
ᐃᖅᑲᓇᐃᔭᓕᖅᑎᑦᑎᔪᓐᓇᐃᓕᖅᑲᓪᓗᑎᒃ. ᑕᒪᓐᓇ ᒪᑐᐃᖓᕗᖅ ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᕆᓂᐊᓕᖅᑕᕋ ᐊᐱᖅᑯᑎᓐᓂᒃ. (ᑐᓵᔨ ᓄᖅᑲᖅᐳᖅ) 
ᑳᓐᑐᕌᖃᖅᐸᑦᑐᑦ ᐱᔨᑦᓯᖅᑏᑦ ᐃᓗᐊᓂ ᑐᑭᒧᐊᖅᑏᑦ ᐊᖏᓪᓕᒋᐊᖅᓯᒪᒻᒪᑦ ᑕᐃᒪᙵᓂᑦ ᓇᓚᐅᑦᑖᖅᑕᐅᓯᒪᔪᓂᑦ. 
ᖃᓄᖅ ᐱᓕᕆᐊᖃᖅᓯᒪᕙ ᐊᖓᔪᖅᑳᖃᕐᕕᒃ ᖃᐅᔨᒪᒋᐊᖁᓪᓗᒋᑦ ᑮᓇᐅᔭᑎᒍᑦ ᐸᕐᓇᐅᑎᓕᐊᑦ 
ᓈᒻᒪᓐᓂᐊᕋᓗᐊᕐᒪᖔᑕ ᑮᓇᐅᔭᑎᒍᑦ ᐊᕐᕌᒎᓂᐊᖅᑐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐊᐱᖅᑯᑎᖓ 2004-2005-ᒧᑦ 
ᐅᑦᑑᑎᒋᓪᓗᒍ, ᑐᔪᕐᒥᑎᑦᑎᔪᑦ ᐊᖏᕐᕋᒥᓐᓂᑦ ᐊᒻᒪᓗ ᐊᔾᔨᒌᙱᑦᑐᑦ ᐋᓐᓂᐊᕖᑦ ᐊᑭᑐᔪᒻᒪᕆᐳᒻᒪᑕ. 
ᑐᓴᐅᒪᖃᑎᒌᓐᓂᖅᑕᖃᖅᑐᓂᓗ ᖃᓄᐃᓕᖓᒻᒪᖔᑕ ᒫᓐᓇᐅᔪᖅ ᓚᐃᓴᓕᕆᓂᕗᑦ, ᑕᒪᔾᔭᐅᕗᑦ ᐃᓚᖏᑦ ᑳᓐᑐᕌᑦ 
ᐱᔨᑦᓯᕐᓂᕐᒧᑦ ᐊᖓᔪᖅᑳᑲᕐᕕᑎᒎᖅᐸᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖅᑰᙱᓐᓇᕕᐅᒃ ᐊᐱᖅᑯᑎᒋᔭᕋ. ᐊᐱᖅᑯᑎᒐᓕ 
ᐋᓐᓂᐊᖅᑐᓕᕆᓂᕐᒧᑦ ᐊᖓᔪᖅᑳᖃᕐᕕᒻᒧᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ. ᑮᓇᐅᔭᕗᑦ ᓈᒻᒪᓐᓂᐊᕋᓗᐊᖅᐹᑦ 
ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᐃᓐᓇᖅᑎᑦᑎᓂᕐᒧᑦ ᑖᒃᑯᓂᖓ ᐋᓐᓂᐊᕕᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᕗᑦ ᐸᕐᓇᑦᑎᐊᕋᓱᐊᖅᐸᑉᐸᕗᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᐱᔾᔪᑎᒋᓪᓗᒋᑦ ᐃᓪᓗᖁᑎᒋᔭᑦᑎᓐᓄᑦ ᐋᓐᓂᐊᕕᓕᐊᖅᑐᓄᑦ ᑲᒪᒋᔭᐅᕕᐅᔪᑦ. 
ᐃᖅᑲᓇᐃᔭᖅᑎᑎᓐᓄᑦ ᐊᖓᔪᖅᑳᖃᕐᕕᑦᑎᓐᓂᑦ, ᓇᓚᐅᑦᑖᖅᑕᕗᑦ ᓇᓚᐅᑦᑎᐊᕋᓱᐃᓐᓇᖃᑦᑕᖅᐸᕗᑦ ᐊᑭᓪᓚᑦᑖᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 5. ᐋᓐᓂᐊᖅᑐᓕᕆᔨᒃᑯᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ. ᑐᑭᒧᐊᖅᑏᑦ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, $17,869,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 7. ᐋᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ ᐊᒡᒍᖅᓯᒪᔪᑦ. 
ᖃᓄᐃᙱᑦᑎᐊᕐᓂᕐᒧᑦ ᓱᕈᓯᕐᓄᑦ, ᐃᓚᒌᓄᑦ ᐊᒻᒪᓗ ᓄᓇᓕᒻᒥᐅᓄᑦ. ᑲᑎᑦᑐᒋᑦ. ᐊᐅᓚᑦᑎᓂᕐᒧᑦ ᐊᒻᒪᓗ 
ᐊᖅᑭᐅᒪᑎᑦᑎᓂᕐᒧᑦ. ᓇᑦᑎᖅ. 
 



ᐱᖓᔪᐊᑦ, ᒪᐃ 19, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   270
 

 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ ᐃᓱᓕᒃᑐᖅ) ᐊᐱᖅᑯᑎᒐ ᐊᖓᔪᖅᑳᖓᓐᓄᑦ 
ᐋᓐᓂᐊᖅᑐᓕᕆᔨᒃᑯᑦ ᐱᑦᔪᑎᖃᑦᑐᖅ ᑭᒍᑎᓕᕆᓂᕐᒧᑦ ᓄᓇᒋᔭᑦᑎᓐᓄᑦ. 
 
(ᑐᓵᔨᒃᑯᑦ) ᑭᒍᓐᓂᐊᖅᑎᖃᖃᑦᑕᔪᒐᓗᐊᕐᕋᑦᑕ ᓴᓪᓕᓂ, ᑭᓯᐊᓂᓕ ᐱᖃᓚᐅᖅᓯᒪᒍᓐᓃᕋᑦᑕ ᐊᒥᓱᓄᑦ ᐊᕐᕌᒍᓄᑦ. 
ᐊᒥᓲᓂᖅᓴᒻᒪᕆᐊᓘᓕᖅᑎᓪᓗᒋᑦ ᓱᕈᓰᑦ. ᐊᐱᖅᑯᑎᒐ ᐊᖓᔪᖅᑳᒧᑦ ᐃᓕᓯᒃᑲᓂᕐᓂᐊᕐᒪᖔᖅ ᑭᒍᓐᓂᐊᖅᑎᖃᕐᓂᕐᒥᒃ 
ᓄᓇᕗᒻᒥ ᓄᓇᓕᐅᔪᓄᑦᕙ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓ ᐅᖃᐅᓯᐅᔪᒧᑦ, ᑕᑯᓇᒋᐊᖃᑦᑐᒍᑦ 
ᖃᓄᑎᒋᑦ ᐱᓕᕆᐊᖑᔪᖅ ᑮᓇᐅᔭᖅᑐᕋᔭᕐᒪᖔᖅ. ᑐᓂᓂᐊᕋᒃᑯᑦ ᐊᐱᖅᑯᑎᒋᔭᐃᑦ ᑐᒡᓕᓐᓄᑦ ᐊᖓᔪᖅᑳᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᐱᓕᕆᐊᖑᔪᖅ ᑮᓇᐅᔭᖃᑦᑎᑕᕗᑦ ᑖᒃᑯᑎᒎᓇ 
ᓇᓪᓕᐅᒃᑯᒫᖃᖏᑐᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑎᒍᑦ ᐊᖏᕈᑎᒃᑯᑦ, ᐊᒻᒪᓗ ᑖᓐᓇ ᐊᖏᕈᑎ 
ᐋᔩᒍᑎᒋᔭᐅᕙᓪᓕᐊᓇᓱᐊᕐᒪᑦ ᒫᓐᓇᐅᔪᖅ ᓂᓪᓕᐊᒍᑎᒋᑎᓪᓗᑎᒍ. ᐱᓇᓱᐊᑲᓂᖅᑕᕗᓪᓕ ᒫᓐᓇᐅᔪᖅ ᐃᓘᓇᖓᓄᑦ 
ᑭᒍᓐᓂᐊᖅᑎᖃᕐᓂᕐᒧᑦ, ᐊᑕᐅᓯᐅᒻᒪᑦ ᐃᓕᓐᓂᐊᖅᕕᒃ ᑲᓇᑕᒥ ᐃᓂᖃᑦᑐᖅ ᓵᓯᑳᔅᓱᕚᒥ ᒫᓐᓇᐅᔪᖅ, ᐊᒻᒪᓗ 
ᑲᔪᓯᑦᑎᐊᖅᓯᒪᓂᑰᓇᑕᓗ, ᐃᒻᒪᖃ ᒻ%ᐸᓂᒃ ᐃᓄᖃᖏᑦᑐᓂᒃ ᐱᑕᖃᑦᑐᒍᑦ ᒫᓐᓇᐅᔪᖅ, ᐃᖅᑲᓇᐃᔭᖅᑎᑖᕐᓂᕐᒧᑦ 
ᑭᒍᓐᓂᐊᖅᑎᓂᒃ ᑖᒃᑯᓄᖓ ᐃᓂᐅᔪᓄᑦ ᐃᓐᓄᓪᓗᒋᑦ. 
 
ᕿᒥᕐᕈᔪᒍᑦ ᐊᑐᕈᓐᓇᑐᐃᓐᓇᕆᐊᖃᕐᓂᑎᓐᓂᒃ ᐃᓚᖏᓐᓂᒃ ᐱᐊᓂᕋᑖᖅᑐᓂᒃ ᑕᕝᕙᓐᖓᑦ ᓄᓇᓕᓐᓂ 
ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᔪᓂᑦ ᐊᒻᒪᓗ ᐋᖅᑭᒃᓯᓗᑕ, ᐃᓱᒪᕗᒍᑦ ᐱᓕᕆᖃᑎᖃᕐᓂᒃᑯᑦ ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᓐᓂᑦ, ᐊᒻᒪᓗ ᐊᑕᐅᓯᐊᖏᑦᑐᑕ ᑲᑎᒪᓯᒪᓕᖅᑐᑕ ᑕᒪᑐᒧᖓ, ᓴᖅᑮᔪᒪᓪᓗᑕ ᓄᓇᓕᓐᓂ 
ᐋᓐᓂᐊᖅᑐᓕᕆᓂᒃᒧᑦ ᐱᓕᕆᔨᐅᔪᓂᑦ, ᐱᓕᕆᔨᒋᔭᕗᑦ ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ, ᐊᒻᒪᓗ ᓴᖅᑮᓗᑕ 
ᑭᒍᓐᓂᐊᖅᑎᒧᑦ ᐃᑲᔪᖅᑎᒧᑦ ᐃᓕᓐᓂᐊᕐᓂᕐᒥᒃ ᐃᓐᓄᒍᓐᓇᕋᔭᕐᒪᑕ ᑖᒃᑯᐊ ᐃᓄᖃᐅᖏᑦᑐᑦ ᐃᖅᑲᓇᐃᔮᖑᔪᑦ 
ᐊᒻᒪᓗ ᐃᑲᔪᖅᑐᐃᓂᖃᕐᓗᑎᒃ ᐱᔨᑦᑎᕈᑎᓂᒃ ᐱᑕᖃᕆᐊᖃᑦᑐᓂᒃ ᑭᒍᓐᓂᐊᕐᓂᕐᒧᑦ ᐃᓚᖏᓐᓂ ᐊᕕᑦᑐᖅᓯᒪᔪᓂ, 
ᒫᓐᓇᐅᔪᖅ. 
 
ᐃᓱᒫᓗᓇᒻᒪᕆᑦᑐᖅ ᑕᒪᓐᓇ ᐱᓕᕆᕕᑎᒍ. ᓱᓕᒍᒪ ᒫᓂ ᓱᕈᓯᖃᕋᑦᑕ 700ᓂᑦ ᐊᒻᒪᓗ ᐃᓐᓇᕐᓂᒃ ᐅᑕᖅᑭᔪᓂᒃ 
ᐱᓚᒃᑕᐅᔭᕆᐊᓕᓐᓂᒃ. ᑕᒪᓐᓇ ᑲᓇᑕᒥᐅᑕᓄᑦᑕᐅᖅ, ᑕᑯᖃᑦᑕᖏᑐᐃᓐᓇᖅᑕᓯ ᑕᐃᒪᓐᓇᐃᑦᑐᒥᒃ 
ᐊᑲᐅᖏᓕᐅᕈᑎᒥᒃ. ᐱᓕᕆᐊᕆᔪᒪᔭᕗᑦ ᑕᒪᓐᓇ ᐅᖑᒪᑎᑦᑎᒍᒪᓪᓗᑕ ᑕᒪᑐᒥᖓ ᐊᕐᕌᒍᓂᐊᖅᑐᓂᒃ ᑕᓪᓕᒪᓂᒃ 
ᖁᓕᓄᑦ, ᐅᑉᐱᕈᓱᒃᑲᑦᑕ ᓄᖅᑲᑎᑦᑎᒍᓐᓇᕋᑦᑕ ᐅᕝᕙᓘᓐᓂᑦ ᓄᖑᑎᑦᑎᕚᓪᓕᕈᓐᓇᕋᑦᑕ ᐊᑲᐅᖏᓕᐅᕈᑎᐅᔪᒥᒃ 
ᓄᓇᕗᒻᒥ ᐊᒃᓱᑲᓪᓚᒃ. 
 
ᑭᓯᐊᓂᓕ ᒫᓐᓇᐅᔪᖅ ᑭᒍᓐᓂᐊᖅᑎᑖᕐᓂᕐᒧᑦ ᐱᓕᕆᔪᓐᓇᖅᑐᓂᒃ, ᓯᕗᓪᓕᖅᐹᒥ, ᐱᒡᒐᓇᒻᒪᕆᒻᒪᑦ, ᐊᑕᐅᓯᐅᓂᖓᓄᑦ 
ᐃᓕᓐᓂᐊᖅᕕᒃ ᑲᓇᑕᒥ. ᑕᐃᒪᓕ ᕿᒥᕐᕈᓂᐊᖅᑯᒍᑦ ᖃᓄᖅᑑᕈᑎᐅᒍᓐᓇᖅᑐᓂᒃ ᑲᒪᒋᔭᐅᓂᖓᓄᑦ ᑖᓐᓇ 
ᐱᓕᕆᐊᕐᓗᐊᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᖃᓄᖅᑑᕈᑎᐅᒍᓐᓇᖅᑐᖅ ᐃᓚᖓ ᐊᑐᕈᓐᓇᖅᑕᕗᑦ, 
ᑐᓴᕋᑦᑕ ᐃᓚᖏᑦ ᐃᒥᖅᑕᖅᕕᐅᔪᑦ ᓄᓇᕗᒻᒥ ᐃᓚᔭᐅᖃᑦᑕᕐᒪᑕ ᐲᖅᓴᐅᑎᒥᒃ, ᐊᒻᒪᓗ ᑕᐃᒃᑯᐊ ᓄᓇᓖᑦ ᑐᓴᖅᑕᒃᑲ  

ᐱᐅᔪᓂᒃ ᑭᒍᑎᖃᐅᑦᑐᑦ, ᐅᕝᕙᓘᓐᓃᑦ ᑭᒍᓐᓂᐊᖅᑎᖃᑦᑐᑦ ᑭᒍᑎᖃᑦᑎᐊᖅᑐᓪᓕ ᓄᓇᓕᓐᓂᑦ ᐱᖃᖏᑦᑐᓂᒃ. 
ᑕᐃᒪᓐᓇᐃᑉᐸ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔪᖓ ᑖᓐᓇ ᐅᖃᐅᓯᐅᓯᒪᔪᖅ, ᑭᓯᐊᓂᓕ 
ᖃᐅᔨᒪᖏᑦᑐᖅ ᐃᓚᓯᖃᑦᑕᕐᓂᖅ ᐲᖅᓴᐅᑎᒥᒃ ᐃᒥᕐᒧᑦ, ᐅᕝᕙᓘᓐᓃᑦ ᐃᒥᖅᑕᐅᕙᑦᑐᒥᒃ ᐱᐅᓂᖅᓴᐅᒻᒪᑦ ᑭᒍᑎᓐᓄᑦ, 
ᐋᒡᒐᓘᓐᓃᑦ. ᐃᓚᖏᑦᑕᐅᖅ ᐃᓄᐃᑦ ᐃᓚᓯᒍᒪᓲᖑᒻᒪᑕ ᐃᒥᕐᒥᓄᑦ, ᐊᒻᒪᓗ ᐃᓚᖏᑦ ᐃᓚᓯᖁᔨᒐᑎᒃ. ᑐᓂᓂᐊᕋᒃᑯ 
ᐊᐱᖅᑯᑎᒃ ᑐᒡᓕᕆᔭᓐᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ. ᑭᓯᐊᓂᓕ ᑭᐅᔾᔪᑎᖃᖏᓚᖓ ᐱᐅᔪᒥᒃ. 
ᐅᑎᕐᓂᐊᖅᐳᖓ ᑭᐅᔾᔪᑎᖃᕐᓗᖓ ᐊᖓᔪᖅᑳᑎᒍᑦ ᖃᐅᔨᒋᐊᕐᓚᐅᕐᓗᖓ ᐊᖓᔪᖅᑳᖓᓐᓂᒃ ᐋᓐᓂᐊᖅᑐᓕᕆᔨᒃᑯᑦ, 
ᖃᐅᔨᒪᑦᑎᐊᖅᑐᖅ ᑕᒪᑐᒥᖓ, ᐊᒻᒪᓗ ᐅᑎᕐᓂᐊᖅᐳᒍᑦ ᐊᖓᔪᖅᑳᑎᓐᓄᑦ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᓇᑦᑎᖅ. 
 
ᓇᑦᑎᖅ: ᐳᐃᒍᖅᑲᐅᒐᒃᑯ ᐅᓇ ᖃᒥᒋᐊᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᓯᔾᔨᖅᑕᐅᓂᖓ ᒐᕙᒪᒃᑯᓐᓂᑦ ᐊᖓᔪᖅᑳᖃᕐᕖᑦ ᐊᒡᒍᖅᓯᒪᔪᖃᕐᒪᑦ 
ᑕᐃᔭᐅᔪᖅ ᐱᓕᕆᔨ ᐊᑐᐊᒐᕐᓄᑦ, ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᖃᖅᑐᓄᑦ. ᓄᑦᑎᖅᑕᐅᓚᐳᖅᑐᖅ 
ᐃᓕᖅᑯᓯᓕᕆᔨᒃᑯᓐᓂᑦ. ᖃᐅᔨᔪᒪᕗᖓᓕᓗ ᑖᓐᓇ ᐱᓕᕆᔨᓄᑦ ᐊᓪᓚᕝᕕᒃ ᓇᒦᒃᑲᔭᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑐᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᒫᓐᓇᒧᑦ ᐃᖅᑲᓇᐃᔭᓕᖅᑎᑦᑎᓯᒪᕗᒍᑦ ᐊᐅᓚᑦᑎᔩᑦ ᑐᑭᒧᐊᖅᑎᖓᓐᓂᑦ ᐊᕐᓇᐃᑦ 
ᑲᑎᒪᔨᖏᓐᓄᑦ, ᑕᒫᓃᑦᑐᓂ ᐃᖅᑲᓇᐃᔮᖅ ᐃᖃᓗᓐᓂᑦ. ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᖃᖅᑐᓄᑦ, ᑕᒪᒃᑯᐊ 
ᑕᑯᒋᐊᖅᐸᓪᓕᐊᕙᕗᑦ ᑕᒪᓐᓇ ᓄᑖᖑᒻᒪᑦ ᐅᕙᖓ ᐸᕐᓇᐅᑎᖏᓐᓄᑦ ᐃᓚᒋᐊᖅᑕᐅᓯᒪᓪᓗᓂ. ᐃᒻᒪᖃ ᑐᖏᓕᕐᒪ 
ᐃᑲᔪᖅᑎᖓ ᑭᐅᒃᑲᓐᓂᕈᓐᓇᖅᐳᖅ ᑕᒪᑐᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᕙᓚᐃ. 
 
ᐱᓚᐃ: ᖁᔭᓐᓇᒦᒻᒪᕆᒃ, ᐃᒃᓯᕙᐅᑖᖅ. ᓄᑦᑎᖅᑕᐅᓂᖏᑦ ᐱᔨᑦᓯᕐᓃᑦ ᐊᕐᓇᐃᑦ ᑲᑐᔾᔨᖃᑎᒌᓄᑦ, 
ᐊᑕᐅᓯᐅᓚᐅᖅᐳᖅ ᐃᖅᑲᓇᐃᔮᔅᓴᖅ ᐊᕐᕌᒍᒧᑦ, ᐊᑕᐅᓯᖅ ᐃᓚᓕᐅᔾᔭᐅᓯᒪᓪᓗᓂ ᐸᕐᓇᐅᑎᒧᑦ, ᑖᓐᓇ 
ᐊᓯᔾᔨᖅᑕᐅᓚᐅᕐᕆᕗᖅ ᐋᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᒻᒪᕆᖏᓐᓄᑦ. ᑕᐃᒪᐃᒻᒪᑦ ᒫᓐᓇᐅᔪᖅ ᑖᓐᓇ 
ᐃᖅᑲᓇᐃᔮᔅᓴᖅ ᑕᒫᓃᑉᐳᖅ ᐃᖃᓗᓐᓂᑦ. ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᓕᓐᓄᑦ ᐸᕐᓇᐅᑦ, ᓄᑦᑎᕈᑕᐅᓚᐅᙱᓚᖅ 
ᐃᖅᑲᓇᐃᔭᖅᑎᓄᑦ, ᐱᑕᖃᓚᐅᙱᒻᒪᑦ ᐃᖅᑲᓇᐃᔮᔅᓴᓂᒃ. ᑕᐃᒪᐃᒻᒪᑦ ᐃᓕᔭᐅᑐᐃᓐᓇᓚᐆᖅᐳᖅ ᑭᓯᐊᓂ 
ᐃᖅᑲᓇᐃᔭᖅᑎᑕᖃᕐᓇᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᑉ ᑐᖏᓕᐊᑕ ᐃᑲᔪᖅᑎᖓ ᓇᖢᐃᓴᖅᓯᒃᑲᓐᓂᕈᓐᓚᓇᖅᐹ. ᐸᕐᓇᐅᑦ 
ᐃᖅᑲᓇᐃᔭᖅᑎᖃᙱᑦᑐᖅ, ᖃᓄᖅ ᑕᒪᓐᓇ ᑐᑭᖃᖅᐸ? ᑐᑭᓯᒍᒪᑐᐃᓐᓇᕋᒃᑯ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᕐᓇᖏᑉᐸᑦ ᐊᐱᖅᑯᑕᐅᔪᖅ ᑐᓂᒍᒪᒐᒃᑯ 
ᑐᖏᓕᖓᓄᑦ ᐅᕙᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᖃᖅᐳᖅ ᐊᐅᓚᓂᖓ, ᐱᓕᕆᐊᔅᓴᓕᒫᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ 
ᐱᓕᕆᐊᕆᒻᒪᒍ ᐋᓐᓂᐊᖅᑐᓕᕆᔨᒃᑯᑦ. ᑐᓂᔭᐅᓚᐅᕋᑦᑕ $90-ᑕᐅᓴᓂᒃ ᐊᑐᕋᓴᓂᒃ, ᐊᑐᖅᑕᐅᖃᑦᑕᓚᐅᖅᑐᓂᒃ 
ᐸᕐᓇᐅᑎᓄᑦ ᓄᓇᓕᓐᓄᑦ ᐅᕝᕙᓘᓐᓃᑦ ᑮᓇᐅᔭᖅᑖᕈᓯᐊᑦ ᐊᓯᖏᓐᓄᑦ ᐱᓕᕆᐊᓄᑦ ᓇᓗᓇᐃᖅᑕᐅᓯᒪᔪᓄᑦ. 
ᑭᓯᐊᓂ ᒫᓐᓇᐅᔪᖅ ᑕᒪᓐᓇ ᓴᖅᑭᔮᖅᓯᒪᙱᒻᒪᑦ ᐊᓯᖏᑎᑐᑦ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓂᑦ. ᐃᖅᑲᓇᐃᔭᖅᑎᒥᑦ 
ᐃᓚᓕᐅᔾᔨᓯᒪᙱᓚᑦ, ᑖᒃᑯᐊᖑᓪᓗᑎᒃ $90-ᑕᐅᓴᓐ ᑮᓇᐅᔭᐃᑦ. 
 
ᐱᓕᕆᐊᖃᖅᐳᒍᑦ ᓱᓕ ᐱᕙᓪᓕᐊᑎᑦᑎᓂᐅᓂᐊᖅᑐᓂᒃ ᐱᓕᕆᐊᓂᒃ ᓯᕗᓂᔅᓴᖅᑎᓐᓂᑦ. ᐅᑦᑑᑎᒋᓪᓗᒍ, ᒫᓐᓇᐅᔪᖅ 
ᑕᑯᓐᓇᕋᑦᑕ $90-ᑕᐅᓴᓂᒃ ᖃᐅᔨᓴᕐᓂᕐᒧᑦ ᖃᐅᔨᔭᐅᑦᑎᐊᒻᒪᕆᖁᓪᓗᒍ, ᖃᑦᑎᐅᒻᒪᖔᑕ ᑎᒥᒥᒍᑦ ᐊᔪᕈᑎᓖᑦ 
ᓄᓇᕗᒻᒥ. 
 
ᑕᐃᒪᐃᒻᒪᑦ ᑕᒪᒃᑯᐊᖑᕗᑦ ᐱᓕᕆᐊᕆᓂᐊᖅᑕᕗᑦ ᑖᒃᑯᓇᙵᑦ. ᑕᒪᓐᓇ ᑐᑭᓯᓇᑦᑎᐊᖅᑐᔅᓴᐅᒐᓗᐊᖅᐳᖅ 
ᑭᓲᒻᒪᖔᑕ ᐸᕐᓇᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁ%ᕕᐊᑉᐳᖓ ᒥᓂᔅᑕᐅ ᑐᖏᓕᐊ ᐃᖅᑯᓪᓕᕋᑖᕐᒪᑦ ᑕᒪᑐᒥᖓ ᐱᓪᓗᒍ ᐅᕙᖓ 
ᓄᓇᓕᖁᑎᖓᓐᓂᑦ ᐊᒥᓲᒻᒪᑕ ᑎᒥᒥᒍᑦ ᐊᔪᕈᑎᓖᑦ. ᐅᕙᖓ ᐊᐱᖅᑯᑎᒋᒃᑲᓂᕐᓂᐊᖅᑲᐅᔭᖓᓄᑦ 
ᐃᖏᕐᕋᕙᓪᓕᐊᖅᑲᐅᒐᒪ, ᑭᓲᕙᑦ ᓯᕗᓪᓕᐅᔾᔭᐅᒋᐊᓖᑦ ᐃᕝᕕᑦ ᐊᖓᔪᖅᑳᖃᕐᕕᖓᓐᓂᑦ, ᓇᐅᒃᑯᑦ ᑕᒪᒃᑯᐊ 
ᐃᑲᔪᖅᓱᖅᑕᐅᔪᓐᓇᕐᒪᖔᑕ, ᐱᓪᓗᒍ ᐱᒻᒪᕆᐅᒻᒪᑕ ᓄᓇᓕᑦᑎᓐᓂᑦ, ᑕᒪᓐᓇ ᑐᓴᕈᒥᓇᑦᑎᐊᖅᐳᖅ, ᑭᖑᓪᓕᕐᒥᑦ 
ᐊᐱᖅᑯᑎᒋᓂᐊᖅᑕᓐᓅᕐᓗᖓ. 
 
ᑕᒪᓐᓇ ᐅᖃᐅᓯᕆᓚᐅᕋᒃᑯ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᑐᐃᓐᓇᕐᓇᖓᓐᓂᑦ. ᐋᔩᖃᑦᑕᖅᓯᒪᒐᒪ ᓱᕈᓯᕐᓄᑦ 
ᒪᓕᒐᕐᓂᑦ ᐊᒥᓱᑲᓪᓚᓐᓂᑦ ᐊᕐᕌᒍᓂᑦ. ᖃᐅᔨᔪᒪᑐᐃᓐᓇᖅᐳᖓᓕ ᐅᖃᐅᔾᔨᓛᕈᓐᓇᕐᒪᖔᖅᐱᑦ ᐊᖓᔪᖅᑳᖅ 
ᐊᖓᔪᖅᑳᖃᕐᕕᓯ ᒪᓕᒐᓕᐅᕐᓂᐊᕐᒪᖔᖅ ᓱᕈᓯᕐᓄᑦ ᑕᒪᑐᒪᓂ ᑲᑎᒪᓐᓇᖅᑎᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᓯᐅᔪᖅ ᑭᐅᔭᐅᑎᓐᓂᐊᖅᑲᕋ 
ᑕᓕᖅᐱᓃᑦᑐᒧᑦ, ᑐᖏᓕᕋ ᑭᐅᔪᒪᕗᖅ ᐊᐱᖅᑯᓯᕆᔭᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. 

ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᐱᖅᑯᓯᑦᑎᐊᕙᒻᒪᕆᐅᓱᒋᕙᕋ ᐊᒻᒪᓗ ᐅᖃᒃᑲᓂᕐᓗᖓ ᐱᓕᕆᕕᐅᔪᑉ 
ᐃᓱᒫᓘᑎᒋᔭᖓᓂᑦ, ᓱᕈᓯᓄᑐᐃᓐᓇᐅᖏᑦᑐᖅ ᑭᓯᐊᓂᓕ ᐊᕐᓇᐃᑦ ᐃᓱᒫᓗᑎᖏᓐᓂ ᐊᒻᒪᓗ ᐊᓯᖏᓐᓂᓪᓗ. 
ᖃᐅᔨᒋᐊᖅᓯᒪᔭᕗᓪᓕ ᐅᓪᓗᒥᒧᑦ, ᐅᐱᓐᓇᕋᓂ ᒥᑭᔪᒻᒪᕆᐅᓪᓗᑕ ᐊᕕᑦᑐᖅᓯᒪᔪᒦᑦᑐᑕ, ᐊᒻᒪᓗ ᐃᓄᐃᑦ 
ᖃᑦᑎᐅᓂᖏᑦ ᐊᒥᓲᓗᐊᕋᑎᑦ. ᐱᔪᒪᒐᓗᐊᖅᑯᒍᑦ ᓴᖅᑮᓗᑕ ᐊᖓᔪᖅᑲᐅᑎᓄᑦ, ᓯᕗᓂᑦᑎᐊᑎᓐᓂ, ᓴᖅᑭᑕᐅᓯᒪᔪᖅ 
ᐱᔭᐅᔭᕆᐊᖃᕐᑐᓂᑦ, ᐅᖃᐅᓯᕆᔭᕋ, ᑭᒡᒐᑐᖅᑎᐅᔪᒥᑦ ᓇᑭᑐᐃᓐᓈᖅᑐᒥᑦ. ᐃᓄᒃ ᑲᒪᒐᔭᖅᑐᒥᑦ ᐊᒻᒪᓗ 
ᐃᖅᑲᓇᐃᔭᕋᔭᖅᑐᒥᑦ ᐊᖓᔪᖅᑳᑉ ᑐᖏᓕᖓᓄᑦ ᑲᒪᖃᑦᑕᕐᓗᓂᑦ ᓱᕐᓗ ᓱᕈᓯᕐᓄᑦ, ᐊᕐᓇᓄᑦ, ᐅᕝᕙᓘᓐᓃᑦ 
ᐊᓯᖏᓐᓄᑦ ᐋᓂᐊᔪᓂᑦ, ᐅᕝᕙᓘᓐᓃᑦ ᐃᓚᒌᓂᑦ ᐊᑲᐅᙱᓕᐅᕈᑎᖃᖅᓯᒪᔪᓂᑦ, ᐅᕝᕙᓘᓐᓃᑦ ᐃᓱᒫᓗᑎᖏᓐᓂ 
ᑲᒪᒋᔭᐅᓯᒪᓱᒋᑦᑎᖏᑦᑐᓂᑦ. 
 
ᑕᐃᒪ, ᑖᔅᓱᒧᖓ, ᑭᐅᒐᓱᒃᐳᖓ ᐊᐱᖅᑯᓯᐅᔪᒥᑦ ᐊᔾᔨᒋᙱᑕᖓᓂᑦ, ᑭᓯᐊᓂᓕ ᑕᒃᑯᓐᓇᖅᑕᕗᑦ ᑕᐃᒪᐃᓪᓗᐊᖅᑐᒋᑦ 
ᒥᑭᓗᐊᕐᓂᑎᓐᓂ, ᐋᖅᑮᒋᐊᖃᕋᑦᑕ ᐃᖅᑲᓇᐃᔮᖑᔪᒥᑦ ᑲᒪᒐᔭᖅᑐᒥᑦ ᓄᓇᕗᒻᒥᐅᓕᒫᓄᑦ. ᑕᒪᓐᓇᓕ 
ᐊᑐᖅᐸᓪᓕᐊᒐᓱᒃᐸᕗᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᑦᑎᐊᕐᓗᒍ ᑐᖏᓕᕆᔭᖓ, ᖃᑦᑎᐅᓂᖏᑦ ᐃᓄᐃᑦ ᓄᓇᕗᒻᒥ, 28,000-
ᑕᐅᓴᓐ-ᖑᕗᑦ ᐊᒻᒪᓗ ᐊᕝᕙᓪᓗᐊᖏᑦ ᐊᕐᕌᒍᖃᖅᑯ ᐊᑖᓂ 22. ᑕᒪᓐᓇ ᐊᒥᓱᒻᒪᕆᐅᕗᖅ ᐊᕐᕌᒍᖃᕐᕕᐅᔪᖅ 
ᐃᓱᒪᒃᑯᓪᓕ, ᐊᒻᒪᓗ ᐃᒻᒪᖃ ᒪᓕᒐᓕᐅᖅᑎᐅᖃᑎᓕᒫᒃᑲ ᐊᖏᖃᑎᖃᖅᑯᑦ, ᑭᒡᒐᖅᑐᐃᔨᖃᕆᐊᖃᕐᖓᑕ ᐃᓛᒃᑯᑦ 
ᐊᒻᒪᓗ ᐃᓱᒫᓘᑎᒋᔭᖏᓐᓂᑦ, ᐊᒻᒪᓗ ᐊᑕᐅᑦᑎᒃᑰᖃᑕᐅᙱᓪᓗᑎᑦ ᐃᓐᓇᕐᓄᑦ, ᑭᒃᑯᑐᐃᓐᓇᕐᓄᑦ 
ᑭᒡᒐᖅᑐᐃᒌᖅᑐᓄᑦ. ᑕᒪᓐᓇ ᐅᖃᐅᓯᕆᔪᒪᕙᕋ. 
 
ᖃᐅᔨᒍᒪᕗᖓᓕ, ᐃᒃᓯᕙᐅᑖᖅ, ᐊᖓᔪᖅᑳ ᐅᖃᕆᐊᕈᓐᓇᕐᒪᖔᖅ ᐅᓪᓗᒥᒧᑦ ᖃᓄᐃᓕᐅᕈᑕᐅᔪᓂᑦ ᐊᒻᒪᓗ 
ᐱᒋᐊᖅᑎᑕᐅᕙᓪᓕᐊᔪᓂᑦ ᐋᖅᑮᒐᓱᓐᓂᖏᓐᓂ ᑕᒪᒃᑯᓂᖓ ᐅᖃᐅᓯᕆᔭᐅᔪᓄᑦ ᐱᔾᔪᑎᖃᕐᑐᓂᑦ ᐋᓐᓂᖅᑎᕆᓂᕐᒧᑦ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᓚᕖᓂᐊ ᐳᕋᐅᓐ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓕᖅ ᐊᕐᓇᐃᑦ ᑲᑎᒪᔨᖏᑦ 
ᐅᓂᒃᑳᓕᐊᖑᔪᒥᑦ ᓴᖅᑮᓚᐅᖅᑯᑦ ᐱᔾᔪᑎᖃᕐᑐᒥᑦ ᐊᕐᓂᖅᑎᕆᓂᕐᒥᑦ, ᐊᒻᒪᓗ ᑕᕝᕙᙵᑦ ᐱᕙᓪᓕᐊᓂᐊᖅᑯᒍᑦ 
ᖃᓄᐃᑦᑐᓂᑦ ᐱᒋᐊᖅᑎᑕᐅᒋᐊᓕᓐᓂᑦ ᒐᕙᒪᒃᑯᓐᓂ. 
 
ᑕᒪᓐᓇ ᐱᐅᔪᒻᒪᕆᐅᕗᖅ ᐊᐱᖅᑯᓯᐅᔪᖅ ᐊᒻᒪᓗ ᑲᒪᒋᔭᐅᔭᕆᐊᖃᖅᑯ ᓄᓇᕗᒻᒥᐅᓄᑦ. ᐊᒻᒪᓗᑦᑕᐅᖅ 
ᑐᑭᓯᒋᐊᕈᑎᐅᔪᒥᑦ, ᑕᒪᓐᓇ ᐊᑕᐅᓯᐅᔪᖅ ᑲᒪᒋᔭᐅᔪᖅ ᑐᔅᓯᕌᕆᓯᒪᔭᕋ ᐱᓕᕆᕕᓐᓃᖁᓪᓗᖑ ᐱᒻᒪᕆᐅᓂᖓᓄᑦ. 
ᐊᐱᕆᔪᒪᕙᕋ ᑐᖏᓕᕆᔭᕋ ᐃᓚᒋᐊᕈᓐᓇᕐᒪᖔᒍ ᑭᐅᔾᔪᑎᒋᔭᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᓱᒪᒋᕙᕋᓕ ᐊᔅᓱᕉᔾᔭᐅᔭᕆᐊᖃᕐᑐᒋᒻᒪᕆᑦᑐᒍ ᐊᔾᔨᒌᙱᑦᑐᓄᑦ 
ᒐᕙᒪᒃᑯᓐᓂ ᐱᓕᕆᕕᐅᔪᓂᑦ. ᐱᓗᐊᖅᑐᒥ ᐱᓕᕆᕕᐅᔪᑦ ᑭᒡᒐᑐᖅᑐᓂᑦ ᐃᓄᓐᓂ ᑲᒪᓂᐅᓂᕐᒧᑦ, 
ᐃᓕᖅᑯᓯᓕᕆᔨᒃᑯᑦ, ᐋᓐᓂᐊᖃᙱᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᒪᓕᒐᓕᕆᔨᒃᑯᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ. ᐱᖓᓱᓂᑦ ᖁᑦᑎᓂᖅᓴᓂᑦ ᐃᖅᑲᓇᐃᔭᖅᑐᓂᑦ ᐊᖓᔪᖅᑳᖑᔪᓂᑦ ᑐᖏᓕᐅᔪᑦ 
ᑲᑎᒪᔨᕋᓛᖃᖅᑯᑦ ᖃᐅᔨᓴᖅᑐᓂᑦ ᑕᐃᒪᐃᑦᑐᓂᑦ. ᓄᓇᕗᒻᒥ ᓱᓕᓂᕐᒥᑦ ᓱᕈᓯᕐᓂᑦ ᐊᒻᒪᓗ ᒪᒃᑯᑦᑐᓄᑦ ᐱᑕᖃᖅᑯ,  

ᐊᐅᓚᑦᑎᔨᐅᔪᑦ ᑲᒪᔪᓂᑦ ᓱᕈᓯᓕᕆᓂᕐᒥᑦ. ᓯᕗᓂᑦᑎᐊᑎᓐᓂ, ᓴᖅᑮᔪᒪᓂᖃᖅᑯᒍᑦ ᑐᑭᓯᒋᐊᕈᑎᐅᔪᓂᑦ 
ᖃᓄᐃᓕᐅᕈᑕᐅᓂᐊᖅᑐᓂᑦ ᑖᒃᑯᓇᙵᑦ. 
 
ᐊᐃᑉᐸᕆᕙᐅᒃ ᐊᕐᓇᐃᑦ ᐋᕐᓂᑦᑎᖅᑕᐅᔪᓂᑦ ᑲᑎᒪᔨᕋᓛᖑᔪᑦ, ᑖᒃᑯᐊᑦᑕᐅᖅ ᖁᑦᑎᓂᖅᓴᓂᑦ ᐃᖅᑲᓇᐃᔭᖅᑐᓂᑦ 
ᐊᖓᔪᖅᑳᖑᔪᓂᑦ ᑐᖏᓕᐅᔪᑦ ᑲᑎᒪᔨᕋᓛᖑᔪᑦ. ᐊᑯᓂᒻᒪᕆᒃ ᐃᖅᑲᓇᐃᔮᖃᕐᓯᒪᓕᖅᑯᒍᑦ ᖃᐅᔨᒋᐊᕋᓱᒃᑐᑕ 
ᑎᑎᕋᖅᓯᒪᔪᓂᑦ, ᐃᓚᒋᔭᖓ, ᐊᔅᓱᕈᑎᐅᔪᖅ ᓄᓇᕗᒻᒥ, ᑕᕝᕙᓂᑑᙱᑦᑐᖅ ᐱᓕᕆᕕᓐᓂ, ᑭᓯᐊᓂᓕ ᐊᓯᖏᓐᓂ 
ᖃᐅᔨᓴᕐᓂᕐᒧᑦ ᐃᓘᓇᖓᓂᒃ ᐅᕝᕙᓘᓐᓃᑦ ᐊᖏᓂᕆᔭᖓᓂᒃ ᐱᓕᕆᐊᖑᒃᑲᓂᕐᓂᐊᖅᑑᑉ ᑭᓯᐊᓂᓗ 
ᓇᓗᓇᐃᖅᓯᓪᓗᓂ ᓇᐅᒃᑯᑦ ᑕᐅᑐᓐᓂᖃᕆᐊᖃᒻᒪᖔᑦᑕ ᐱᓕᕆᔾᔪᑎᒋᔭᑦᑎᓐᓂᒃ ᐊᒻᒪᓗ ᐆᒪᖅᑯᑎᒋᔭᑦᑎᓐᓂᒃ. 
 
ᐱᓕᕆᐊᖃᑦᑐᒍᑦ ᐊᒥᓱᑲᓪᓚᓐᓂᒃ ᑐᕌᖅᑕᐅᓇᓱᐊᖅᑐᓂᒃ, ᐃᓛᖃᐃ, ᐃᑲᔪᕐᓂᐊᕐᓗᓂ ᑲᒪᒋᔭᐅᓂᖓᒍᑦ ᑖᒃᓱᒪ. 
ᑲᑎᒪᔨᕋᓛᑦ ᓇᓗᓇᐃᖅᓯᓯᒪᒻᒥᔪᑦ ᐊᒥᓱᒃ ᐱᓕᕆᐊᖑᔪᓂᒃ ᑕᒪᑐᒧᖓ, ᓂᖓᖃᑦᑕᕐᓂᖅ ᐊᕐᓇᓂᒃ ᐱᓕᕆᐊᖑᔪᖅ. 
ᑕᐃᒪᓕ, ᐋᖅᑭᒃᓯᓇᓱᐊᖅᑐᒍᑦ ᖃᓄᐃᓕᐅᕈᑕᐅᓂᐊᖅᑐᓂᒃ ᐸᕐᓇᒍᑎᒥᒃ, ᐊᒻᒪᓗ ᐃᓱᒪᕗᒍᑦ ᓴᖅᑮᔪᓐᓇᕐᓂᐊᕐᕋᑦᑕ 
ᓯᕗᓂᑦᑎᐊᑎᓐᓂᒃ. 
 
ᐱᖓᔪᐊ ᑖᒃᓱᒪ ᐃᒻᒥᓃᖃᑦᑕᕐᓂᖅ, ᐊᖓᔪᖅᑲᐅᑎᑦ ᐃᒻᒥᓃᕐᓂᕐᒧᑦ ᑲᑎᒪᔨᕋᓛᑦ, ᐱᓕᕆᔪᖅᔪᐊᖑᓪᓗᑎᓪᓗ ᑖᒃᑯᐊ 
ᐊᒻᒪᓗ ᑐᒃᓯᕋᖅᓯᒪᔪᒍᑦ ᐊᑐᓂᒃ ᐱᓕᕆᕕᐅᔪᓂᒃ, ᐱᖓᓱᑦ, ᑕᐃᔭᒃᑲ ᐱᖓᓱᓄᑦ ᐸᕐᓇᐃᓂᖅ, ᐃᒃᓯᕙᐅᑕᐅᖃᑕᐅᒐᒪ 
ᑖᒃᑯᓄᖓ ᑲᑎᒪᔨᕋᓛᓄᑦ ᐊᒻᒪᓗ ᐊᐃᐸᖏᓐᓃᑭᓪᓗᖓ. ᐊᐱᕆᓯᒪᒐᑦᑎᒍ ᑕᐃᒃᑯᐊ ᐱᓕᕆᕕᐅᔪᑦ 
ᓇᓗᓇᐃᖅᓯᖁᓪᓗᒋᑦ ᐱᖓᓱᓪᓗᐊᑕᓂᒃ ᑐᕌᖅᑕᐅᓇᓱᐊᕈᒪᔪᓂᒃ. ᐊᐱᕆᓚᐅᖏᑦᑐᒍᑦ ᖁᓕᓂᒃ ᐅᕝᕙᓘᓐᓃᑦ 15ᓂᑦ. 
ᐱᖓᓱᑦ. ᐱᖓᓱᓂᒃ ᐱᓕᕆᐊᕆᔪᓐᓇᑕᖅᑎᓐᓂᒃ ᐊᒻᒪᓗ ᐊᑦᑐᐃᓂᖃᕋᔭᕋᑦᑕ ᓄᖅᑲᑎᖅᐹᓕᕐᓗᒍ 
ᓯᕕᑐᔪᑲᓪᓚᐅᒐᓗᐊᒥᒃ ᐃᒻᒥᓃᕐᓂᖅ. 
 
ᑖᓐᓇ ᓯᕗᓪᓕᖅᐹᖑᒻᒪᑦ ᑕᐃᒪᓐᓇᐃᑦᑐᒥᒃ ᑲᑎᒪᔨᕋᓛᖃᕐᓂᕗᑦ. ᑭᒡᒐᖅᑐᐃᓪᓗᓂ ᐃᓘᓇᖏᓐᓂᒃ ᐱᓕᕆᕕᐅᔪᓂᒃ 
ᒐᕙᒪᒃᑯᓐᓂ. ᒫᓐᓇᐅᔪᖅ, ᕿᒥᕐᕈᓂᖃᑦᑐᒍᑦ ᑖᒃᑯᓂᖓ ᐱᖓᓱᓂᒃ ᐸᕐᓇᒍᑎᐅᔪᓂᒃ ᐊᒻᒪᓗ ᐃᓱᒪᓪᓗᑕ ᑐᓂᓯᓛᕋᑦᑕ 
ᓯᕗᓕᖅᑏ ᑲᑎᒪᔨᖏᓐᓄ ᑎᑎᖅᑲᓂᒃ ᑕᒪᑐᒧᖓ, ᖃᖓᑦᑎᐊᕈᓗᒃ. ᐱᐊᓂᒃᑯᑦᑕ ᕿᒥᕐᕈᓂᑦᑎᓐᓂᒃ, ᐃᒻᒪᖃ 
ᐅᓂᒃᑳᒥᒃ ᐃᓕᒃᓯᓅᖅᑐᖃᕐᓂᐊᕐᒥᔪᖅᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᐳᖓ ᐅᖃᐅᓯᖃᕋᕕᑦ ᐃᒻᒥᓃᕐᓂᕐᒥᒃ. ᐱᒻᒪᕆᐊᓘᒻᒪᑦ ᑕᒪᓐᓇ 
ᐅᕙᑦᑎᓐᓄᑦ ᓄᓇᕗᒻᒥ. ᐋᖅᑭᒃᓯᒪᔪᖅᑕᖃᓕᕐᒪᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑲᑎᒪᔨᓂᒃ. ᐊᑦᔨᓴᐃᓐᓇᕆᕚ 
ᐊᖓᔪᖅᑲᐅᑏᑦ ᑲᑎᒪᔨᕋᓛᖏᓐᓄᑦ, ᐅᕝᕙᓗᓐᓃᑦ ᐊᓯᐊᒍᕙᕙ ᐱᓕᕆᔾᔪᑎᖃᑦᑎᑦᑎᕕᑦ ᑲᑎᒪᔨᓂᒃ ᐱᓕᕆᖁᓪᓗᒋᑦ 
ᐊᕐᕌᒎᓂᐊᖅᑐᒥᕙ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖓᓄᑦ, 
ᑖᓐᓇ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᓴᐳᔾᔨᓯᒪᓂᖅ ᓄᓇᕗᒻᒥ ᐃᓛᒃᑰᖅᑐᖅ ᐅᖃᐅᓯᕆᔭᑦᑎᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᓱᓇᐅᕝᕙᓕ ᑲᑎᒪᔨᓂᑦ ᓴᖅᑭᖅᓯᔪᖃᑦᑐᒥᓂᖅ, 
ᐱᑕᖃᕆᐊᖃᕐᓂᓕᖅᑐᓂᒃ ᐱᖁᑎᓂᒃ ᓇᑭᒃᑭᐊᖅ. ᐃᓱᒪᓪᓗᖓ ᐱᓕᕆᕕᓯ ᐱᖃᑦᑎᑦᑎᓂᐊᕐᒪᖔᖅ ᐃᑲᔫᑎᓂᒃ  

ᑖᒃᑯᓄᖓ ᑲᑎᒪᔨᓄᑦ ᐱᒻᒪᕆᐊᓘᔪᒥᒃ ᐱᓕᕆᐊᖃᑦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕋ ᑭᐅᑎᓐᓂᐊᕐᕋᒃᑯᑦ ᐊᐱᖅᑯᑎᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕗᑦ ᐊᒥᓱᑲᓪᓚᓐᓂᒃ ᐱᓕᕆᐊᖃᒻᒪᑕ ᐃᑲᔪᖅᑐᐃᓪᓗᑎᒃ ᑲᑎᒪᔨᓂᒃ. 
ᐃᓚᒋᔭᖓ ᒫᓐᓇᕋᑖᖑᔪᖅ ᐊᔪᖅᑎᓚᐅᖏᑕᕗᑦ ᑎᓕᓯᓂᒃᑯᑦ ᐊᑐᐊᒐᖅ ᐊᐃᑉᐱᖅᑕᐅᓗᓂ ᐊᑕᑲᐃᓐᓇᓂᒃᑯᑦ 
ᐃᒪᐃᑦᑑᓗᓂ ᐊᐅᓚᑦᑎᔨᐅᑲᐃᓐᓇᕐᓗᓂ ᑲᑎᒪᔨᓄᑦ ᐃᑲᔪᕐᓂᐊᕐᓗᓂ ᐋᖅᑭᒃᑎᕆᓂᒃᑯᑦ ᐊᒻᒪᓗ ᑕᒪᕐᒥᒃ 
ᐱᕙᓪᓕᐊᓂᖓᑎᒍᑦ ᓯᕗᒧᐊᑉᐸᓪᓕᐊᒋᐊᖃᑦᑎᓪᓗᒍ. ᑖᓐᓇ ᐃᓚᒋᔭᖓ ᑐᓂᕐᕈᑎᐅᔪᖅ ᐅᕙᑦᑎᓃᖔᖅᓯᒪᔪᒻ ᐊᒻᒪᓗ 
ᐊᑐᖅᑕᐅᕙᑦᑐᓂ. 
 
ᐊᐃᑉᐸᖓ ᑲᑎᒪᖃᑦᑕᖅᓯᒪᔪᒍᑦ ᐊᒥᓱᐊᖅᑎ, ᐅᓐᓄᓴᓗᒃᑕᐅᖅ, ᒪᒥᐊᓇᖅ, ᐅᓪᓛᖅ, ᐱᖃᑎᖃᑦᑐᑕ 
ᐊᖓᔪᖅᑳᖓᓐᓂᒃ ᑲᑎᒪᔩᑦ. ᑕᑯᓇᒃᑲᑦᑕ ᑐᓂᕐᕈᑎᒥᒃ ᐊᒥᓲᓂᖃᑦᑐᒥᒃ 4ᑉᑉᔾ ᑕᐅᓴᓐᓂᒃ ᑖᒃᑯᑎᒎᓇ 
ᓯᕗᓂᒃᓴᖃᑦᑎᐊᓂᖅᓴᒧᑦ ᑮᓇᐅᔭᐃᑦ, ᓂᕆᐊᖅᑕᐅᓂᐅᔪᖅ ᑮᓇᐅᔭᓄᑦ. ᑭᖑᓪᓕᖅᐹᖓᓃᓕᖅᑐᒍᑦ 
ᐱᑐᐃᓐᓇᕆᐊᖃᓕᖅᑐᑎᒍ. ᐃᑲᔪᕐᒥᔪᒍᑦᑕᐅᖅ ᑲᑎᒪᔨᓂᒃ ᐊᓯᖏᓐᓂᒃ ᑕᑯᓇᒃᑐᑕ 
ᑮᓇᐅᔭᖃᐅᑎᐅᒍᓐᓇᖅᑐᓂᑦᑕᐅᖅ. 
 
ᕿᒥᕐᕈᔪᒍᑦ ᐱᑕᖃᑐᐃᓐᓇᕆᐊᖃᕐᓂᖓᓂᒃ ᑭᖑᓪᓕᖅᑎᒍᑦ ᐃᑲᔪᖅᑐᐃᓂᖅ ᑲᑎᒪᔨᓂᒃ, ᓯᕗᒧᐊᑉᐸᓪᓕᐊᑎᓪᓗᒋᑦ 
ᓯᕗᓂᒃᓴᒧᑦ. 
 
ᑖᒃᑯᐊ ᒫᓐᓇᐅᔪᖅ ᐱᓕᕆᐊᕆᔭᕗᑦ, ᐊᑐᓕᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᐊᓯᐊᓄᑲᐃᓐᓇᕐᓗᖓ ᐅᕙᓂ, ᐅᖃᐅᓯᖃᕐᓗᖓ 
ᐃᓄᓕᕆᔨᓂᒃ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲᑦ ᐊᑦᔨᒌᖏᑦᑑᓂᖏᓐᓂᒃ ᐃᓄᓕᕆᔩᑦ ᐱᓕᕆᐊᖏᑦ ᓄᓇᑦᑎᓐᓂ 
ᐊᒻᒪᓗ ᐱᓪᓗᐊᑕᐃᑦ, ᓇᓗᓇᐃᖅᓯᒪᓗᐊᖏᑐᒃᑯᑦ, ᖃᓄᐃᑦᑐᓂᒃ ᐱᓕᕆᐊᖃᑉᐸᒻᒪᖔᑕ. ᐃᓚᖏᑦ 
ᐱᓕᕆᐊᖃᑉᐸᑦᑐᑦ ᓱᕈᓯᕐᓂᒃ, ᐃᓚᖏᑦ ᐱᓕᕆᐊᖃᑉᐸᑦᑐᑦ ᐊᕐᓇᓂᒃ, ᐃᓚᖏᑦ ᐊᖑᑎᓂᒃ. ᖃᐅᔨᒪᓐᖏᑦᑐᖓ 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑕᐅᔪᓐᓇᖅᑐᓂᒃ. ᖁᕝᕙᓯᓐᓂᓕᖃᖅᑐᖅ 1, 2, 3, 4, 5, 10, ᖃᐅᔨᒍᒪᒐᓗᐊᖅᑐᖓ. 
ᐊᖓᔪᖅᑳᖑᔪᖅ ᐅᕝᕙᓗᓐᓃᑦ ᐃᓚᖓ ᐃᑲᔪᖅᑎᖓᑕ ᓇᓗᓇᐃᕐᓯᔪᓐᓇᕐᒪᖔᖅ ᖃᓄᐃᓕᐅᓲᖑᒻᒪᖓᑕ 
ᐃᓄᓕᕆᔨᐅᔪᑦ ᓄᓇᓕᓐᓂ ᐅᕙᑦᑎᓐᓄᑦ.ᒧ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᓱᓕᔪᖅ ᐊᔾᔨᒌᖃᑦᑕᖏᒻᒪᑕ. ᖁᑦᑎᓐᓂᖏᑦ 
ᐊᔾᔨᒌᓐᖏᒻᒪᑕ ᐃᓄᓕᕆᔨᐅᔪᑦ ᑎᑭᓯᒪᕙᒃᑐᑦ ᓇᓗᓇᐃᒃᑯᑕᓕᒻᒧᑦ ᒃ%ᒧᑦ ᒪᓕᓪᑐᒋᑦ ᐊᔾᔨᒌᓐᖏᑦᑐᓂᒃ 
ᐃᓕᓐᓂᐊᕐᓯᒪᓂᖃᕆᐊᖃᖅᑐᖅ. ᑕᒪᓐᓇ ᓇᓗᓇᐃᓪᓚᕆᑦᑕᑯᓗᒋᔪᓐᓇᖏᑕᕋ, ᑕᐃᒪᓕ ᐊᐱᕆᓂᐊᖅᐸᕋ ᑭᐅᖁᓗᒍ 
ᑐᖏᓕᕆᔭᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. ᐲᑕᓴᓐ. 

ᐲᑕᓴᓐ: ᒪᒥᐊᓇᖅ, ᐃᒃᓯᕙᐅᑕᖅ, ᑭᓯᐊᓂᓕ ᑕᐃᓐᓇ ᐊᖓᔪᖅᑳᖅ ᓇᓗᓇᐃᕐᓯᒋᐊᖁᔨᕋᑖᕐᒪᑦ ᑐᖏᓕᕐᒥᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒪᒥᐊᓇᖅ, ᐅᖃᕋᓱᐊᕋᑖᖅᑐᖓ ᐱᓚᐃᒧᑦ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᓐᓇᖅᑐᖓ ᑕᒪᓐᓇ ᐊᐱᖅᑯᑕᐅᔪᖅ ᑭᐅᓪᓚᕆᒍᓐᓇᖏᑕ ᒫᓐᓇᐅᔪᖅ. 
ᐃᓕᓐᖓᓪᓚᕆᓐᖏᓇᒃᑯᑦ ᑕᖅᑭᓂ ᖁᓕᑐᐃᓐᓇᕐᓂᒃ ᑕᕝᕙᓂᓯᒪᓕᕋᒪ ᑕᒪᒃᑯᐊ ᓱᓕ ᖃᐅᔨᒪᓪᓚᕆᓐᖏᓇᒃᑭᑦ 
ᐱᓕᕆᐊᖏᑦ ᑲᒪᒋᔭᖏᑦ ᐊᔾᔨᒌᓐᖏᑦᑐᑦ ᐃᖅᑲᓇᐃᔭᖅᑎᐅᔪᑦ, ᑭᓯᐊᓂᓕ ᑕᒪᓐᓇ ᐊᔪᕐᓇᕈᓐᓃᑐᐊᖅᑲ ᑭᐅᓛᖅᐸᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᑕᐃᒪᓕᖃᐃ ᓇᓗᓇᐃᕐᓯᒋᐊᕈᓐᓇᕈᒪ. ᖃᐅᔨᒍᒪᒐᓗᐊᖅᑐᖓ ᖃᓄᐃᑦᑐᓂᒃ ᐊᔪᓐᖏᓐᓂᖃᕆᐊᖃᕐᒪᖔᖅ 
ᐃᓄᒃ ᐃᓄᓕᕆᔨᕈᕐᓂᐊᕐᓗᓂ ᑕᐃᒃᑯᐊᓗ ᐊᑐᕐᓗᒋᑦ ᐊᔪᓐᖏᓐᓂᕆᔭᖏᑦ ᓄᓇᕗᒻᒥ ᐱᔭᐅᓯᒪᔪᑦ ᐅᕝᕙᓘᓐᓃᑦ 
ᖃᓪᓗᓈᓄᕆᐊᖃᖅᐸᑦ ᓯᓚᑦᑐᓴᕐᕕᒻᒧᑦ ᐅᑎᕐᓗᑎᒃ ᒪᐅᖓ ᐃᖅᑲᓇᐃᔭᖅᑎᑕᐅᓕᕐᓗᑎᒃᕙ 
ᓇᓗᓇᐃᒃᑯᑕᖅᑖᕐᓯᒪᔭᕆᐊᖃᖅᐸᑦ ᐃᓱᒪᓕᕆᓂᕐᒧᑦ ᐅᕝᕙᓘᓐᓃᑦ ᐃᓄᓕᕆᔨᐅᓂᕐᒧᑦ ᐊᔪᓐᖏᔾᔪᑕᐅᔪᒥᒃ 
ᓇᓗᓇᐃᒃᑯᑕᖅᑖᕋᔭᖅᐸ ᓄᓇᕗᑦ ᓯᓚᑦᑐᓴᕐᕕᒻᒥᕙ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᐲᑕᓴᓐ. ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᐅᒪᔪᖓ ᐃᓄᓕᕆᔨᐅᓂᕐᒧᑦ 
ᐃᓕᓐᓂᐊᓚᐅᕐᓯᒪᒐᒪ ᕗᐊᑦ ᓯᒥᑦᒥ. ᓄᓇᕗᒻᒥ ᓯᓚᑦᑐᓴᕐᕕᒃ ᑲᒪᒋᔭᖃᓪᓗᐊᑕᖅᑐᖅ ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ 
ᑕᒪᒃᑯᓂᖓ, ᑭᓯᐊᓂᓕ ᐅᖃᕈᓐᓇᖏᑦᑐᖓ ᖃᓄᐃᑦᑐᒡᒍᑕᐅᒻᒪᖓᑕ ᖁᑦᑎᓐᓂᖏᑦ ᓇᓚᐅᒃᑖᑐᐃᓐᓇᕈᒪᓇᖓᓗ. 
ᑕᐃᓐᓇ ᑐᖏᓕᕆᔭᕋ ᑭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᒃᑯᑦ, ᐃᓄᓕᕆᔨᐅᔪᖅ ᓇᓗᓇᐃᒃᑯᑕᓕ ᖕ ᐊᒻᒪ ᑉ ᐱᔭᐅᔪᓐᓇᖅᑐᖅ, 
ᑕᒪᓐᓇ ᐃᓕᓐᓂᐊᖅᑕᐅᔪᓐᓇᖅᑐᖅ ᓄᓇᕗᒻᒥ. ᐅᖓᑖᓂᓕ, ᑐᑭᓯᐅᒪᔭᒃᑯᑦ ᓯᓚᑦᑐᓴᕐᕕᒻᒥ ᐊᔪᓐᖏᔾᔪᑎᑖᕆᐊᖃᖅᑐᑦ 
ᖃᐅᔨᒪᓂᕐᓴᐅᔪᓄᑦ ᓇᓗᓇᐃᒃᑯᑕᓕᓐᓄᑦ ᕐ ᐊᒻᒪ ᒃ. 
 
ᑭᓯᐊᓂᓕ, ᑕᒪᓐᓇ ᐱᕙᓪᓕᐊᔾᔪᑎᒋᓗᒍ, ᕿᒥᕐᕈᓪᓗᒋᑦ ᐃᓕᓐᓂᐊᕐᓂᐅᔪᖅ ᐃᓕᓐᓂᐊᑲᓐᓂᕐᓂᕐᒧᑦ ᐸᕐᓇᒍᑕᐅᔪᖅ 
ᑕᒪᓐᓇ ᐊᔾᔨᒋᓐᖏᑕᖓᓂᒃ ᑲᒪᒋᔭᐅᔪᓐᓇᕐᒪᖔᖅ ᓄᓇᕗᒻᒥ, ᐃᓄᓕᕆᔨᑐᐃᓐᓇᐅᖏᑦᑐᓄᑦ ᑭᓯᐊᓂᓕᑦᑕᐅᖅ 
ᐊᓯᖏᓐᓄᑦ ᐃᓂᖅᑎᕈᑕᐅᓗᑎᒃ ᒪᒥᓴᖅᐸᓪᓕᐊᓂᕐᒧᑦ. ᑕᐃᒪᓕ ᒫᓐᓇᐅᔪᖅ, ᐃᓱᒪᔪᖓ ᐱᔭᐅᔪᓐᓇᖅᑐᖅ ᖕ ᐊᒻᒪ ᑉ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᓇᓗᓇᐃᕐᓯᒋᐊᕈᓐᓇᕋᕕᑦ. ᑉᔾᔾᖕ ᐅᕝᕙᓘᓐᓃᑦ ᑉᔾᔾᑉ%ᒥᓗᑭᐊᖅ 
ᐱᔭᕇᖅᑐᖃᓚᐅᕐᓯᒪᒻᒪᑦ ᐃᓄᓕᕆᔨᐅᓂᕐᒧᑦ. ᐊᑕᐅᓯᕐᒥ ᖃᐅᔨᒪᔪᖓ ᐊᒻᒪ ᐅᖃᐅᔾᔭᐅᖃᑦᑕᕐᓯᒪᓪᓗᖓ ᐊᓯᖏᓐᓄᑦ  

ᐊᔪᕐᓇᑐᕐᓯᐅᖅᑐᓂᒃ, ᐃᓄᓕᕆᔨᐅᓂᕐᒧᑦ ᓄᓇᖏᓐᓂ, ᐃᓄᓕᕆᔨᐅᔪᒪᒐᓗᐊᖅᑐᑎᒃ ᐃᑲᔪᕈᒪᓪᓗᑎᒃ ᐃᓄᖃᑎᒥᓐᓂᒃ 
ᑭᓯᐊᓂᓕ ᐊᔪᕐᓇᑐᕐᓯᐅᕐᒪᑕ ᐃᖅᑲᓇᐃᔮᖅᑖᕐᓂᕐᒧᑦ. 
 
ᖃᐅᔨᒪᔪᖓ ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒪᑦ ᐊᐱᖅᓱᖅᑕᐅᑎᓪᓗᒋᑦ ᐅᕝᕙᓗᑭᐊᖅ ᐊᔪᓐᖏᓐᓂᖏᓐᓄᑦ 
ᐊᑲᐅᓐᖏᓕᐅᕈᑎᖃᖅᑐᑦ, ᑕᐃᒪᓕ ᐃᒪᐃᑦᑑᔭᕐᒪᑦ ᑕᐃᒃᑯᐊ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᑎᓗᒋᑦ, 
ᑕᐃᒃᑯᐊ ᐃᓄᓕᕆᔨᐅᔪᑦ ᓇᓗᓇᐃᒃᑯᑕᖃᖅᑐᑦ ᖕ ᐊᒻᒪ ᑉ, ᐊᒃᓱᕈᒃᑲᓐᓂᕆᐊᖃᖅᑐᒍ ᑕᒪᒃᑯᐊ 
ᐃᖅᑲᓇᐃᔭᖅᑎᑖᕆᓇᓱᐊᕐᓗᒋᑦ ᐊᖏᕐᕋᖏᓐᓂ ᐊᓯᐊᓂᓘᓐᓃᑦ ᓄᓇᕗᒻᒥ ᑕᒪᓐᓇᖃᐃ ᖃᐅᔨᒋᐊᕈᓐᓇᖅᑕᐃᑦ 
ᐅᖃᒃᖃᑎᒋᓗᒋᓪᓗ ᐃᖅᑲᓇᐃᔭᖅᑎᑦᑎ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᖃᓄᖅ ᑕᒪᓐᓇ ᑲᒪᒋᔭᐅᔪᓐᓇᕐᒪᖔᖅ. 
 
ᐃᒪᐃᑦᑑᔭᕐᒪᑦ ᐊᒥᓱᐊᓗᓐᓂ ᑮᓇᐅᔭᓂᒃ ᐊᑐᖅᑐᑕ ᐃᓕᓐᓂᐊᖅᑎᑦᑎᓪᓗᑕ ᐃᓕᓐᓂᐊᖅᑎᓐᖏᒃᑯᑦᑎᒍᑦ 
ᑎᑭᑎᒃᑎᒋᐊᖃᖅᑐᑕ ᖃᓪᓗᓈᑦ ᓄᓇᖓᓐᓂᑦ ᑕᒪᓐᓇ ᐊᒃᓱᕈᕐᓇᖅᑐᓂ ᓄᓇᓕᐅᔪᓄᑦ ᐃᓄᓕᕆᔨᖃᓐᖏᑦᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑲᕋ ᒪᓕᒐᓕᐅᖅᑎᐅᖃᑎᒐ, 
ᐃᓄᓐᓂ ᐃᓄᓕᕆᔨᖃᕆᐊᖃᕋᑦᑕ ᓄᓇᓕᓐᓂ ᐊᒻᒪᓗ ᐃᓄᓐᓂ ᐊᒥᓲᓂᖅᓴᓂᑦ ᐃᓕᓐᓂᐊᕐᑐᖃᕆᐊᖃᖅᑯ 
ᐃᓄᓕᕆᓂᕐᒧᑦ. ᐊᖏᖃᑎᒋᕙᕋ ᐅᖃᐅᓯᕆᔭᐃᑦ. ᑭᓯᐊᓂᓕ ᐊᔾᔨᒌᙱᑦᑐᒡᒍᑎᐅᕗᑦ ᖁᕝᕙᓯᓐᓂᖏᑦ ᓄᓇᓕᓐᓂ 
ᐃᓄᓕᕆᔨᐅᔪᑦ ᐊᒻᒪᓗ ᖃᐅᔨᒪᕗᖓ ᖁᕝᕙᓯᓐᓂᓖᑦ 3-ᓂᑦ ᓄᓇᓕᓐᓂ ᐃᓄᓕᕆᔨᐅᕗᑦ ᐊᒻᒪᓗᑦᑕᐅᖅ ᑎᓴᒪᖏᑦ. 
ᑕᒪᒃᑯᐊ ᒪᓕᒋᐊᖃᕋᑦᑎᒍ ᖁᕝᕙᓯᓐᓂᖏᑦ. ᑐᖏᓕᕆᔭᕋ ᐅᖃᖅᑲᐅᒻᒪᑦ ᖃᓪᓗᓈᓄᑦ ᐃᓕᓐᓂᐊᕆᐊᖃᕐᖓᑕ 
ᐃᓱᒪᓕᕆᔨᐅᓂᕐᒧᑦ ᐃᓱᒪᓕᕆᔨᕈᕈᒪᓐᓂᖅᑲᑕ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᔪᖅ ᐊᐱᖅᓱᑦᑎᐊᕈᓐᓇᕐᖓᑦ 
ᓈᒻᒪᑎᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᑲᒪᒋᓂᐊᖅᑲᕗᑦ ᑕᒫᓂ ᐱᓇᓱᐊᕈᓯᒃᑎᓐᓂ ᐱᓕᕆᕕᐅᔪᖅ 
ᓄᖅᑲᕈᒪᓕᖅᑯᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥ ᐊᒻᒪᓗ ᐱᒋᐊᖅᑎᑕᐅᔪᖅ ᐊᐃᕙᐅᑕᐅᔪᓐᓇᙱᓚᖅ. 
ᓈᒻᒪᓴᖅᑐᑦ. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ: ᓈᒻᒪᓴᙱᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᓄᖅᑲᕈᒪᓕᖅᑯᖓ. ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ 
ᐊᒻᒪᓗ ᐃᖅᑲᓇᐃᔭᖅᑎᒋᔮᒃᑭ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᐃᑦ ᐅᑎᕐᕕᒋᓗᒋᑦ. ᑲᑎᒪᔾᔪᑎᔅᓴᖅ 21. ᐅᓂᒃᑳᖑᔪᖅ ᑲᑎᒪᑐᐃᓐᓇᓂᕐᒥᑦ. 
ᐃᕝᔭᒍᑕᐃᓚᒃ. 
 

ᑲᑎᒪᔾᔪᑎᔅᓴᖅ 21: ᐅᓂᒃᑳᖅ ᑲᑎᒪᑐᐃᓐᓇᓂᕐᒥᑦ 
 

ᐃᒃᓯᕙᐅᑕᖅ (ᐃᕝᔭᒍᑕᐃᓚᒃ) (ᑐᓵᔨᒃᑯᑦ): ᑲᑎᒪᑐᐃᓐᓇᕐᓂᖅ ᒪᓕᒐᒃᓴᒧᑦ 2, ᐊᒻᒪᓗ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ, 
ᐊᒻᒪᓗ ᓄᖅᑲᕈᒪᓕᖅᑯᖓ. ᐊᒻᒪᓗᑦᑕᐅᖅ, ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᓕᐊᖑᔪᑦ ᑲᑎᒪᑐᐃᓐᓇᓂᕐᒧᑦ 
ᓄᖅᑲᖁᓕᖅᑐᒍ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᖅᑯ. ᑭᓇ ᐊᐃᑉᐲᕙ? ᐹᓇᐸᔅ. ᐱᒋᐊᖅᑎᑕᖅ ᑲᔪᓯᕗᖅ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ? 
 
ᐅᖃᖅᑎ (ᑐᓵᔨᒃᑯᑦ): ᓈᒻᒪᓴᙱᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. ᓈᓴᐅᑎᓕᒃ ᑉᑉ ᑲᑎᒪᔾᔪᑎᒃᓴᑎᓐᓂ, ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ ᑉᕐ, 
ᑲᑎᒪᔾᔪᑎᒃᓴᐃᑦ, ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑎ. ᐃᖃᐃᑎᑦᑎᒋᐊᕈᑎᑐᐃᓐᓇᖅ ᖃᐅᑉᐸᒧᑦ. ᒪᓕᒐᓕᐅᖅᑎᓕᒫᑦ ᑐᓐᖓᓱᒃᑐᑦ 
ᓇᓚᒋᐊᕈᒪᒃᐸᑕ ᐅᖃᕆᐊᖅᑐᕐᓯᒪᓂᖏᓐᓂ ᐃᖅᑲᓇᐃᔭᖅᑐᓄᑦ ᑲᑎᒪᔨᓄᑦ ᓄᓇᑦᓯᐊᕐᒧᑦ ᓄᓇᕗᒻᒧ. ᑕᐃᒪᐃᓛᖅᑐᑦ 
ᖃᐅᑉᐸᑦ 10ᒧᐊᖅᐸᑦ ᐅᓪᓛᒃᑯᑦ ᓇᓄᖅ ᑲᑎᒪᕕᒻᒥ ᐃᒃᓯᕙᐅᑕᕆᔭᐅᓛᖅᑐᖅ ᐊᖓᔪᖅᑳᖅ ᑲᒪᔪᖅ 
ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᑲᑎᒪᔾᔪᑎᒃᓴᐃᑦ ᑎᓴᒻᒥᕐᒧᑦ, ᒪᐃ 20, 2004; 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᑦᑐᕈᑎᒃᓴᓄᑦ ᐅᓂᒃᑳᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

21. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᓯᑕᒻᒥᖑᕋᓱᓐᓂᖓᓂ ᒪᐃ 20ᒥ, 1:30ᒧᐊᖅᐸᑦ 
ᐅᓐᓄᓴᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᖅᑏᑦ ᓄᖅᑲᓚᐅᖅᐳᑦ 18:02ᒥ 



 

 

 


